
ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 56 
 

ᐊᐃᑉᐱᖅ, ᐅᑐᐱᕆ 30, 2012 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᒥ ᔫᓯᐱ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 30, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᐱᒋᐊᓚᐅᖏᓐᓂᑦᑎᓐᓂ ᒥᔅᑕ 

ᐃᐊᓕᐊᑦ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓂᐊᕋᒃᑯ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐅᓐᓄᓴᒃᑯᑦ ᐃᓘᓐᓇᓯ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 199 - 3(3): ᐃᓄᒃᑎᑐᑦ 

ᐃᓕᓴᕐᓂᖅ ᐊᒻᒪ ᐃᓕᓴᕆᔭᐅᓯᒪᔪᑦ 

ᐅᖃᐅᓯᕐᓄᑦ ᒪᓕᒐᕐᓄᑦ ᐱᓚᓱᐊᒐᐃᑦ (ᐃᐊᓪ) 

 

ᐊᖓᔪᖅᑳᖅ ᒫᓂᖓ ᐃᐊᓪ: ᓇᑯᕐᒦᒃ, ᐅᖃᖅᑏ. 

(ᑐᓵᔨᑎᒍᑦ) ᒥᓂᔅᑑᓪᓗᖓ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖁᕕᐊᓱᒻᒪᕆᒃᑲᒪ 

ᐅᓪᓗᒥ ᓂᑯᕕᒍᓐᓇᕋᒪ ᐱᒋᐊᖅᑎᑕᐅᓯᒪᔪᓂᑦ  

ᐃᑲᔪᖅᓲᑕᐅᓂᐊᖅᑐᓂᑦ ᐃᓄᐃᑦ ᐅᖃᐅᓯᖏᓐᓄᑦ 

ᐃᓕᓐᓂᐊᖅᑎᑦᑎᔾᔪᑎᓂᑦ. ᑖᓐᓇ 

ᓴᓐᖏᓕᒋᐊᖅᑕᐅᖁᓪᓗᒍ ᑖᓐᓇ 

ᐃᓕᓐᓂᐊᖅᑎᕈᑕᐅᓂᖓ ᐃᓄᑦᑎᑐᑦ ᐅᐃᕖᑎᑐᓪᓗ 

ᑕᒫᓂ ᓄᓇᕗᓕᒫᒥᑦ. 

 

ᐅᖃᖅᑏ, ᖁᕕᐊᓱᑦᑐᒍᑦ ᐅᖃᕈᓐᓇᕋᑦᑕ ᐃᓄᐃᑦ 

ᐅᖃᐅᓯᖏᓐᓄᑦ ᐃᓕᓐᓂᐊᖅᑎᑦᑎᔪᑕᐅᓂᐊᕐᖓᑕ 

ᐱᖓᓱᓂᑦ ᑖᒃᑯᓇᓂ ᓄᓇᕗᒻᒥ 2012-2013. 

ᐅᖃᐅᓯᑦᑕ ᐃᓕᓐᓂᐊᕈᑕᐅᓂᖏᑦ ᐃᓚᖃᓂᐊᖅᑐᑦ 

ᐃᓄᑦᑎᑐᑦ ᐅᖃᐅᓯᕆᔭᐅᒋᐊᓐᖓᖅᑐᓂᑦ ᐊᒻᒪᓗ 

ᐃᓄᑦᑎᑐᑦ ᐃᓄᐃᓐᓇᖅᑐᓪᓗ. 

 

2011-2012 ᐊᕐᕌᒍᐊᓂ 89-ᖑᓚᐅᖅᑐᑦ ᐃᓚᐅᔪᑦ 

ᐃᓄᑦᑎᑐᑦ ᐃᓕᓐᓂᐊᖃᑕᐅᔪᑦ. 44-ᖑᓪᓗᑎᑦ ᑖᒃᑯᐊ 

ᓄᓇᑖᖃᑕᐅᓯᒪᔪᑦ. ᑕᕝᕙᓂ 2012-ᒥ 

ᐃᓕᓐᓂᐊᑎᔅᓯᔾᔪᑎᒋᓂᐊᖅᑕᑎᓐᓂᑦ 13 

ᓯᕗᒧᐊᑦᑎᐊᓚᐅᖅᑐᑦ ᐱᒋᐊᓐᖓᕐᓂᖓᓂᑦ ᑖᒃᑯᐊ 

ᑕᑉᐸᐅᖓ ᖁᑦᑎᓂᖅᓴᓄᑦ ᑕᓪᓕᒪᐃᑦ 

ᓄᓇᑖᖃᑕᐅᓯᒪᓪᓗᑎᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 200 - 3(3): ᓇᓄᐃᑦ - 

ᐅᓗᕆᐊᓇᖅᑐᒦᓐᓇᕋᖅᑕᐅᔪᑦ ᐊᓪᓚᒐᖓᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᑦᑎᐊᕙᒃᑰᖅᐸᒃᑲ 

ᑲᖏᖅᑐᒑᐱᖕᒥᐅᑦ ᕼᐊᐃ ᔨᒥ. ᐅᖃᖅᑎᑦᑎᔩ, 

ᓂᕈᐊᖅᑕᐅᓯᒪᖃᑎᒃᑲ ᑐᓴᖅᑎᑦᑐᒪᓕᕐᒥᒐᒃᑭᑦ 

ᑐᓴᖅᑎᒃᑲᓐᓂᕈᒪᓕᕇᕐᒥᒐᒃᑭᑦ ᑖᒃᑯᐊ ᒥᐊᓕᒐᐃᑦ 

ᓄᓇᖓᓐᓃᑦᑐᑦ ᓴᖅᑭᑎᑦᑎᑲᓐᓂᕈᒪᓕᕐᒥᒻᒪᑕ 

ᑕᐃᒃᑯᓄᖓ ᓂᐅᕕᖅᑐᓂᑦ ᑲᒪᔨᐅᕙᒃᑐᓂᑦ ᑕᒪᒃᑯ 

ᖃᔅᓰᓐᓇᐅᓕᖅᑐᓂᑦ ᓂᕐᔪᑎᓄᑦ ᑐᕌᖓᔪᓂᑦ 

ᐅᕝᕙᓘᓐᓃᑦ CITES. ᑖᒃᑯᐊ 

ᐋᖅᑭᒋᐊᒃᑲᓐᓂᖅᓯᒐᓱᓕᕐᒥᖕᒪᑕ ᓇᓄᐃᑦ ᑕᕝᕗᖓ  

ᓯᕗᓪᓕᖅᐹᖓᓄᑦ ᐊᑦᑕᕐᓇᕐᓂᕋᖅᑕᐅᔪᓄᑦ 

ᖁᕝᕙᕆᐊᖅᑕᐅᔪᒪᓪᓗᑎᑦ. ᑖᓐᓇ ᐅᖃᐅᓯᕆᔭᐅᔪᖅ 

ᓂᕈᐊᕈᑕᐅᔪᒫᖅᑐᓂ ᑕᐃᒃᑯᓄᖓ CITES-ᑯᓐᓂᑦ 

ᑲᑎᒪᔨᖏᓐᓂᑦ ᐅᕝᕙᓘᓐᓃᑦ COP 16-

ᖑᓂᕋᖅᑕᐅᕙᒃᑐᓂᑦ ᑕᐃᔅᓱᒪᓂ ᑲᑎᒪᓕᖅᐸᑕ ᒫᑦᓯ  

2013-ᖑᓕᖅᐸᑦ. ᑖᓐᓇ ᑲᔪᓯᒃᐸᑦ ᓂᕈᐊᕈᑕᐅᓗᓂ, 

ᑖᒃᑯᐊ ᓇᓄᕋᐃᑦ ᓇᓄᕐᒦᓐᖔᖅᑐᓪᓗ ᐃᓚᖏᑦ 

ᑭᓱᑐᐃᓐᓇᐃᓪᓗ ᓇᓄᐃᑦ ᐃᓚᖏᑦ ᑕᒪᒃᑯᓄᖓ 

ᓂᐅᕕᐅᑕᐅᒍᓐᓇᐃᓪᓕᒐᔭᕐᒪᑕ ᓄᓇᕐᔪᐊᓕᒫᒧᑦ ᑕᒪᑐᒪ 

ᑲᓇᑕᐅᑉ ᓯᓚᑖᓂ ᓲᕐᓗ. 

 

ᐅᖃᖅᑎᑦᑎᔩ, ᑖᓐᓇ ᐃᑲᔪᖅᓱᐃᑦᑎᐊᕋᑦᑎᒍ 

ᐊᒻᒪᑦᑕᐅᖅ ᐱᔾᔪᑎᑦᑎᐊᕆᖕᓇᓂ ᐊᒻᒪᑦᑕᐅᖅ ᑖᒃᑯᐊ 

ᐃᑲᔪᖅᓱᐃᓐᖏᒻᒥᔪᑦ WWF-ᖑᓂᕋᖅᑕᐅᕙᒃᑐᑦ 

ᐅᕝᕙᓘᓐᓃᑦ traffic-ᒥᑦ ᑕᐃᔭᐅᕙᒃᑐᑦ ᐊᒻᒪᓗᑦᑕᐅᖅ 

ᑖᒃᑯᐊ ᓇᓄᖃᖅᑑᔪᑦ ᓄᓇᓕᖕᓂᑦ ᐃᑲᔪᖅᓱᐃᖕᒥᔪᑦ 

ᑕᒪᑐᒥᖓ ᖃᐅᔨᓴᐃᓐᓇᕈᒪᓪᓗᑎᒃ, ᐃᓛᒃ 

ᐱᓕᕇᓐᓇᕈᒪᓪᓗᑎᒃ ᑕᒪᒃᑯᓂᖓ. ᑲᓇᑕ ᑖᓐᓇ 

ᑕᒪᒃᑯᓂᖓ ᓇᓄᓕᕆᔾᔪᑎᓂᒃ ᓂᕐᔪᑎᓕᕆᔾᔪᑎᓂᓂᓛᒃ 

ᐱᔾᔪᑎᖃᑦᑎᐊᕐᒪᑦ, ᑕᒪᒃᑯᐊ ᓇᓄᐃᑦ 

ᑲᒪᒋᑦᑎᐊᕈᒪᓪᓗᓂᒋᑦ ᐊᒻᒪᑦᑕᐅᖅ 

ᓄᖑᑦᑕᐃᓕᒪᑦᑎᐊᕈᒪᓪᓗᓂᒋᑦ. ᑲᓇᑕᐅᑉ ᓇᓄᖏᑦ 

ᖃᐅᔨᓴᖅᑕᐅᑦᑎᐊᖅᐳᑦ ᐊᒻᒪᓗ 

ᓄᖑᑕᐅᑦᑕᐃᓕᒪᑦᑎᐊᖅᑐᑎᒃ, ᑖᓐᓇ 

ᐱᕕᒡᔪᐊᕆᒐᑦᑎᒍᑦ, ᐱᕕᒡᔪᐊᕆᖃᓯᐅᑎᒐᑦᑎᒍᑦ 

ᐃᓕᖅᑯᓯᑦᑎᓐᓄᑦ ᑕᒪᒃᑯᓄᖓᓗ 

ᓂᐅᕕᐅᑎᒋᔪᓐᓇᖅᑕᑦᑎᓐᓄᑦ. 

 

ᑖᓐᓇ ᒐᕙᒪᕗᑦ ᐃᓚᖃᖅᑐᐃᑦ ᑖᒃᑯᓂᖓ 

ᐊᕙᑎᓕᕆᔨᒃᑯᓐᓂᑦ ᑲᓇᑕᒥ, ᓄᓇᕗᑦ ᑐᓐᖓᕕᒃᑯᓐᓂᑦ, 

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᖃᑎᖃᓚᐅᖅᐳᑦ 

ᒥᐊᓕᒐᕐᓂᑦ ᑕᒪᒃᑯᓂᖓ ᐃᖃᓗᖕᓂᑦ ᓂᕐᔪᑎᓂᓪᓗ 

ᐱᓕᕆᔨᐅᔪᓂᒃ ᑕᖅᑭᐅᓚᐅᖅᑐᒥᑦ ᑖᒃᑯᐊ 

ᐃᓕᒃᑲᓐᓂᕋᓱᒃᑐᓂᒋᑦ ᖃᐅᔨᒋᐊᖅᑎᒃᑲᓐᓂᕋᓱᒃᑐᓂᒋᑦ 

ᖃᓄᖅ ᓈᒻᒪᖏᔾᔪᑎᖃᕋᔭᕐᒪᖔᑕ ᑕᒪᒃᑯᐊ ᓇᓄᐃᑦ 

ᖁᕝᕙᕆᐊᖅᑕᐅᒃᐸᑕ ᐱᔭᐅᑦᑕᐃᓕᓂᖏᑦ ᐊᒻᒪᑦᑕᐅᖅ 

ᑕᒪᒃᑯᐊ ᓇᓄᐃᑦ, ᓇᓄᕆᔭᕗᓂᓛᒃ ᑖᒃᑯᓄᖓ 

ᓈᒻᒪᒃᓯᖏᒻᒪᑕ ᓱᓕ ᖁᕝᕙᕆᐊᖅᑕᐅᒐᓗᐊᖅᐸᑕ. 

ᑭᓯᐊᓂ ᑖᒃᑯᐊ ᓂᐱᕗᑦ, ᓲᕐᓗ ᓯᐅᑎᓄᑦ 

ᑐᓵᓐᖏᑦᑐᓄᑦ ᐊᑐᑐᐃᓐᓇᓚᐅᕐᒥᖕᒪᑕ. 

 

ᐅᖃᖅᑎᑦᑎᔩ, ᑖᒃᑯᐊ ᓇᓄᐃᑦ ᐱᓕᕆᐊᖑᓂᖏᑦ 

ᑲᒪᒋᔭᐅᑎᑕᐅᖏᓐᓇᕆᐊᖃᕋᓗᐊᕐᒪᑕ ᓇᓄᖃᖅᑐᓄᑦ 

ᑖᒃᑯᓄᖓᓗ ᐊᑎᓕᐅᖅᓯᒪᔪᓄᑦ ᑕᒪᒃᑯᐊ ᓇᓄᐃᑦ 

ᐱᔾᔪᑎᒋᔭᐅᓪᓗᑎᒃ ᐊᖏᕈᑎᓄᑦ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᐳᑦ 

ᐊᕙᑎᓕᕆᔨᒃᑯᓐᓂᑦ ᑲᓇᑕᒥ ᐊᒻᒪᓗᑦᑕᐅᖅ 

ᓇᓄᖃᖅᑑᔪᓂᑦ ᓄᓇᓕᐅᔪᓂᑦ ᑖᓐᓇ ᒥᐊᓕᒐᒃᑯᑦ 

ᐋᖅᑭᒋᐊᖅᑕᐅᑎᓐᓇᓱᒃᑕᖓ, ᐅᖃᐅᓯᕆᓇᓱᒃᑕᖓᐃᓛᒃ 

COP-16-ᑯᓐᓄᑦ ᐱᓕᕆᐊᖑᓯᒪᓪᓗᓂ ᐃᓛᒃ 

ᐊᑭᕋᖅᑐᖅᑕᐅᔪᒪᓪᓗᓂ. ᑕᑉᕙ ᑖᒃᑯᐊ ᐅᖃᐅᓯᕗᑦ 

ᑐᓴᖅᑕᐅᑎᓐᓇᓱᖕᓂᐊᖅᐸᕗᑦ ᓄᓇᕐᔪᐊᒧᑦ ᐊᒻᒪᑦᑕᐅᖅ 

ᑐᑭᓯᓪᓗᑕ ᑖᒃᑯᐊ ᓇᓄᖅᐳᑦ ᑕᐃᒫᒃ  

ᐱᓕᕆᐊᕆᑦᑎᐊᖏᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

ᖃᖓᑕᓲᒃᑯᕕᖓ P-3-ᖑᓂᖓ ᐱᓕᕆᐊᖓ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᑕᐅᖅ ᒪᓕᒐᓕᐅᖃᑎᒃᑲᓗ 

ᐊᒻᒪᓗ ᓄᓇᕗᒻᒥᐅᑦ, ᖁᕐᓗᖅᑐᕐᒥᐅᓪᓗ. ᐅᖃᖅᑎ, 

ᑐᓐᖓᓱᒃᐳᖓ ᐅᓪᓗᒥ ᓂᑯᕕᒍᓐᓇᕋᒪ ᑕᕝᕙᓂ 

ᒪᓕᒐᓕᐅᕐᕕᖕᒥ ᑐᑭᓯᒋᐊᖅᑎᑦᑎᓗᖓ 

ᐱᕙᓪᓕᐊᓂᖓᓂ ᐃᖃᓗᐃᑦ ᖃᖓᑕᔫᒃᑯᕕᐊᑕ 

ᐱᐅᓯᒋᐊᖅᑕᐅᓂᖓᓂ. 

 

ᐊᒥᓱᐃᑦ ᑖᒃᑯᐊ ᖃᐅᔨᒪᖕᒪᑕ ᑕᕝᕙᓂ ᓄᓇᕗᒻᒥ 

ᒪᓕᒐᓕᐅᖅᑎᕐᔪᐊᖅ ᐃᖃᓗᓐᓃᓚᐅᕐᒪᑦ ᓯᑎᐱᕆᒥ 

ᑐᓴᖅᑎᑦᑎᒋᐊᖅᑐᖅᓱᓂ $77.3 ᒥᓕᐊᓐ 

ᐃᑲᔫᑕᐅᓂᐊᖅᑐᖅ ᑕᕝᕗᖓ ᐱᓕᕆᐊᖑᓂᐊᖅᑐᒧᑦ. 

ᑖᓐᓇ ᐃᑲᔫᑕᐅᔪᖅ ᑮᓇᐅᔭᖅ ᐱᓚᐅᖅᑐᖅ 

ᒐᕙᒪᑐᖃᒃᑯᓐᓂᑦ ᓴᓂᕐᕙᒃᓯᒪᔭᖏᓐᓂᑦ 

ᐱᖁᑎᕐᔪᐊᓕᕆᔾᔪᑎᒃᓴᐃᑦ ᑖᒃᑯᐊ ᐊᑖᒍᑦ P-3. 

ᐅᖃᖅᑏ, ᑖᓐᓇ ᐃᑲᔫᑕᐅᓚᐅᓐᖏᑉᐸᑦ ᑕᒪᓐᓇ 

ᐱᓕᕆᐊᕆᔪᓐᓇᕋᔭᖅᑲᐅᓐᖏᑕᕗᑦ. 

ᖁᔭᓐᓇᒦᕈᒪᕙᕗᑦ ᒐᕙᒪᑐᖃᒃᑯᑦ 

ᐃᑲᔪᓚᐅᕐᓂᖏᓐᓄᑦ ᑕᒪᓐᓇ 

ᓯᕗᒧᐊᒃᐸᓪᓕᐊᓂᖓᓄᑦ. 

 

ᑕᒫᓂ ᐱᓇᓱᐊᕈᓯᕐᒥ ᑖᒃᑯᐊ ᐱᖓᓱᑦ ᐃᑲᔪᖅᑎᒌᒃᑐᑦ 

ᓇᐃᓪᓕᑎᖅᑕᐅᓚᐅᖅᑐᑦ ᑖᒃᑯᓄᖓ ᑐᒃᓯᕋᐅᑎᓂᑦ 

ᑐᓂᓯᖁᔨᔪᑦ ᐃᖃᓗᓐᓂ ᐱᒋᐊᖅᓯᒪᔪᑦ. ᐄ, ᑖᒃᑯᐊ 

ᑲᑎᒪᖃᑎᖃᖅᓯᒪᔪᑦ ᑕᒫᓂ ᓄᓇᓕᓐᓂ 

ᓇᒻᒥᓂᖃᐅᖅᑐᓂᑦ ᐃᓄᓐᓂᓪᓗ ᓇᒻᒥᓂᖃᖅᑐᓂ 

ᐊᒥᓱᐃᓪᓗ ᐱᕕᒃᓴᐅᓂᐊᖅᑐᑎᒃ ᑕᕝᕙᓂ 

ᐱᓕᕆᐊᖑᔪᓐᓇᖅᑐᓂᑦ. 

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᒻᒪᕆᐅᒻᒪᑕ ᐱᕕᒃᓴᐅᔪᑦ ᐊᒻᒪᓗ 

ᐃᖅᑲᐃᑎᒋᐊᕈᒪᕙᒃᑲ ᒪᓕᒐᓕᐅᕐᕕᒃ ᑖᓐᓇ 

ᐊᑦᑕᕐᓇᓐᖏᒻᒪᑦ ᓄᓇᓯᐅᑏᑦ 

ᐊᑦᑕᕐᓇᖅᑐᖃᕆᐊᖃᓐᖏᒻᒪᑦ, ᖃᖓᑕᔫᒃᑯᕕᒃ ᐃᓛᒃ, 

ᖃᖓᑕᔫᓪᓗ ᓄᓇᓯᐅᑏᓪᓗ ᐃᓱᒫᓗᓐᓇᓕᕐᒪᑕ. 

ᑖᓐᓇ ᑭᓯᐊᓂ ᐊᖏᓪᓕᒋᐊᖅᐸᑦ 

ᐱᕈᖅᐸᓪᓕᐊᒍᓐᓇᕐᒪᑦ ᐊᒻᒪᓗ ᐊᑦᑕᕐᓇᖏᓪᓗᓂ. 

ᑖᒃᑯᐊ ᐃᑲᔪᖅᑎᒌᒍᑕᐅᓂᐊᖅᑐᑦ P-3 ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓕᔪᖅ. 

 

ᖃᐅᔨᒪᒐᕕᑦ ᐅᖃᖅᑎ, ᑖᒃᑯᐊ ᐊᖏᔪᑦ 

ᐱᓕᕆᐊᒃᓴᐃᑦ ᓴᖅᑭᒍᓐᓇᖏᒻᒪᑕ ᐱᓕᕆᕖᑦ ᐊᒥᓱᑦ 

ᐃᑲᔪᖅᑎᒌᑐᐃᓐᓇᐃᑦ. ᖁᔭᓐᓇᒦᕈᒪᕙᒃᑲ ᐊᑐᓃᖅᑐᑦ 

ᐱᓕᕆᔪᐃᔪᓪᓗ ᑕᒪᒃᑯᓂᖓ ᐱᓕᕆᐊᖃᓚᐅᖅᑐᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

ᑭᒡᒐᖅᑐᖅᑎᖓᓂᒃ ᐊᐃᑦᑑᓯᐊᑦ ᖃᑦᑎᕆᔨᓄᑦ 

(ᑯᓱᒐᖅ) 

ᐊᖓᔪᖅᑰᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᑉᓗᒃᑯᑦ ᓄᓇᕗᒥᐅᑦ. (ᑐᓵᔨᑎᒍᑦ) 

ᐅᖃᖅᑎ, ᖁᕕᐊᓱᒃᐳᖓ ᓇᖏᖅᓯᔭᕆᐊᒃᓴᖅ ᐅᓪᓗᒥ 

ᑐᓴᖅᑎᑦᑎᒍᒪᒐᒪ ᐱᖓᓲᔪᖅᑐᑦ ᖃᑦᑎᕆᔩᑦ 

ᐊᐃᑦᑑᓯᐊᓚᐅᕐᒪᑕ ᒐᕙᓇ ᔨᓄᕈ 

ᐃᓕᓴᖅᓯᔾᔪᑎᖓᓂᒃ. ᖁᕕᐊᓱᒻᒪᕆᓚᐅᖅᐳᖓ 

ᑖᒃᑯᓄᖓ ᑐᓂᓯᒍᓐᓇᓚᐅᕋᒪ ᑭᒡᒐᑐᖅᓱᒍ ᑯᐃᓐ 

ᑭᒡᒐᖅᑐᖅᑎᖓᑦ, ᑕᐃᕕᑎ ᔮᓐᓴᓐ ᐊᒻᒪᓗ 

ᐸᓐᓂᖅᑑᒥ ᒪᓕᒐᓕᐅᖅᑎ ᐊᒻᒪᓗ ᒥᓂᔅᑕᖓᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᑲᓂ  

ᐱᕕᔾᔪᐊᕈᑎᖃᖅᑎᓪᓗᒋᑦ ᐸᓐᓂᖅᑑᒥ 

ᐅᓪᓗᑐᐃᓐᓇᖅ, ᐅᑐᐱᕆ 26-ᖑᓚᐅᖅᑐᒥ. 

 

ᐅᖃᖅᑎ, ᑖᒃᑯᐊ ᖃᑦᑎᕆᔩᑦ 

ᐃᓕᓴᕆᔭᐅᖃᑦᑕᕐᓂᖏᑦ ᑲᓇᑕᒥ ᐱᐊᓂᒃᓯᒪᔪᑦ 

ᐊᕐᕌᒍᓄᑦ ᐊᕙᑎᓄᑦ ᐅᖓᑖᓄᓪᓘᓐᓃᑦ 

ᖃᑦᑎᕆᔨᐅᓪᓗᑎᑦ. 

ᐊᑦᑕᕐᓇᖅᑐᒦᖃᑦᑕᕋᓗᐊᖅᑎᓪᓗᒋᑦ. 

 

ᑕᓪᓕᒪᐃᑦ ᐸᓐᓂᖅᑑᒥ ᖃᑦᑎᕆᔩᑦ ᑐᓂᔭᐅᓚᐅᖅᑐᑦ 

ᑖᒃᑯᓂᖓ ᐃᓕᓴᖅᓯᔾᔪᑎᓂᑦ 

ᐱᔨᑦᑎᖅᑎᐊᖅᓯᒪᓂᖏᓐᓄᑦ: ᓕᐅᕆ ᑎᐊᓚ, ᐅᕌᐳᑦ 

ᑎᐊᓚ, ᔫᓇ ᐋᑯᓗᔾᔪᒃ, ᓄᐊᒪᓐ ᓇᐅᔪᒃ ᐊᒻᒪᓗ 

ᑕᐃᕕᑦ ᐅᓂᐅᖅᓵᒐᖅ. 

 

 ᓕᐅᕆ ᑎᐊᓚ, ᖃᑦᑎᕆᔨ ᐃᓚᐅᓯᒪᓕᖅᑐᖅ 

ᐊᕙᑎᓂᑦ ᐊᕐᕌᒍᓂᑦ ᑕᖅᑭᓂᓪᓗ 

ᐱᖓᓲᔪᖅᑐᓂᑦ. 

 ᐅᕌᐳᑦ ᑎᐊᓚ, ᓘᑦᑖᕆᔭᐅᔪᖅ ᖃᑦᑎᕆᔨᓄᑦ 

ᐃᓚᐅᓯᒪᓕᖅᑐᖅ 23-ᓂᑦ ᐊᕐᕌᒍᓂᑦ ᒪᕐᕉᓪᓗ 

ᑕᖅᑮᑦ. 

 ᔫᓇ ᐋᑯᓗᔾᔪᒃ ᐃᓚᐅᓯᒪᓕᖅᑐᖅ 24-ᓂᑦ 

ᐊᕐᕌᒍᓂᑦ ᑕᖅᑮᓪᓗ ᒪᕐᕉᓐᓂᒃ. 

 ᓄᐊᒪᓐ ᓇᐅᔪᖅ ᑲᐱᑕᕆᔭᐅᔪᖅ 

ᐃᓚᐅᓯᒪᓕᖅᑐᖅ 27-ᓂᑦ ᐊᕐᕌᒍᓂᑦ. 

 ᑕᐃᕕᑎ ᐅᓂᐅᖅᓵᒐᖅ ᑲᐱᑕᓂᕆᔭᐅᓚᐅᖅᑐᖅ 

ᐊᒻᒪᓗ ᑐᓪᓕᕆᔭᐅᓪᓗᓂ ᖃᑦᑎᕆᔩᑦ 

ᐊᖓᔪᖅᑳᖓᓐᓄᑦ ᐃᓚᐅᓯᒪᓕᖅᑐᖅ ᐊᕐᕌᒍᓂᑦ 

29-ᓂᑦ ᑕᖅᑭᓄᓪᓗ 8-ᓄᑦ. 

 

ᑎᒥᐅᓯ ᑎᐊᓚ ᑐᓂᔭᐅᓚᐅᖅᑐᖅ ᐊᕙᑎᓄᑦ 

ᐃᓕᓴᖅᓯᔾᔭᐅᔾᔪᑎᒥᒃ 1989-ᒥ ᑯᐃᓐ 

ᑭᒡᒐᑐᖅᑎᖓᓂᒃ ᐱᕕᔾᔪᐊᖁᑎᖃᖅᑎᓪᓗᒋᑦ. ᓱᓕ 

ᒪᕐᕈᑲᓐᓃᓐᓂᒃ ᐊᐃᑦᑑᓯᐊᓚᐅᕐᒥᔪᖅ ᖁᓕᒃᑲᓐᓃᓐᓄᑦ 

ᐱᔨᑦᑎᖅᓯᒪᓂᖓᓄᑦ ᐸᓐᓂᖅᑑᑉ ᖃᑦᑎᕆᔨᖏᓐᓂ.  

ᑎᒻ ᓄᖅᑲᖅᓯᒪᓕᖅᑐᖅ ᖃᑦᑎᕆᔨᒃᑯᓐᓂᒃ, 

ᐊᖓᔪᖅᑳᕆᔭᐅᖃᑦᑕᓚᐅᖅᑐᓂ ᐊᒻᒪᓗ ᐊᕐᕌᒍᓄᑦ 

47-ᓂᒃ ᑕᓪᓕᒪᓄᓪᓗ ᑕᖅᑭᓂᑦ ᐃᓚᐅᓯᒪᓚᐅᖅᑐᓂ. 

 

ᑲᓇᑕᒥ ᐃᓕᓴᕆᔾᔪᑎᖏᑦ ᐊᕐᓇᓄᑦ ᐊᖑᑎᓄᓪᓗ 

ᐊᑦᑕᕐᓇᖅᑕᐃᓕᑎᑦᑎᔨᐅᔪᓄᑦ. ᑖᒃᑯᐊ ᐱᖓᓲᔭᖅᑐᑦ 

ᐊᑐᓂ ᐊᒃᓱᕈᖅᓯᒪᕗᑦ ᖃᐅᔨᒪᓪᓗᑎᓪᓗ 

ᐱᓕᕆᑦᑎᐊᖅᓯᒪᓪᓗᑎᑦ ᖃᑦᑎᕆᓂᕐᒥᒃ. 

 

ᑖᒃᑯᐊ ᐱᖃᑎᒋᓗᒋᑦ ᐅᔾᔨᕈᓱᓕᖅᑳᖅᑎᑦᑎᓯᒪᔪᑦ 

ᐸᓐᓂᖅᑑᒥ ᐊᑦᑕᕐᓇᕐᓂᖓᓂᒃ ᐃᑭᑦᑐᖃᓐᓂᕈᓂ 

ᐊᒻᒪᓗ ᐃᓕᓐᓂᐊᑎᑦᑎᕙᓪᓕᐊᕙᒃᑐᑎᑦ ᐅᕕᒃᑲᕐᓂᑦ 

ᐃᓐᓇᕐᓂᓗ ᐊᖏᕐᕋᕆᔭᓂ ᐊᒻᒪ ᑕᖅᑳᓂᑐᐃᓐᓇᖅ. 

 

ᑭᒡᒐᖅᑐᕐᓗᒋᑦ ᓄᓇᕗᒥᐅᓕᒫᑦ ᑲᓇᑕᒥᐅᓪᓗ ᐊᒻᒪᓗ 

ᑭᒡᒐᖅᑐᕐᓗᒍ ᑯᐃᓐ ᑭᒡᒐᑐᖅᑎᖓ, ᖁᔭᓐᓇᒦᕈᒪᕙᒃᑲ 

ᑖᒃᑯᐊ ᐱᖓᓲᔪᖅᑐᑦ ᐃᓅᓯᕐᒥᓂᑦ 

ᐊᒃᓱᕈᓚᐅᕐᓂᖏᓐᓂᑦ 

ᐊᑦᑕᓇᖅᑐᒦᓐᖏᓐᓂᖅᓴᐅᖁᓪᓗᑕ 

ᖁᕕᐊᓲᑎᑦᑎᐊᖅᐸᒃᑲ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 203 - 3(3): ᓄᕙᓐᓇᒧᑦ 

ᖃᐅᔨᒋᐊᖅᑎᑦᑎᒍᑎᒃ (ᐲᑕᓴᓐ) 

 

ᐊᖓᔪᖅᑰᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ, 

ᑐᓴᖅᑎᑦᑎᒍᒪᕗᖓ ᑲᑎᒪᔨᐅᖃᑎᓕᒫᓐᓂᒃ 201-

2013-ᒥ ᑲᐴᖅᑕᐅᒍᓐᓇᖅᓯᓂᖏᓐᓂᑦ ᐋᓐᓂᐊᕕᖕᓂ  

ᓄᓇᕗᒻᒥ. 

 

ᓄᕙᓐᓇᖅ ᐋᓐᓂᐊᓇᖅᑐᖅ ᐳᕙᒃᑰᖃᑦᑕᕐᒪᑦ 

ᐊᓂᖅᑎᕆᓇᖅᑐᓂᓗ, ᓱᕈᓯᕐᓄᓪᓗ ᐃᓐᓇᕐᓄᓪᓗ 

ᐊᑦᑕᓇᖅᑑᓪᓗᓂ. ᑕᒪᓐᓇ ᑲᐳᐃᓂᖅ 

ᐱᐅᓂᖅᐹᖑᒻᒪᑦ ᐋᓐᓂᐊᖅᑕᐃᓕᒪᓂᕐᒧᑦ. 

 

ᐅᖃᖅᑎ, ᑕᒪᓐᓇ ᑲᐴᑕᐅᔪᖅ ᐊᑐᖅᑕᐅᒍᓐᓇᖅᑐᖅ 

ᑭᒃᑯᑐᐃᓐᓇᕐᓄᑦ ᑲᐱᔭᐅᔪᒪᔪᓄᑦ. ᓄᓇᕗᒥᐅᑦ 

ᑲᐱᔭᐅᒃᐸᑕ ᓄᕙᓕᕐᓇᓐᖏᓐᓂᖅᓴᐅᓂᐊᖅᑐᖅ. 

 

ᐱᖃᑎᒋᓂᐊᕈᒪᕙᒃᑲ ᑲᑎᒪᔨᐅᖃᑎᒃᑲ ᐅᓐᓄᓴ 

ᑲᐱᔭᐅᒋᐊᖅᑐᕐᓂᐊᕐᓗᑕ. ᑕᒪᔅᓯᓐᓄᑦ 

ᐱᖃᑕᐅᔪᒪᕗᖓ. 

 

ᑖᒃᑯᓂᖓ ᑎᓕᐅᕈᒪᓪᓗᒋᓪᓗ ᓄᓇᕗᐅᒥᓕᒫᑦ 

ᐋᓐᓂᐊᓇᖏᑦᑐᒥᒃ ᑲᐱᔭᐅᖁᓪᓗᒋᑦ ᐅᑭᐊᒃᓵᑦᑎᓐᓂ, 

ᓴᐳᔾᔭᐅᓯᒪᖁᓪᓗᒋᑦ ᖃᑕᓐᖑᑎᒌᑦ ᐱᖃᓐᓇᕇᓪᓗ 

ᑕᒪᔅᓱᒪᓐᖓᑦ ᐋᓐᓂᐊᓇᖅᑐᒥᒃ. 

 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓱᓕ 

ᑕᑯᒃᓴᐅᑎᑦᑎᓂᐊᖅᑐᑦ ᑐᓴᖅᑎᑦᑎᖃᑦᑕᕐᓗᑎᑦ 

ᐊᑭᓐᓇᕐᒥᐅᑕᓂᑦ ᑕᑯᒃᓴᐅᑎᑦᑎᓗᑎᑦ. 

ᓄᓇᕗᒻᒥᐅᓕᒫᑦ ᖃᐅᔨᒪᑦᑎᐊᖁᓪᓗᒋᑦ ᑕᒪᓐᓇ 

ᑲᐱᔭᐅᓂᖅ ᐃᑲᔫᑎᒍᓐᓇᕐᓂᖓᓂᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

2. ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3074 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 327 - 3(3): 

ᐃᓄᒃᓯᐅᑎᑦ ᓂᖀᑦ ᐋᓐᓂᐊᕕᓕᐊᕈᔾᔭᓄᑦ 

(ᓂᓐᖓᖅ) 

ᓂᓐᖓᖅ: ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᑕᒫᓂ 

ᒐᕙᒪᖃᓕᖅᑎᓪᓗᑕ ᓄᓇᕗᑦ ᐃᓗᐊᓂ. ᐄ, 

ᖁᔭᓐᓇᒦᒃ ᒐᕙᒪᖃᓕᕋᑦᑕ. ᑕᐅᑐᒃᑕᐅᒃᑲᓐᓂᖁᓪᓗᒍ, 

ᐃᒃᐱᒋᔭᐅᒃᑲᓐᓂᖁᑉᓗᒍ, ᐅᒃᐱᕆᔭᐅᒃᑲᓐᓂᖁᑉᓗᒍ. 

 

ᑕᐃᔅᓱᒪᓂ ᒫᓐᓇᒧᑦ ᑎᑭᖦᖢᒍ ᐃᓄᐃᑦ 

ᐋᓐᓂᐊᓕᖅᐸᓪᓕᐊᓕᕌᖓᑕ ᐃᓚᒥᓂᑦ 

ᐃᓚᒋᓐᓂᖏᑕᕋᓗᐊᒥᓂᒃ ᐊᐱᕆᔭᐅᓲᖑᐃᓐᓇᕐᒪᑕ 

ᑕᐃᒪᓐᖓᑦ ᐅᓪᓗᒥᒧᑦ ᑎᑭᖦᖢᒍ. 

ᓂᕆᑦᑎᐊᖃᑦᑕᕋᓗᐊᖅᐲᑦ ᓂᕆᖃᑦᑕᕋᓗᐊᖅᐲᑦ? 

ᐊᒻᒪᓗ ᑖᓐᓇ ᐋᓐᓂᐊᖅᑐᖅ ᐃᓚᒥᓂᒃ 

ᐃᓚᒋᓐᖏᑕᕋᓗᐊᒥᓂᒃ ᐅᖓᓯᒃᑑᒐᓗᐊᒥᒡᓘᓐᓃᑦ 

ᓂᕆᔪᓐᓇᖅᑕᒃᓴᖓᓂ ᐸᓚᖅᓯᕙᓪᓕᐊᔪᓐᓇᕈᓂ 

ᓂᕆᔪᓐᓇᖅᑕᒃᓴᖓᓂᑦ ᑐᓂᔭᐅᓲᖑᖕᒪᑦ 

ᐊᔾᔭᖅᓯᕕᐅᓲᖑᖕᒪᑦ ᓄᓇᓕᖕᓂ ᐃᓐᓇᐅᒐᓗᐊᖅᐸᑦ, 

ᒪᒃᑯᒃᑑᒐᓗᐊᖅᐸᑦ, ᓄᑕᕋᐅᒐᓗᐊᖅᐸᑦ. ᐊᒻᒪᓗ 

ᑕᒪᓐᓇ ᒐᕙᒪᐅᔪᑎᒍᑦ ᐅᐱᒋᔭᕆᐊᖃᖅᑕᕗᑦ 

ᐃᒃᐱᒋᔭᕆᐊᖃᖅᑕᕗᑦ.  

 

ᐅᑉᓗᒥᐅᑎᓪᓗᒍ ᐅᖃᖅᑏ, ᐊᑐᕐᓂᕋᕋᒃᑯ ᐊᑐᕐᒪ ᓱᓕ 

ᐋᓐᓂᐊᓕᖅᑐᖅ ᑕᐃᒪ ᓂᕆᔪᓐᓇᖅᑕᒃᓴᖓᐅᓇ 

ᕿᓂᕈᑎᒋᕙᕗᑦ ᐊᔾᔭᖅᓯᕕᐅᕗᖅ 

ᐸᓚᖅᓯᕙᓪᓕᐊᓕᖅᐹ? ᓂᕆᖃᑦᑕᕐᓂᖅᓴᐅᓕᖅᐹ? 

ᐃᓛᓐᓂ ᐅᓪᓗᒥᒧᑦ ᐊᐱᕆᔭᐅᓚᐅᓲᖑᒐᒪ 

ᑭᓱᒪᐅᖏᑦᑐᖃᐃ ᐅᖃᐅᑎᔭᐅᓚᐅᓲᖑᒐᒪ. 

ᐃᓚᓐᓂᒎᖅ ᓂᕆᔭᖅᐱᒃ ᐃᓄᖃᕐᕕᖕᒥ ᒐᕙᒪᒃᑯᑦ 

ᑳᓐᑐᕌᖅᑎᑕᖏᓐᓂ 

ᓂᕿᑦᑎᐊᕙᐅᓗᐊᖅᑑᔮᖃᑦᑕᖏᒻᒪᑕ, ᐊᒻᒪᓗᒎᖅ 

ᐊᔾᔨᒌᖏᓐᓇᐅᓗᐊᖅᑑᔮᖅᓯᖃᑦᑕᕐᒪᑕ ᑖᓐᓇ 

ᐅᒃᐱᕆᔭᕆᐊᖃᖅᐱᑎᒎᑦ? ᐄ, ᓲᖃᐃᒻᒪᑦ. ᑕᒪᓐᓇ 

ᐃᓕᖅᑯᓯᑐᖃᕆᒐᑦᑎᒍ. ᐅᖃᖅᑎᑦᑎᔩ, ᑖᓐᓇ 

ᐋᓐᓂᐊᓕᖅᑐᖅ ᐸᓚᖅᓯᕙᓪᓕᐊᒃᑲᓐᓂᕈᓐᓇᖅᑐᖅ 

ᑎᒥᐊ ᐊᑕᐅᓰᓐᓇᐅᓗᐊᖅᑐᒥᑦ ᓂᕿᒥᑦ 

ᓈᒻᒪᒃᓴᓐᖏᓲᖑᖕᒪᑕ. 

 

ᐅᖃᖅᑏ, ᐊᐱᕆᔪᒪᒐᓗᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐃᕝᕕᑦ ᐊᑐᕐᓗᒋᑦ 

ᐱᐊᓂᒃᓯᒍᓐᓇᕐᒪᖔᕐᒪ ᐅᖃᐅᓯᕆᔭᕐᓂᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑖᓐᓇ ᑲᑎᒪᔨᐅᔪᖅ ᐱᐊᓂᒍᒪᖕᒪᑦ 

ᐅᖃᐅᓯᕆᔭᖏᓐᓂᑦ. ᐋᒡᒑᖅᑕᐅᓐᖏᓚᑎᑦ. ᐊᑏᒃ 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᖁᔭᓐᓇᒦᖅᐸᒃᑲ ᑲᑎᒪᔨᐅᖃᑎᒃᑲ. 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᐅᖃᐅᓯᕆᑲᐃᓐᓇᕐᓂᐊᖅᐸᕋ. 

 

ᖃᐅᑕᒫᖑᖏᑐᒃᓴᐅᔫᒐᓗᐊᖅ ᖃᑯᑎᒃᑯᐊᓗᓱᖓᖅ 

ᑭᓯᒪᐅᖅᑰᖏᓐᓇᒪ ᐃᓄᐃᑦ. 

ᐃᑉᐸᒃᓴᕐᒥᐅᑕᐅᖅᑰᖅᑐᓂᒎᖅ ᓂᕆᓚᐅᕋᒥ 

ᖃᑯᑎᒃᑯᑦ ᐅᖃᓲᖑᖕᒪᑕ ᐊᒻᒪᒎᖅ ᓂᕆᔭᓂ 

ᐱᐅᓗᐊᖅᑑᔮᓚᐅᖏᑦᑐᖅ ᐃᓄᖃᕐᕕᖕᒥ 

ᑐᔪᕐᒥᕕᒥᓘᓐᓃᑦ ᐅᕝᕙᓘᓐᓃᑦ 

ᐊᔾᔨᒌᖏᓐᓇᐅᓚᐅᖅᑐᑦ. ᑕᐃᒪ ᐅᓪᓗᒥ 

ᐊᐱᖅᓱᕐᓇᖅᓯᒃᐸᑦ ᒥᓂᔅᑑᔪᒧᑦ ᑖᒃᑯᓄᖓ 

ᑲᒪᔨᐅᔪᒧᑦ ᑳᓐᑐᕌᖅᑎᑦᑎᖃᑦᑕᖅᑐᓄᑦ 

ᐋᓐᓂᐊᕐᕕᓕᐊᖅᑐᓄᓪᓗ ᐊᒻᒪᓗ ᐃᓄᖃᕐᕕᖕᓂᑦ. 

ᐊᐱᖅᓱᕐᓇᖅᓯᒃᐸᑦ ᐊᐱᕆᓂᐊᕋᒪ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᒥ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

ᐃᓚᒌᓂᑦ ᓂᓐᖓᐅᒪᓂᖅ ᐊᒻᒪ 

ᖁᓄᔪᕐᓂᐊᕐᓂᖅ: 

ᓂᐱᖃᓐᖏᑑᑦᑕᐃᓕᒋᐊᖃᓐᓇᐅᓕᖅᑐᖅ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᑦ 

ᖁᓄᔪᕐᓂᐊᖃᑦᑕᕐᓂᖏᓪᓗ. 

 

ᐅᖃᖅᑏ, ᑕᐃᒪᓐᓇ ᑖᒃᑯᐊ ᓈᓴᖅᑏᑦ ᑲᓇᑕᒥ 

ᐅᓂᒃᑳᓂᑦ ᓴᖅᑭᑦᑎᓚᐅᕐᒪᑕ ᐱᕋᔭᐅᑎᒋᔭᐅᕙᑦᑐᓂ 

ᑖᒃᑯᓇᓂ ᐱᖓᓱᓂᑦ ᐅᑭᐅᑕᖅᑐᒥᐅᓂᑦ ᓄᓇᓕᖕᓂ. 

ᐅᖃᖅᑏ, ᑖᒃᑯᐊ ᐅᓂᒃᑳᖅᑕᐅᓯᒪᔪᑦ 

ᖁᐊᖅᓵᕐᓇᒻᒪᕆᖕᒪᑕ ᑖᒃᑯᐊᒎᖅ ᓄᓇᕗᒻᒥᐅᑕᐃᑦ 

ᐃᒪᓐᓇ ᐱᑦᑎᐊᖅᑕᐅᖃᑦᑕᖏᒻᒪᑕ 

ᐊᑕᐅᓰᖅᖢᑎᒡᓘᓐᓃᑦ ᑕᒪᕐᒥᓗᒃᑖᑲᓴᒃ ᑕᖅᑭᓂᒃ 12-

ᓂᒃ ᑕᒪᒃᑯᐊ ᐊᕝᕙᓗᒃᑖᑦᑎᐊᒐᓚᖏᑦ 

ᐋᓐᓂᖅᑕᐅᖃᑦᑕᖅᖢᑎᒃ. 

 

ᐅᖃᖅᑏ, ᑕᒪᒃᑯᐊ ᐃᓚᒌᑦ ᐋᓐᓂᑎᖅᑕᐅᖃᑦᑕᕐᓂᖏᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓪᓗ ᐃᒪᓐᓇ 

ᐃᒃᐱᖕᓇᕋᓗᐊᖅᑎᓪᓗᒍ, ᑲᓐᖑᓇᕋᓗᐊᖅᑎᓪᓗᒋᑦ 

ᐃᒪᓐᓇ ᓂᓪᓕᐊᖃᑦᑕᓕᕈᑦᑕ 

ᓄᖅᑲᕐᔫᒥᒍᓐᓇᕋᓗᐊᕐᒪᑕ. 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐱᕆᔭᐅᓯᒪᒐᒪ ᓄᓇᑦᑎᓐᓂᒦᓐᖔᖅᑐᓂᑦ 

ᑖᒃᑯᐊ ᐃᓚᒌᑦ ᐋᓐᓂᖅᑎᖃᑦᑕᐅᑎᖃᑦᑕᕐᓂᖏᑦ 

ᖁᓄᔪᕐᓂᐊᖃᑦᑕᕐᓂᖏᓪᓗ ᓈᒻᒪᖏᑦᑎᐊᕐᒪᑕ. 

ᑖᒃᑯᐊ ᓂᕈᐊᖅᑎᒃᑲ ᒐᕙᒪᒃᑯᓐᓂᑦ ᐱᓕᕆᖁᔨᕗᑦ 

ᑕᒪᓐᓇ ᐊᑐᓕᖅᑎᑦᑎᒍᓐᓇᖁᓪᓗᒋᑦ 

ᒥᒃᖠᒋᐊᖅᐹᓪᓕᕈᓐᓇᖁᓪᓗᒍ ᐋᓐᓂᖅᑎᕆᖃᑦᑕᕐᓂᖅ 

ᓄᓇᓕᖕᓂ. 

 

ᐅᖃᖅᑏ, ᐃᓚᒌᑦ ᑖᒃᑯᐊ 

ᐋᓐᓂᖅᑎᖅᑕᐅᖃᑦᑕᕐᓂᖏᑦ 

ᖁᓄᔪᕐᓂᐊᖃᑦᑕᕐᓂᖏᓪᓗ ᑕᒪᒃᑯᐊ 

ᐊᑐᖅᑕᐅᒋᐊᖃᓐᖏᑦᑐᑦ, ᐃᔨᖅᓯᒪᒋᐊᖃᓐᖏᑦᑐᑦ. 

ᑕᐃᒫᒃᓴᐃᓐᓇᖅᑕᐅᖅ ᑕᐃᒪᓐᓇ 

ᐱᕚᓪᓕᕈᑎᖃᓚᐅᖅᓯᒪᒐᑦᑕ ᐃᒪᓐᓇ 

ᒪᑐᐃᓐᖔᑦᑎᐊᖅᓯᒪᓗᑕ ᐃᒻᒥᓃᖃᑦᑕᕐᓂᕐᒧᑦ, 

ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ ᑕᒪᒃᑯᐊ 

ᐋᓐᓂᖅᑎᕆᖃᑦᑕᕐᓂᖅ ᑕᐃᒪᓐᓇ ᓲᕐᓗ 

ᒪᑐᐃᓐᖔᕈᑎᒋᔭᐅᑦᑎᐊᕆᐊᖃᖅᐳᖅ. 

 

ᐅᖃᖅᑏ, ᑕᐃᒪ ᐊᐱᖅᓱᕐᓂᐊᖅᐳᖓ ᒐᕙᒪᒃᑯᓐᓄᑦ 

ᑕᒪᓐᓇ ᐊᐱᖅᓱᕐᓇᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᒥᐅᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

ᐋᖅᑭᔾᔪᑎᒃᓴᖅᓯᐅᕐᓂᖅ, ᐃᓂᒃᓴᓯᓂᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗᑦᑕᐅᖅ ᑖᒃᑯᐊ ᑕᕝᕙᐅᕗᑏᖅᐸᒃᑲ 

ᓴᓂᑭᓗᐊᕐᒥᐅᑦ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᖁᕕᐊᓱᓐᖏᓐᓇᒪ ᒐᕙᒪᒃᑯᑦ 

ᐃᒪᓐᓇ ᐱᕙᓪᓕᐊᓐᖏᓗᐊᕐᒪᑕ 

ᐋᖅᑭᒃᓯᒍᑕᐅᒍᑎᒃᓴᓂᑦ ᓴᓂᑭᓗᐊᕐᒥ ᐋᓐᓂᐊᕐᕕᖕᒥᑦ. 

 

ᐅᖃᖅᑏ, ᑕᒪᓐᓇ ᐅᖃᐅᓯᕆᓯᒪᔭᕋᓗᐊᕋ 

ᓄᓇᑦᑎᓐᓂᑦ ᓄᓇᕗᑦ ᒐᕙᒪᒃᑯᖏᑦ 

ᐊᒡᓚᒡᕕᖃᑦᑎᐊᖏᒻᒪᑕ ᓴᓂᑭᓗᐊᕐᒥ; ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᓪᓗᒍ ᑕᕝᕙᓂ ᐊᒻᒪᓗ 

ᒥᓂᔅᑕᓄᑦ ᐅᖃᐅᓯᕆᕙᒃᑐᒍ ᐊᒻᒪᓗᑦᑕᐅᖅ ᓄᓇᕗᑦ 

ᒐᕙᒪᒃᑯᖏᑦ ᐃᒪᓐᓇ ᑲᑎᒪᖃᑎᒋᖃᑦᑕᖅᑐᒋᑦ  

ᐅᖃᐅᑎᒍᒪᓪᓗᒋᑦ ᖃᓄᖅ ᐋᖅᑭᒃᓯᒍᓐᓇᕋᔭᕐᒪᖔᑕ 

ᑕᒪᑐᒥᖓ. 

 

ᐅᖃᖅᑏ, ᐃᓕᑕᖅᓯᓯᒪᔪᖓ ᑖᒃᑯᐊ ᒐᕙᒪᒃᑯᑦ 

ᑐᒃᓯᕋᐅᑎᖃᓚᐅᕐᒪᑕ ᑎᑎᕋᕐᕕᒃᑖᖁᓪᓗᒋᑦ 

ᓴᓂᑭᓗᐊᕐᒥ ᑭᐅᔭᐅᓚᐅᖅᓯᒪᓐᖏᓐᓇᑦᑕ ᐊᒻᒪᓗ 

ᐊᒃᓱᕉᑎᖃᖅᑑᔮᓐᖏᒻᒪᑕ ᑕᒪᑐᒥᖓ; ᓲᕐᓗ 

ᐊᒃᓱᕉᑎᒋᔪᓐᓃᑦᑎᐊᖅᑑᔮᕐᒪᒍ. 

 

ᐅᖃᖅᑏ, ᓴᓂᑭᓗᐊᕐᒥ ᐋᓐᓂᐊᕕᒃ ᓴᓇᔭᐅᑎᓪᓗᒍ 

ᓯᕗᓪᓕᖅᐹᒥ ᐃᓄᒋᐊᖕᓂᖃᓚᐅᖅᓯᒪᖕᒪᑕ 500-ᓂᑦ 

ᐅᓪᓗᒥᐅᓕᖅᑐᖅ 900-ᖑᓕᖅᑐᑎᒃ. ᐋᓐᓂᐊᕐᕕᒃ 

ᑕᐃᒪᓕ ᐃᓂᒃᓴᖃᑦᑎᐊᓐᖏᒻᒪᑦ ᑖᒃᑯᓂᖓ 

ᐃᖅᑲᓇᐃᔭᖅᑎᓂᑦ ᐃᓄᓕᕆᔨᒥᑦ, ᓂᐊᖁᓕᕆᔨᒥᑦ 

ᐊᒻᒪᓗ ᐊᖏᕐᕋᒥᑦ ᐃᑲᔪᖅᑕᐅᒋᐊᖃᖃᑦᑕᖅᑐᓂᑦ 

ᐊᒻᒪᓗ ᓘᒃᑖᖅᑕᖃᓕᕌᖓᑦ ᐃᖅᑲᓇᐃᔭᖅᑏᑦ ᓲᕐᓗ 

ᐊᒡᓚᒡᕕᖏᑦ ᐊᑐᖅᑕᐅᓕᖃᑦᑕᕐᒪᑕ 

ᐋᓐᓂᐊᖅᑐᓕᕆᔭᐅᔪᓄᑦ. 

 

ᐅᖃᖅᑏ, ᑕᒪᓐᓇ 

ᑕᐃᒪᓐᓇᐃᓕᐅᖏᓐᓇᕆᐊᖃᓐᖏᑦᑐᖅ. ᑕᐃᒪᓐᓇ 

ᐊᑯᓂᐅᓕᖅᑐᖅ ᑲᑎᒪᒋᐊᖃᓕᖅᓯᒪᖕᒪᑕ ᖃᓄᖅ 

ᐋᖅᑭᒃᑕᐅᕚᓪᓕᕈᓐᓇᕋᔭᕐᒪᖔᖅ ᑕᒪᓐᓇ. ᒐᕙᒪᒃᑯᑦ 

ᐱᓕᕆᔨᖏᑦ ᐃᒪᓐᓇ ᓄᓇᓕᖕᓂᒥᐅᑕᐅᔪᓄᑦ 

ᑐᓴᖅᑎᑕᐅᒋᐊᖃᖅᐳᑦ ᐊᒃᓱᕉᑎᖃᓪᓚᕆᒡᓗᑎᒡᓗ 

ᑕᒪᑐᒥᖓ ᐋᖅᑭᒃᓱᖅᑕᐅᓂᐊᖅᑎᓪᓗᒍ. 

 

ᑕᒪᓐᓇ ᐅᖃᐅᓯᕆᓯᒪᓕᖅᑕᕋ ᐊᑯᓂᒻᒪᕆᐊᓗᒃ. 

ᑕᐃᒪᑐᖅ ᑕᕝᕙᓂᐅᓕᖅᑐᒥᑦ ᒐᕙᒪᒃᑯᓐᓄᑦ 

ᑐᓵᔭᐅᔾᔫᒥᓂᐊᖅᐳᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦᑦ ᐅᖃᐅᓯᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔾᔪᑎᑕᖃᓐᖏᓗᐊᕐᓂᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᐅᓐᓄᓴᒃᑯᑦ 

ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ ᐃᒡᓗᓕᖕᒥᐅᑦ, 

ᓴᓂᕋᔭᖕᒥᐅᑦ. 
 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᑕᒪᒃᑯᐊ 

ᐃᓱᒫᓘᑎᒋᓪᓗᒍ ᐃᑲᔫᑕᐅᕙᒃᑐᑦ ᓄᓇᕗᒻᒥ ᑕᒪᒃᑯᓂᖓ 

ᐃᓅᓯᓕᕆᓂᕐᒧᑦ ᐊᑲᐃᓪᓕᐅᕈᑎᓖᑦ. 
 

ᐅᖃᖅᑎᑦᑎᔩ, ᑖᒃᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ 

ᐃᓄᓕᕆᔨᒃᑯᓪᓗ ᓇᓗᓇᐃᖅᓯᓯᒪᖕᒪᑕ 

ᐃᓄᓕᕆᔨᑕᖃᖅᑐᒡᒎᖅ ᓄᓇᓕᓕᒫᓂᑦ ᑕᒫᓂ 

ᓄᓇᕗᒻᒥ. ᑭᓯᐊᓂ ᐅᓇ ᑐᑭᓯᐅᒫᓂᓐᖏᓇᒃᑯ ᑖᒃᑯᐊ 

ᐃᓄᓕᕆᔨᐅᓂᕋᖅᑕᐅᔪᑦ ᑭᒃᑯᓐᓂᒃ 

ᐃᑲᔪᖅᑕᐅᔪᒃᓴᐅᑕᐅᖕᒪᖔᑕ 

ᐅᖃᓪᓚᐅᔾᔪᐃᓂᒃᑯᓪᓘᓐᓃᑦ, ᓴᐃᒻᒪᖅᓴᐃᓂᒃᑯᓪᓘᓐᓃᑦ, 

ᐃᓅᓯᕐᒧᓪᓘᓐᓃᑦ ᐋᖅᑭᒃᐹᓪᓕᕈᑎᒃᓴᒧᑦ 

ᐃᑲᔪᕋᓱᒃᑐᒃᓴᐅᖕᒪᖔᑕ ᑐᑭᓯᐅᒫᓂᒃᓯᒪᓐᖏᓚᕋ. ᐅᓇ 

ᐅᔾᔨᕐᓇᓗᐊᖃᑦᑕᖅᓯᒪᖕᒪᑦ ᐅᖃᖅᑎᑦᑎᔩ, ᑕᒪᒃᑯᐊ 

ᐃᓄᓕᕆᔨᒋᓕᖅᑕᕗᑦ ᑕᒪᒃᑯᓄᖓ ᐃᓄᓕᒫᖏᓐᓄᑦ 

ᑲᒪᔭᕆᐊᖃᕋᓗᐊᖅᖢᑎᒃ ᐊᒃᓱᕉᑎᖃᓗᐊᑐᐃᓐᓇᓕᕐᒪᑕ 

ᓄᑕᖅᑲᓂᒃ ᑕᒪᒃᑯᓂᖓ ᓴᐳᒻᒥᔭᕆᐊᖃᕐᓂᕐᒥᓂᒃ 

ᐱᔭᒃᓴᑐᐊᕆᓇᓱᒋᓪᓗᓂᔾᔪᒃ.  
 

ᐅᖃᖅᑎᑦᑎᔩ, ᑕᒪᒃᑯᓂᖓ ᐃᑲᔫᑕᐅᒃᑲᓐᓂᕈᓐᓇᖅᑐᓂᒃ 

ᓴᖅᑮᒃᑲᓐᓂᕆᐊᖃᕋᓗᐊᕐᒪᑕ ᓄᓇᕗᒻᒥᐅᓄᑦ. ᑕᒪᒃᑯᐊ 

ᐱᓗᐊᖅᑐᒥᑦ ᐃᓚᔮᕇᑦ ᖁᕕᐊᓱᓐᖏᑦᑐᐊᓘᖃᑦᑕᕐᒪᑕ 

ᓂᖓᖅᑐᖃᓚᐅᖅᐸᒃᖢᓂᓗ ᐊᒻᒪᓗ ᑕᒪᒃᑯᐊ 

ᐊᑲᐃᓪᓕᐅᕈᑕᐅᕙᒃᑐᑦ ᓲᕐᓗ ᒪᑯᓄᖓ 

ᓂᐅᖅᓯᑳᕈᑎᓪᓘᓐᓃᑦ ᐊᓯᖏᓪᓘᓐᓃᑦ ᐋᓐᖓᔮᕋᓱᐊᕐᓃᑦ 

ᑕᒪᑐᒧᖓᓗ ᐃᓱᒪᒧᑦ ᐊᑲᐃᓪᓕᐅᕈᑎᕙᒃᑐᑦ. ᑕᒪᓐᓇᓗ 

ᑲᑕᒃᐸᓪᓕᐊᔪᑦ ᐃᓅᓯᖏᑦ ᐊᒡᓛᓪᓘᓐᓃᑦ 

ᐃᒻᒥᓃᕈᒪᓂᕐᒧᑦ ᐃᓱᒪᓕᖃᑦᑕᕐᒪᑕ ᑕᒪᒃᑯᐊ 

ᖁᕕᐊᓱᓐᖏᓗᐊᓕᑐᐊᕌᖓᒥᒃ ᐃᒡᓗᖏᑕ ᐃᓗᐊᓂ 

ᑕᒪᓐᓇᓗ ᓲᕐᓗ ᐊᑐᖅᑕᐅᓂᖅᓴᐅᓇᔭᖅᐸᑦ ᑕᒪᒃᑯᐊ 

ᐃᒻᒪᖃ ᓄᑕᖅᑲᑦ ᓲᕐᓗ 

ᐃᑲᔪᖅᑕᐅᔭᕆᐊᖃᓐᖏᓐᓂᖅᓴᐅᓇᔭᖅᑐᑦ 

ᐋᖅᑭᐊᓂᒃᓯᒪᓂᖅᓴᐅᖏᓐᓇᕋᔭᕐᒪᑕ ᐃᓚᔮᕇᑦ ᑕᒪᕐᒥᒃ 

ᓴᐃᒪᓇᖅᑐᒦᓐᓂᖅᓴᐅᒍᑎᒃ ᑕᕝᕙᓂ ᐃᒡᓗᖓᑕ 

ᐃᓗᐊᓂ. 
 

ᐅᖃᖅᑎᑦᑎᔩ, ᑖᓐᓇ ᐃᓱᒫᓘᑎᒋᓗᐊᖅᐸᕋ 

ᐅᖃᓪᓚᐅᔾᔨᔨᐅᕙᒃᑐᑦ ᐃᓄᖕᓂᒃ 

ᐋᖅᑭᒃᐹᓪᓕᕈᑎᑦᑎᓇᓱᒃᐸᑦᑐᑦ. 
 

ᐅᖃᐅᓯᒃᓴᕋ ᐱᐊᓂᒍᒪᒐᓗᐊᖅᐸᕋ ᐅᖃᖅᑎᑦᑎᔩ, 

ᐊᖏᖅᑕᐅᔪᒪᒐᓗᐊᖅᐳᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 

ᑖᓐᓇ ᒪᓕᒐᓕᐅᖅᑎ ᐱᐊᓂᒍᒪᒐᓗᐊᕐᒪᑦ 

ᐅᖃᐅᓯᕐᒥᓂᒃ. ᐋᒡᒑᖅᑕᐅᕚ?. ᖁᔭᓐᓇᒦᒃ. 

ᐋᒡᒐᖅᑕᐅᓐᖏᓐᓇᕕᑦ. ᐊᑏᒃ ᑲᔪᓯᒋᑦ, ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᓇ ᐅᖃᐅᓯᒃᓴᕆᔭᒃᑲ 

ᐱᐊᓂᒍᒪᓪᓚᕆᒃᑲᒃᑯ. 
 

ᑕᒪᒃᑯᐊ ᐊᑲᐃᓪᓕᐅᕈᑏᑦ ᓲᕐᓗ ᐃᒡᓗᖏᓐᓂᓪᓘᓐᓃᑦ 

ᑕᒪᓐᓇ ᓲᕐᓗ ᖃᐅᔨᒪᔭᐅᑦᑎᐊᖅᑐᖃᖅᑎᓪᓗᒍ 

ᐃᑲᔪᖅᑕᐅᔭᕆᐊᓖᑦ ᑕᒪᒃᑯᓄᖓ 

ᐅᖃᓪᓚᐅᔾᔨᔪᓐᓇᖅᑐᓄᑦ ᐃᑲᔪᕋᓱᒍᓐᓇᖅᑐᓄᑦ 

ᒐᕙᒪᒃᑯᑦ ᐱᑕᖃᑦᑎᐊᖅᑰᔨᓐᖏᓗᐊᕐᒪᑕ. ᐅᑯᐊ 

ᐊᖓᔪᖅᑳᕆᔭᐅᔪᑦ ᐃᓚᔮᕇᑦ, ᓄᑲᕇᑦ ᑭᓱᓕᕆᔩᑦ 

ᑕᒪᒃᑯᐊ ᓲᕐᓗ ᐋᖅᑭᖅᐹᓪᓕᕈᑎᒃᓴᖏᓐᓄᑦ. ᑕᐃᒪᓐᓇ 

ᐊᓄᓪᓚᒃᓰᕕᒡᓄᑦ ᐴᖅᑕᐅᕙᓪᓕᐊᑎᓪᓗᒋᑦ 

ᐃᑲᔪᖅᑕᐅᓐᖏᓗᐊᖅᑎᓪᓗᒋᑦ; ᐅᓇ ᖁᐊᖅᓵᕆᒐᒃᑯ 

ᐅᖃᖅᑎᑦᑎᔩ ᑕᒪᒃᑯᐊ ᐃᓄᓕᕆᔨᒃᑯᑦ 

ᖁᐊᖅᓵᕐᓇᖅᑐᒦᑐᐃᓐᓇᕆᐊᖃᕐᒪᑕ ᓂᓐᖓᒃᐸᓪᓕᐊᓂᖅ 

ᑕᒪᓐᓇ ᐅᖃᓪᓚᐅᔾᔨᓂᒃᑯᑦ ᑲᒪᒋᔭᐅᓐᖏᑐᐊᖅᐸᑦ.  
 

ᐅᖃᖅᑎᑦᑎᔩ, ᒐᕙᒪᒋᔭᕗᑦ ᒫᓐᓇ ᓇᓗᓇᐃᖃᑦᑕᖅᑐᑦ 

ᐃᒪᓐᓇᐃᑦᑐᓂᒡᒎᖅ ᐊᒃᓱᕉᑎᖃᕐᓂᐊᖅᑐᑦ; ᐃᓄᐃᑦ 

ᐱᐅᓯᖏᑕ ᐃᓕᖅᑯᓯᑦᑎᐊᕙᖏᓐᓂᑦ 

ᑐᓐᖓᕕᖃᕐᓂᐊᖅᑐᑦ ᒐᕙᒪᒃᑯᑦ ᑕᒪᒃᑯᐊ ᐊᑐᐊᒐᖏᑦ 

ᐊᒻᒪᓗ ᐱᓇᓱᐊᕐᓂᕆᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒡᓗᒋᑦ. ᑕᐃᒪᓐᓇ ᐅᖃᖅᐸᒃᑐᑦ ᐊᑐᐊᒐᖏᓐᓂᑦ 

ᑕᐃᒪᓐᓇᐃᓐᓂᕋᖅᖢᑎᒃ. ᑖᓐᓇ ᓲᕐᓗ 

ᑐᓐᖓᕕᒋᔭᐅᓪᓚᕆᖕᓂᐊᖅᐸᑦ ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᓐᖓᕕᒋᔭᐅᓪᓚᕆᖕᓂᐊᖅᐸᑦ ᑕᒪᒃᑯᐊᓕ 

ᐃᓅᓯᓕᕆᓂᕐᒧᑦ ᑕᕝᕙ ᐊᒃᓱᕉᑕᐅᔭᕆᐊᖃᓪᓚᕆᒃᑐᑦ.  
 

ᐅᖃᖅᑎᑦᑎᔩ, ᑕᒪᒃᑯᓄᖓ ᓄᑕᖅᑲᓂᒃ 

ᐊᖅᓵᖅᓯᔾᔪᑕᐅᖃᑦᑕᕐᓂᖅ ᐅᕝᕙᓘᓐᓃᑦ ᐊᓈᓇᒋᔭᐅᔪᖅ 

ᕿᑐᕐᖓᕆᔭᐅᔪᖅ ᕿᒫᑎᑕᐅᑐᐃᓐᓇᕐᓗᓂ ᑕᕝᕙᓐᖓᑦ 

ᐃᒡᓗᒥᑦ ᐊᑲᐃᓪᓕᐅᕈᑎᒥᑦ ᐃᓚᒧᑦ 

ᐋᖅᑭᒃᐹᓪᓕᕈᑕᐅᖃᑦᑕᓐᖏᒪᑦ ᑖᒃᑯᓄᖓ ᐃᓚᔮᕇᖕᓄᑦ 

ᐊᒡᓛᑦ ᓂᓐᖓᒃᐸᓪᓕᐊᓕᕈᑕᐅᓐᓇᐅᖃᑦᑕᕐᒪᑦ. ᑖᓐᓇ 

ᐱᔾᔪᑎᒋᓪᓗᒍ ᐅᖃᓪᓚᐅᑎᒥᓃᑦ ᐃᑲᔪᕋᓱᐊᕐᓃᑦ, 

ᐃᓄᓕᕆᔨᒃᑯᑦ ᐱᓇᓱᐊᕆᔭᒃᓴᕆᔭᖏᑦ 

ᐊᒃᓱᕉᑕᐅᒃᑲᓐᓂᕆᐊᖃᖅᑐᑦ ᑕᒪᒃᑯᓄᖓ ᓲᕐᓗ 

ᓴᐃᒪᓇᖅᑐᒦᓐᓂᖅᓴᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ. 

ᑕᒪᒃᑯᐊ ᒫᓐᓇ ᐊᑐᐊᒐᕆᔭᐅᔪᑦ 

ᓂᓐᖓᖅᐸᓪᓕᐊᔾᔪᑕᐅᑐᐃᓐᓇᕆᐊᖃᓕᕐᒪᑕ, 

ᓇᓗᓇᓐᖏᑦᑐᕐᓗ ᐋᖅᑭᒍᑕᐅᔾᔮᓐᖏᑉᐸᑦ. 
 

ᐅᖃᖅᑎᑦᑎᔩ, ᑎᓕᐅᕆᒃᑲᓐᓂᖅᐳᖓ ᒫᓐᓇ ᓄᓇᕗᑦ 

ᒐᕙᒪᒃᑯᒋᔭᑦᑎᓐᓂᑦ ᐅᑯᐊᑐᖅ ᓄᓇᓕᖕᓂ 

ᐃᓄᓕᕆᔨᐅᕙᒃᑐᑦ ᐃᑲᔪᕆᐊᒃᑲᓐᓂᓚᐅᕐᓕᑦ 

ᑕᒪᒃᑯᓂᖓ ᐃᑲᔪᖅᑕᐅᔭᕆᐊᖃᖅᑐᓂᒃ;  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᖅᑲᕐᓂᑐᐃᓐᓇᐅᓐᖏᑦᑐᖅ ᑭᓯᐊᓂ 

ᐊᖓᔪᖅᑳᖏᓐᓄᓪᓗ ᐊᒻᒪᓗ ᐊᓯᖏᓐᓄᑦ 

ᐃᑲᔪᖅᑕᐅᔭᕆᐊᖃᖅᑑᑎᒋᔭᖏᓐᓄᑦ. ᑖᓐᓇ 

ᑎᓕᐅᕈᑎᒋᒃᑲᓐᓂᖅᖢᒍ. ᑭᓯᐊᓂ ᐅᖃᖅᑎᑦᑎᔩ, 

ᐊᐱᖅᓱᕐᓇᖅᓯᒃᐸᑦ ᓈᒻᒪᒃᓯᒃᐸᑦ ᐊᐱᖅᑯᑎᒋᓂᐊᖅᑕᕋ 

ᑕᒪᔾᔭ ᑖᒃᓱᒧᖓ ᒥᓂᔅᑕᐅᔪᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᒥ 

ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

ᐱᒃᑯᒋᔭᐅᓂᖏᑦ ᐸᓐᓂᖅᑑᒥ ᐊᑯᓂ 

ᖃᑦᑎᕆᔨᐅᓕᖅᑐᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ 

ᐱᕕᖃᖅᑎᒃᑲᕕᓐᖓ. ᐅᓐᓄᓴᒃᑯᑦ ᓂᕈᐊᖅᑕᐅᓯᒪᕕᓐᓄᑦ 

ᐃᓚᑯᓗᒃᐳᑦ ᕿᒪᔅᓯᒪᔭᒃᑲ. 

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐅᖃᐅᓯᕆᔭᐅᖅᑲᐅᔫᒐᓗᐊᖅ ᐅᐱᒍᓱᒍᒪᓂᕐᒧᑦ 

ᖃᑦᑎᕆᔨᖁᑎᑦᑎᓐᓂᒃ ᓄᓇᑦᑎᓐᓂ ᓇᖏᖅᓯᔾᔪᑎᖃᕋᒪ 

ᐅᓪᓗᒥ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᒥᓂᔅᑕ 

ᑯᓱᒐᖅ ᐅᖃᐅᑎᒋᖅᑲᐅᔭᕋᓗᐊᖏᑦ, 

ᓂᕈᐊᖅᑎᒋᓯᒪᒐᒃᑭᑦ ᐅᖃᐅᓯᕆᔭᕆᐊᖃᕐᒥᒐᒃᑭᑦ. 

ᐅᐱᒍᓱᖃᑎᒋᔪᒪᕙᔅᓯ ᐅᑯᓂᖓ ᐸᓐᓂᖅᑑᑉ 

ᖃᑦᑎᕆᔨᖁᑎᖏᓐᓂᒃ ᐊᑐᓂ ᐱᓕᕆᓯᒪᔪᓂᒃ 

ᐅᐱᒍᓱᒋᐊᖅᑐᖅᓯᒪᓚᐅᕐᖓᑦ ᒥᓂᔅᑐ ᑕᕝᕗᖓ 

ᓄᓇᑦᑎᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᒪᔅᓯ 

ᐅᐱᒍᓱᖃᑎᒋᔪᒪᕙᔅᓯ ᐅᑯᓂᖓ ᖃᑦᑎᕆᓂᕐᒧᑦ 

ᐱᓕᕆᑯᑖᔅᓯᒪᔪᓂᒃ. ᖃᐅᑕᒫᖅ ᓇᒥᑐᐃᓐᓇᖅ 

ᐱᔪᒪᓂᕐᒥᓐᓂᒃ, ᐃᑲᔪᕈᒪᓂᕐᒥᓐᓂᒃ ᓄᓇᑦᑎᓐᓂ 

ᐱᑕᖃᖅᐸᒃᑲᓗᐊᖅᑎᓪᓗᒍ.  

 

ᐅᑯᐊ ᖃᑦᑎᕆᔩᑦ ᑕᐃᒫᑦᑕᐅᖅ ᐊᑭᓕᖅᑐᖅᑕᐅᒐᑎᒃ 

ᐱᓕᕆᐊᕆᔪᒪᔭᒥᓐᓂᒃ ᐊᑐᖃᑦᑕᖅᓯᒪᓂᖏᓐᓄᑦ 

ᐊᑯᓂᐊᓗᓪᓗ ᐃᓚᖏᑦ ᑕᐃᒪᐃᓕᐅᖅᓯᒪᒻᒪᑕ. ᐅᑯᐊ 

ᐅᖃᐅᑎᒋᖅᑲᐅᔭᕋᓗᐊᖏᑦ ᒥᓂᔅᑕᐅᑉ 

ᐅᖃᐅᑎᒋᒃᑲᓐᓂᕐᓂᐊᕋᒃᑭᑦ. ᐅᐱᒍᓱᖃᑎᒋᔪᒪᕙᔅᓯ 

ᐅᑯᓂᖓ ᐊᑯᓂ ᐱᓕᕆᓯᒪᔪᓂᒃ ᖃᑦᑎᕆᔨᒃᑯᓐᓄᑦ 

ᐊᑭᓕᖅᓱᖅᑕᐅᒐᑎᒃ: 

 

ᓯᕗᓪᓕᖅᐹᖅ ᑎᒻ ᑎᐊᓚ, ᐊᕐᕌᒍᓂᑦ 47-ᓂᒃ ᑕᕝᕙᓂ 

ᐱᓕᕆᓯᒪᔪᖅ ᐊᖓᔪᖅᑳᕆᔭᐅᓯᒪᓪᓗᓂᓗ; 

 

ᑕᐃᕕᑦ ᐅᓂᐅᖅᓵᒐᖅ, ᐊᕐᕌᒍᓂᑦ 29-ᓂᒃ ᐱᓕᕆᓯᒪᔪᖅ 

ᑕᕝᕙᓂ ᐅᐱᒋᓚᐅᕐᒥᓚᕗᑦ; 

ᓄᐊᒪᓐ ᓇᐅᔪᖅ, ᐊᕐᕌᒍᓂᑦ 27-ᓂᒃ; 

 

ᔫᓇ ᐋᑯᓗᔾᔪᒃ, ᐊᕐᕌᒍᓂᑦ 24-ᓂᒃ; 

 

ᕌᐳᑦ ᑎᐊᓚ, ᐊᕐᕌᒍᓂᑦ 23-ᓂᒃ; ᐊᒻᒪ 

 

ᓕᐊᕆ ᑎᐊᓚ, ᐊᕐᕌᒍᓂᑦ 20-ᓂᒃ. 

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ 

ᑖᒃᑯᐊ ᖃᑦᑎᕆᓂᕐᒧᑦ ᐱᓕᕆᓯᒪᔪᑦ ᐅᐱᒋᒐᒃᑭᑦ 

ᐅᐱᒍᓱᖃᑎᒋᔪᒪᕙᔅᓯ ᑕᕝᕙᓂ ᓄᓇᑦᑎᓐᓂ 

ᐱᓕᕆᓚᐅᖅᑐᓂᒃ ᐊᑯᓂ ᖃᑦᑎᕆᔨᐅᓂᕐᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ. 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᕐᓂᕐᒧᑦ 

ᑲᑎᒪᔨᐊᖅᑐᖃᑕᐅᔪᐃᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᑖᒃᑯᐊ ᓇᖏᖅᓯᒍᑎᒋᔭᒃᑲ ᓄᓇᕗᑦ 

ᐳᓚᕋᖅᑐᓕᕆᔨᖏᑦ ᐅᖃᐅᓯᕆᓂᐊᕋᒃᑭᑦ. ᐊᒻᒪᓗ 

ᐅᓐᓄᓴᒃᑰᑦᓯᐊᖅᓱᒋᑦ ᐃᖃᓗᐃᑦ 

ᐱᖓᓐᓇᖓᓂᕐᒥᐅᑕᐃᑦ. ᐊᕐᕌᒍ ᑕᕝᕙᓂ 

ᑲᑎᒪᕕᔾᔪᐊᕐᓂᖃᕐᓂᐊᓕᕐᒥᒻᒪᑕ ᑕᕝᕙᓂ ᐃᖃᓗᓐᓂ 

ᓄᕕᐱᕆ 13 ᑕᕝᕗᖓ 15-ᒧᓄᑦ. (ᑐᓵᔨᑎᒍᑦ) 

ᐃᒻᒪᖄ ᑖᒃᑯᐊ 30 ᑖᒃᑯᓇᓐᖓᑦ ᐱᖓᓱᓂᑦ 

ᓄᓇᓕᕐᔪᐊᓂᑦ ᑲᑎᒪᖃᑕᐅᓂᐊᕐᒪᑕ. 

ᑲᑎᒪᕐᔪᐊᖅᑎᓪᓗᒋᑦ ᑖᒃᑯᐊ ᑲᓇᑕᒥ 

ᐳᓚᕋᖅᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᑦ 

ᐃᓕᓐᓂᐊᖅᑎᑦᓯᓂᐊᖅᖢᑎᒃ ᑖᒃᑯᓂᖓ 

ᑲᑎᒪᔭᖅᑐᖃᑕᐅᔪᓂᒃ. 

 

ᐋᖅᑭᒃᑕᐅᓚᐅᖅᖢᓂ 1993-ᒥ ᑲᓇᑕᒥ 

ᐳᓚᕋᖅᑐᓕᕆᔨᒃᑯᖏᑕ ᐃᖅᑲᓇᐃᔭᖅᑐᓕᕆᔨᒃᑯᖏᑦ 

ᑲᑎᒪᔨᖏᑦ ᐃᒪᓐᓇ ᐊᔪᓐᖏᑦᑎᐊᖃᑦᑕᕐᒪᑕ 

ᐳᓚᕋᖅᑐᓕᕆᓂᕐᒥᒃ ᐃᓕᓐᓂᐊᖅᑎᑦᓯᖃᑦᑕᖅᖢᑎᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᑐᐃᓐᓇᖅ ᓇᓗᓇᐃᒃᑯᑕᖅᑖᖃᑦᑕᖅᖢᑎᒡᓗ 

ᐱᖕᒪᑕ.  

 

ᑕᒡᕙᓂ, ᐅᖃᖅᑏ, ᑖᒃᑯᐊ ᑲᑎᒪᔩᑦ 

ᐋᖅᑭᒃᓯᓯᒪᓪᓗᑎᒃ ᑕᐃᒪᓐᓇ ᐳᓚᕋᖅᑐᓕᕆᓂᐅᑉ 

ᒥᒃᓵᓄᑦ ᑐᓴᕈᑎᒃᓴᓂᒃ ᑕᒪᒃᑯᐊ ᐃᓕᓐᓂᐊᕈᑎᒃᓴᓂᒃ 

ᓇᓂᑐᐃᓐᓇᖅ ᐱᐅᓛᖑᓪᓗᑎᒃ ᓯᓚᕐᔪᐊᕐᒥ. 

ᑕᒪᒃᑯᐊᓗᒃᑖᑦ ᐱᓕᕆᐊᕆᔭᖏᑦ ᐱᓕᕆᐊᖃᕐᒪᑕ 

ᓇᖕᒥᓂᖅ ᐱᓕᕆᕝᕕᖃᖅᑐᓄᑦ 

ᒪᓕᒃᑕᐅᒋᐊᖃᖅᑐᓂᒃ ᐃᓕᑕᕆᔭᐅᓯᒪᔪᓂᒃ ᑲᓇᑕᒥ. 

ᐊᒻᒪᓗᑦᑕᐅᖅ ᐱᓕᕆᖃᑎᒌᒍᑎᒃᓴᓂᒡᓗ ᑕᒪᒃᑯᓂᖓ 

ᐱᓕᕆᕝᕕᖕᒥ ᐃᓕᓐᓂᐊᖅᑎᑕᐅᓯᒪᓂᖅ, ᓲᕐᓗ 

ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᓯᓚᕐᔪᐊᒥ ᑕᒪᒃᑯᐊ 

ᐊᑐᖅᑕᐅᔪᓂᑦ ᐃᓕᓐᓂᐊᕈᑎᒃᓴᓂᒃ 

ᐃᖅᑲᓇᐃᔭᖅᑐᓕᕆᓂᖅ ᐊᒻᒪᓗᑦᑕᐅᖅ 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖃᖅᑐᓂᒃ.  

 

ᖃᐅᔨᒪᔪᖓ ᑖᒃᑯᐊ ᑲᓇᑕᒥ ᐳᓚᕋᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑕᐃᒪᓐᓇ ᐃᓕᓐᓂᐊᖅᑎᑦᓯᓂᐊᕐᒪᑕ 

ᑲᑎᒪᕐᔪᐊᖅᑎᑦᓯᑎᓪᓗᒋᑦ ᑕᒡᕙᓂ ᐃᖃᓗᖕᓂ. 

ᐊᒻᒪᓗ, ᐅᖃᖅᑏ, ᑖᒃᑯᐊ CTHRA ᐃᓚᒋᔭᖏᑦ 

ᐃᓕᑉᐹᓪᓕᖃᑕᕐᒪᑕ ᓄᓇᕗᒥᐅᓂᑦ ᑕᐃᒪᓐᓇ 

ᑲᑎᒪᕐᔪᐊᕐᓂᕐᒧᑦ ᐊᑐᕐᓂᐊᖅᑕᒥᖕᓂᒃ 

ᑕᒡᕙᓃᑎᓪᓗᒋᑦ ᐃᖃᓗᖕᓂ. 

 

ᑲᑎᒪᕐᔪᐊᑦᓯᐊᕐᓂᐊᖅᐳᓯ, ᐳᓚᕋᖅᑐᓕᕆᓂᕐᒧᑦ 

ᑲᑎᒪᖃᑕᐅᔪᑦ, ᖁᕕᐊᓱᒡᓗᓯᓗ ᐃᖃᓗᖕᓂ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 3. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 

ᓲᖑᑎᑦᑎᒋᐊᕐᓂᖅ ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ. ᖃᓪᓗᓈᑎᑐᑦ 

ᐅᖃᓕᒫᕌᕐᔪᓚᐅᕐᓂᐊᕋᒪ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᑕᐃᒃᑯᐊ ᐅᖃᐅᓯᕆᔭᒃᑲ ᑕᐃᒃᑯᐊ 

ᓴᓐᖏᓈᖅᑐᒃᑯᑦ ᐃᓱᒫᓘᑎᒋᔭᐅᔪᓂᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ ᐱᓪᓗᒍ. 

 

ᐅᖃᖅᑏ, ᐱᒻᒪᕆᐅᕗᑦ ᑕᒪᒃᑯᐊ ᓂᕈᐊᖅᑎᒋᔭᕗᑦ 

ᐅᒃᐱᕈᓱᑦᑎᐊᖁᓪᓗᒋᑦ ᑕᑎᒋᔪᓐᓇᖁᓪᓗᒋᓪᓗ 

ᒐᕙᒪᒃᑦᑯᑦ ᐃᖅᑲᓇᐃᔭᖅᑎᑖᕋᓱᐊᕐᓂᖏ ᑕ 

ᐃᖏᕐᕋᓂᖓᓂᑦ. ᒪᓕᒐᓕᐅᖅᑎᐅᓪᓗᖓ ᑐᓄᓂᕐᒧᑦ 

ᐃᓱᒫᓘᑎᖃᕋᒪ ᑐᓴᕌᖓᒪ ᐅᓄᖅᑐᐊᓗᖕᓂᑦ 

ᓂᕈᐊᖅᑎᒋᔭᕐᓂᑦ ᐅᖃᖃᑦᑕᕐᒪᑕ 

ᐅᒃᐱᕈᓱᒍᓐᓃᕐᒪᑕᒎᖅ ᐃᖅᑲᓇᐃᔮᖅᑖᕆᐊᒃᓴᖅ.  

 

ᐅᖃᖅᑏ, ᐃᓚᒥᖕᓂ ᐃᖅᑲᓇᐃᔭᖅᑎᑖᖃᑦᑕᕐᓂᖅ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ ᐃᓗᐊᓂ ᑕᒪᓐᓇ 

ᓈᒻᒪᖏᓪᓚᕆᖕᒪᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐃᓪᓛᒃ, ᐋᕼᐃᓪᓛᒃ! 

 

ᐃᓄᒃ (ᑐᓵᔨᑎᒍᑦ): ᐃᑉᐸᒃᓴᖅ ᒪᓕᒐᓕᐅᖅᑎ 

ᐸᖕᓂᖅᑑᕐᒥᑦ ᐊᐱᖅᓱᓪᓚᕆᓚᐅᕋᓗᐊᕐᒪᑦ ᖃᓄᖅ 

ᒐᕙᒪᒃᑯᑦ ᑕᒪᒃᑯᐊ ᐊᖏᔪᖅᑲᐅᑏᑦ ᐃᖅᑲᓇᐃᔭᕐᕕᖕᒥ 

ᐃᓚᐅᖃᑦᑕᖁᓇᒋᑦ ᐃᖅᑲᓇᐃᔭᖅᑎᒃᓴᖅᓯᐅᑎᓪᓗᒋᑦ 

ᐃᓱᒪᓕᐅᕈᑎᓄᑦ ᐃᖅᑲᓇᐃᔭᖅᑎᑖᓂᕐᒧᑦ 

ᐃᓚᖓᓂᑦ. ᒪᒥᐊᓇᖅ, ᑭᓯᐊᓂ ᑐᓴᓚᐅᖏᓐᓇᒪ 

ᑭᒡᒍᓯᑦᑎᐊᕙᖕᒥᑦ ᓇᓗᓇᐃᖅᓯᒪᔪᒥᑦ. 

 

ᒐᕙᒪᒃᑯᓐᓂᑦ ᑐᒃᓯᕋᖅᐳᖓ ᑕᒪᓐᓇ ᑐᓐᖓᕕᐅᔪᖅ 

ᐃᓚᐃᓐᓈᕆᑦᑕᐃᓕᒪᓂᖅ ᐊᑐᖅᑕᓪᓚᕆᐊᓘᓪᓗᓂ 

ᐱᓕᕆᕕᓕᒫᑦᑎᐊᖏᓐᓂ ᒐᕙᒪᒃᑯᑦ ᐊᒻᒪᓗ 

ᑎᒥᖁᑎᖏᓐᓂ. 

 

ᐅᖃᖅᑏ, ᐱᒻᒪᕆᐅᕗᖅ ᑖᒃᑯᐊ ᓂᕈᐊᖅᑎᒋᔭᕗᑦ 

ᐅᒃᐱᕈᓱᑦᑎᐊᕆᐊᖃᕋᓗᐊᕐᒪᑕ ᒐᕙᒪᒃᑯᑦ 

ᐊᖏᖅᓯᒪᓂᕆᔭᖏᓐᓂᒃ ᐊᑐᕐᓂᐊᕐᓂᕆᔭᖏᓐᓂ 

ᓄᓇᑖᕈᑎᓂᑦ ᓈᓴᐅᑎᖓ 23, 

ᓯᕗᓪᓕᐅᔾᔨᖃᑦᑕᕐᓂᕐᒧᑦ ᐃᖅᑲᓇᐃᔭᖅᑎᑖᓂᕐᒧᑦ 

ᐊᑐᐊᒐᖅ. 

 

ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ ᐸᖕᓂᖅᑑᕐᒥ 

ᐊᐱᖅᓱᓪᓚᕆᓚᐅᕐᒪᑦ ᖃᓄᖅ ᓄᓇᕗᒻᒥᐅᑦ ᖃᓄᖅ 

ᓴᖅᑭᑦᑎᒍᓐᓇᕐᒪᖔᑕ ᐃᓱᒫᓘᑎᒋᔭᒥᖕᓂ 

ᐅᑉᐱᕈᓱᒃᑳᖓᒥ ᒐᕙᒪᒃᑯᑦ ᒪᓕᒐᖏᑦ  

ᒪᓕᒃᑕᐅᑦᑎᐊᖏᑦᑐᕕᓂᐅᔭᕆᐊᖏᑦ. 

ᒪᒥᐊᓇᖅᑑᒐᓗᐊᖅ ᐅᖃᖅᑏ, 

ᑐᓴᓚᐅᖏᓐᓇᒪᓘᓐᓃᑦ ᑭᒡᒍᓯᐅᔪᓂᑦ ᑕᕝᕗᖓ.  

 

ᑐᒃᓯᕋᖅᐳᖓ ᒐᕙᒪᒃᑯᓐᓂᑦ ᐊᑐᑦᑎᐊᖁᓪᓗᒋᑦ 

ᐃᖏᕐᕋᓂᕆᔭᖓᓂᑦ ᑐᓴᐅᒪᑎᑦᑎᑦᑎᐊᕐᓗᑎᒡᓗ 

ᐃᖅᑲᓇᐃᔭᖅᑎᓕᒫᓄᑦ ᐱᓕᕆᕝᕕᖕᒥ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓪᓗ ᑎᒥᖁᑎᖏᓐᓂᑦ. 

 

ᐅᖃᖅᑏ, ᐊᑐᖅᑕᒃᑲ ᐱᕕᒃᓴᒃᑲ ᐅᓪᓗᒥ ᒪᕐᕉᖕᓂᒃ 

ᐃᓱᒫᓘᑏᖕᓂᒃ ᓴᖅᑭᑦᑎᓗᖓ 

ᐊᔭᐅᖏᓐᓇᕐᓂᐊᖅᑖᒃᑲᒃ ᑖᒃᑯᐊ ᐱᔾᔪᑎᐅᔪᑦ 

ᒐᕙᒪᒃᑯᑦ ᑭᒡᒐᖅᑐᕐᓗᒋᑦ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

ᐱᒃᑯᒋᔭᐅᓂᖏᑦ ᓇᓄᓕᒻᒥ 2012-ᒥ 

ᐃᓱᓕᒃᓯᔪᐃᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᑎᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᐱᒋᔪᒪᓪᓗᒋᑦ 

ᐃᓕᓐᓂᐊᕐᕕᐊᓗᖕᒥᑦ ᐱᔭᕇᖅᓯᒪᔪᑦ 2012-ᒥᑦ 

ᓄᓇᓕᖏᓐᓂ ᓴᓪᓕᕐᓂᑦ ᐃᒡᓗᓕᒑᕐᔪᒥᓪᓗ ᐊᒻᒪ 

ᓂᕈᐊᖅᑕᐅᕕᒋᓯᒪᔭᕐᓂᑦ ᓇᓄᓕᖕᒥᑦ. 

 

ᐅᖃᖅᑏ, 11-ᖑᓚᐅᖅᑐᑦ ᐃᓕᓐᓂᐊᓂᕐᒥᓂᒃ 

ᐱᔭᕇᖅᓯᔪᑦ ᓴᓪᓕᕐᓂᑦ ᓴᒃᑯᑦ ᐃᓕᓐᓂᐊᕐᕕᐊᓂ 

ᐅᑯᐊᖑᔪᑦ: 

 

ᑭᐅᕆ ᓂᖏᐅᑦᓯᐊᖅ; 

ᑎᓛᓚ ᓇᑦᓯᖅ; 

ᑖᓇ ᓴᐃᓐᒫᒃ; 

ᒪᐃᕕᔅ ᐃᐊᓪ; 

ᐱᐊᑭ ᐅᑦᑐᕿ; 

ᒫᑭ ᓇᑯᓛᖅ; 

ᓇᐃᐆᒥ ᐃᒥᖅᑕᐅᑦ; 

ᐳᕐᓈᑦ ᐊᖑᑎᐊᓗᑦ; 

ᓵᒻᓴᓐ ᒋᐱᓐᔅ; 

ᔪᐃ ᐊᖑᑎᐊᓗᒃ; ᐊᒻᒪᓗᑦᑕᐅᖅ 

ᔫᐱ ᐊᖑᑎᐊᓗᒃ. 

 

6-ᖑᓚᐅᖅᑐᑦ ᐃᒡᓗᓕᒑᕐᔪᖕᒥ ᐃᓕᓐᓂᐊᓂᕐᒥᓂᒃ; 

ᕕᒃᑐ ᓴᒧᐊᖅᑐᖅ ᐃᓕᓐᓂᐊᕐᕕᖕᒥ ᐱᔭᕇᖅᑐᑦ: 

 

ᐊᐃᕙᓚᕼᐊ ᑲᓪᓗᖅ; 

ᔪᐊᑕᓐ ᐃᐱᐊᖅ; 

ᑐᐊ ᐃᑎᓐᓄᐊᖅ; 

ᓯᑳᑦ ᓴᒧᐊᖅᑐᖅ-ᕗᐊᑐᔅ; 

ᑎᐅᕋᓐ ᑕᖑᔭᖅ; ᐊᒻᒪᓗ 

ᓴᕚᓇ ᐃᓴᓗᒃ. 

 

ᐅᖃᖅᑏ, ᐅᐱᒍᓱᑦᑎᐊᖅᐳᖓ ᒪᒃᑯᒃᑐᓂᑦ 

ᐃᓕᓐᓂᐊᕇᕋᑖᖅᑐᓂᒃ ᑖᒃᑯᐊ 

ᐆᒃᑐᕋᐅᑎᑦᑎᐊᕙᐅᖕᒪᑕ ᐊᔾᔪᒥᒋᔭᐅᔪᓐᓇᖅᑐᑦ 

ᒪᒃᑯᒃᑐᓂ ᓂᕈᐊᖅᑕᐅᒪᕕᒋᔭᕐᓂᑦ 

ᓯᕗᒧᐊᑦᑎᐊᖁᓂᐊᖅᐸᒃᑲ ᓯᕗᓂᒃᓴᑦᑎᓐᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᔭᒃᑲ 2012-ᒥᑦ ᓇᓄᓕᖕᒥ 

ᐃᓕᓐᓂᐊᕐᕕᐊᓗᖕᒥ ᐱᔭᕇᖅᓯᕋᑖᖅᑐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

3. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᑎᑎᖅᑲᐅᓯᐊᑦ ᒪᒃᑯᒃᑐᓂᑦ ᓂᕈᐊᖅᑎᓂᒃ 

(ᑰᓕ) 

ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ ᑐᓵᔪᑦ ᓇᓂᑐᐃᓐᓇᖅ. 

 

ᐅᖃᖅᑏ, ᓂᑯᕕᔾᔪᑎᒋᔭᕋ ᐊᒥᖅᑳᖃᑎᒋᔪᒪᓪᓗᓯ 

ᑕᒪᒃᑯᐊ ᒪᒃᑯᒃᑐᑦ ᐃᓱᒫᓗᒋᓗᐊᖅᑕᖏᓐᓂ ᖃᓄᕐᓗ 

ᐃᑲᔪᕆᐊᖅᑕᐅᔪᒪᖕᒪᖔᕐᒥᒃ. ᑖᓐᓇ 

ᑐᑭᓯᓇᑦᑎᐊᖁᓪᓗᒍ ᐅᖃᓕᒫᕐᓂᐊᕋᒃᑯ  

ᑎᑎᖅᑲᖅᑖᕆᓚᐅᖅᑕᕋ ᒪᒃᑯᒃᑐᒥᑦ ᒍᓚᐃᑦ 10-

ᒥᑦᑐᒥᒃ ᑲᖏᖅᖠᓂᕐᒥ. ᐃᒪᐃᓕᖕᒪᑦ. 

 

(ᑐᓵᔨᑎᒍᑦ) ᐃᓚᓐᓈᕌ ᑕᒑᖅ ᑰᓕ. 

 

ᑲᖏᖅᖠᓂᕐᒥ ᓄᓇᖃᖅᐳᖓ ᑕᐃᒪᓐᖓᓂᒃ 

ᐊᕐᕌᒍᖃᖅᑎᓪᓗᖓ ᐱᖓᓱᓂᒃ, ᒫᓐᓇ 

ᐅᑭᐅᖃᓕᖅᑐᖓ 16-ᓂᒃ. ᐃᓕᖕᓄᑦ ᑎᑎᕋᓕᖅᑐᖓ 

ᐅᒃᐱᕈᓱᒃᑐᖓ ᑲᖏᖅᖠᓂᕐᒥᐅᑕᐃᑦ ᑕᐱᕇᒡᓗᑎᑦ 

ᐱᓐᖑᐊᖅᑏᑦ ᐃᓚᖏᑦ ᐱᓐᖑᐊᕈᑎᒃᓴᖃᓐᖏᒻᒪᑕ. 

ᐊᓯᖏᓐᓂᑦ ᐱᓐᖑᐊᖅᑕᐅᕙᒃᑐᑦ ᐃᓛᓐᓂᒃᑯᓪᓗ 

ᐃᓵᖅᓱᖃᑦᑕᓕᖅᖢᑎᑦ ᓱᓕᕆᐊᒃᓴᖃᖏᓐᓂᑯᒧᑦ. 

 

ᐊᒻᒪᓗ ᒪᒃᑯᓗᐊᖅᑐᑦ ᐃᒥᐊᓗᖃᑦᑕᓕᖅᖢᑎᒃ 

ᑲᖏᖅᖠᓂᕐᒥ ᑕᒪᓐᓇ ᐊᑲᐅᓐᖏᓕᐅᕈᑎᐅᓕᖅᑐᖅ. 

ᑕᒪᓐᓇ ᐱᔾᔪᑎᒋᓪᓗᒍ ᖃᕆᓴᕗᑦ ᓱᓕ ᐱᕈᖅᓴᖕᒪᑦ 

ᑕᐃᒪᓗ ᐅᑭᐅᑭᓗᐊᕐᓗᓂ ᐃᒥᐊᓗᖃᑦᑕᕐᓂᐊᕈᕕᑦ 

ᖃᕆᓴᕐᓂᒃ ᓄᖑᓴᐃᓕᕋᕕᑦ. 

ᐊᓯᔾᔨᕈᓐᓇᖅᑕᒃᓴᕆᖅᑰᓐᖏᑕᕋᓗᐊᑦ 

ᐅᑭᐅᑭᓗᐊᖅᑐᑦ ᒪᑯᐊ ᐃᒥᖃᑦᑕᕐᓂᖏᓐᓂᑦ, 

ᑭᓯᐊᓂᓕ ᒪᒃᑯᒃᑐᑦ ᐅᐸᒐᒃᓴᒥᓂᒃ 

ᐱᑕᖃᕆᐊᖃᓕᖅᑐᖅ. 

 

ᐅᐸᒐᒃᓴᖃᓕᖅᐸᑕ ᒪᒃᑯᒃᑐᑦ ᐃᒥᐊᓗᒃᑐᑦ 

ᐅᓄᓐᖏᓐᓂᖅᓴᐅᓕᕈᓐᓇᕐᒪᑕ. ᑖᒃᑯᐊ 

ᒪᒃᑯᒃᑐᒃᑯᕕᐅᒐᔭᖅᑐᖅ ᐃᑲᕐᕋᖏᓐᓂᑦ 

ᐅᓐᓄᐊᓗᐊᒍᓐᖏᑦᑐᒃᑯᑦ ᐅᐸᒡᕕᒃᓴᖃᓐᖏᑦᑕᕌᖓᒥᒃ 

ᐅᐸᒃᑕᐅᖃᑦᑕᕈᓐᓇᕐᓂᐊᕐᒪᑦ ᑯᕕᐊᓱᒋᐊᖅᑐᕐᓗᑎᒃ. 

ᑕᐃᑲᓂᓗ ᒪᒃᑯᒃᑐᒃᑯᕕᖕᒥ ᐃᓅᓯᓕᕆᔨᑕᖃᕐᓗᓂ 

ᐅᖃᖃᑎᒋᔭᐅᔪᓐᓇᕐᓗᓂᓗ ᓘᒃᑖᒥᓪᓗ 

ᐅᖃᖃᑎᖃᕈᓐᓇᖃᑦᑕᕐᓗᑎᑦ ᑭᓱᑐᐃᓐᓇᕐᒥᒃ. 

ᑕᐃᑲᓂ ᒪᒃᑯᒃᑐᒃᑯᕕᖕᓂᒃ ᐅᐸᖃᑦᑕᕋᔭᖅᑕᖓᓂ 

ᒪᒃᑯᒃᑐᑦ ᐅᐸᒐᒃᓴᖃᓕᖅᐸᑕ 

ᐱᕋᔭᖏᓐᓂᖅᓴᐅᓕᕋᔭᕐᒪᑕ. ᐅᓄᑲᓪᓚᒃᑐᓪᓗ 

ᖃᓄᐃᓕᐅᖅᑎᑦᑎᖃᑦᑕᕐᓗᑎᒃ ᒪᒃᑯᒃᑐᓂᑦ 

ᒧᒥᖅᑎᑦᑎᖃᑦᑕᕐᓗᑎᑦ. 

 

ᐅᖃᖅᑎ, ᐃᓱᒫᓘᑎᖃᓯᐅᑎᒐᒃᑯ ᑕᒪᓐᓇ 

ᑭᐅᔭᐅᔪᒪᓗᖓ ᐊᐱᖅᓲᑎᒋᓂᐊᖅᑕᕋ ᑭᒡᒐᖅᑐᕐᓗᒍ 

ᓂᕈᐊᖅᑎᒋᓯᒪᔭᒃᑲ. ᑭᐅᔭᐅᖁᓂᐊᖅᑕᕋ ᑕᐃᓐᓇ 

ᒪᒃᑯᒃᑐᖅ ᑎᑎᕋᖅᑐᒥᓂᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓗᑕ. 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ 

ᑐᓄᑦᑎᐊᓃᑦᑐᑦ ᑕᐃᔭᐅᓂᐊᖅᑐᒃᓴᐅᒐᓗᐊᖅᖢᑎᑦ, 

ᑭᓯᐊᓂ ᑖᓐᓇ ᓴᓂᕋᔭᖕᒦᓐᖓᖅᓯᒪᔪᖅᑕᐅᖅ 

ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᖅ ᐃᐅᕆᒃ 

ᑐᖏᓕᒃ, ᑐᓐᖓᓱᒋᑦ ᑕᕝᕗᖓ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᑕᒪᔾᔮᓗᖔᒃ ᐃᓕᓴᕆᔭᑐᐊᕆᒐᒃᑭᑦ ᑖᓐᓇ 

ᑐᓐᖓᓱᒃᑎᑕᐅᖁᔭᕋ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᓪᓗᖓ 

ᓯᓚᑦᑐᖅᓴᕐᕕᖕᒧᑦ, ᖁᕕᐊᓱᒃᐳᖓ 

ᐃᓕᓴᖅᓯᔭᕆᐊᒃᓴᖅ 2012-2013-ᒥ ᑐᓐᖓᕕᖕᒥᒃ 

ᐊᕐᕌᒍᒥ ᐃᓕᓐᓂᐊᖅᑎᓂᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᓯᓂᐊᖅᑎᓪᓗᒋᑦ 

ᓂᕈᐊᖅᑕᐅᓯᒪᔪᓕᕆᓂᕐᒥ ᓄᓇᕗᒻᒥ. ᑕᒪᓐᓇ 

ᓈᒻᒪᓈᑦᑎᐊᖅᑐᖅ ᑕᕝᕙᓂ ᐅᓪᓗᒥ. 

 

ᐃᓕᓴᕆᔪᒪᕙᒃᑲ ᐊᐃᒥ ᑲᓪᓗᒃ ᐃᖃᓗᒻᒥᐅᖅ, 

ᐃᐅᕆᒃ ᑐᖏᓕᒃ ᓴᓂᕋᔭᕐᒥᐅᖅ, ᑳᓗᒻ ᒪᑳᓗᒻ 

ᐃᖃᓗᒻᒥᐅᖅ, ᒫᒍᕆᑦ ᒪᐃᒃ ᐃᖃᓗᒻᒥᐅᖅ, ᐅᕇᑕ 

ᑯᓂᓘᓯ ᐸᓐᓂᖅᑑᒥᐅᖅ, ᓇᑖᓴ ᓲᓕ 

ᕿᖅᑕᕐᔪᐊᕐᒥᐅᖅ, ᐅᓘᑕ ᕿᓚᕝᕙᖅ ᐃᖃᓗᒻᒥᐅᑕᖅ, 

ᓗᑲᔅ ᐊᓄ ᐃᖃᓗᒻᒥᐅᖅ ᐊᒻᒪᓗ ᕙᐃᑦ ᐃᓐᒍᐊᒋᓐ  

ᓴᓪᓕᒥᐅᖅ. ᐱᖃᑎᒋᔭᖏᓪᓗ, ᐅᖃᖅᑎ, 

ᐃᓕᓴᐃᔨᖓᑦ ᓴᐃᑦ ᐱᑦᓯᐅᓛᖅ ᐃᖃᓗᒻᒥᐅᖅ. 

 

ᑐᓐᖓᓱᒃᑐᐃᓐᓇᐅᒋᔅᓯ ᓂᕆᐅᒃᐳᖓᓗ 

ᑕᕝᕙᓃᖃᑕᐅᓂᑦᑎᓐᓂ ᐃᑲᔪᕐᓂᖃᕐᓂᐊᖅᑐᖅ 

ᐃᓕᓐᓂᐊᖅᐸᓪᓕᐊᓕᖅᑕᑦᑎᓐᓂᒃ. ᖁᔭᓐᓇᒦᕌᓗᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᑎ ᐳᓛᕐᕕᖕᒧᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᑭᒡᒐᖅᑐᐃᔪᖅ ᐸᖕᓂᖅᑑᒧᑦ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑖᒃᑯᐊᑦᑕᐅᖅ ᐃᓕᓐᓂᐊᖅᑐᑯᓗᐃᑦ 

ᑐᓐᖓᓱᑦᑎᒍᒪᕙᒃᑲ ᑕᕝᕗᖓ ᑲᑎᒪᕕᑦᑕ ᐃᓗᐊᓄᑦ, 

ᐅᓇ ᐱᓗᐊᓐᖑᐊᖅᑐᒍ ᑕᕝᕙᓂ ᐃᓅᓱᑦᑐᐃᑦ 

ᐅᐊᑦᑎᐊᕈᑲᓪᓚᐅᓕᖅᑐᖅ 

ᒪᓕᒐᓕᐅᖅᑎᐅᓐᖑᐊᖅᑐᑎᑦ ᑲᑎᒪᓲᖑᒻᒪᑕ 

ᒫᓐᓇᒧᓪᓗ ᑕᒪᓐᓇ ᐃᖏᕐᕋᓪᓗᓂ. ᑖᓐᓇ 

ᐅᖃᖅᑎᒋᔭᐅᓚᐅᖅᓯᒪᔪᖅ ᑐᓐᖓᓱᑦᑎᓪᓚᕗᑦ, ᕇᑕ 

ᑰᓂᓘᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᐅᖃᖅᑎᓐᖑᐊᖑᓚᐅᖅᓯᒪᔪᖅ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐸᓂᒐᑦᑕᐅᖅ, ᑐᓐᖓᓱᑦᑎᑕᐅᖁᔭᕋ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓄᑦ. ᐊᓯᐊᓄᐊᕐᓗᑕ 

ᑲᑎᒪᔾᔪᑎᒃᓴᑦᑎᓐᓂ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 442 - 3(3): ᐃᓄᒃᓯᐅᑎᑦ ᓂᖀᑦ 

ᐋᓐᓂᐊᕕᓕᐊᕈᔾᔭᐅᓯᒪᔪᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᑖᒃᑯᐊ 

ᑐᓐᖓᓱᒃᑎᑉᐸᒃᑲ ᑖᒃᓱᒪ ᐃᒡᓗᕐᔪᐊᑉ ᐃᓗᐊᓄᑦ. 

 

ᐅᕙᑦᑎᐊᖅ ᐅᖃᓪᓚᖅᑲᐅᒐᒪ ᑕᐃᒪ 

ᐋᓐᓂᐊᓕᖅᐸᓪᓕᐊᓕᕌᖓᑦᑕ ᐋᓐᓂᐊᓕᕌᖓᑦᑕᓗ 

ᑎᒥᕗᑦ ᐃᓕᖅᑯᓯᒦᓐᖏᓕᕌᖓᑦ ᐊᕿᐊᕉᑉ ᑖᒃᓱᒪ 

ᐃᒃᐱᒋᑦᑎᐊᕐᒪᒍ ᐅᕝᕙᓘᓐᓃᑦ ᐃᖢᐊᖅᓴᐅᑎᓂᒃ 

ᐊᑐᕐᓂᕈᑦᑕ IV-ᓂᒃ ᑲᐴᑎᓯᒪᔪᓂᒃ ᑕᐃᒪ ᐊᕿᐊᕉᑉ 

ᐃᒃᐱᒋᕚ ᐅᕝᕙᓘᓐᓃᑦ ᐱᓚᒃᑐᖅᑕᐅᓯᒪᒍᑦᑕ ᑕᐃᒪ 

ᐊᕿᐊᕉᑉ ᐃᒃᐱᒋᕚ. ᑕᒪᓐᓇ ᖃᐅᔨᒪᔭᑐᖃᖏᓐᓂᑦ 

ᐃᓄᐃᑦ ᖃᐅᔨᒪᔭᐅᖕᒪᑦ. ᖃᓄᐃᓐᓂᖃᖅᐸᑦ ᑎᒥ 

ᓇᐅᒃᑯᑐᐃᓐᓇᖅ ᓈᒻᒪᒋᔭᖓᓂ ᑖᔅᓱᒪᑉ ᐃᓅᑉ 

ᖃᓄᐃᓐᓂᖃᖅᑑᑉ ᓂᕆᖃᑦᑕᕆᐊᖃᕐᒪᑦ.  

 

ᑖᒃᓱᒧᖓ ᑐᕌᖅᑎᑦᑐᒪᔭᕋ ᑕᒻᒪᕐᓂᕈᒪ 

ᐅᖃᐅᑎᓂᐊᖅᐸᕐᒪ ᐅᖃᖅᑏ, ᐃᒻᒪᖃ 

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᒥᓂᔅᑕᖓᓅᖅᑰᖅᑐᖅ: 

ᑕᐃᒃᑯᐊ ᒐᕙᒪᒃᑯᓐᓂᑦ ᑳᓐᑐᕌᒃᑯᑦ ᐃᓄᖃᕐᕕᒋᔭᐅᔪᑦ 

medical boarding home ᑕᐃᒪᓐᓇ 

ᑕᐃᒍᖅᑕᐅᖅᑰᕐᒪᑕ, ᑕᒪᒃᑯᐊ 

ᓂᕿᓕᐊᕆᖃᑦᑕᖅᑕᖏᑦ ᖃᐅᑕᒫᖅᓯᐅᑏᑦ 

ᑲᒪᒋᒐᓗᐊᖅᐱᓯᐅᖃᐃ, ᑲᒪᒋᕕᓯᐅᒃ ᖃᓄᐃᑦᑐᒥᒃ 

ᓂᕆᖃᑦᑕᕆᐊᖃᕐᒪᖔᑕ ᖃᐅᑕᒫᓪᓗ 

ᐊᔾᔨᒌᖃᑦᑕᖏᒃᑲᓗᐊᕐᒪᑕ? ᑕᒪᓐᓇ ᐊᐱᕆᔪᒪᔭᕋ 

ᓯᕗᓪᓕᖅᐹᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ. 

ᑐᓴᑦᑎᐊᕈᒃᑯ ᐊᐱᖅᑯᑎᒋᔭᖓ ᑐᔪᕐᒥᕕᐅᖃᑦᑕᖅᑐᑦ  

ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑕᐃᒃᑯᐊ 

ᑳᓐᑐᕌᖃᖃᑦᑕᕐᒪᑕ ᓂᕿᒃᓴᖃᖅᑎᑦᑎᖃᑦᑕᖅᖢᑎᒃ 

ᐋᓐᓂᐊᕆᐊᖅᑐᖅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᒐᕙᒪᓂ 

ᑲᒪᒋᔭᐅᖕᒪᑕ ᑐᓴᕈᒪᒐᓗᐊᖅᐳᖓ ᖃᓄᐃᑦᑐᓂᒃ 

ᓂᕆᖃᑦᑕᕐᓂᐊᕐᒪᖔᑕ, ᖃᓄᐃᑦᑐᓂᒃ 

ᓂᖅᖠᐅᖃᑦᑕᕐᓂᐊᕐᒪᖔᑕ ᑕᒪᒃᑯᐊ 

ᓂᕆᔭᒃᓴᖁᑎᒋᔭᐅᔪᑦ ᐊᖏᖃᑎᒋᖃᑦᑕᕆᕕᓯᐅᒃ 

ᓂᕆᔭᐅᖃᑦᑕᕐᓂᐊᖅᑐᓂᑦ ᖃᓄᐃᑦᑐᓂᒃ 

ᖃᐅᑕᒫᖅᓯᐅᑎᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᔪᖅ ᐋᓐᓂᐊᖃᕐᓇᖏᓐᓂᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᒃᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃᑕᐅᖅ ᒥᔅᑕ ᓂᓐᖓᖅ ᐊᐱᕆᖕᒪᑦ. 

ᐅᖃᖅᑏ, ᒐᕙᒪᒃᑯᑦ ᑳᓐᑐᕌᒃᑕᐅᑎᓪᓗᒋᑦ ᑕᐃᒃᑯᐊ 

ᑐᔪᕐᒥᕕᖕᒥ ᓂᕿᓕᐅᖃᑦᑕᕐᓂᐊᖅᑐᑦ 

ᐊᐱᕆᖃᑦᑕᖅᑐᒍᑦ ᓂᕿᑦᑎᐊᕙᖕᓂᑦ 

ᓂᖅᖠᐅᖃᑦᑕᖁᓪᓗᒋᑦ ᐃᓄᖕᓄᑦ 

ᐋᓐᓂᐊᕆᐊᖅᑐᖅᓯᒪᔪᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹ ᐃᓚᒋᐊᕈᑏᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ ᑖᒃᓱᒧᖓ ᑭᐅᖕᒪᑦ. 

ᑕᐃᒪᓕᖃᐃ ᖃᑯᑎᒃᑯᐊᓘᒐᓗᐊᖅ 

ᖃᐅᔨᒋᐊᓚᐅᓲᖑᕗᓯ ᖃᓄᐃᑦᑐᓂᒃ ᑖᒃᑯᓂᖓ 

ᐊᖏᕈᑏᑦ ᐃᓗᐊᒍᑦ ᓂᕿᓂᒃ, ᓂᕿᑦᑎᐊᕙᖕᓂᒃ, 

ᓂᕿᑦᑎᐊᕙᐅᓂᕋᖅᑕᖏᓐᓂᑦ; ᐄ, ᐃᓚᖏᑦ 

ᓂᕿᑦᑎᐊᕙᐅᒐᓗᐃᑦ, ᑭᓯᐊᓂᑦᑕᐅᖅ ᐃᓄᐃᑦ 

ᐊᑐᖃᑦᑕᖅᑕᖏᑦ ᐃᓚᖏᑦ ᐊᔾᔨᒋᓐᖏᒻᒥᖕᒪᒋᑦ 

ᐋᓐᓂᐊᕕᓕᐊᖅᐸᒃᑐᑦ ᓂᕿᑕᐅᔪᖁᑎᖏᑦ. ᑕᒪᒃᑯᐊ 

ᖃᐅᔨᒋᐊᓚᐅᓲᖑᕕᓯᐅᒃ ᓂᕿᓂᒃ ᓈᒻᒪᑦᑎᐊᖅᑐᓂᒃ 

ᓂᕆᑎᑦᑎᖃᑦᑕᕋᓗᐊᕐᒪᑕ ᖃᐅᑕᒫᖅᓯᐅᑎᓂᒃ 

ᐊᔾᔨᒌᓐᖏᖦᖢᑎᒡᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᒋᔭᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐃᓄᓕᕆᓂᕐᒥᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᒋᑦᑎᐊᖅᐸᕋ ᐃᓱᒫᓘᑎᒋᔭᖓ 

ᑕᐃᒃᑯᐊ ᐋᓐᓂᐊᕐᕕᓕᐊᕆᐊᖅᑐᖅᓯᒪᔪᑦ 

ᐱᖃᑎᒋᔭᖏᓪᓗ ᓂᕆᑦᑎᐊᖃᑦᑕᖁᓪᓗᒋᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᒍᑦ ᑕᐃᒃᑯᐊ 

ᑳᓐᑐᕌᒃᑕᐅᓯᒪᔪᑦ ᓂᕿᑦᑎᐊᕙᖕᓂᑦ 

ᓂᕆᑎᑦᑎᖃᑦᑕᖁᓪᓗᒋᑦ ᐃᓚᖏᓪᓗ ᑐᔪᕐᒥᕕᐅᔪᑦ 

ᐋᓐᓂᐊᕐᕕᓕᐊᕆᐊᖅᑐᖅᓯᒪᔪᓄᑦ ᐃᓄᐃᑦ 

ᓂᕿᖏᓐᓂᒃ ᓂᕆᑎᑦᑎᖃᑦᑕᕐᒥᔫᒐᓗᐊᑦ 

ᐊᑐᐃᓐᓇᐅᔭᕌᖓᑕ ᑭᓯᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ 

ᒥᓂᔅᑕ. ᑕᐃᒪᖃᐃ ᓂᕈᐊᖅᑕᐅᕕᒋᓯᔭᓐᓂᑦ 

ᑕᒪᒃᑯᓂᖓ ᐅᓐᓂᕐᓗᒃᑐᖃᕈᒪᒃᐸᑦ, ᓇᒧᒃᑭᐊᖅ 

ᐅᓐᓂᕐᓗᒐᔭᖅᐸᑦ? ᑖᒃᑯᐊ ᒥᓂᔅᑕᐅᖃᕐᕕᐊᑕ 

ᐃᓗᐊᓅᔪᒃᓴᐅᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᒋᔭᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐃᓄᓕᕆᓂᕐᒥᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᓂᓐᖓᖅ. ᐅᖃᖅᑏ, 

ᓯᕗᓪᓕᖅᐹᖅ ᑕᐃᓐᓇ ᑐᔪᕐᒥᕕᖕᒧᑦ 

ᐅᓐᓂᕐᓗᖅᑳᕐᓗᓂ ᑕᐃᓐᓇ ᓂᕿᖓ 

ᓈᒻᒪᒋᓐᖏᒃᑯᕕᐅᒃ ᑕᐃᓐᓇ ᑐᔪᕐᒥᕕᖃᖅᑐᖅ 

ᐊᐅᓚᑦᑎᔨᖓᓐᓄᑦ ᐅᓐᓂᕐᓗᒃᓴᕕᐅᓪᓗᓯ, 

ᓱᕐᕋᒃᑕᐅᓐᖏᑉᐸᑦ ᐅᖃᖃᑎᒋᔭᐅᔪᓐᓇᕐᒥᔪᑦ. ᐃᓛᒃ 

ᐱᐅᓯᒋᐊᖅᑎᑦᑎᕙᓪᓕᐊᓕᕋᑦᑕ 

ᐋᓐᓂᐊᕐᕕᓕᐊᕆᐊᖅᑐᖅᑐᑦ 

ᐅᓐᓂᕐᓗᒃᓴᕐᕕᒋᕙᒃᑕᖏᓐᓂᒃ. ᑕᐃᓐᓇ 

ᐋᖅᑭᒃᑕᐅᓚᐅᓐᖏᓐᓂᖓᓂ ᐊᑐᖃᑦᑕᖅᑐᖅ 

ᓄᓇᕗᒥ ᐅᓂᕐᓗᒃᓴᕐᕕᐅᔪᓐᓇᖅᑐᖅ 

ᐋᓐᓂᐊᕐᕕᓕᐊᕆᐊᖅᑐᖅᓯᒪᔪᓂᑦ... 

ᐃᓗᓕᑯᓘᔭᖏᑦ ᑐᓴᒐᒃᓴᐃᑦ ᐱᓯᒪᓐᖏᓐᓇᒃᑭᑦ. 

ᒪᕐᕉᖕᓂᒃ ᐅᖃᓚᒡᕕᖃᕈᓐᓇᕐᒥᔫᒐᓗᐊᑦ 

ᓄᓇᓕᖏᓐᓂ ᐅᓐᓂᕐᓗᒃᓴᕐᕕᒃᓴᖃᓕᕐᓂᕈᑎᒃ. 

ᑕᐃᒃᑯᐊᓗ ᐊᐅᓪᓚᕆᐊᖃᖅᑐᓂᒃ ᑲᒪᔨᐅᔪᖅ 

ᐅᓐᓂᕐᓗᒡᕕᐅᔪᓐᓇᕐᒥᔪᖅ. ᐅᔾᔨᕆᖅᑲᐅᒐᒃᑯᐃᓛᒃ 

ᑕᖅᑮᑦ 11 ᐃᓗᐊᓂ ᒪᓕᒐᓕᐅᖅᑏᓪᓗ ᒥᓂᔅᑕᐃᓪᓗ 

ᐅᕙᓐᓄᑦ ᐅᓐᓂᕐᓗᕐᕕᖃᖃᑦᑕᕐᒪᑕ ᑕᐃᒃᑯᓄᖓ 

ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑐᓂᖃᑦᑕᖅᑕᒃᑲ. 

ᑲᒪᒋᔭᐅᑦᑎᐊᕋᓱᖃᑦᑕᖅᑐᑦ ᓱᒃᑲᔪᒃᑯᑦ 

ᐱᔪᓐᓇᖅᓯᑐᐊᕌᖓᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 443 - 3(3): ᖃᓄᐃᓕᖓᓂᖓ 

ᐃᓚᒌᑦᑎᐊᕐᓂᖅ ᐃᓚᒌᓂᑦ 

ᓂᓐᖓᐅᒪᓂᖃᑦᑕᐃᓕᓂᕐᒧᑦ ᐅᐸᓗᖓᐃᔭᐅᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᓲᑎᒋᔪᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ. 

 

ᐅᖃᖅᑏ, ᑖᒃᑯᐊ ᒫᓐᓇ ᐱᓕᕆᐊᒃᓴᖏᑦ, 

ᐸᕐᓇᐅᑎᖏᑦ ᒪᓕᒃᖢᒋᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 

ᐱᓕᕆᔭᕆᐊᖃᓕᓚᐅᕋᓗᐊᕐᒪᑕ ᐃᓚᒌᑦᓯᐊᕐᓂᖅ 

ᐃᓚᒌᓄᑦ ᐋᓐᓂᖅᓱᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᒥᒃ.  

 

ᒫᑦᓯᖑᔪᒥ ᐊᕐᕌᒍᒋᔭᑦᑎᓐᓂ ᒥᓂᔅᑕ ᐅᖃᓚᐅᕐᒪᑦ 

ᓇᑦᑎᓕᖕᒥᐅᓄᑦ ᒪᓕᒐᓕᐅᖅᑎᖓᓐᓄᑦ 

ᑐᓂᓯᓚᐅᕐᒪᒡᒎᖅ ᐆᒃᑐᕋᐅᑎᓕᐊᕆᔭᐅᓯᒪᔪᖅ 

ᑎᑎᕋᖅᓯᒪᔪᒥᒃ. ᔫᓂᐅᑎᓪᓗᒍ ᒥᓂᔅᑕ ᐅᖃᓚᐅᖅᑐᖅ 

ᑕᐃᒃᑯᐊᒎᖅ ᐅᐸᓗᖓᐃᔭᐅᑏᑦ 

ᐋᖅᑭᒋᐊᖅᓯᒪᓕᖅᑎᓪᓗᒋᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᖏᖅᑕᐅᓇᓱᒍᑎᒋᓛᕐᒪᒋᑦ ᐅᑐᐱᕆ 

ᐃᓱᓕᑉᐸᑦ. 

 

ᐅᓪᓗᒥ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᖓᓕᕐᒪᖔᑦ ᐃᓚᒌᑦᓯᐊᕐᓂᖅ ᐃᓚᒌᑦ 

ᐋᓐᓂᖅᓱᖅᑕᐃᓕᒪᖃᑦᑕᐅᑎᓂᖏᓐᓄᑦ 

ᐅᐸᓗᖓᐃᔭᐅᑎᓕᐊᕆᔭᐅᔪᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᓕᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᐊᐅᐸᓗᒃᑐᒧᑦ ᐅᖃᑦᑎᐊᕐᓂᐊᖅᐳᖓ 

ᐅᖃᐅᑎᓚᐅᖅᓯᒪᒐᒃᑯ ᒪᓕᒐᓕᐅᖅᑎᐅᖃᑎᒐ 

ᕿᑎᕐᒥᐅᑕᓄᑦ ᒫᑦᓯᐅᑎᓪᓗᒍ. ᔫᓂᒥ 

ᕿᒥᕐᕈᓇᓚᐅᕋᒃᑯ 100-ᖏᓐᓃᑦᑐᑦ ᒪᒃᐱᒐᐃᑦ 

ᖃᐅᔨᓴᐃᔾᔪᑏᑦ, ᐊᐅᓚᔾᔭᒋᐊᕈᑎᒥᕕᓂᐅᒐᓗᐊᑦ 

ᐸᕐᓇᐅᑏᑦ, ᑭᓯᐊᓂ ᓈᒻᒪᒋᓚᐅᓐᖏᓐᓇᒃᑭᑦ. 

ᑕᐃᒃᑯᓂᖓ ᐅᐸᓗᖓᐃᔭᐅᑎᓂᒃ ᐃᓕᓯᔪᒪᓐᖏᓐᓇᒪ 

ᐊᐅᓚᔾᔭᐃᒋᐊᖅᑕᐅᔪᓐᓇᓐᖏᑦᑐᒥᒃ. ᑕᐃᒪᓐᓇ 

ᓄᓇᕗᒥ ᐊᐅᓚᔾᔭᐃᒋᐊᕈᑎ ᐃᓚᒌᑦ 

ᐋᓐᓂᖅᓱᐃᓐᖏᓐᓂᖅᓴᐅᖃᑦᑕᖁᓪᓗᒋᑦ ᑕᐃᒃᑯᐊ 

ᓄᐊᑦᑎᑐᐃᓐᓇᓕᖅᑐᑦ ᐊᑐᖅᑕᐅᓚᐅᖅᓯᒪᓐᖏᒧᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒡᓗ ᑭᐅᔭᐅᒐᒪ ᑖᔅᓱᒪᓐᖓᑦ. ᑕᐃᓐᓇ 

ᓂᕈᐊᖅᑕᐅᓯᒪᕝᕕᒋᔭᕗᑦ ᐅᑕᖅᑭᓂᐊᖅᑐᒃᓴᐅᕗᖅ 

ᖃᓄᖅᑑᕈᑎᒋᔭᐅᖕᒪᖔᑦ ᑕᒪᓐᓇ. 

 

ᐅᖃᖅᑏ, ᐱᒻᒪᕆᐅᔪᖅ ᑕᒪᒃᑯᐊ ᑐᑭᒧᐊᕈᑏᑦ 

ᑎᑎᖅᑲᑦ ᐊᒃᓱᐊᓗᒃ ᐊᒃᑐᐊᖓᖕᒪᑕ 

ᐊᑐᓪᓚᕆᒃᖢᑎᒡᓗ ᓂᖓᕐᓂᕐᒥᒃ 

ᓄᖅᑲᐅᒪᓯᒪᐅᑎᒋᔭᐅᖃᑦᑕᕐᒪᑕ ᐊᒻᒪᓗ 

ᑐᑭᓯᔭᐅᑦᑎᐊᕐᓗᑎᒃ ᐊᑐᖅᑕᐅᑦᑎᐊᕐᓗᑎᒡᓗ 

ᐊᑑᑎᑎᓪᓚᕆᐊᓘᖕᒪᑕ. ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ 

ᐊᓯᔾᔨᖅᑕᐅᓯᒪᖕᒪᖔᑦ ᐊᒻᒪᓗ ᖃᓄᖅ 

ᐱᐅᓯᕚᓪᓕᒪᖔᑦ. ᖁᔭᓐᓇᒦᒃ. 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᖕᒪᑦ. 

ᐅᖃᖅᑲᐅᒐᒪ, ᒪᑯᓂᖓ ᓴᖅᑭᑉᐸᓪᓕᐊᔾᔪᑎᒃᓴᓂᒃ 

ᐱᑕᖃᖅᐸᓪᓕᐊᓂᐊᖅᑐᖅ ᑕᐃᓐᓇ ᖃᐃᑕᐅᒃᐸᑦ. 

ᐊᒻᒪ ᐊᐱᕆᓯᒪᓪᓗᒍ ᑕᐃᒃᑯᐊ ᐱᐅᓐᖏᓗᐊᕐᒪᑕ 

ᐱᐅᓯᒋᐊᖅᑕᐅᖁᓪᓗᒋᑦ. 

 

ᑎᑎᖅᑲᖁᑎᖃᕆᐊᖃᕋᑦᑕ 

ᐊᐅᓚᔾᔭᐃᒍᑕᐅᒍᓐᓇᕐᓂᐊᖅᑐᓂᒃ, ᐊᒻᒪᓗ 

ᓴᖅᑭᖁᔭᑦᑎᓐᓂᒃ ᓴᖅᑭᑦᑎᕙᓪᓕᐊᒍᓐᓇᕐᓗᑎᒃ 

ᓂᖓᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ. ᑕᒫᓃᑦᑐᒍᑦ 

ᖃᐅᔨᒪᔪᐃᓐᓇᐅᔪᒃᓴᐅᕗᒍᑦ ᐊᑯᓂᐊᓗᒃ 

ᐊᑐᖅᓯᒪᓕᕋᑦᑕ ᐱᔾᔪᑎᖏᓪᓗ ᐅᓄᖅᑑᓪᓗᑎᒃ ᒪᒃᑯᐊ 

ᐃᒥᐊᓗᐃᑦ, ᖁᒃᓴᓪᓚᓗᐊᖅᓯᒪᓂᑯᐃᑦ ᑕᒪᒃᑯᐊᕈᔪᐃᑦ 

ᐱᔾᔪᑎᒋᓪᓗᒋᑦ. 

 

ᐊᑲᐅᓐᖏᓕᐅᕈᒻᒥᒃ ᑕᒪᓐᓇ ᐋᖅᑭᒋᐊᕈᑎᒋᔪᒪᔭᕗᑦ 

ᑎᒥᓐᖑᖅᑎᑕᐅᓯᒪᔪᑦ ᐊᔾᔨᒌᓐᖏᑦᑐᑦ ᐊᖅᑯᑎᒋᓗᒋᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕘᑉ 

ᒐᕙᒪᒃᑯᖏᑦ, ᐃᓄᐃᑦ ᑎᒥᖁᑎᖏᑦ, ᕼᐋᒻᓚᒃᑯᑦ 

ᑲᑎᒪᔨᖏᑦ, ᐃᓅᓯᖃᑦᑎᐊᕐᓂᓕᕆᔩᑦ, 

ᑕᒪᒃᑯᐊᕈᔪᐃᑦ. 

 

ᖃᓄᖅᑑᕈᑎᒃᓴᓕᐊᕆᔭᐅᓯᒪᔪᑦ ᐊᐅᓚᔾᔭᐃᔾᔪᑏᑦ 

ᐊᑐᖅᑕᐅᓕᖅᐸᑕ ᓂᖓᕐᓂᖅ ᑕᒪᓐᓇ ᐊᖏᕐᕋᒥᒃ 

ᐱᒋᐊᓲᖑᖕᒪᑦ. ᓄᓇᓕᖕᓂ ᑕᐃᒪ ᐱᒋᐊᕈᑎᒋᓗᒋᑦ 

ᐋᖅᑭᒃᐸᓪᓕᐊᔪᓐᓇᖅᑐᖅ ᑕᖅᑲᒃᑯᐊ ᐃᒻᒥᓄᑦ 

ᑭᓯᐊᓂ ᕿᒥᕐᕈᓇᓚᐅᕐᓗᑎᒃ  

ᓂᓪᓕᐊᕙᓪᓕᐊᒍᓐᓇᖅᓯᒐᔭᖅᑐᑦ ᐊᓯᒥᖕᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᑕᐃᒪᐃᓕᖕᒪᑦ 

ᐊᖏᕐᕋᒥᒃ ᐱᒋᐊᕈᑎᖃᓲᖑᖕᒪᑕ. ᐅᕙᒍᑦ 

ᐊᐅᓚᑦᑎᔨᐅᓪᓗᑕ ᐊᑐᓕᖅᑎᑦᑎᕙᓪᓕᐊᔾᔪᒻᒥᒃ 

ᐱᒋᐊᖅᑎᑦᑎᔭᕆᐊᖃᖅᑰᖅᑐᒍᑦ 

ᐊᓪᓗᕆᐊᕈᑎᒃᓴᕆᓂᐊᕐᕋᑦᑎᒃᑯ 

ᓯᕗᒧᐊᒃᐸᓪᓕᐊᓂᐊᕈᑦᑕᓗ ᑐᓐᖓᕕᓕᐅᕐᓗᑕᓗ. 

 

ᓲᕐᓗ ᐊᓪᓗᕆᐊᕐᓂᖅ, ᐅᖃᖅᑏ, ᐊᕐᕌᒍᓚᐅᖅᑕᒥᒃ 

$177,000 ᓅᑕᐅᓚᐅᖅᓯᒪᔪᑦ ᒐᕙᒪᓕᕆᔨᒃᑯᓐᓂᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᖏᓐᓄᑦ 

ᐱᔭᕇᖅᑕᐅᒍᓐᓇᕐᓂᐊᕐᒪᑕ 

ᓂᖓᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐳᖅ ᖃᓯ 

ᑖᓚᐃᑦ ᐊᑐᖅᑕᐅᓯᒪᓕᕐᒪᖔᖏᑦ ᑐᑭᒧᐊᕈᑎᒃᓴᓂᒃ 

ᓴᓇᓇᓱᒃᑎᓪᓗᒋᑦ ᐊᒻᒪᓗ ᖃᓯ ᑖᓚᒃᑲᓐᓂᕐᓂᒃ 

ᐊᑐᕆᐊᖃᕐᓂᐊᕐᒪᖔᑦ ᐱᔭᕇᖅᑕᐅᔪᓐᓇᕐᓂᐊᖕᒪᑕ 

ᐸᐃᑉᐹᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᒥᓂᔅᑕᓐᖑᓵᖅᑎᓪᓗᖓ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᓐᖑᓚᐅᖅᓯᒪᒐᒪ ᐊᒻᒪ 

ᑐᑭᒧᐊᒍᑎᓂᒃ ᐊᐅᓚᔾᔭᐃᔾᔪᑎᒃᓴᓂᒃ 

ᓴᖅᑭᑦᑐᖃᓚᐅᖅᓯᒪᔪᖅ ᐱᖁᔭᕐᔪᐊᓂᒃ ᒐᕙᒪᒃᑯᓐᓄᑦ 

ᑐᒡᓕᐊᓂᑦ ᒐᕙᒪᕆᔭᐅᔪᓄᑦ 

ᐋᖅᑭᒃᓱᖅᑕᐅᓚᐅᖅᓯᒪᔪᓂᒃ. ᑕᐃᒃᑯᐊ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᖕᓂᐊᓚᐅᖅᓯᒪᔪᑦ ᐊᒻᒪ ᐊᕐᕌᒍᓪᓗᐊᖅ 

ᓈᒻᒪᑦ, ᐊᒃᓱᕈᐊᓪᓚᒃᑎᑕᐅᓚᐅᖅᓯᒪᒐᑦᑕ ᒐᕙᒪᐅᔪᒍᑦ. 

 

ᒥᓂᔅᑕᐅᓯᒪᓕᕋᒪ ᒪᓕᒐᓕᕆᔨᒃᑯᓐᓄᑦ 

ᐅᔾᔨᕆᐊᓪᓚᓚᐅᖅᓯᒪᔪᖓ 

ᐊᑲᐅᓐᖏᓕᐅᕈᑎᖃᖅᑐᒍᑦ 

ᐅᕙᑦᑎᓐᓂᑐᐃᓐᓇᓐᖏᑦᑐᖅ. ᒪᑯᐊᓗ 

ᒪᓕᒐᕐᓂᐊᖅᑏᑦ, ᐸᓖᓯᒃᑯᑦ, ᕼᐋᒻᓚᒃᑯᓪᓗ 

ᐱᔪᒥᒃᓯᑦᑎᐊᕋᓗᐊᖅᑎᓪᓗᒋᑦ ᑎᑎᖅᑲᓪᓗ ᑖᒃᑯᐊ 

ᐱᔾᔪᑎᒃᓴᖃᑦᑎᐊᕋᓗᐊᖅᑎᓪᓗᒋᑦ ᓱᓕᓛᒃ 

ᐆᒃᑐᕋᐅᑎᓂᒃ ᐱᕙᓪᓕᐊᒐᓗᐊᕐᒪᖔᑦᑎᓐᓄᑦ 

ᐆᒃᑐᕋᐅᑎᓂᒃ ᐱᑕᖃᓚᐅᖅᓯᒪᓐᖏᑦᑐᖅ. 

 

ᐃᖏᕐᕋᑦᑎᐊᕐᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ, 

ᑭᓯᐊᓂ ᒥᓂᔅᑕᐅᓪᓗᖓ ᐃᖏᕐᕋᑎᓇᓱᑉᐸᑦᑕᕋ.  

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᐅᔭᐅᓪᓗᖓ ᒥᓂᔅᑕ 

ᓯᐅᑦᓴᐅᑉ ᑲᔪᓯᒋᐊᖅᑎᓇᓱᒃᑕᕋᓗᐊᖓ 

ᐊᒃᓱᕉᑎᒋᓪᓚᕆᒃᖢᑎᒍᒃ. ᑕᐃᒪ ᐅᑯᐊ ᒥᓂᔅᑕᐅᔪᑦ 

ᐊᐅᓚᔾᔭᐃᔾᔪᑎᓂᒃ ᑭᓱᓂᒃ ᓴᖅᑭᑦᑎᒑᖓᑦᑕ 

ᐅᓐᓄᐊᕐᖏᓐᓇᓐᖏᒃᑯᐊ ᓴᖅᑭᓐᓂᐊᖅᑐᑦ, ᑕᐃᒪᓐᓇ 

ᐃᓱᒪᔭᕆᐊᖃᓐᖏᑦᑐᒍᑦ ᑕᐃᒪᐃᑦᑑᓐᖏᒻᒪᑦ. 

 

ᒥᓂᔅᑕᓐᖑᕋᒪ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᑎᑎᖅᑲᒃ ᕿᒥᕐᕈᒃᖢᒍ ᓈᒻᒪᒋᔪᓐᖏᑕᕋ. 

ᐅᖃᖃᑦᑕᖅᓯᒪᒐᑦᑕ ᐄ, 

ᑎᑎᕋᖅᑕᐅᑦᑎᐊᒃᑲᓐᓂᓚᐅᖅᓯᒪᔪᑦ $177,000 

ᓄᑦᑎᖅᑕᐅᔪᑦ, ᐄ, ᑕᐃᒪ ᐱᐅᓯᕚᓪᓕᖅᐳᖅ, 

ᐱᔭᕇᓐᖏᒃᑲᓗᐊᖅᑎᓪᓗᒋᑦ. 

ᑎᑎᕋᖅᑕᐅᒃᑲᓐᓂᖅᓯᒪᔪᑦ 

ᕿᒥᕐᕈᓇᒃᑕᐅᑦᑎᐊᒃᑲᓐᓂᕐᓗᑎᒃ 

ᐊᐅᓚᔾᔭᐃᔾᔪᑎᖃᐅᓪᓗᑎᒡᓗ ᒐᕙᒪᒃᑯᓐᓄᑦ. ᑕᐃᒫᒃ 

ᓂᕆᐅᖕᓂᑐᐃᓐᓇᕐᒥᑦ ᓴᖅᑭᑦᑎᖃᑦᑕᕈᒪᖏᓐᓇᒪ 

ᑕᖅᑲᐅᖓ ᓱᔪᖃᔾᔮᕐᓂᓐᖏᑎᓪᓗᒍ. 

ᑐᖓᐅᑦᑐᕈᓗᑐᐃᓐᓇᕌᖓᑦᑕ 

ᒪᐅᖓᕈᓗᑐᐃᓐᓈᖅᑎᖃᑦᑕᕋᑦᑎᒃᑯ ᑕᖅᑲᒃᑯᐊ 

ᐃᓄᐃᑦ. 

 

ᑕᐃᒃᑯᐊ ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑎᖏᑦ ᓱᓕᔪᑦ 

ᐊᑐᕈᓐᓇᖅᑐᑦ ᑕᖏᓖᑦ ᓴᖅᑭᑯᑦᑎᒃᑯ 

ᐋᖅᑭᒐᔭᖅᑕᕗᑦ ᐊᑐᓕᖅᑎᒐᔭᖅᑕᕗᑦ. ᖃᓄᑭᐊᖅ 

ᑭᐅᒃᑲᓐᓂᕐᓂᑦ ᓇᓗᒐᒪ. ᐅᖃᖅᑏ, ᑕᐃᒪᓐᖓᓕᒫᖅ 

ᐅᖃᖃᑎᒌᓐᓇᑕᒃᑲ ᑕᐃᒃᑯᐊ ᐊᖏᔪᖅᑲᐅᑎᒋᔭᐅᔪᑦ 

ᐱᓕᕆᕝᕕᑦᑎᓐᓂᑦ, ᓯᕗᓪᓕᖅᐹᖅᓯᐅᑎᓃᓛᒃ 

ᑲᒪᓇᓱᒃᑲᑦᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᒐᒪ 

ᐆᒃᑐᕋᐅᑎᑕᖃᓐᖏᒻᒪᒡᒎᖅ. ᑕᑯᖃᑦᑕᕋᒃᑭᓂᒃᑯᐊ 

ᖁᔭᓐᓇᒦᕈᒪᔭᒃᑲ ᐃᓱᒪᒃᓴᖅᓯᐅᕈᑎᒋᔭᐅᖕᒥᓗᑎᑦ 

ᒪᑯᐊ ᐃᓄᖕᓂᒃ ᐱᓇᐃᓘᑕᓕᖕᓂᑦ ᐊᔪᕈᑎᓕᖕᓂᑦ 

ᖃᓄᖅ ᑕᒪᒃᑯᐊ ᑕᑯᖅᑳᓲᑦ ᓲᕐᓗ ᐸᓖᓯᒃᑯᑦ, 

ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ. 

 

ᐊᒻᒪᓗ ᑕᒪᓐᓇ ᐅᖃᐅᓯᕆᑎᓪᓗᑎᒃᑯᑦ ᑐᑭᒧᐊᕈᑏᑦ 

ᓯᕗᒧᐊᖅᐸᓪᓕᐊᔭᕆᐊᖃᖅᖢᑕᓗ ᑲᑐᔾᔨᓗᑕ 

ᐊᑐᓕᖅᑎᑕᐅᑲᐅᑎᒋᔭᕆᐊᓕᒃ. ᑕᐃᒃᑯᐊ 

ᐊᔪᕐᓂᖅᐹᑯᓗᐃᑦ ᓄᓇᖅᑲᑎᕗᑦ 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐃᖕᒥᓂᒃ 

ᐅᖃᕈᓐᓇᖏᒻᒪᑕ, ᐃᑲᔪᖅᑕᐅᔪᒪᓂᕐᒥᒡᓗ 

ᓂᓪᓕᐅᑎᖃᔾᔮᒐᑎᒃ. 

 

ᑖᓐᓇ ᐋᖅᑭᑦᑎᐊᖅᓯᒪᖁᓇᖅ 

ᓴᖅᑭᑕᐅᓐᖓᖅᑎᓪᓗᒍ. ᐱᔾᔪᑎᒃᓴᖃᑦᑎᐊᖅᖢᓂᓗ 

ᐊᑐᑦᑎᐊᕈᒥᓈᓗᒃ 

ᓴᐳᒻᒥᐅᓯᖅᑕᐅᓯᒪᔪᐃᓐᓇᐅᓂᐊᕋᑦᑕ.  

 

ᒪᑯᐊ ᐊᔪᕐᓂᖅᐹᑯᓗᐃᑦ ᐊᒃᓱᕈᕐᓂᖅᐹᖑᖃᑦᑕᕐᒪᑕ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᔪᓐᓇᕐᓂᐊᖅᐸ ᓂᖓᖅᑕᐃᓕᒪᑎᑦᑎᓂᕐᒧᑦ 

ᑐᑭᒧᐊᒍᑎᑦ ᑕᒪᓐᓇ ᐅᑭᐊᒃᓵᖅᑕᐅᖅ ᑲᑎᒪᕐᔪᐊᕐᓂᖅ 

ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᐄ, ᖁᔭᓐᓇᒦᒃᑲᓂᕐᓂᖅ ᐊᔪᖅᑕᒃᑲ  

ᐸᓖᓯᒃᑯᑦ, ᐋᓐᓂᐊᓯᐅᖅᑏᑦ ᐃᓄᖕᓄᑦ ᑕᑯᔭᐅᖅᑳᓲᑦ, 

ᖁᔭᓐᓇᒦᑐᐃᓐᓇᕐᓂᖅ ᒥᑭᓗᐊᕐᒪᑦ. ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᕆᔭᐅᑎᓪᓗᖓ 

ᐅᓂᒃᑳᕐᕕᐅᓲᖑᔪᖓ ᖃᓄᐃᑉᐸᓪᓕᐊᓂᐅᔪᓂᑦ 

ᓄᓇᓕᖕᓂᑦ ᓲᕐᓗ ᒫᓐᖓᑦ ᐃᓱᒪᓕᕆᔨᒃᑯᑦ 

ᐋᓐᓂᐊᓯᐅᖅᑏᑦ ᐅᖃᐅᓯᒃᑯᓪᓗ ᑎᒥᒃᑯᓪᓗ 

ᐱᑦᑎᐊᖅᑕᐅᖃᑦᑕᖏᒻᒪᑕ ᐋᓐᓂᓯᖅᑕᐅᖃᑦᑕᕐᒪᑕ 

ᐅᕙᓐᓄᑦ ᐅᖁᒪᐃᒃᓴᕐᓇᖅᑐᕐᔪᐊᒻᒪᕆᐊᓗᐃᑦ 

ᑕᒻᒪᐃᑕᐅᖃᑦᑕᖅᑎᓪᓗᒋᑦ ᑕᐃᒃᑯᐊ ᐃᓄᖕᓂᑦ 

ᐃᑲᔪᕋᓱᒃᑏᑦ ᓯᕗᓪᓕᖅᐹᑦ ᑕᑯᔭᐅᖃᑦᑕᖅᑐᑦ. 

 

ᐅᖃᖅᑏ, ᐊᐅᐸᓗᒃᑐᕐᒧᑦ ᐅᖃᖅᑲᐅᒐᒪ ᐅᐊᑦᑎᐊᖅ 

ᓯᕗᓪᓕᖅᐹᖅᓯᐅᑎᑐᐃᓐᓇᕐᓂᑦ ᐋᖅᑭᒃᓯᓯᒪᓂᕐᓂᑦ 

ᐱᔾᔪᑎᖃᕐᓗᖓ ᐅᖃᕈᓐᓇᖏᑦᑐᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓛᕐᓂᐊᓂᕐᓂᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 444 - 3(3): ᒪᒃᑯᒃᑐᓄᑦ ᐅᐸᑦᑕᕐᕖᑦ 

ᓄᓇᕗᑦ ᓄᓇᓕᖏᓐᓂ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᒪᒃᑯᒃᑐᓄᑦ. ᑕᒪᒃᑯᐊ ᐊᒥᓱᑦ ᒪᒃᑯᒃᑐᑦ ᐅᖃᖃᑦᑕᕐᒪᑕ, 

ᒪᒃᑯᒃᑐᐃᒡᒎᖅ ᑕᐃᑯᖓ ᓲᕐᓗ 

ᑲᑎᕝᕕᖃᕆᐊᖃᕋᓗᐊᕐᒪᑕ ᒪᒃᑯᒃᑐᑦ ᒥᒃᓵᓄᑦ 

ᑕᐃᑲᓂ ᐅᖃᓪᓚᒡᕕᒃᓴᖏᓐᓂ ᐊᒻᒪᓗ ᐃᓐᓇᕐᓄᑦ 

ᐅᖃᓪᓚᒡᕕᒃᓴᕆᔪᓐᓇᕐᓗᓂᔾᔪᒃ. 

 

ᓲᕐᓗ ᐃᓚᖏᑦ ᐅᖃᓕᒫᖅᑲᐅᔭᒪ ᒥᒃᓵᓄᑦ, ᐃᓚᖏᑦ 

ᒪᒃᑯᒃᑐᑦ ᐊᒥᓱᓗᐊᑦ ᐃᒥᓗᐊᖃᑦᑕᓕᖅᖢᑎᒡᓗ ᓲᕐᓗ 

ᐃᑲᔪᖅᑕᐅᕝᕕᖃᓐᖏᓗᐊᒐᓚᖃᑦᑕᓕᕐᒪᑕ ᒪᒃᑯᒃᑐᓄᑦ 

ᐅᐸᑲᖅᑕᕐᕕᒃᑖᕈᒪᖃᑦᑕᓕᕐᒪᑕ ᒪᒃᑯᒃᑐᑦ. ᑖᓐᓇ 

ᐱᔾᔪᑎᒋᓪᓗᒍ ᐊᐱᕆᔪᒪᒐᓗᐊᖅᐳᖓ ᑕᒪᒃᑯᐊ 

ᒐᕙᒪᒃᑯᑦ ᐃᓱᒪᒋᒐᓗᐊᕐᒪᖔᔾᔪᒃ ᒪᒃᑯᒃᑐᑦ 

ᐱᔪᒪᔭᖏᑦ ᐱᓗᐊᖅᑐᒥᑦ 

ᐅᐸᒡᕕᒃᑕᖃᕆᐊᖃᖅᑐᔮᓕᕐᒪᑦ ᐱᕋᔭᒃᑕᐃᓕᓂᕐᒧᑦ 

ᐃᑲᔪᖃᑦᑕᕋᔭᓪᓚᕆᖕᒪᑦ ᑖᓐᓇ ᑐᓴᕈᒪᔭᕋᓗᐊᕋ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓄᓇᓕᓕᕆᓂᕐᒧᑦ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᓯᐅᒻᒪᓗᐃᓐᓇ 

ᒪᒃᑯᒃᑐᓕᕆᓕᒧᑦ ᐃᓐᓇᓕᕆᔨᒧᓪᓗ ᒥᓂᔅᑕᒧᑦ 

ᑐᕌᖅᑎᓐᓇᓱᒋᖅᑲᐅᒐᓗᐊᕋᒃᑯ. ᐄ, 

ᐱᑕᖃᕆᐊᖃᓪᓚᕆᒃᑐᖅ ᐱᓐᖑᐊᕐᕕᖕᓂᑦ 

ᑲᑎᕝᕕᖕᓂᒡᓗ ᒪᒃᑯᒃᑐᓄᑦ ᑲᑎᕝᕕᐅᖃᑦᑕᕋᔭᖅᑐᓂᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑕᐃᒃᑯᐊ, ᐅᖃᖅᑏ, ᑖᓐᓇ 

ᐅᖃᓕᒫᖅᑲᐅᔭᕋ ᐱᔾᔪᑎᒋᓪᓗᒍ ᐊᒻᒪ ᐊᕐᕌᓂ 

ᐅᖃᓕᒫᖅᑕᒃᑲ ᑕᐃᒪᓐᓇᐃᓕᖓᔪᖃᓚᐅᕆᓪᓗᑎᑦ 

ᒪᒃᑯᒃᑐᒡᒎᖅ ᐅᕐᓂᒐᒃᓴᖃᕆᐊᖃᕋᓗᐊᕐᒪᑕ 

ᒪᒃᑯᒃᑐᒃᑯᑦ ᒥᒃᓵᓄᑦ ᑲᑎᕝᕕᒋᖃᑦᑕᕋᔭᖅᑕᒥᖕᓂᒃ 

ᐃᓕᓐᓂᐊᕌᓂᒃᓯᓕᒪᓕᕌᖓᒥᒃ. ᐃᓕᓐᓂᕐᕖᑦ 

ᐊᑐᐃᓐᓇᐅᖃᑦᑕᖏᒻᒪᑕ ᑕᒪᒃᑯᓄᖓ. ᑖᓐᓇ 

ᐱᔾᔪᑎᒋᓪᓗᒍ ᒐᕙᒪᒃᑯᖅᑲᐃ ᐅᖃᕈᓐᓇᖅᐸᑦ 

ᐸᕐᓇᒃᓯᒪᒐᓗᐊᖅᐹᑦ ᑕᒪᒃᑯᐊ 

ᒪᒃᑯᒃᑐᒃᑯᕕᒃᑕᖃᕆᐊᖃᖅᑑᔮᕐᒪᑦ ᓄᓇᓕᖕᓂ 

ᐱᕋᔭᒃᑕᐃᓕᒋᐊᖃᕐᓂᐅᑉ ᒥᒃᓵᓂ 

ᐃᑲᔪᕐᓂᖃᓪᓚᕆᒐᔭᕐᒪᑕ. ᐊᐱᕆᔪᒪᔪᖓ ᑕᒪᓐᓇᖃᐃ 

ᐸᕐᓇᐅᑕᐅᕙᓪᓕᐊᕙ ᐅᕝᕙᓘᕝᕙ ᒪᒃᑯᒃᑐᒃᑯᑦ 

ᐱᒍᒪᔭᖏᑦ ᑕᒪᒃᑯᐊ ᐃᓱᒪᒋᔭᐅᓐᖏᒻᒪᕆᒃᐸᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒥᓂᔅᑕᕆᔭᐅᔪᖅ ᐱᓐᖑᐊᖅᑐᓕᕆᔨᒃᑯᓐᓄᑦ 

ᒐᕙᒪᓕᕆᔨᒃᑯᓐᓄᓪᓗ, ᒥᔅᑕ ᓗᐊᓐ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᔅᑕ ᑰᓕ ᑕᒪᑐᒥᖓ 

ᐅᖃᐅᓯᖃᕋᕕᑦ. ᐊᖏᖃᑎᒋᑦᓯᐊᖅᐸᒋᓂᓛᒃ ᐊᒻᒪ 

ᑖᒻᓇ ᑎᑎᕋᖅᑐᑯᓘᓚᐅᖅᑐᖅ ᐊᖏᖃᑎᒋᕙᕋ ᑖᔅᓱᒪ  

ᓂᐱᐊ ᑲᖏᖅᖠᓂᕐᒦᖔᖅᑑᒐᓗᐊᖅ ᑭᓯᐊᓂ 

ᓄᓇᕗᓕᒫᒥ ᑕᐃᒪᓐᓇ ᒪᒃᑯᒃᑐᑦ ᐅᖃᓪᓚᒃᑐᑦ 

ᓇᓗᓇᓐᖏᒻᒪᑕ ᑭᐱᓐᖑᐃᔭᕐᕕᒃᑕᖃᕆᐊᖃᕐᓂᖏᑦ.  

 

ᑕᒪᒃᑯᐊ ᕼᐋᒻᓚᖑᔪᑦ ᐱᓕᕆᖃᑎᒋᑉᓗᑎᒍᑦ 

ᓇᓗᓇᐃᖅᓯᓯᒪᔪᓂᒃ ᐅᖃᖅᐸᓪᓕᐊᖏᓐᓇᕐᒪᑕ 

ᓄᓇᓖᑦ ᑕᒪᒃᑯᓂᖓ ᐱᑕᖃᕆᐊᖃᖅᑐᒍᑦ 

ᓯᐊᕐᕆᔮᕐᕕᐅᒃᐸᑦ, ᕿᑎᒡᕕᐅᒃᐸᑦ, ᑲᑎᕝᕕᐅᒃᐸᓪᓗ, 

ᑕᒪᒃᑯᐊ ᕼᐋᒻᓚᖑᔪᑦ ᑕᒪᒃᑯᓂᖓ 

ᓴᖅᑭᑦᓯᕙᓪᓕᐊᑎᓪᓗᒋᑦ ᐱᓕᕆᕝᕕᒋᔭᑉᑕ 

ᑎᑎᕋᕐᕕᐊᒍᑦ ᓇᓗᓇᓐᖏᑦᑐᖅ 

ᐱᓕᕆᖃᑎᒋᓂᐊᖅᐸᕗᑦ ᕼᐊᒻᒪᓚᖑᔪᑦ 

ᓇᓗᓇᐃᖅᓯᔪᓐᓇᕐᓂᕐᒥᒡᓗ ᓇᓂ ᓄᓇᓕᖕᓂ ᖃᓄᖅ 

ᑕᒪᓐᓇ ᑭᐱᓐᖑᐃᔭᕐᕕᒃ ᐱᓐᖑᕈᓐᓇᕋᔭᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᐊᓕᐊᓇᐃᑦ 

ᑖᓐᓇ. ᐃᒃᐱᒋᔭᐅᒃᑲᓐᓂᕆᐊᖃᖅᑑᔮᓪᓚᕆᖕᒪᑕ 

ᑕᒪᒃᑯᐊ ᐃᓕᓐᓂᐊᕐᕕᖕᒥᑦ ᐃᓚᖏᑦ 

ᐃᓕᓐᓂᐊᖅᑐᑐᐃᓐᓇᐅᖏᑦᑐᑦ 

ᒪᒃᑯᒃᑑᖃᖃᑦᑕᖏᒻᒪᑕ. 

ᐸᕐᓇᒍᑎᑕᖃᕆᐊᖃᖅᑑᔮᕆᓪᓗᒍᓗ 

ᐃᓱᒫᓗᖕᓇᖅᑐᓂᒃ ᓂᑉᓕᖃᑦᑕᓕᕐᒪᑕ ᓲᕐᓗ ᐅᖃᕐᒪᑕ 

ᐃᓚᖏᑦ ᐃᒥᐊᓗᓗᐊᖃᑦᑕᖏᑦᑐᓘᓐᓃᒡᒎᖅ ᐃᓚᖏᑦ 

ᓱᓕ ᑕᒪᒃᑯᐊ ᐃᓱᒪᔾᔪᑎᖏᑦ ᐱᕈᐊᓂᓐᖏᑎᓪᓗᒋᑦ 

ᐅᖃᐅᑎᔭᐅᕋᑖᖅᑐᒍᑦ ᒪᒃᑯᒃᑐᓄᑦ 

ᓇᖕᒥᓂᓪᓚᕆᐊᓗᒃ. ᐅᓇᓕ ᐃᓱᒪᒋᔭᕋ ᑕᒪᒃᑯᐊ 

ᐱᖁᑎᑕᖃᕆᐊᖃᖅᖢᓂᓗ ᒪᒃᑯᒃᑐᖁᑎᕗᓪᓗ 

ᓯᕗᓂᒃᓴᖃᕆᐊᖃᖅᖢᑎᑦ 

ᐃᑲᔪᒃᑲᓐᓂᕆᐊᖃᖅᑑᔮᕋᓗᐊᕋᑦᑎᒍᑦ. ᓲᕐᓕᑭᐊᖅ 

ᐸᕐᓇᐅᑎᑕᖃᖅᐸᓪᓕᐊᖏᓪᓚᑦᑖᖅᐸᑦ ᒐᕙᒪᒃᑯᑦ 

ᒪᒃᑯᒃᑐᒃᑯᑦ ᐱᔾᔪᑎᒋᓪᓗᒋᑦ? ᒥᓂᔅᑐᖃᐃ 

ᐅᖃᕈᓐᓇᖅᐳᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒐᕙᒪᓕᕆᓂᕐᒧᑦ ᓄᓇᓕᖕᓂᓗ ᐱᓕᕆᕝᕕᒃ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇ ᐱᓐᖑᐊᖅᑐᓕᕆᓂᐅᑉ 

ᒥᒃᓵᓄᑦ ᐃᓛᒃ ᑭᐱᓐᖑᐃᔭᕐᕖᑦ ᒫᓐᓇ ᓄᓇᓕᖕᓂ 

ᐊᒥᓱᓐᖑᖅᐸᓪᓕᐊᖏᓐᓇᕐᒪᑕ ᕿᑎᒃᑐᓕᕆᓂᐅᔪᓄᑦ 

Basketball-ᐸᒃᑐᑦ, Volleyball-ᐸᒃᑐᑦ, ᒪᒃᑯᓄᖓ 

ᑭᐱᓐᖑᐃᔭᕐᕖᑦ ᐊᒥᒐᓗᐊᓐᖏᑦᑑᒐᓗᐊᑦ. ᑭᓯᐊᓂ 

ᑕᒪᒃᑯᓄᖓ ᕿᑎᖕᓂᕐᒧᑦ ᐊᑕᓐᖏᑦᑐᓂᒃᑕᐅᖅ 

ᒪᒃᑯᒃᑐᖅᑕᖃᐅᕐᒥᖕᒪᑦ ᓄᓇᕗᑦ ᐃᓗᐊᓂ 

ᑐᒐᓐᖑᐊᕈᒪᔪᓪᓘᓐᓃᑦ ᖃᓄᖅ 

ᑲᑎᒡᕕᑐᐃᓐᓇᐅᓇᔭᖅᑐᒥᒡᓘᓐᓃᑦ ᐅᖃᖃᑎᒌᕝᕕᖕᓂ 

ᑕᒪᒃᑯᓂᖓ ᐊᒥᒐᒃᓴᓂᖅᓴᐅᔪᒍᑦ ᓇᓗᓇᓐᖏᖦᖢᓂ 

ᓄᓇᕗᑦ ᐃᓗᐊᓂ.  

 

ᐅᖃᐅᓯᕆᔭᑎᑦ ᐃᒃᐱᖕᓇᖅᐳᑦ ᑐᑭᓯᕙᒃᑲᓗ ᑕᕝᕗᖓ 

ᕿᑎᒃᑐᓕᕆᓂᕐᒧᑦ ᐱᓕᕆᐊᖃᓕᓵᖅᑎᓪᓗᖓ 

ᐱᖓᓱᓂᒡᓘᕝᕙ ᐊᐅᓚᓕᖅᖢᒍ ᕿᒥᕐᕈᓂᐊᖅᐸᕋ 

ᖃᓄᖅ ᑕᒪᓐᓇ ᐱᓕᕆᐊᖃᕐᓂᐊᕐᒪᖔᑉᑕ 

ᑭᐱᓐᖑᐃᔭᕐᕖᑦ ᒥᒃᓵᓄᑦ ᒪᒃᑯᒃᑐᓄᑦ.  ᐅᕙᑉᑎᓄᑦ 

ᐊᑕᒃᐸᑦ ᕿᒥᕐᕈᒃᑲᓐᓂᕆᐊᕐᓂᐊᖅᐸᕗᑦ ᖃᓄᖅ 

ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑉᑎᒍ ᓄᓇᓖᑦ 

ᐃᓗᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐄ, ᐃᒃᐱᒋᑦᑎᐊᖅᑕᕋ 

ᑐᑭᓯᓪᓗᒍᓗ ᑖᒃᑯᐊ ᐱᔭᕆᐊᑐᔫᖕᒪᑕ. ᐃᒪᓐᓇᓕ 

ᓇᓗᓇᓐᖏᓪᓚᑦᑖᖅᑐᓂᒃ ᑖᒃᑯᐊ 

ᐃᒃᓯᓐᓇᖅᑕᐅᓯᒪᓗᐊᖅᑑᔮᕐᒪᑕ ᒪᒃᑯᒃᑐᑦ ᑕᐃᒃᑯᐊ 

ᕿᑎᒡᕕᑐᐃᓐᓇᐅᓐᖏᑦᑐᓂᒃ ᑲᑎᕝᕕᖃᕈᒪᓪᓚᕆᖕᒪᑕ 

ᐅᓐᓄᒃᑯᓪᓗ ᐊᒥᓱᑦ ᑕᒫᓂ ᓇᓂᓕᒫᑦ 

ᐱᓱᔪᑐᐃᓐᓇᓲᖑᓕᖅᖢᑎᒡᓗ ᐃᓕᓐᓂᐊᕈᓐᓃᕌᖓᒥᒃ 

ᐅᓐᓄᐊᒃᑯᑦ ᐃᓚᖏᑦ. ᑖᓐᓇ ᐱᔾᔪᑎᒋᓪᓗᒍ, 

ᐅᖃᖃᑎᒃᓴᑦ ᐊᒥᓲᖕᒪᑕ ᒐᕙᒪᒃᑯᓐᓂᑦ ᑖᒃᑯᐊ 

ᐃᓐᓇᓕᕆᔪᑦ ᒪᒃᑯᒃᑐᓕᕆᔪᓪᓗ ᐊᒻᒪᓗ ᓄᓇᓕᖕᓂ 

ᒪᐃᔭᐅᔪᑦ ᐃᑲᔪᕈᒪᑐᐃᓐᓇᑦᑎᐊᖅᑐᑦ ᖃᐅᔨᒪᔭᕗᑦ 

ᑕᒪᒃᑯᓂᖓ ᐱᖕᒪᑕ. 

 

ᑭᓯᐊᓂ ᐊᒡᓚᒃᓯᒪᒋᐊᖃᕋᔭᕐᒪᑕ ᐸᕐᓇᐅᑎᐅᒃᐸᑦ 

ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐃᒋᑐᐃᓐᓇᕋᔭᖅᑐᒃᓴᐅᖕᒥᔭᕋᓗᐊᖓ ᐅᕝᕙᓘᓐᓃᑦ 

ᑕᑉᐹᓂ ᐸᓂᖅᓯᕐᓗᒍ. ᐋᒃᑲᐅᒐᓗᐊᖅ ᐃᓛᒃ. ᑭᓯᐊᓂ 

ᐃᒻᒪᖃ ᐅᑭᐅᖅ ᑕᒪᑐᒪᖃᐃ ᒥᒃᓵᓄᑦ 

ᓂᓪᓕᒃᑲᓐᓂᕈᓐᓇᕋᔭᖅᐸ ᖃᓄᖅ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᑎᒋᔫᓪᓗᐊᖅᑕᕗᑦ ᐃᓱᒪᒋᓇᔭᖅᑕᕗᑦ 

ᑲᑐᔾᔨᑲᑎᒌᒡᓗᑕ ᑭᓯᐊᓂᐅᖅᑰᕐᒪᑦ, 

ᒐᕙᒪᒃᑯᑐᐃᓐᓇᐅᓐᖏᑦᑐᖅ ᐃᒻᒪᖄᓘᓐᓃᑦ ᑕᒪᒃᑯᐊ 

ᑲᑐᔾᔨᖃᑎᒌᑦ ᐱᕚᓪᓕᕆᐊᖃᖅᑑᔮᕋᑦᑕ ᒥᓂᔅᑕ 

ᑲᔪᖏᖅᓴᖅᑕᕋᓗᐊᕋ ᑕᒪᑐᒪ ᒥᒃᓵᓄᑦ 

ᓂᓪᓕᒃᑲᓐᓂᕋᔭᖅᐸᑦ ᐃᓱᒪᒋᔭᕐᒥᓂᒃ ᐅᑭᐅᖅ. 

ᐊᔪᕐᓇᕋᔭᓐᖏᓚᖃᐃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓛᒃ ᒪᓕᒐᒃᓴᓂᑦ 

ᑎᑎᕋᑐᐃᓐᓈᓗᓐᖏᓪᓗᑕ ᓄᓇᓕᖕᓂᒃ 

ᐱᒋᐊᕐᓂᖅᑕᖃᕌᖓᑦ ᐃᒻᒥᓂᒃ 

ᐊᐅᓚᑦᑎᔪᓐᓇᕋᓗᐊᕐᒥᖕᒪᑕ 

ᐃᑲᔪᖅᑐᑦᑎᐊᕈᓐᓇᖅᑕᕗᑦ ᒐᕙᒪᑎᒍᑦ. ᒐᕙᒪᒃᑯᑦ 

ᑭᓯᐊᓂ ᑭᐱᓐᖑᐃᔭᕐᕕᖕᓂᑦ ᒪᓕᒐᖅᑖᖅᐸᑕ 

ᑭᐱᓐᖑᐃᔭᕐᕕᒃᑖᕋᓱᒍᓐᓇᖅᓯᓂᐊᖅᑐᒎ-

ᕈᒪᓐᓇᓐᖏᒻᒪᑦ. ᓄᓇᓖᑦ ᐊᒥᓱᑦ ᖃᐅᔨᒪᔭᒃᑲ 

ᓇᖕᒥᓂᖅ ᒪᒃᑯᒃᑐᓕᕆᓂᐅᑉ ᒥᒃᓵᓄᑦ ᐱᒋᐊᖅᓯᒪᔪᑦ. 

 

ᖃᐅᔨᒪᓪᓗᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑲᑎᒪᑎᓪᓗᒋᑦ ᓴᓪᓕᓂ ᒪᒃᑯᒃᑐᒥᑦ 

ᐅᖃᓪᓚᒃᑐᖃᓚᐅᕐᒪᑦ ᑕᐃᑲᓂᒎᖅ ᑲᑎᕝᕕᖕᒥ 

ᑭᐱᓐᖑᐃᔭᕐᕕᒃᓴᒥᑦ ᐱᓕᕆᐊᖃᓕᕐᒪᑕ ᑕᒪᓐᓇ 

ᑐᓴᖅᖢᒍ ᖁᕕᐊᓇᓚᐅᖅᑐᖅ. ᑲᖏᖅᖠᓂᕐᒥᓗ 

ᒪᒃᑯᒃᑐᓄᑦ ᐃᓯᖅᑕᕐᕕᒃᑕᖃᖅᖢᓂ ᑕᐃᓐᓇ 

ᕼᐋᒻᓚᒃᑯᓐᓄᑦ ᐊᐅᓚᑕᐅᔪᖅ ᖃᓄᐃᓕᕐᒪᖔᑦ, 

ᓇᓃᓕᕐᒪᖔᑦ ᐃᖏᕐᕋᓂᐊ ᖃᐅᔨᒪᓐᖏᑦᑐᒍ ᒫᓐᓇ. 

ᐱᑕᖃᐅᖅᑑᒐᓗᐊᑦ ᒪᑯᐊ ᓄᓇᓕᖕᓂ 

ᑕᒪᐃᓐᓂᐅᓐᖏᑦᑐᒃᓴᐅᖕᒥᔪᖅ. ᑭᓯᐊᓂ 

ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒐ ᑕᒪᓐᓇ 

ᖃᐅᔨᓴᕐᓂᐊᖅᐸᕗᑦ. 

 

ᐊᖏᖃᑎᒋᕙᒋᑦ ᒪᓕᒐᓕᐅᖅᑏᑦ, ᒐᕙᒪᐅᕕᒃᑯᑦ 

ᐊᒻᒪᓗ ᒪᓕᒐᓕᐅᖅᑎᑐᐃᓐᓇᖅᑎᒍᑦᑕᐅᖅ ᑕᒪᑐᒧᖓ 

ᑲᔪᖏᖃᑕᐅᔪᓐᓇᑦᑎᐊᖅᐳᓯ. ᐃᓄᐃᓪᓗ 

ᑲᑐᔾᔨᖃᑎᒌᖏᑦ, ᑕᖅᑲᒃᑯᐊᓗ ᑐᓵᔪᑦ 

ᒪᒃᑯᒃᑐᖃᐅᖅᑐᑦ. ᖃᐅᔨᒪᓪᓗᖓ ᑲᖏᖅᖠᓂᕐᒥ 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦᑕᐅᖅ 

ᑲᑎᒪᑎᓪᓗᒋᑦ ᐊᖓᔪᖅᑳᕆᔭᖓᑦ ᐅᖃᓚᐅᕐᒪᑦ 

ᑲᑎᑎᑦᑎᖃᑦᑕᓕᕋᒥᒎᖅ ᑲᖏᖅᖠᓂᕐᒥᑦ ᒪᒃᑯᒃᑐᓂᑦ 

ᐊᖓᔪᖅᑳᖑᔪᑦ ᐅᖃᖃᑎᒋᓪᓗᒋᑦ 

ᑭᐱᓐᖑᐃᔭᖅᐸᓕᖅᖢᒋᓪᓗ 

ᑕᐃᒪᓐᓇᐃᓕᐅᖅᑐᖅᑕᖃᒻᒫᓕᖅᖢᓂ ᑕᒪᓐᓇ 

ᐱᕈᖅᐸᓪᓕᐊᖁᓐᓇᖅᑐᖅ.  

 

ᐅᖃᐅᓯᕆᔭᐃᑦ ᑐᑭᓯᐊᔭᕋ, ᐱᕈᖅᐸᓪᓕᐊᖁᓐᓇᖅᑐᖅ 

ᐊᒻᒪᓗ ᑕᒪᓐᓇ ᓯᕗᒨᑉᐸᓪᓕᐊᓂᕆᔭᖓ ᒪᓕᒡᓗᒍ 

ᐅᓂᒃᑳᕋᒃᓴᖅᑕᖃᓕᕌᖓ 

ᐅᓂᒃᑳᕈᓐᓇᕈᒫᖅᑐᐊᓘᔪᖓ. ᐅᖃᕈᓐᓇᓐᖏᓚᖓ 

ᐅᑭᐅᖅ ᐱᑕᖃᓕᕐᓂᐊᕐᓂᖓᓂ ᑭᓯᐊᓂ 

ᑐᓴᒐᒃᓴᖅᑕᖃᓕᖅᐸᑦ ᐅᓂᒃᑳᕈᒫᖅᐳᖓ, 

ᐅᓂᒃᑳᓕᕈᒪᓗ ᖃᐅᔨᒪᔪᖓ 

ᓂᕈᐊᖅᑕᐅᖃᑎᒋᓯᒪᔭᕐᒪᑦ ᐃᖅᑲᐃᑎᑦᑐᒫᕐᒥᒑᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 445 - 3(3): ᐸᕐᓇᐃᔭᕐᓂᖅ 

ᓄᓇᓕᓐᓂ ᓘᑦᑖᓂᑦ ᐳᓚᕋᓐᓂᕐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐅᑎᕈᒪᓕᕐᒥᒐᒪᓕ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᒥᓂᔅᑕ ᐲᑕᓴᓐ. 

 

ᐆᒥᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥᐅᑎᒍᑦ ᒪᓐᓇ 

ᐋᓐᓂᐊᓯᐅᖅᑎᖃᕐᓂᕐᓗ ᖃᓂᒪᖃᕐᓂᓕᕆᓂᖅ 

ᐱᒻᒪᕆᐊᓘᖕᒪᑦ ᓄᓇᕗᑦ ᐃᓗᐊᓂ ᐊᒻᒪᓗ 

ᐱᓗᐊᒃᑲᓐᓂᖅᖢᓂ ᒪᑯᐊ ᓄᓇᓕᖕᓄᑦ ᑎᑭᖃᑦᑕᖅᑐᑦ 

ᐃᔨᓕᕆᔨᐅᒍᑎᒃ, ᑭᒍᓯᕆᔨᐅᒍᑎᒃ ᓄᓇᑦᑎᓐᓄᑦ 

ᑕᒪᒃᑯᐊ ᐊᒃᑐᐃᓂᖃᓪᓚᕆᖃᑦᑕᕐᒪᑕ 

ᓂᕆᐅᒋᔭᐅᑦᑎᐊᖃᑦᑕᖅᖢᑎᒡᓗ.  

 

ᑭᓯᐊᓂ ᐅᓇ ᐅᔾᔨᕐᓇᐃᓐᓇᐅᔭᖃᑦᑕᕐᒪᑦ 

ᐅᓄᖅᑐᓗᐊᒻᒪᕆᐊᓗᐃᑦ ᐃᓂᒃᓴᓕᐅᕋᓱᒃᑲᓗᐊᖅᖢᑎᒃ 

ᑕᑯᔭᐅᓐᖏᓯᓐᓇᖃᑦᑕᕐᒪᑕ ᐃᓂᒃᓴᓕᐅᕐᕕᒎᖅ ᑕᑕᒻᒪᑦ 

ᑭᖑᓂᖓᒍᒡᒎᖅ ᑭᓯᐊᓂ ᑕᑯᔭᐅᔪᒫᓕᕆᓪᓗᑎᒃ ᑕᐃᒪ. 

ᑭᖑᓂᖓᒍᑦ ᖃᖓᐅᓂᐊᖅᐸᑭᐊᖅ? ᐃᒻᒪᖃ ᑕᖅᑮᒃ 

ᒪᕐᕉᒃ, ᐃᒻᒪᖃ ᑕᖅᑮᑦ ᐱᖓᓱᑦ ᖃᖓᑭᐊᖅ? ᒥᓂᔅᑕᐅᑉ 

ᐅᓂᒃᑲᐅᑎᑦᑎᐊᓚᐅᕐᓛᑎᒍᑦᑐᖅ ᖃᓄᖅ ᑕᒪᒃᑯᐊ 

ᓄᓇᓕᖕᓄᐊᖃᑦᑕᖅᑐᑦ ᐋᖅᑭᒃᓯᒪᖃᑦᑕᕐᒪᖔᑕ, 

ᓄᓇᓕᖕᓄᐊᖃᑦᑕᖅᐹᑦ 

ᓄᓇᓕᖕᓃᑦᑐᒃᓴᐅᑦᑎᐊᕐᓂᐊᖅᖢᑎᒃ ᑕᑯᔭᐅᔪᒪᔪᑦ 

ᐅᓄᕐᓂᖏᑦ ᒪᓕᒡᓗᑎᒃ ᐅᕝᕙᓘᓐᓃᑦ 

ᑕᕝᕙᓃᓚᐅᑲᒍᒪᓂᑐᐃᓐᓇᕐᒥᖕᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐃᓄᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᕋᑖᕐᒪᑦ. ᑖᓐᓇ ᑭᐅᓪᓚᕆᒍᓐᓇᖏᓐᓇᒃᑯ. 

 

ᐅᖃᖅᑏ, ᑕᒪᒃᑯᐊ ᓇᓪᓕᐅᒃᑯᒫᖃᓐᖏᑦᑐᑦ 

ᐋᓐᓂᐊᖅᑐᓕᕆᔾᔪᑕᐅᔪᑦ ᑭᒍᓯᕆᔾᔪᑕᐅᔪᐃᑦ, 

ᐃᔨᓕᕆᔾᔪᑕᐅᔪᑦ ᑲᓐᑐᕌᒃᑕᐅᖃᑦᑕᕐᒪᑕ ᐊᒻᒪᓗ 

ᑖᒃᑯᐊ ᐱᔨᑦᓯᖅᑎᐅᖃᑦᑕᖅᖢᑎᑦ ᓄᓇᓕᖕᓄᑦ 

ᐱᕕᒃᓴᖏᓪᓗ ᐋᖅᑭᒃᓱᖅᓯᒪᖃᑦᑕᖅᖢᓂᔾᔪᒃ. ᑕᒪᒃᑯᐊ 

ᐃᔨᓕᕆᔩᓪᓗ ᐋᖅᑭᒃᓱᐃᓯᒪᓇᓱᖃᑦᑕᕐᒪᑕ 

ᐳᓛᕆᐊᕐᓂᕐᒥᓂᒃ 3-6 ᑕᖅᑭᓄᑦ ᐃᒪᓐᓇ 

ᐊᐃᕕᒃᓴᐃᑦ ᐋᖅᑭᒃᓱᖅᑕᐅᓚᐅᖅᑎᓪᓗᒋᑦ. 

 

ᑖᒃᑯᐊ ᐊᒥᓲᖕᒪᑕ ᑕᑯᔭᐅᒋᐊᓖᑦ ᓄᓇᓕᖕᓂ. ᑖᒃᑯᐊ 

ᐊᒃᓱᕈᖃᑦᑕᖅᑑᒐᓗᐊᑦ ᐱᓕᕆᕕᐅᔪᑦ. ᑖᒃᑯᐊ 

ᑕᑯᔭᐅᒋᐊᖃᓗᐊᖅᑐᑦ ᑕᑯᔭᐅᖁᓪᓗᒋᑦ. 

ᑐᐊᕕᕐᓇᖅᑐᖃᖅᑎᓪᓗᒍᓗ ᐊᓯᐊᒍᑦ 

ᐋᖅᑭᒃᓯᔪᖃᕈᓐᓇᕐᒥᔪᖅ. ᖁᔭᓐᓇᒦᒃ ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ 

ᐅᖃᐅᓯᕆᔭᕋ ᐅᓄᖅᑐᐃᓱᒻᒪᕆᐊᓗᒃ 

ᐅᖃᐅᓯᐅᖃᑦᑕᖅᓯᒪᖕᒪᑦ ᒪᓕᒐᓕᐅᖅᑎᐅᖃᑎᓐᓄᓪᓗ 

ᐊᒻᒪᓗ ᑕᕝᕙᓂ ᓄᓇᕗᑦ ᐃᓗᐊᓂ. 

 

ᑕᒪᒃᑯᐊ ᒥᓂᔅᑕ ᑐᓴᖃᑦᑕᕐᒪᒋᑦ ᕿᓚᒥ 

ᑕᑯᔭᐅᓐᖏᓕᖃᑦᑕᖅᑐᕐᔪᐊᒻᒪᕆᐊᓗᒃ 

ᐅᑕᖅᑭᔭᕆᐊᖃᓕᖃᑦᑕᖅᖢᑎᒃ. ᑕᒪᒃᑯᓂᖓ 

ᑐᓴᐅᒪᓪᓗᓂ ᒥᓂᔅᑕ ᐃᓗᐊᓐᖏᓕᐅᕈᑕᐅᔪᓂᒃ 

ᐃᓱᒫᓘᑎᒋᔭᐅᔪᓂᒃ, ᐃᖅᑲᓇᐃᔭᖅᑎᓂᑦ 

ᐊᐱᕆᓇᓱᓚᐅᖅᓯᒪᓐᖏᓚᐃᑦ ᐅᓇᑐᖅ 

ᑕᑯᓇᒃᑲᓐᓂᓚᐅᖅᓯᐅᒃ ᖃᓄᖅ 

ᐋᖅᑭᒃᑲᓐᓂᕈᓐᓇᕐᒪᖔᑦ ᑐᓴᐃᓐᓇᖃᑦᑕᓕᕋᒃᑯ. 

ᐃᒪᐃᓕᐅᕋᓱᓚᐅᖅᓯᒪᓐᖏᓚᖃᐃ 

ᐃᖅᑲᓇᐃᔭᖅᑎᒥᖕᓄᒃ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᒻᒥᔭᕋ ᒥᔅᑕ ᐃᓄᒃ ᑖᓐᓇ ᐊᐱᕆᕋᑖᕐᒪᑦ  

ᐃᓱᒫᓘᑎᒋᔭᒥᓂᒃ ᓂᕈᐊᖅᑕᐅᕕᒋᓯᒪᔭᒥᓄᒃ 

ᓄᓇᕗᒻᒧᓪᓗ. ᑖᒃᑯᐊ ᐊᖏᔪᖅᑲᐅᑎᒃᑲ 

ᐅᖃᕐᕕᒌᓐᓇᖃᑦᑕᒃᑲ ᑳᓐᑐᕌᒃ 

ᓄᑖᕈᕆᐊᕐᓂᐊᖅᑎᓪᓗᒋᓪᓗ 

ᑕᑭᒡᓕᒋᐊᖅᑕᐅᓂᐊᖅᑎᓪᓗᒋᓪᓘᓐᓃᑦ 

ᕿᒥᕐᕈᖁᓪᓗᒋᑦ ᑖᒃᑯᐊ 

ᐃᓚᓕᐅᑎᔭᐅᒐᔭᕐᒪᖔᑕᓘᓐᓃᑦ ᑎᑎᖅᑲᓂᒡᓘᓐᓃᑦ 

ᐋᖅᑭᒃᓯᒐᔭᕐᒪᖔᑕ ᐊᑯᓂᐅᓂᖅᓴᖅ 

ᓄᓇᓕᖕᓃᖃᑦᑕᕈᑎᒃᓴᖏᓐᓂᒃ. 

 

ᑕᒪᓐᓇ ᐊᔭᐅᕈᑎᒋᒐᓗᐊᕋᒃᑯ ᐃᒪᓐᓇ 

ᓈᒻᒪᓈᖅᑕᐅᓂᖅᓴᓂᒃ ᐊᑑᑎᖃᕐᓂᖅᓴᓂᒃ 

ᐅᐸᐅᑎᖃᑦᑕᕐᓂᖅᓴᐅᒋᐊᖃᕋᓗᐊᕐᒪᑕ 

ᐊᐅᓪᓚᖅᑎᖔᖃᑦᑕᖏᓪᓗᒋᑦ ᑕᒪᒃᑯᐊ ᐃᓄᐃᑦ 

ᖃᓪᓗᓈᑦ ᓄᓇᖏᓐᓄᑦ. ᐅᕙᓂ ᕿᑭᖅᑕᓂ 

ᐱᓚᒃᑐᐃᕕᖃᖅᑎᓪᓗᒍ ᐱᓗᐊᖅᑐᒥ ᑕᒪᒃᑯᐊ 

ᐅᕕᒃᑲᐅᓂᖅᓴᐃᑦ ᐊᒥᓱᒻᒪᕆᐊᓘᖕᒪᑕ ᑕᑯᔭᐅᒋᐊᓖᑦ 

ᑭᖑᕙᖅᓯᒪᔪᑦ ᓲᕐᓗ ᐱᓚᒃᑐᖅᑕᐅᒋᐊᓖᑦ. ᖃᓄᖅ 

ᑕᒪᓐᓇ ᐋᖅᑭᑦᑎᐊᕈᓐᓇᖅᑑᒐᓗᐊᖅ ᑭᓯᐊᓂ ᖃᓄᖅ 

ᓇᓂᓯᒐᓱᐊᕆᐊᖃᕋᑦᑕ ᖃᓄᖅ ᑕᒪᓐᓇ 

ᐋᖅᑭᑦᓯᐊᕋᔭᕐᒪᖔᑦ. ᐃᒪᓐᓇ ᑭᖑᕙᓗᐊᓐᖏᑦᑐᓂᒃ 

ᑕᑯᔭᐅᖃᑦᑕᕈᓐᓇᖁᓪᓗᒋᑦ ᓄᓇᕗᒻᒥᐅᑦ. 

 

ᑖᓐᓇ ᒪᓕᒐᓕᐅᖅᑎᐅᖃᑎᒃᑲ ᐃᓄᓕᕆᔨᒃᑯᖏᓛᑦ 

ᐱᑕᖃᖅᑎᑦᑎᒍᒪᖕᒪᑕ ᐱᔨᑦᓯᕋᐅᕈᑎᑦᑎᐊᕙᖕᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᒪᐃᑦᑑᖃᑦᑕᒥᕐᒪᑦ ᓄᓇᓖᑦ ᐃᓚᖏᓐᓂ 

ᐱᓗᐊᖅᑐᒥ ᐅᐱᕐᖔᒃᑯᑦ ᐊᐅᔭᒃᑯᓪᓗ, ᑕᒪᒃᑯᐊ 

ᐱᔨᑦᑎᕆᐊᖅᑐᖅᑐᑦ ᑐᑭᓕᐅᑎᓗᒍ ᐃᔨᓕᕆᔨᒃᑯᑦ 

ᑭᒍᓯᕆᔨᒃᑯᓪᓘᓐᓃᑦ, ᐅᐱᕐᖔᒃᑯᑦ ᑎᑭᑦᑕᕌᖓᒥᒃ 

ᐅᓄᖅᑐᕐᒪᕆᐊᓗᐃᑦ 

ᑕᑯᔭᐅᔭᕆᐊᖃᓚᐅᖅᑐᕕᓂᐅᒐᓗᐊᑦ 

ᐊᐅᓪᓚᖅᓯᒪᑎᓪᓗᒋᑦ ᓈᒻᒪᓈᖃᑦᑕᒥᕐᒪᑦ ᐃᓛᓐᓂᑦ 

ᑲᔾᔭᐅᓴᒍᒥᓇᕐᒪᑦ ᐊᐅᓪᓚᖅᓯᒪᔪᒥᓇᕐᒪᑦ. ᑕᐃᒃᑯᐊᓗ 

ᑕᑯᔭᐅᓂᐊᖅᑐᕕᓂᐅᒐᓗᐊᑦ ᑕᕝᕙᓃᓐᖏᒻᒪᑕ 

ᐊᑎᖓ ᑖᓐᓇ ᑭᖑᓪᓕᖅᐹᑦᑎᐊᒧᑦ ᐃᓕᔭᐅᓪᓗᓂ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓃᓐᖏᒻᒪᑦ. ᑕᒪᓐᓇ ᐃᓗᐊᓐᖏᑐᒻᒪᕆᐊᓘᖕᒪᑦ 

ᒥᓂᔅᑕ ᖃᐅᔨᒪᔪᖅ ᐱᓗᐊᖅᑐᒥ 

ᑕᑯᔭᐅᔭᕆᐊᖃᓪᓚᑦᑖᖅᑐᓄᑦ ᐊᑯᓂᒻᒪᕆᐊᓘᒡᓗ 

ᐅᑕᖅᑭᔭᕆᐊᖃᒃᑲᓐᓂᓕᖃᑦᑕᖅᖢᑎᒃ. ᑖᓐᓇ 

ᑕᑯᔭᐅᔭᕆᐊᖃᐅᑎᒋᓚᐅᖅᑕᖓ 

ᐱᐅᔪᓐᓃᖅᐸᓪᓕᐊᖑᔮᖅᑐᒃᓴᐅᑎᓪᓗᒍ. ᐅᖃᖅᑏ, 

ᐊᐱᕆᔪᒪᔭᕋ ᑕᒪᒃᑯᐊᓕ ᑕᑯᔭᐅᓐᖏᑦᑐᕕᓃᑦ ᖃᓄᖅ 

ᐃᑲᔪᖅᑕᐅᔪᓐᓇᖅᐸᑦ 

ᑕᑯᔭᐅᓵᓕᓂᖅᓴᐅᔪᓐᓇᖃᑦᑕᖁᓪᓗᒋᑦ ᐱᓗᐊᖅᑐᒥᒃ 

ᑕᒪᒃᑯᐊ ᐱᓪᓚᕆᐅᓗᐊᒃᑲᓐᓂᕐᓂᖏᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐱᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᕆᕙᕋ ᒥᔅᓴ ᐃᓄᒃ 

ᐊᐱᖅᓱᕋᑖᕐᒪᑦ. ᑖᓐᓇ ᑐᓴᕈᒥᓇᖅᑐᖅ ᑕᒪᒃᑯᐊ 

ᐊᑐᓃᖅᑐᑦ ᐃᓄᐃᑦ ᐊᑐᓂᑦ ᐱᓕᕆᕕᐅᔪᐃᑦ 

ᐱᓕᕆᖃᑎᖃᕋᔭᕆᐊᖃᕋᔭᖅᑐᑦ ᑖᒃᑯᓂᖓ 

ᐃᓂᒃᓴᓕᐅᖅᑎᐅᔪᓂᒃ. ᖃᖓᓗ ᓄᓇᒦᓐᓂᕐᒥᓂᒃ 

ᐅᖃᖅᓯᒪᓗᑎᒃ. ᖃᖓ ᓘᒃᑖᑦ ᑎᑭᓐᓂᐊᕐᓂᖏᓐᓂᒃ 

ᐅᖃᐅᔾᔨᖃᑦᑕᖅᐸᑕᖃᐃ ᐊᐅᓚᕐᓂᐊᕈᑎᒃ ᑕᒪᓐᓇ 

ᐋᖅᑭᒃᑕᐅᒋᐊᕋᓱᒃᑲᔭᕐᒪᑦ. 

 

ᐄ, ᑕᐃᒫᒃ ᐊᕐᕌᒍᓪᓗᐊᕌᓗᖕᒥᑦ ᐊᐅᓪᓚᖅᑰᖏᒻᒪᑦ 

ᑖᒃᑯᐊ ᒪᕐᕉᒃ ᓄᓇᓖᒃ, ᐃᓛᒃ ᓄᓇᓖᑦ 50-200 

ᐅᓪᓗᓂᒃ ᑕᒪᒃᑯᓂᖓ ᐳᓛᕆᐊᖅᑕᐅᖃᑦᑕᖅᑐᑦ 

ᖃᐅᔨᒪᑎᑕᐅᑐᐊᖅᐸᑕ ᐱᓕᕆᕕᐅᔪᖅ 

ᑎᑭᓯᒪᓂᐊᕐᒪᖔᖅᐱᑦ 

ᐊᐅᓪᓚᖅᓯᒪᓂᐊᕐᒪᖔᖅᐱᓪᓘᓐᓃᑦ 

ᐊᓯᖏᓐᓂᒡᓘᓐᓃᑦ ᐱᓕᕆᐊᖃᕐᓂᐊᕐᒪᖔᖅᐱᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 446 - 3(3): 

ᐃᑭᒃᑕᐃᓕᑎᑦᑎᒐᓱᓐᓂᕐᒧᑦ ᐱᓇᓱᐊᒐᐃᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐱᕕᖃᖅᑎᒃᑲᕕᖓ. (ᑐᓵᔨᒃᑯᑦ) 

ᐅᖃᖅᑏ, ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓄᑦ  

ᓄᓇᓖᑦ ᒐᕙᒪᓕᕆᔨᖏᓐᓂᒃ ᐱᔨᑦᓯᑎᓄᓪᓗ. 

 

ᒫᓐᓇᐅᔪᖅ ᐱᓕᕆᐊᔅᓴᓄᑦ ᐸᓐᓇᐅᑎᖏᑦ ᒐᕙᒪᒃᑯᑦ, 

ᐃᓛᒃ ᒐᕙᒪᓕᕆᔨᒃᑯᑦ ᐅᖃᖅᓯᒪᒻᒪᑕ ᐃᓚᒋᒻᒪᒍᑦ 

ᓯᕗᓪᓕᐅᑎᓯᒪᔭᖏᑕ. ᕿᒥᕐᕈᓗᑎᒃ ᐊᒻᒪᓗ 

ᐋᖅᑭᒋᐊᕆᓗᑎᒃ ᑖᒃᑯᓂᖓ ᖃᑦᑎᕆᔨᓂᒃ 

ᐃᑭᑎᑦᑎᑦᑕᐃᓕᒪᓂᕐᒧᑦ ᐱᖁᔭᓂᒃ. ᑖᓐᓇ ᒥᓂᔅᑕ 

ᐅᖃᕈᓐᓇᖅᐹ ᑭᓱᓂᒃ ᐊᓯᔾᔩᒐᓱᐊᓐᓂᐊᒻᒪᖔᑕ 

ᑖᒃᑯᓄᖓ ᐱᖁᔭᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑕᒪᒃᑯᐊ ᖃᑦᑎᕆᔨ ᒪᓕᒐᖏᑦ 

ᐊᓐᖑᑎᒋᐊᕆᐊᖃᓲᖑᖕᒪᑕ 

ᓄᑖᓐᖑᕆᐊᕆᐊᖃᖃᑦᑕᖅᖢᑎᒡᓗ, ᑕᐃᒪᓐᓇᐃᑦᑐᓂᒃ 

ᑕᕝᕙ ᐱᓕᕆᐊᖃᕋᔭᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃ 

ᒥᓂᔅᑕ ᐊᐱᖅᑯᑎᓐᓂᒃ ᑭᐅᒐᕕᑦ. (ᑐᓵᔨᒃᑯᑦ) ᑕᒫᓂ 

ᐊᕐᕌᒎᑉ ᐱᒋᐊᓐᖓᓐᓂᖓᓂ ᒥᓂᔅᑕ 

ᓴᖅᑭᑎᑦᓯᓚᐅᒻᒪᑦ 2011-ᒥ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᖏᓐᓂᒃ ᖃᑦᑎᕆᔩᑦ ᐊᖓᔪᖅᑳᖏᑕ. ᑖᒃᑯᐊ 

ᐅᓂᒃᑳᑦ ᐅᖃᖅᓯᒪᒻᒪᑕ 

ᐃᓕᓐᓂᐊᖅᑎᑦᑎᓚᐅᓐᓂᖏᓐᓂᒃ ᐸᖕᓂᖅᑑᒥᑦ 

ᐃᑲᔪᖅᑎᒋᓪᓗᒋᑦ ᓄᓇᓕᓐᓂ ᐃᓕᓐᓂᐊᖅᑎᑦᓯᓂᒻᒧᑦ 

ᑲᑐᔾᔨᖃᑎᒌᑦ. 

 

ᒥᓂᔅᑕ ᐅᖃᕈᓐᓇᖅᑳ ᖃᔅᓯᐅᓚᐅᖅᑲᓐ ᐅᕝᕙᓗ 

ᖃᔅᓯᐅᓂᐊᖅᑲᑦ ᑕᒫᓂ 

ᐃᓕᓐᓂᐊᖅᑎᔅᓯᔾᔪᑕᐅᓂᐊᖅᑐᑦ ᖃᑦᑎᕆᓂᒻᒧᑦ 

ᓄᓇᕘᒥ? ᖁᔭᓐᓇᒦᒃ ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᒫᓐᓇ ᓵᓐᓃᑦᑐᖃᓐᖏᒻᒪᑦ ᖃᑉᓯᓂᒃ 

ᐊᒻᒪ ᓇᓂ ᑖᒃᑯᐊ ᖃᑦᑎᕆᔩᑦ 

ᐃᓕᓐᓂᐊᖅᑎᑦᓯᓂᐊᕐᒪᖔᑕ ᑕᒡᕙᓂ ᐅᑭᐅᑉ 

ᐃᓗᐊᓂ, ᐃᓕᓐᓂᐊᖅᑎᑦᓯᓂᖅᑕᖃᐅᓕᐊᓂᒃᖢᓂᓗ. 

ᑕᒪᓐᓇ ᓇᓗᓇᕈᓐᓃᖅᐸᑦ ᓇᓂᔪᓐᓇᖅᓯᑐᐊᕈᒃᑯ 

ᑕᒡᕗᖓ ᓇᓗᓇᐃᕐᓂᐊᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᒫᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) 

2011-ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᖃᑦᑎᕆᔨᑦ ᐊᖓᔪᖅᑳᖏᑕ ᐅᖃᓚᐅᒻᒪᑕ ᑕᐃᒫᒃ 

$53 ᒥᓕᐊᓂᑦ ᔭᒐᐃᔪᕕᓂᐅᓂᖏᓐᓂᑦ ᑖᒃᑯᓄᖓ 

ᐃᑭᑦᑐᓄᑦ. ᒥᓂᔅᑕ ᐅᖃᕈᓐᓇᖅᑳ ᑭᓱᓂᑦ ᓄᑖᓂᑦ 

ᐃᑭᑎᑦᑎᑦᑕᐃᓕᒪᓂᕐᒧᑦ ᐃᓕᓴᐃᔾᔪᑎᒃᓴᖃᖅᑲᑦ 

ᑕᒫᓂ ᐊᕐᕌᒍᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐱᔨᑦᑎᕈᑎᓄᓪᓗ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᑕᒪᓐᓇᐃᓛᒃ ᐃᑭᑦᑕᐃᓕᒪᓂᖅ 

ᐅᓗᕆᐊᓇᖅᑐᒧᐊᖅᑕᐃᓕᒪᓂᖅ ᐃᑭᑦᑐᑦ ᒥᒃᓵᓄᑦ 

ᐱᓕᕆᐊᖑᓐᓇᕐᒪᑦ ᑕᕝᕙᓂ ᓄᓇᕗᑦ ᐃᓗᐊᓂ. 

ᑕᒪᒃᑯᐊ ᒥᒃᓵᓄᑦ ᑲᔪᓯᔪᑦ ᒪᓕᒃᑕᐅᕙᒃᐳᑦ 

ᖃᑦᑎᕆᓂᐅᑉ ᒥᒃᓵᓄᑦ ᐃᑯᐊᓪᓚᒃᑕᐃᓕᒪᓂᐅᑉ. 

ᐃᓕᓐᓂᐊᖅᑎᒃᓯᓂᖅ ᑲᑉᑎᕆᕖᑦ ᐃᓗᐊᓂ, 

ᑎᑎᖅᑲᑎᒍᓪᓗ, ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ. 

ᑕᒪᓐᓇ ᐅᔾᔨᖅᑐᕐᓂᖅ ᐊᕙᑎᓐᓂ 

ᐃᑯᐊᓪᓚᒃᑐᖃᓕᖅᑕᐃᓕᖁᓇᒍ ᐊᑐᖅᑕᐅᕙᒃᑐᑦ ᓱᓕ  

ᑲᔪᓯᔪᑦ ᑕᒡᕙᓂ ᐅᑭᐅᑉ ᐃᓗᐊᓂ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 2011-

ᒥᑦ ᐅᓂᒃᑳᖏᓐᓂ ᖃᑦᑎᕆᔩᑦ ᐊᖏᔪᖅᑳᖏᑕ 

ᐅᖃᓚᐅᕐᒪᑦ 2,382 ᐃᒪᓐᓇ ᐃᑭᑦᑕᐃᓕᑎᑦᑎᓂᕐᒧᑦ 

ᖃᐅᔨᓴᓚᐅᕐᒪᑕ ᐊᕐᕌᓂ. ᒥᓂᔅᑕ ᐅᖃᕈᓐᓇᖅᐸ 

ᖃᑦᓯᐅᖕᒪᖔᑕ ᖃᐅᔨᓴᖅᑕᐅᓚᐅᖅᑐᑦ, 

ᖃᐅᔨᓴᐃᓚᐅᕐᒪᖔᑕ ᖃᑦᓯᓂ ᑕᒫᓂᑦ ᐊᕐᕌᒍᒥ 

ᐸᖕᓂᖅᑑᒥᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐱᔨᑦᑎᕈᑎᓄᓪᓗ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᑐᑭᓯᒋᐊᕈᑎᒃᑲ ᐱᓯᒪᓐᖏᓐᓇᒃᑯ 

ᖃᑦᓯᐅᓚᐅᕐᒪᖔᑕ ᐊᑐᓂ ᓄᓇᓕᖕᓂ ᒫᓐᓇᐅᔪᖅ. 

ᑭᓯᐊᓂ ᑖᒃᑯᐊ ᑐᑭᓯᒋᐊᕈᑎᒃᓴᑦ ᐱᑐᐊᕈᒃᑭᑦ 

ᓴᖅᑭᑦᑎᒍᓐᓇᑦᑎᐊᕐᓂᐊᖅᑕᒃᑲ ᐅᕝᕙᓘᓐᓃᑦ 

ᑐᔫᑎᖏᑦ ᓇᒃᓯᐅᑎᓗᒋᑦ ᑕᕝᓄᖓ ᐊᐱᖅᓱᖅᑐᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᓯᒃᑐᒧᑦ ᒪᓕᒐᓕᐅᖅᑎ 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 447 - 3(3): ᐃᒻᒥᓃᖅᑕᐃᓕᓂᕐᒧᑦ 

ᖃᓄᖅᑑᕈᑎᒃ ᐸᕐᓇᐅᑎᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᒥᓂᔅᑕᖓᓂᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᒥᓂᔅᑕᖓ ᑐᓴᖅᑎᑦᑎᒍᓐᓇᖅᑳ ᑕᒪᓐᓇ 

ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐸᕐᓇᐅᑕᐅᓯᒪᔪᖅ 

ᐊᑐᓕᖅᑎᑕᐅᓯᒪᖕᒪᖔᑦ ᑕᐃᒪ ᐅᖃᐅᓯᐅᓯᒪᖕᒪᑦ 

ᐱᓕᕆᐊᒃᓴᓂᑦ ᐅᕝᕙᓘᓐᓃᑦ ᑕᐃᓐᓇ  

ᐱᓕᕆᐊᒃᓴᕆᔭᐅᔪᖅ ᐅᖃᐅᓯᕆᖅᑲᐅᔭᖓ ᑕᐃᒫᒃ 

ᕿᑲᑐᐃᓐᓇᓕᖅᑲ ᐳᔪᕐᓗᖕᒥᑦ 

ᑲᑎᖅᓱᐃᑐᐃᓐᓇᖅᓱᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᑖᓐᓇ 

ᐸᕐᓇᐅᑕᐅᔪᖅ ᐃᒪᓐᓇ ᕿᑲᑐᐃᓐᓇᖏᑦᑐᖅ 

ᖃᐅᔨᒋᐊᖏᓐᓇᖅᑕᕋ. ᑕᒪᒃᑯᐊ ᐆᒃᑐᕋᐅᑕᐅᔪᑦ 

ᐱᕕᒃᓴᐅᔪᓪᓗ ᐋᖅᑭᑦᓯᒪᑦᑎᐊᕐᒪᖔᑦ. 

 

ᐅᖃᕆᐊᖃᕋᒪ ᑖᓐᓇ ᐱᒻᒪᕆᐅᓪᓗᓂ 

ᑎᑎᕋᖅᓯᒪᖕᒪᑦ ᒐᕙᒪᒃᑯᓪᓗ ᐱᒻᒪᕆᐅᑎᑦᓯᖕᒪᑕ 

ᐃᒻᒥᓃᖅᓯᑎᑦᑕᐃᓕᒪᓂᕐᒥᑦ. ᑕᒪᓐᓇ 

ᐊᒃᓱᕉᑎᒋᓂᖅᐹᕆᖃᑕᐅᒐᑦᑎᒍᑦ ᐃᒻᒥᓃᖃᑦᑕᕐᓂᖅ 

ᐅᑭᐅᑕᖅᑐᓂᑦ ᕕᐅᐹᒃᔅ-ᒦᖅᑲᐅᒻᒥᒐᒪ ᐊᓛᔅᑲᒥ 

ᑕᐃᒪ 15-ᖑᑎᓪᓗᒍ ᑕᐃᒃᑯᐊ ᑲᑎᒪᕐᔪᐊᖅᑐᓂᑦ. 

ᐃᓕᓚᐅᕐᒥᔪᖓ ᑕᒪᒃᑯᐊ ᐅᑭᐅᑕᖅᑐᒥ, 

ᐅᑭᐅᑕᖅᑐᓕᓂᒫᒥᑦ ᐃᓱᒫᓘᑕᐅᖕᒪᑦ ᑕᒪᓐᓇ 

ᐃᒻᒥᓃᖃᑦᑕᕐᓂᖅ. ᑐᓴᕈᒥᓇᖏᑦᑑᒐᓗᐊᖅ ᑭᓯᐊᓂ 

ᐱᓕᕆᖃᑎᒌᒍᓐᓇᖅᑐᐃᓐᓇᐅᒐᑦᑕ 

ᐅᑭᐅᑕᖅᑐᒥᐅᖑᔪᒍᑦ. 

 

ᑕᐃᒪ ᐅᖃᕆᐊᒃᓴᖅ ᖁᕕᐊᓱᒃᑐᖓ, ᑕᐃᒫᒃ 

ᐸᕐᓇᐅᑎᒃᓴᓂᑦ ᐱᓕᕆᐊᖃᖅᑐᒍᑦ ᑕᐃᒃᑯᐊ 

ᐃᑲᔪᖅᑎᒋᓪᓗᒋᓪᓗ ᐸᓖᓯᒃᑯᑦ ᐊᒻᒪᓗ ᐃᓵᒃᓯᒪᒋᑦ 

ᐃᓅᓯᕐᒥᑦ ᑲᑎᒪᔨᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ.  ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ. ᒥᓂᔅᑕ 

ᐅᓂᒃᑳᑲᓐᓂᕈᓐᓇᖅᐹ ᑕᒪᒃᑯᓂᖓ  

ᐸᕐᓇᐅᑎᒋᔭᐅᔪᓂᑦ ᐊᑐᖅᑕᐅᑦᑎᐊᕈᓐᓇᖅᑐᓂᑦ 

ᐅᓪᓗᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑖᓐᓇ ᑕᑭᔪᒻᒪᕆᐊᓘᖕᒪᑦ 

ᐸᕐᓇᐅᑎᒋᓯᒪᔭᖅᐳᑦ ᐅᑯᐊ ᐱᔾᔪᑎᖃᖅᖢᑎᑦ 

ᓯᑎᐱᕆ 1, 2011, ᒫᑦᓯ 31, 2014-ᒧᑦ ᑎᑭᖦᖢᒍ. 

 

ᐊᑐᖅᑕᐅᓂᐊᕐᒪᑕ ᑕᒪᒃᑯᐊ 

ᐊᑐᖅᑕᐅᓪᓚᕆᖕᓂᐊᖅᑐᑦ ᑮᓇᐅᔭᖃᖅᑎᑦᑎᓗᑕ 

ᑕᒪᒃᑯᖓ ᐃᓅᓯᕐᒥᑦ ᐃᓵᒃᓯᒪᓂᕐᒧᑦ 

ᐱᓕᕆᐊᒃᓴᖏᓐᓄᑦ ᐊᒻᒪᓗ ᑕᕝᕙᓂ ᐅᖃᖅᓯᒪᓪᓗᓕ. 

ᐱᓕᕇᓐᓇᖅᑐᒍᑦ ᑕᒪᒃᑯᓂᖓ ᓂᐊᖁᓕᕆᓂᕐᒧᑦ 

ᐸᕐᓇᐅᑎᒋᔭᐅᓯᒪᔪᓂᒃ ᐊᒻᒪᓗ ᐱᓕᕆᐊᖃᖅᖢᑕ 

ᑖᒃᑯᓂᖓ ᐱᖁᔭᒃᓴᓂᒃ ᑲᑎᒪᖃᑎᖃᖃᑦᑕᖅᖢᑕᓗ 

ᑖᒃᑯᓂᖓ ᐱᓕᕆᖃᑎᒋᔭᑦᑎᓐᓂᒃ. ᓯᑕᒪᐅᔪᓂᒃ 

ᐊᒻᒪᓗ ᐊᒃᓱᕉᑎᖃᖅᖢᑕ ᑖᔅᓱᒥᖓ 

ᐸᕐᓇᐅᑕᐅᓯᒪᔪᒥᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᑦ 

ᑲᑎᒪᓪᓗᑎᒡᓗ ᐊᑕᐅᑦᑎᒃᑯᑦ ᓄᓇᕗᒻᒥ ᑕᒪᒃᑯᐊ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐱᓕᕆᓪᓚᑦᑖᖃᑦᑕᖅᑐᑦ 

ᓄᓇᓕᖕᓂᒥᐅᓪᓗ ᑐᑭᓯᕚᓪᓕᕈᓐᓇᖁᓪᓗᒋᑦ 

ᑕᒪᒃᑯᓂᖓ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᑕᒪᒃᑯᐊ 

ᐃᑉᐱᒋᔭᐅᒻᒪᖔᑕ 

"ᓄᓇᕗᒥᐅᑕᐅᓕᖅᑎᑕᐅᓂᕐᒧᐊᖓᔪᐃᑦ" ᐊᒻᒪᓗ 

ᑕᐃᒪᓐᓴᒃ ᐃᓕᓐᓂᐊᕐᓂᐅᔪᑦ 

ᓄᓇᕘᓕᒫᒧᐊᖅᑎᑕᐅᒻᒪᖔᑕ? ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᐃᐊᓕᐊᑦ. ᑕᒪᓐᓇ ᐱᓕᕆᐊᕆᔭᐅᔪᖅ 

ᐱᕙᓪᓕᐊᑦᓯᐊᖅᐳᖅ ᓄᓇᕗᒥᐅᑕᐅᔪᑦ ᓄᓇᓕᖕᓂᓗ 

ᓲᕐᓗ ᑖᒃᑯᐊ ᐋᖅᑭᒃᓱᖅᓯᒪᖕᒪᑕ 

ᖃᓄᐃᓕᐅᕈᑕᐅᓂᐊᖅᑐᑦ ᐃᓕᓐᓂᐊᕈᑕᐅᓗᑎᑦ 

ᐊᐃᐳᕈ 2012-ᒥᒃ ᓯᑎᕝᕙ 26-ᒧᑦ 

ᑎᑎᕋᖅᓯᒪᓪᓗᑎᑦ. ᑖᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ 

ᓄᓇᓕᖕᓂ ᓯᑎᕝᕙ 26-ᒥ ᐊᕐᕌᒎᒥ ᐊᑐᖅᑐᒥ 

ᕕᕗᐊᕆ 2013-ᒧᑦ. 

 

ᑕᒪᒃᑯᐊ ᑕᕝᕙ ᐱᕙᓪᓕᐊᑦᓯᐊᖅᐳᑦ ᑖᒃᑯᐊ 

ᐱᓕᕆᐊᕆᔭᐅᔪᑦ. 600 ᓄᓇᕗᒥᐅᑕᐅᔪᓪᓗ 

ᐃᓕᓐᓂᐊᕈᑎᖃᖅᓯᒪᓪᓗᑎᑦ ᑖᒃᑯᓂᖓ. ᑖᓐᓇ 

ᐱᖃᓐᓇᕆᔭᕋ ᐃᓕᓐᓂᐊᖅᑎᑦᓯᔨᐅᖃᑕᐅᖕᒪᑦ 

ᐃᓕᓐᓂᐊᖅᑎᑦᓯᖃᑦᑕᖅᖢᓂᓗ ᓄᓇᓕᖕᓂ 

ᐃᓕᓐᓂᐊᑦᑎᐊᕈᒪᖃᑦᑕᖅᖢᑎᒡᓗ ᑕᒪᒃᑯᐊ 

ᐃᓕᓐᓂᐊᖃᑕᐅᔪᑦ.  

 

ᐅᖃᓚᐅᖅᓱᓂᓗ ᐊᑲᐅᓂᖅᓴᐅᒐᔭᕐᒪᒡᒎᖅ ᐅᖃᖅᑏ, 

ᑖᒃᑯᐊ ᐃᓕᓐᓂᐊᖅᑎᑕᐅᖃᑦᑕᖅᐸᑕ ᑖᒃᑯᐊ 

ᐱᓕᕆᔨᓪᓚᑦᑖᖑᔪᑦ ᑕᒪᒃᑯᐊ ᑕᕝᕙ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ ᖃᓄᖅ ᑕᒪᒃᑯᐊ 

ᐃᒻᒥᓃᕈᒪᔪᑦ ᖃᐅᔨᒪᔭᐅᕙᓪᓕᐊᔭᐅᔪᓐᓇᖁᓪᓗᒋᑦ. 

ᑕᒪᓐᓇ ᑕᕝᕙ ᖁᔭᓐᓇᒦᕈᑕᐅᔪᖅ ᑭᒃᑯᑐᐃᓐᓇᕐᓄᑦ 

ᑭᓯᐊᓂ ᓇᓗᓇᐃᖅᓯᔾᔮᖏᑦᑑᒐᓗᐊᖅ ᑕᒪᐃᓐᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑕᐃᒪ ᑲᑎᒪᑎᑦᓯᖃᑦᑕᖅᑎᓪᓗᒋᑦ ᐸᕐᓇᐅᑎ 

ᐱᔾᔪᑎᒋᓪᓗᒍ ᑐᓐᖓᕕᒃᑯᑦ ᐃᒪᓐᓇ  

ᐃᓚᐅᑎᑕᐅᓚᐅᕐᒪᑕ. ᐅᖃᖅᑏ, ᒐᕙᒪᕗᑦ ᑖᒃᑯᐊ 

ᑮᓇᐅᔭᓂᑦ ᐊᑐᖅᑐᒻᒪᕆᐊᓘᖃᑦᑕᕐᒪᑕ 

ᐊᑐᓕᖅᑎᑕᐅᔪᓐᓇᖁᓪᓗᒋᑦ ᐸᕐᓇᐅᑎᒋᔭᐅᔪᑦ. 

ᖃᓄᑎᒋ ᑮᓇᐅᔭᓂᑦ ᐃᑲᔪᕈᑎᖃᖃᑦᑕᖅᐸᑦ 

ᑐᓐᖓᕕᒃᑯᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑕᐅᔪᒪᑦᑎᐊᖅᐳᑦ ᐱᓕᕆᖃᑎᒋᔭᒥᖕᓂᒃ ᑖᓐᓇ 

ᐸᕐᓇᐅᑕᐅᔪᖅ ᐱᔾᔪᑎᒋᓪᓗᒍ. ᑕᐃᒪ ᐅᖃᖅᑲᐅᒐᒪ 

ᑐᓐᖓᕕᒃᑯᑦ ᑕᐃᒃᑯᐊ 

ᐱᓕᕆᖃᑎᒋᔭᐅᑦᓯᐊᖅᖢᑎᒡᓗ ᐊᓯᖏᓪᓗ ᑎᒥᐅᔪᑦ. 

 

ᖃᔅᓯᓪᓚᑦᑖᓂᑦ ᑮᓇᐅᔭᓂᑦ ᐃᑲᔪᕈᑎᖃᖅᓯᒪᖕᒪᖔᑕ 

ᓇᓪᓕᐊᖏᑦ ᑭᒃᑯᑦ ᐅᖃᕈᓐᓇᖏᑦᑐᖓ, ᐊᓯᖏᒍᑦ 

ᐃᑲᔪᕈᑎᖃᖃᑦᑕᕐᒪᑕ ᑮᓇᐅᔭᑐᐃᓐᓇᐅᖏᑦᑐᑎᒍᑦ 

ᐸᕐᓇᐅᑎᒋᔭᐅᔪᒥᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 448 - 3(3): 

ᐃᓄᓕᕆᔨᖃᑦᑎᐊᖏᓐᓂᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᓂᕈᐊᖅᑕᐅᓯᒪᔪᖅ ᐅᖃᐅᓯᖏᓐᓂ 

ᐅᖃᐅᓯᕆᖅᑲᐅᔭᕋ ᑖᓐᓇ ᑲᔪᓯᑎᑦᑐᒪᑐᐃᓐᓇᖅᖢᒍ, 

ᐅᖃᖅᑎᑦᑎᔩ. ᑕᐃᑲᓂ ᓇᓗᓇᐃᖅᑲᐅᒐᒪ ᑕᒪᒃᑯᐊ 

ᓄᓇᓕᖕᓂ ᐃᓄᓕᕆᔨᐅᕙᒃᑐᑦ ᑕᒪᒃᑯᓂᖓ 

ᐅᖃᓪᓚᐅᔾᔪᐃᓂᕐᒧᓪᓗ ᐊᓯᖏᓐᓂᒡᓗ 

ᐱᓕᕆᖃᑦᑕᕐᓂᖏᓐᓂ ᐱᔾᔪᑎᖃᖅᖢᖓ. 

 

ᓯᕗᓪᓕᕐᒥᒃ ᐊᐱᕆᐊᓪᓚᓚᐅᕐᓚᒍ ᒥᓂᔅᑕ, ᑖᒃᑯᓇᓂ 

ᓴᖅᑭᑕᐅᖅᑲᐅᔪᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ 

ᓇᐃᓴᐅᑎᖏᓐᓂᒃ ᕿᒥᕐᕈᖅᑲᐅᒐᓗᐊᖅᖢᖓ. 

ᐅᖃᖅᑎᑦᑎᔩ, ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᖃᔅᓯᐅᖕᒪᖔᑕ ᐃᓄᓕᕆᔩᑦ ᑕᒫᓂ ᓄᓇᕗᒻᒥ ᐊᒻᒪᓗ 

ᖃᔅᓯᑦ ᓄᓇᖃᖅᑳᖅᓯᒪᔪᓂᒃ ᑕᐃᔭᐃᔪᓐᓇᖅᐸᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 

ᐊᐱᕆᖕᒪᑦ. 40-ᐅᖅᑰᕐᒪᑕ ᐃᓄᓕᕆᔨᐅᔪᑦ ᒫᓐᓇ, 

ᖃᑦᓯᐅᖕᒪᖔᑕ ᑖᒃᑯᐊ ᓄᓇᑖᖅᓯᒪᔪᑦ ᐃᓄᐃᑦ 

ᖃᑦᓯᐅᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓗᐊᕈᑎᒋᓵᖅᑕᕋ ᑖᒃᑯᐊ 

ᐊᐱᖅᑯᑎᒋᓂᐊᖅᑕᓐᓂᒃ 

ᑐᑭᓯᔭᐅᔪᒪᖅᑲᐅᓪᓗᖓᐃᓛᒃ. 

 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᐊᒃᓴᓕᐊᓘᖃᑦᑕᖅᑐᑦ 

ᓇᓗᓇᖅᑐᒃᓴᐅᓐᖏᒻᒪᑕ ᐃᓄᓕᕆᔨᒃᑯᑦ. 

ᑕᒪᒃᑯᐊᖃᐃ ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᖓ ᒫᓐᓇ 

ᐃᓄᓕᕆᔨᐅᔪᑦ ᐱᔭᒃᓴᖃᓪᓚᑦᑖᕋᓗᐊᕐᒪᖔᑕ 

ᐅᖃᓪᓚᐅᔾᔪᐃᓂᕐᒥᒃ, ᐃᓚᔮᕇᓪᓗ 

ᐊᑲᐃᓪᓕᐅᕈᑎᖃᖅᑐᖃᖅᐸᑦ ᓴᐃᒻᒪᖅᓴᐃᓂᕐᒥᒃ 

ᐅᕝᕙᓘᓐᓃᑦ ᐱᔭᒃᓴᖃᑐᐃᓐᓇᐅᔭᖅᐸᑦ 

ᓄᑕᕋᓕᕆᓂᕐᒥᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓄᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪ ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ 

ᒥᔅᑕ ᑕᐹᕐᔪᒃ ᐊᐱᕆᖕᒪᑦ. ᑖᒃᑯᐊ ᑎᒍᔭᐅᔪᑦ ᓱᕈᓰᑦ 

ᐱᔾᔪᑎᒋᓪᓗᒋᑦ ᐃᓄᓕᕆᔨᓄᑦ ᑲᒪᒋᔭᐅᖃᑦᑕᕐᒪᑕ 

ᐃᒪᓐᓇ ᑎᒍᔭᐅᓚᐅᕐᓗᑎᒃ ᐱᓕᕆᖃᑎᒋᓕᕐᓗᒋᑦ  

ᑖᒃᑯᐊ ᖃᑕᕐᖑᑎᖏᑦ ᐃᓚᖏᑦ, ᓄᓇᓕᖕᓂᒥᐅᑦ 

ᖃᓄᖅ ᐅᑎᖅᑎᑕᐅᒍᓐᓇᕋᔭᕐᒪᖔᑕ ᓱᕈᓰᑦ ᑕᐃᒪᓐᓇ 

ᐱᓕᕆᐊᖃᖃᑦᑕᕐᒪᑕ ᐃᓅᓯᓕᕆᓂᕐᒥᑦ.  

 

ᖃᐅᔨᒪᒐᒃᑭᑦ ᑕᒪᒃᑯᐊ ᐊᒥᓱᑦ ᐃᓄᓕᕆᔨᐅᔪᑦ 

ᐱᖃᓐᓇᕆᓪᓗᒋᓪᓗ ᐊᒥᓱᑦ, ᐊᒻᒪᓗ 

ᐊᒃᓱᕈᖅᑐᐊᓘᖃᑦᑕᖅᖢᑎᒃ ᐃᓚᒌᓂᒃ ᓲᕐᓗ 

ᑲᑎᓐᖓᖁᔨᓪᓗᑎᒃ. ᖁᕕᐊᓱᓐᖏᖃᑦᑕᖅᑑᒐᓗᐊᑦ 

ᑕᐃᒪᓐᓇ ᓱᕈᓯᕐᓂᑦ ᐊᖅᓵᖅᓯᒋᐊᖃᖃᑦᑕᕐᓂᕐᒧᑦ. 

ᑕᐃᒪ ᐊᕐᕌᓂ ᒪᓕᒐᓕᐅᕐᕕᐅᑉ ᐃᓗᐊᓂ ᓰᓚ 

ᕗᕋᐃᓱ ᐅᓂᒃᑳᕈᓯᖃᓚᐅᕐᒪᑦ 2011-ᒥ ᑕᒪᒃᑯᐊ 

ᓄᓇᕗᒻᒥ ᓱᕈᓰᑦ ᐊᖅᓵᖅᑕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. ᑎᑎᕋᖃᑦᑕᓚᐅᕐᒪᑦ 

ᐱᐅᓐᖏᑦᑐᒻᒪᕆᐊᓗᖕᓂᑦ ᐊᑐᖃᑦᑕᕐᓂᖏᓐᓂᑦ 

ᑕᒪᒃᑯᐊ ᓱᕈᓰᑦ ᐊᖏᕐᕋᖏᓐᓂᑦ. 

 

ᐅᕙᒍᑦ ᒐᕙᒪᓕᕆᔨᐅᓪᓗᑕ, ᓯᕗᓕᖅᑎᐅᓪᓗᑕᓗ 

ᐃᑲᔪᕆᐊᖃᕋᑦᑎᒍ ᑕᒪᒃᑯᐊ ᐃᓄᓕᕆᔨᐅᔪᑦ 

ᓄᓇᓕᖕᓂᒥᐅᑕᐅᔪᓪᓗ ᐃᑲᔪᕋᓱᐊᕐᓗᒋᑦ 

ᐃᓅᓯᖃᑦᑎᐊᕆᐊᖃᕐᓂᕐᒧᑦ. ᑕᐃᒪ ᑕᒪᓐᓇ 

ᒐᕙᒪᒋᔭᖅᐳᑦ ᐃᒪᓐᓇ ᐃᓚᒌᖅᑐᓕᕆᔨᖃᖅᐳᑦ 

ᑖᒃᑯᐊ ᓱᕈᓰᑦ ᑲᒪᒋᔭᐅᑦᑎᐊᕆᐊᖃᖅᖢᑎᒡᓗ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᖏᓕᐊᓂᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ 

ᑕᐃᒪᓐᓇᐃᓛᒃ ᑭᐅᔭᐅᓂᐊᕋᓱᒋᖅᑲᐅᒐᒪ. ᐃᓛᒃ, 

ᑕᕝᕙᓂ ᐃᒡᓘᑉ ᐃᓗᐊᓃᓛᒃ 

ᐅᖃᐅᔾᔭᐅᖏᓐᓇᖅᐸᒃᖢᑕᓗ ᓄᓇᕗᒻᒥᐅᓂᓛᒃ 

ᐅᖃᐅᔾᔭᐅᖃᑦᑕᕐᒪᑕ ᑖᒃᑯᓂᖓ ᒐᕙᒪᒋᔭᑦᑎᓐᓂ 

ᐃᓄᐃᑦ ᐱᐅᓯᕆᓐᖏᑦᑕᖓᒎᖅ, 

ᐃᓕᖅᑯᓯᑦᑎᐊᕙᖓᓂ ᑐᓐᖓᕕᖃᕋᓱᖕᓂᐊᖅᑐᑦ 

ᑖᒃᑯᐊ ᒐᕙᒪᒋᔭᐅᔪᑦ. ᑐᓴᖅᑎᑕᐅᖃᑦᑕᐃᓐᓇᖅᑐᒍᑦ 

ᒫᓐᓇᒧᑦ ᑎᑭᖦᖢᒍ 1999-ᒥ ᐱᒋᐊᓚᐅᖅᓯᒪᓪᓗᓂ 

ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗᒎᖅ 

ᑐᓐᖓᕕᖃᕐᓂᐊᖅᑐᒍᑦ ᒐᕙᒪᒃᑯᑦ ᐊᑐᐊᒐᖏᓪᓗ 

ᐱᓇᔪᐊᕐᓂᕆᔭᖏᓪᓗ. 

ᑖᓐᓇᖃᐃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ 

ᑖᒃᑯᓂᖓ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᑦᑎᐊᕙᐅᓂᖓᓂ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒡᓗ ᐃᓄᖏᖅᓴᐃᓃᑦ, 

ᐃᓚᒌᖕᓂᕐᒧᑦ ᐋᖅᑭᒃᓯᓇᓱᐊᕈᑏᑦ ᖃᑯᒍ 

ᐊᑐᓕᖅᑕᐅᓂᐊᕐᒪᖔᑦ ᑕᕝᕙᓂ ᓄᓇᕗᑦ 

ᒐᕙᒪᒃᑯᒋᔭᖏᓐᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓄᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᖕᒪᑦ. 

ᑕᐃᒪ ᑐᓴᖅᑎᑕᐅᓚᐅᕋᑦᑕ ᓄᓇᕗᒻᒥᐅᑕᐅᔪᓄᑦ 

ᐅᖃᓪᓚᖃᑎᖃᓚᐅᕐᓂᖏᑦ ᑕᒪᒃᑯᐊ 

ᑲᑎᒪᑎᑦᑎᓚᐅᕐᓂᖏᓪᓗ ᐃᓚᒌᓂᒃ ᖃᓄᖅ 

ᐃᓱᒪᒐᓗᐊᕐᒪᖔᑕᓗ ᐃᓄᐃᑦ ᑕᒪᑐᒪ ᒥᒃᓵᓄᑦ 

ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᓗ 

ᐅᖃᓪᓚᓚᐅᖅᓯᒪᓪᓗᓂ ᐃᓚᒌᑦᑐᓕᕆᓂᕐᒧᑦ, 

ᐅᖃᓪᓚᖃᑎᒋᓚᐅᕋᒃᑯᓗ ᑐᖏᓕᖓ 

ᐃᓚᒌᑦᑐᓕᕆᔨᒃᑯᓐᓄᑦ ᒥᔅᑕ ᕼᐋᔅ 

ᐱᑕᖃᓪᓚᕆᒋᐊᖃᕐᓂᖏᓐᓄᑦ ᑕᒪᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓕᖅᑯᓯᑐᖃᖏᓪᓗ ᑕᕝᕙᓂ 

ᐱᖁᔭᓕᐅᖅᑕᐅᓂᐊᖅᑐᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᖅᑎᔩᑦ ᖁᔭᓐᓇᒦᓗ 

ᐱᕕᖃᖅᑎᒃᑲᓐᓂᕋᕕᓐᖓ ᐅᓇ ᐅᖃᖅᑎᑦᓯᔩ 

ᑕᐃᓐᓇ ᖃᐅᔨᒪᔭᑦᑎᐊᕋᑦᑕ ᐃᓄᐃᑦ ᐱᐅᓯᖏᒃᑎᒍᑦ 

ᐃᓕᖅᑯᓯᖏᑦᑕ ᐃᓕᖅᑯᓯᑦᑎᐊᕙᐅᓂᖓᓄᑦ 

ᐅᖃᓪᓚᐅᔾᔪᐃᓂᖅ ᐊᒻᒪᓗ ᐃᓄᑦᑎᐊᕈᓐᖑᖅᓴᐃᓂᖅ 

ᑖᓐᓇ ᓲᕐᓗ ᐃᓄᖕᓄᑦ ᐋᖅᑭᒃᓲᑕᐅᖕᒪᑦ. 

ᐊᖅᓵᖅᓯᖃᑦᑕᕐᓂᖅ ᑖᓐᓇ ᓂᓐᖓᒃᓴᐅᑕᐅᓪᓗᓂ 

ᑕᒪᒃᑯᓇᓐᖓᑦ ᓲᕐᓗ. ᒥᓂᔅᑕ ᐅᖃᓵᖅᑕᖓᓂᒃ 

ᑖᓐᓇᒎᖅ ᓯᕗᓪᓕᖅᐹᒥ ᐱᔭᕆᐊᖃᖅᑕᖓᑦ 

ᐊᖅᓵᖅᓯᓂᖅ ᑕᕝᕙ ᓂᓐᖓᒃᓴᐃᓯᑲᐅᑎᒋᔪᖅ ᐊᒻᒪᓗ 

ᐅᖃᖅᖢᓂ ᑖᓐᓇᒎᖅ ᒪᓕᒐᒃᓴᒧᑦ 

ᐃᓕᔭᐅᒐᓱᖕᓂᐊᖅᑐᖅ. 

 

ᐅᖃᖅᑎᑦᑎᔩ, ᐅᓇ ᐊᐱᕆᒃᑲᓐᓂᓚᐅᕐᓚᒍ 

ᓇᐅᒃᑯᒃᑲᓐᓂᕐᓕ ᑖᒃᑯᐊ ᐃᓄᓕᕆᔨᒃᑯᑦ 

ᐃᑲᔪᕈᓐᓇᖅᐸᑦᑕ ᑕᒪᒃᑯᓄᖓ ᐃᓚᔮᕇᓄᑦ 

ᐊᑲᐃᓪᓕᐅᕈᑎᖃᖅᑐᓄᑦ ᑕᒪᒃᑯᓄᖓ ᓄᑕᖅᑲᓄᑦ 

ᐊᖅᓵᖅᑕᐅᔭᕆᐊᖃᕐᓂᕐᒧᑦ 

ᖁᐊᖅᓵᕐᓇᖅᑐᒦᓐᖏᑉᐹᓪᓕᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐹᓗᒃᑕᐅᖅ ᒥᔅᑕ ᑕᐹᕐᔪᒃ. 

ᑖᓐᓇ ᐱᖁᔭᖅ ᑖᓐᓇ ᓄᑖᖅ ᐱᔾᔪᑎᒋᓪᓗᒍ 

ᖃᓄᖅᑑᖃᑎᖃᕈᓐᓇᕐᒪᑕ ᓄᓇᓕᖕᓂᒃ ᑖᒃᑯᐊ 

ᑕᑯᓯᒪᓪᓗᒋᓪᓗ ᐃᖃᓗᒃᑑᑦᓯᐊᕐᒥ ᐃᓄᓕᕆᔩᑦ 

ᐊᒻᒪᓗ ᐃᓚᒌᖑᖃᑕᐅᔪᖅ, ᐱᓕᕆᖃᑎᒌᖃᑦᑕᕐᒪᑕ 

ᐃᓚᒌᓂᒃ ᐃᑲᔪᕋᓱᐊᖅᖢᑎᒃ. 

 

ᑕᐃᒪ ᑕᒪᒃᑯᐊ ᐸᕐᓇᐅᑎᒋᓪᓗᒋᑦ ᑖᒃᑯᐊ ᒪᐃᔭ 

ᐃᓐᓇᑐᖃᐃᓪᓗ ᐊᒻᒪᓗ ᐃᓚᒋᔭᐅᔪᑦ ᐅᐱᒋᔭᐅᔪᑦ 

ᓲᕐᓗ ᐃᑲᔪᕈᓐᓇᕆᓪᓗᑎᒃ ᑕᒪᓐᓇ ᓄᓇᓕᖕᓂᒃ 

ᐱᒋᐊᖅᑳᕆᐊᖃᕐᒪᑦ. ᑕᑯᖃᑦᑕᖅᓯᒪᓪᓗᖓᓗ 

ᐃᖃᓗᑦᑑᑦᑎᐊᕐᒥ ᓄᓇᒋᒐᒃᑯ ᓱᕈᓰᑦ ᓲᕐᓗ 

ᐊᖅᓵᖅᑕᐅᖃᑦᑕᕐᒪᑕ ᐃᓛᓐᓂᒃᑯᓪᓗ ᖃᓪᓗᓈᑦ 

ᓄᓇᖓᓐᓄᐊᖅᑕᐅᕙᒃᖢᑎᒃ ᑕᒪᓐᓇ 

ᖁᕕᐊᓇᓐᖏᖦᖢᓂ ᐱᒻᒪᑦ. 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓇᖕᒥᓂᖅ ᐅᒃᐱᕈᓱᒃᑲᒪ ᑖᒃᑯᐊ ᓱᕈᓰᑦ 

ᓄᓇᒥᖕᓃᒋᐊᖃᕐᒪᑕ ᐱᖃᓐᓇᕆᔭᖃᖅᖢᑎᒃ 

ᐃᓕᓐᓂᐊᖃᑎᒌᖃᑦᑕᖅᖢᑎᒡᓗ ᐃᓚᒌᒃᖢᑎᒡᓗ 

ᑕᐃᑲᓂ ᐅᒃᐱᕆᓪᓚᕆᒃᖢᒍ ᑕᒪᓐᓇ. ᑕᒪᓐᓇ 

ᐱᓕᕆᐊᕇᓐᓇᕋᓱᒃᑲᑦᑎᒍᑦ ᑖᒃᑯᐊ ᐱᖁᔭᐃᑦ ᒫᓐᓇ 

ᐊᑐᖅᑕᕗᑦ ᐊᑐᕐᓂᐊᖅᑕᕗᑦ ᓄᑖᖅ 

ᓴᖅᑭᓚᐅᓐᖏᓐᓂᐊᓂ ᑕᕝᕙᓂ ᓄᑖᒦᓐᓂᐊᖅᑐᖅ. 

ᓱᕈᓯᑦ ᓄᓇᓕᖕᓂᒥᐅᑦ ᓯᕗᓪᓕᖅᐸᐅᑎᑕᐅᒋᐊᖃᕐᒪᑕ 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 449 - 3(3): ᓲᖑᑎᑦᑎᒋᐊᕐᓂᖅ 

ᒐᕙᒪᒃᑯᓂ ᐃᖅᑲᓇᐃᔭᕐᓂᕐᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐅᓐᓄᓴ ᑕᐃᒪ ᐅᖃᓪᓚᖅᑲᐅᒐᒪ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔾᔪᑎᖃᖅᖢᖓ 

ᐊᐱᖅᓱᕈᒪᔪᖓ ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ. 

 

ᐅᖃᖅᑎᑦᑎᔩ ᓄᓇᕗᒻᒥᐅᑎᒍᑦ ᐅᔾᔨᕈᓱᖃᑦᑕᕋᑦᑕ 

ᐅᓄᖅᑐᐃᖅᓱᓗᐊᖅᖢᑕ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᑖᖑᖃᑦᑕᖅᑐᓪᓗ ᐃᓛᓐᓂᒃ 

ᒪᓕᒐᕆᔭᐅᓇᓱᒃᑐᓂᒃ ᒪᓕᓐᖏᑦᑎᐊᖅᑰᔨᖃᑦᑕᕐᒪᑕ. 

ᐅᓄᖅᑐᒻᒪᕆᐊᓗᐃᓪᓗ ᐃᓚᒥᖕᓂᒃ 

ᐱᖃᓐᓇᕆᔭᐃᓐᓇᕐᒥᓂᒡᓗᓐᓃᑦ 

ᐃᖅᑲᓇᐃᔭᖅᑎᑖᖅᑰᔨᖃᑦᑕᖅᖢᑎᒃ 

ᐅᔾᔨᕆᖃᑦᑕᖅᑕᕗᑦ. 

 

ᓯᕗᓪᓕᖅᐹᒥ ᐊᐱᕆᔪᒪᒐᒪ ᐃᓛᒃ ᐱᑕᖃᓲᖑᖕᒪᑦ 

ᐃᖅᑲᓇᐃᔭᖅᑑᒐᓗᐊᓪᓗᓐᓃᑦ ᐃᖅᑲᓇᐃᔮᒃᓴᒥᒃ 

ᓴᖅᑭᓐᓂᐊᑐᐃᓐᓇᖅᑎᓪᓗᒍ ᐃᓚᖏᓪᓗᓐᓃᑦ ᐃᒻᒪᖃ 

ᒪᕐᕉᖕᓂᒃ ᐊᕐᕌᒎᖕᓂᒃ ᐃᖅᑲᓇᐃᔭᓚᐅᖅᖢᑎᒃ 

ᐃᖅᑲᓇᐃᔮᒃᓴᖅ ᓴᖅᑭᒻᒪᑦ ᑕᓐᓇ 

ᐃᖅᑲᓇᐃᔭᔅᓲᔭᓚᐅᖅᑐᖅ 

ᓂᕈᐊᖅᑕᐅᔪᓐᓃᑳᓪᓚᒃᖢᓂ. ᐊᔪᓐᖏᒻᒪᓪᓕᐅᓇ  

ᐃᓯᒪᓚᐅᖅᑑᒐᓗᐊᖅ. ᐅᓇᓐᖓᖔᖅ 

ᑎᑭᑎᑦᑎᔪᖃᔫᒥᕗᖅ. ᑕᒪᒃᑯᐊᕈᓗᔮᓗᖃᑦᑕᕐᒪᑕ 

ᐅᖃᖅᑎᑦᑎᔩ. 

 

ᐊᐱᕆᔪᒪᔪᖓ ᓯᕗᓪᓕᖅᐹᒥᒃ ᓄᓇᕗᑦ ᒐᕙᒪᒃᑯᖓᑕ 

ᐃᓗᐊᓂ ᐃᖅᑲᓇᐃᔮᒃᓴᖅ ᓴᖅᑭᖅᐸᑦ ᐱᑕᖃᓕᖅᐸᑦ, 

ᓴᖅᑭᔮᖅᑎᑕᐅᔭᕆᐊᖃᖅᐹ ᒪᑯᑎᒎᓇᖅ 

ᑐᓴᐅᑎᑎᒍᑦ. ᓴᖅᑭᔮᓕᕐᓂᖓᓂᒃ ᐃᖅᑲᓇᐃᔮᒃᓴᖅ. 

ᐃᖅᑲᓇᐃᔮᒃᓴᓕᒫᑦᑎᐊ ᓴᖅᑭᔮᕆᐊᖃᖅᐹᑦ 

ᑐᓴᐅᑎᑎᒍᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. 

ᓯᕗᓪᓕᕐᒥ ᐊᐱᖅᑯᑎᒋᔭᖓ 

ᑭᐅᖅᑳᑲᐃᓐᓇᑲᓚᐅᕐᓂᐊᕋᒃᑯ. ᑖᒃᑯᐊ ᒐᕙᒪᒃᑯᑦ 

ᓱᓕᔪᖅᓴᑦᑎᐊᕐᒪᑕ ᐃᖅᑲᓇᐃᔭᖅᑎᖃᑦᑎᐊᕈᒪᓪᓗᑎᒃ 

ᐊᔪᓐᖏᑦᑐᓂᑦ ᑕᒫᓃᓛᒃ ᓄᓇᑦᑎᓐᓂ. (ᑐᓵᔨᑎᒍᑦ) 

ᐅᒃᐱᕈᓱᑦᑎᐊᕋᑦᑕ ᐱᑦᑎᐊᕆᐊᖃᕐᓂᖏᓐᓄᑦ ᑕᕝᕙᓂ 

ᐃᖅᑲᓇᐃᔭᖅᑎᑦᑎᓐᓂᑦ ᒐᕙᒪᒃᑯᓐᓂ 

ᐅᒃᐱᕆᔭᐅᑦᑎᐊᕐᓇᖁᓪᓗᑕ ᑕᖅᑳᓂᒥᐅᓄᑦ. ᓄᓇᕗᑦ 

ᒐᕙᒪᒃᑯᖓᑦ 

ᐊᑭᐅᓐᖏᓕᐅᖅᑐᖃᑐᐃᓐᓇᕆᐊᖃᕐᓂᖓ 

ᐃᖅᑲᓇᐃᔭᖅᑎᐅᑉ ᓇᖕᒥᓂᖁᑎᖏᑦ ᐊᒻᒪᓗ 

ᐱᔭᒃᓴᕆᔭᖏᑦ ᓴᖅᑭᓗᐊᖅᑕᐃᓕᖁᓪᓗᒋᑦ. 

 

ᓄᓇᕗᑦ ᒐᕙᒪᒃᑯᖓᑦ ᐊᖏᖅᓯᒪᕗᑦ 

ᐱᓕᕆᓂᖃᑦᑎᐊᖅᑐᓂᑦ ᐃᖅᑲᓇᐃᔭᖅᑎᖃᕈᒪᓪᓗᑎᑦ 

ᑭᐅᔪᓐᓇᑦᑎᐊᖅᑑᓗᑎᒡᓗ ᑕᖅᑳᓂ 

ᐱᔨᑦᑎᕋᖅᐸᒃᑕᒥᓄᑦ ᓄᐃᔪᖃᖁᓪᓗᒍ 

ᐱᐅᓂᕆᔭᐅᔪᓂᑦ ᑕᑎᒋᔭᐅᔪᓐᓇᕐᓂᖃᖅᑐᒥᒃ. 

ᑲᑎᒪᔩᑦ ᐃᓱᒫᓘᑎᓪᓗᐊᑕᖃᖅᐸᑕ, 

ᐃᒪᐃᖁᒐᔭᖅᑕᒃᑲ ᓂᕈᐊᖅᑎᖏᓐᓄᓪᓘᓐᓃᑦ 

ᑐᓴᖅᑎᑕᐅᖃᑦᑕᖁᓪᓗᒐ 

ᖃᐅᔨᓴᖅᑕᐅᑎᑦᑎᖃᑦᑕᕐᓂᐊᕋᒃᑭᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᓄᓇᕗᑦ 

ᒐᕙᒪᒃᑯᒡᒎᖅ ᐅᒃᐱᕈᓱᑦᑎᐊᖅᑐᑦ ᑕᒪᑐᒥᖓ 

ᐅᖃᐅᓯᕆᔭᕐᓂᒃ. ᖃᓄᐃᒻᒪᓪᓕᑭᐊᖅ, ᐅᓇ 

ᐃᓱᒪᓇᖃᑦᑕᕐᒪᑦ ᐊᑐᖅᑎᑦᑎᔨᑕᖃᓐᖏᒻᒪᖅᑲᐃ 

ᑕᒪᒃᑯᓂᖓ ᒪᓕᒐᕐᓂᑦ 

ᐊᑐᕐᓂᕐᓗᖅᑕᐅᖏᓐᓇᖅᑐᐊᓘᖅᑰᔨᖃᑦᑕᖅᐸ? 

 

ᐅᕙᖓ ᑐᑭᓕᐅᑎᔪᒥᒃ ᐅᖃᕈᓐᓇᕋᓗᐊᖅᑐᖓ 

ᐅᕙᓂ ᑭᓯᐊᓂ ᐅᓇ ᐃᓂᒋᓐᖏᒻᒪᒍ 

ᑐᑭᓕᐅᔾᔨᓂᕐᒥᒃ ᐃᖅᑲᓇᐃᔭᖅᑐᓕᕆᓂᖅ 

ᐱᓗᐊᖅᑐᒥᒃ ᐃᓅᓯᕆᔭᐅᔪᓄᓪᓗ. ᑭᓯᐊᓂ 

ᑐᓴᕐᓇᐃᓐᓇᖃᑦᑕᖅᑎᓪᓗᒍ. 

 

ᓴᒡᓗᔪᐃᓐᓇᐅᔪᒃᓴᐅᓐᖏᓚᑦ ᐅᖃᖅᑐᑦ 

ᑕᐃᒪᐃᖃᑦᑕᕐᓂᕋᐃᓪᓗᑎᒃ. ᐅᓇ ᐊᐱᖅᑯᑎᒋᔪᒪᔭᕋ 

ᒥᓂᔅᑐᒧᑦ. ᑭᓇ ᐃᖅᑲᓇᐃᔮᒃᓴᒥᒃ ᓴᖅᑭᑎᑦᑎᔨᐅᕙ? 

ᑖᓐᓇ ᑐᑭᓯᑲᐃᓐᓇᓚᐅᕐᓚᒍ. ᐊᐅᓚᑦᑎᔩᑦ 

ᐱᓕᕆᕝᕕᐅᔪᒥ ᐃᓱᒪᖅᓱᖅᖢᓂ ᐃᒪᐃᑦᑐᒥᒃ 

ᐃᖅᑲᓇᐃᔮᒃᓴᒥᒃ ᓴᖅᑭᑦᑐᖃᕆᐊᖃᓕᕐᒥᔪᖅ, 

ᐅᕝᕙᓘᓐᓃᑦ ᑭᒃᑯᑦ ᑲᑎᒪᓪᓗᑎᖅᑲᐃ 

ᐃᒪᐃᑦᑐᓕᕆᔨᒥᒃ ᐃᖅᑲᓇᐃᔮᒃᓴᒥᒃ, ᑭᓇ 

ᓴᖅᑭᑎᑦᑎᔨᐅᖕᒪᖔᖅ 

ᑐᑭᓯᔪᒪᓐᖑᐊᐱᓕᕋᓗᐊᕐᒥᒐᒪ, ᐅᖃᖅᑎᑦᑎᔨ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓯᕗᓪᓕᖅᐸᐅᑎᑕᐅᖃᑦᑕᕆᐊᖃᕐᒪᑕ 

ᑕᒪᒃᑯᐊ ᐊᑐᐃᒐᐃᑦ ᒪᓕᒡᓗᒋᑦ, 

ᓯᕗᓪᓕᖅᐸᐅᑎᑕᐅᔭᕆᐊᖃᖅᖢᑎᑦ 

ᐃᖅᑲᓇᐃᔮᖅᑖᕐᓂᕐᒧᑦ ᓂᕈᐊᕐᓂᕐᒧᑦ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᐸᒌᖅᑐᓂᑦ, ᐃᓄᖕᓂᒃ 

ᓄᓇᑖᖃᑕᐅᓯᒪᔪᓂᑦ. 

 

ᐅᖃᖅᑎ, ᑕᒻᒪᕋᒪ.. ᑖᓐᓇ ᐊᑐᐊᒐᖅ ᓄᑖᖅ 

ᑐᖏᓕᖓᓂ ᐅᖃᓪᓚᖃᑎᒌᖃᑦᑕᕆᐊᖃᕐᒪᑕ  

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᐃᑲᓂ ᓄᓇᓖᑦ 

ᐊᕕᒃᑐᖅᓯᒪᓂᖓᓂ ᐱᓕᕆᑎᑦᑎᔨᓂᑦ ᑲᒪᔨᐅᔪᒧᑦ 

ᐊᒻᒪᓗᑦᑕᐅᖅ ᑭᖑᓪᓕᖅᐹᖅ ᐊᑐᐊᒐᖅ ᒥᓂᔅᑕᓄᑦ 

ᔫᓂ 2011-ᖑᑎᓪᓗᒍ ᐊᖏᖅᑕᐅᓚᐅᖅᖢᓂ 

ᑕᒪᒃᑯᐊ ᓯᕗᓪᓕᖅᐸᐅᑎᑕᐅᔭᕆᐊᖃᖅᐸᒃᖢᑎᑦ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ ᓄᓇᕗᑖᖅᓯᒪᔪᑦ 

ᑕᕝᕙᓂ ᑎᑎᕋᖅᑕᐅᓯᒪᓪᓗᑎᑦ. 

 

(ᑐᓵᔨᒃᑰᕈᓐᓃᖅᑐᖅ) ᑕᒪᒃᑯᐊᖏᓛᖅ, ᐅᖃᖅᑎ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓄᕐᓂᖅᓴᓂᑦ 

ᐃᖅᑲᓇᐃᔭᖅᑎᓂᑦ ᓴᖅᑭᑦᑎᖃᑦᑕᖅᑑᒐᓗᐊᑦ, 

ᑭᓯᐊᓂ ᑕᐃᓐᓇ ᑕᒪᑉᑕᓘᓐᓃᑦ ᐱᔾᔪᑎᒋᓪᓗᒍ 

ᑐᓂᓯᓯᒪᒐᑦᑕ ᐃᖅᑲᓇᐃᔮᓂᑦ ᓴᖅᑭᑦᑎᓂᕐᒥᒃ 

ᑕᒪᒃᑯᓄᖓ ᐊᓯᖏᓐᓄᑦ ᐱᓕᕆᕕᓐᓄᑦ, ᓲᕐᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᓚᑦᑐᓴᕐᕕᒃᑯᓐᓄᑦ ᐊᒻᒪ 

ᐃᓄᓕᕆᔨᒃᑯᓐᓄᑦ. ᑖᒃᑯᐊ ᑐᓂᔭᐅᓯᒪᒻᒪᑕ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓪᓗ ᑕᒪᒃᑯᐊᓗ ᐊᓯᖏᑦ 

ᒐᕙᒪᑐᐅᑉ ᓇᒻᒥᓂᖁᑎᒋᔭᖏᑦ… ᓇᒻᒥᓂᖅ 

ᐃᖅᑲᓇᐃᔮᓂᒃ ᓴᖅᑭᑦᑎᖃᑦᑕᕐᒪᑕ. ᐅᓄᖅᑐᑦ 

ᐱᓕᕆᐊᖃᖅᐸᑦᑐᐃᑦ ᐃᖅᑲᓇᐃᔮᖅᑖᑎᑦᑎᓂᕐᒥᒃ 

ᑕᒫᓂ ᓄᓇᕗᒻᒥ. ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᐱᕆᓚᐅᕐᓚᒋᑦᑐᖅ 

ᐊᐱᖅᑯᑎᒃᓴᒥᒃ ᐃᓚᖓᓂᒃ ᐊᑐᖏᓪᓗᖓ 

ᑐᑭᓯᓇᕆᐊᒃᑲᓐᓂᖔᕈᒪᓪᓗᖓ. ᑐᑭᓯᖅᑰᕋᑖᓐᖏᒻᒪᒍ 

ᐊᐱᖅᑯᑎᒋᔭᕋ, ᐅᖃᖅᑏ. ᐊᐱᕆᓇᓱᒃᑲᓗᐊᖅᑐᖓ 

ᐱᓕᕆᕝᕕᐅᔪᓂ ᑭᓇ ᐃᖅᑲᓇᐃᔮᒃᓴᒥᒃ 

ᓴᖅᑭᖁᔨᔨᐅᕙ? ᐃᒪᓐᓇᖔᖃᐃ ᐊᐱᕆᒍᒪ. ᐊᑐᓂ 

ᐱᓕᕆᕝᕕᐅᔪᓂᒃ ᑭᓇ ᐃᖅᑲᓇᐃᔮᒃᓴᒥᒃ 

ᓴᖅᑭᖁᔨᔨᐅᕙ? 

 

ᑭᓇ ᐅᖃᖅᑎᐅᕙ ᐃᒪᐃᑦᑐᓕᕆᔨᒥᒃ 

ᓴᖅᑭᑦᑐᖃᕆᐊᖃᓕᕐᒥᔪᖅ ᐅᕝᕙᓘᓐᓃᑦ 

ᐃᒪᐃᑦᑐᓕᕆᔨᒥᒃ? ᑐᑭᓯᓇᖅᓯᕚᓪᓕᕐᓂᕈᒪ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖅᑖᕆᐊᓖᑦ ᓇᒥ  

ᓄᓇᕗᒻᒥ ᐊᒻᒪᓗ ᓇᓪᓕᐊᓐᓄᑦ 

ᐃᖅᑲᓇᐃᔮᖅᑖᕋᓱᐊᖅᑐᓄᑦ ᐱᒻᒪᖔᑦ 

ᓇᓗᓇᑦᑎᐊᕐᒪᑦ ᑕᒪᓐᓇ ᑭᐅᒋᐊᖓ. 

 

ᐅᓇ ᐆᒥᖓ ᐃᖅᑲᓇᐃᔮᒥᒃ ᓴᖅᑭᑦᑎᓂᐊᖅᐸ, 

ᐃᖅᑲᓇᐃᔭᖅᑐᓕᕆᔨᐅᔪᐃᑦ ᑖᒃᑯᐊ ᐱᓕᕆᕕᐅᔪᐃᑦ 

ᐃᖅᑲᓇᐃᔮᒥᒃ ᓄᖅᑲᖅᑐᖃᕐᓂᖅᐸᑦ 

ᐅᖃᖅᐸᓪᓕᐊᓕᖃᑦᑕᖅᑐᐃᑦ ᑕᒪᒃᑯᓄᖓ 

ᐊᖏᔪᖅᑳᒥᓐᓄᑦ ᑭᓇᒃᑯᓐᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᒋᐊᖃᕐᓂᐊᓕᒫᕐᒥᓂᒃ. 

ᐊᓯᖏᓐᓂᒃ ᐃᖅᑲᓇᐃᔮᔅᓴᓂᒃ 

ᓴᖅᑭᑦᑎᕙᓪᓕᐊᓂᕐᒥᑦᑕᐅᖅ ᐊᓯᖏᑦ ᐱᓕᕆᕕᐅᑉ 

ᓲᕐᓗ ᐃᓄᓕᕆᔨᒃᑯᓐᓄᑦ ᐱᓕᕆᕕᐅᑉᐸᑦ 

ᑕᐃᒃᑯᓄᖓᓕ ᑲᒪᒋᔭᐅᖔᕐᖓᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᓐᖏᒻᒪᑦ. 

ᑖᓐᓇ ᑭᐅᓪᓚᕆᓪᓗᒍ ᐃᒪᓐᓇᓪᓚᑦᑖᖅ ᐃᒃᑯᐊ 

ᐃᖅᑲᓇᐃᔮᖅᑎᑦᑎᔨᐅᓂᐊᖅᑐᑦ 

ᐅᖃᕈᓐᓇᓪᓚᕆᓐᖏᑦᑐᖓ ᓇᓗᓇᖅᑎᓪᓗᒍ ᑭᓱᒥᒃ 

ᐅᖃᐅᓯᖃᓪᓚᑦᑖᕐᒪᖔᑦ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ 

ᐅᓄᖅᑐᒻᒪᕆᐊᓗᐃᑦ ᓄᓇᕗᒻᒥᐅᑦ 

ᖃᐅᔨᒪᓇᓱᒋᖃᑦᑕᕐᒪᑕ ᑕᐅᑐᒐᓱᒋᖃᑦᑕᖅᖢᑎᒡᓗ 

ᐃᓱᒪᖃᑦᑕᖅᖢᑎᒡᓗ ᑕᒪᓐᓇ ᐃᖅᑲᓇᐃᔭᖅᑎᑖᕐᓂᖅ 

ᐊᑐᕐᓂᓗᒃᑕᐅᒐᔪᓗᐊᖃᑦᑕᖅᑐᖅ ᓄᓇᕗᑦ 

ᐃᖅᑲᓇᐃᔭᖅᑎᖏᑕ ᐃᓗᐊᓂ ᐱᓗᐊᖅᑐᒥ 

ᐊᖓᔪᖅᑲᐅᑕᐅᔪᓄᑦ ᐃᓚᒥᖕᓂᒃ ᐱᖃᓐᓇᕆᔭᒥᖕᓂᒃ 

ᖃᐅᔨᒪᔭᒥᖕᓂᒡᓗ 

ᐃᖅᑲᓇᐃᔭᖅᑎᑖᖅᑎᑦᑎᓗᐊᖃᑦᑕᖅᑐᑦ. 

ᐅᖃᖅᑲᐅᒐᒪ ᓴᒡᓗᔪᐃᓐᓇᐅᔪᒃᓴᐅᓐᖏᓚᑦ. ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᐅᓪᓗᒥ 

ᑕᒪᑐᒥᖓ ᐃᓱᒫᓘᑎᖃᕈᓂ ᖃᐅᔨᒪᓇᓱᒋᒍᓂ 

ᐅᓗᕆᐊᓱᓐᖏᑦᑎᐊᕐᓗᓂ ᓯᕘᕋᓐᖏᑦᑎᐊᕐᓗᓂ ᓇᒧᑦ 

ᐅᖃᕐᕕᖃᕈᓐᓇᖅᐸ ᐃᒪᐃᓐᓇᓱᒋᓐᓈᓗᓂ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᐊᑎᕋ H-ᒥᒃ ᐱᒋᐊᖅᑎᒐᓱᒃᑲᕕᐅᒃ. 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᖏᑦ 

ᐊᑐᖃᑦᑕᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᓯᕗᓪᓕᐅᔾᔭᐅᓯᒪᔪᓂᒃ ᐃᖅᑲᓇᐃᔮᒃᓴᓄᑦ 

ᐃᖅᑲᓇᐃᔭᖅᑎᓕᒫᑦ ᑕᐃᒃᑯᐊᓗ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᐊᑐᖅᖢᑎᑦ.  

 

ᑕᐃᒪᓕ ᖃᐅᔨᔪᖃᕈᓂ ᐃᖅᑲᓇᐃᔭᖅᑎᑖᕐᓂᕐᒥᓂᒃ 

ᐃᓚᖓ ᐃᖅᑲᓇᐃᔭᖅᑖᕋᓱᒃᑐᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒻᒥᓂᒃ ᓴᓂᕐᕙᕆᐊᓖᑦ 

ᕿᒥᕐᕈᓇᖃᑕᐅᓂᐊᓐᖏᒻᒪᑦ ᐃᖅᑲᓇᐃᔭᖅᑖᕋᓱᒃᑐᒥᒃ 

ᐊᐱᖅᓱᑲᑕᓕᖅᑎᓪᓗᒋᑦ ᐃᓚᐅᔭᕆᐊᖃᓐᖏᒻᒪᑦ. 

ᑖᓐᓇᓗ ᐃᖅᑲᓇᐃᔮᖅᑖᕋᓱᒃᑐᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓕᕆᔭᕆᐊᓖᑦ ᒪᓕᒡᓗᒋᑦ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐱᖁᔭᕐᔪᐊᖏᑦ 

ᒪᓕᒐᖏᓪᓗ. 

 

ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑏᑦ 

ᐊᔪᐃᓐᓇᕆᐊᕈᓐᓇᖅᑐᑦ ᐃᖅᑲᓇᐃᔮᒃᓴᒥᒃ 

ᑐᓂᔭᐅᕐᓂᖏᒃᑯᑎᑦ ᐊᑐᕐᓗᒋᑦ ᐊᔪᐃᓐᓇᕆᐊᕐᓂᕐᒧᑦ 

ᒪᓕᒐᖏᑦ BNC 13 ᐊᑐᕐᓗᒍ. ᑖᒃᑯᐊ 

ᕿᒥᕐᕈᓇᒍᓐᓇᖅᑐᑦ ᖃᓄᐃᑦᑐᑐᐃᓐᓇᑦᑎᐊᓂᒃ 

ᒪᓕᒐᓕᐅᖅᑏᑦ ᑐᓴᖅᓯᒪᒍᑎᒃ ᐃᓚᒥᖕᓂᒃ 

ᐃᖅᑲᓇᐃᔭᖅᑎᑖᖃᑦᑕᖅᑐᓂᒃ ᑐᓴᖃᑦᑕᕈᑎᒃ 

ᐱᓕᕆᕝᕕᕗᑦ ᖃᐅᔨᒪᑎᑕᐅᖃᑦᑕᕆᐊᖃᖅᑐᑦ 

ᐅᕝᕙᓘᓐᓃᑦ ᐅᕙᓐᓄᑦ ᐅᖃᑦᑎᐊᒻᒪᕆᒡᓗᑎᒃ 

ᖃᐅᔨᒋᐊᖅᑕᐅᑎᑦᑐᓐᓇᖃᑦᑕᕐᓂᐊᕋᒃᑯ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑲᑎᒪᔩᑦ ᖃᐅᔨᓂᐊᖅᐳᑦ ᓯᕿᓐᖑᔭᖅ ᓈᒻᒪᒃᓯᖕᒪᓈᓯᑦ 

ᐊᐱᖅᓱᕐᓇᖅ ᐃᓱᓕᒻᒪ. ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐃᓱᓕᒻᒪᑦ. ᓅᓐᓂᐊᖅᐳᒍᑦ ᑲᑎᒪᔾᔪᑎᒃᓴᖅᑎᓐᓄᑦ. 7. 

ᑲᑎᒪᔾᔪᑎᒃᓴᑦᑎᓐᓂᑦ ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖓᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᑲᑎᒪᔨᕋᓛᑦ ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

13. ᑲᑎᒪᔾᔪᑎᒃᓴᑦᑎᓐᓂᑦ ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᑲᒪᔪᖅ ᐊᐅᓚᑦᑎᔨᒃᑯᓐᓄᑦ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 259 - 3(3): 2009-

2010-ᒥ ᐊᕐᕌᒎᑕᒫᑦ ᐅᓂᒃᑳᖅ ᓄᓇᕗᒻᒥᑦ 

ᑭᒡᓕᓯᓂᐊᖅᑏᑦ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 260 - 3(3): 2010-

2011-ᒥ ᐊᕐᕌᒎᑕᒫᑦ ᐅᓂᒃᑳᖅ ᓄᓇᕗᒻᒥᑦ 

ᑭᒡᓕᓯᓂᐊᖅᑏᑦ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 261 - 3(3): 2011-

2012-ᒥ ᐊᕐᕌᒎᑕᒫᑦ ᐅᓂᒃᑳᖅ ᓄᓇᕗᒻᒥᑦ 

ᑭᒡᓕᓯᓂᐊᖅᑏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐱᖓᓱᓂᑦ ᓴᖅᑭᑦᑎᔪᒪᒐᒪ ᐅᖃᖅᑎᑦᑎᔩ. 

ᓯᕗᓪᓕᖅᐹᖅ, ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

2009-2010 ᑎᑭᓯᒪᔪᑦ ᑕᕝᕙᓐᖔᖅᑐᑦ ᓄᓇᕗᒻᒥᑦ 

ᑭᒡᓕᓯᓂᐊᖅᑏᑦ. ᐊᒻᒪᑦᑕᐅᖅ 2010-11 

ᐊᕐᕌᒍᑕᒫᖅᓯᐅᑏᑦ ᓄᓇᕗᒻᒥ ᑭᒡᓕᓯᓂᐊᖅᑏᑦ. ᐊᒻᒪ 

ᓱᓕ 2011-12 ᐊᕐᕌᒍᑕᒫᖅᓯᐅᑏᑦ ᓄᓇᕗᒻᒥ 

ᑭᒡᓕᓯᓂᐊᖅᑏᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 13. 

ᑲᑎᒪᔾᔪᑎᒃᓴᑦᑎᓐᓂᑦ ᓴᖅᑭᑎᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᑲᒪᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 262 - 3(3): ᐅᖃᐅᓯᕗᑦ 

ᐸᕐᓇᐅᑎᒃ - ᐊᑕᖏᐅᒪᒋᐊᖅᑐᖅ ᒪᓕᓪᓗᒍ 

ᐃᓕᓴᕆᔭᐅᔪᓄᑦ ᐅᖃᐅᓯᕐᓄᑦ ᒪᓕᒐᖅ 

ᐊᒻᒪᓗ ᐃᓄᐃᑦ ᐅᖃᐅᓯᖓᓐᓂᒃ 

ᓴᐳᒻᒥᔭᐅᓂᕐᒧᑦ ᒪᓕᒐᖅ 2012-2016 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓴᖅᑭᑦᑎᔪᒪᖕᒥᒐᒪ ᑖᒃᑯᓂᖓ 

ᐅᖃᐅᓯᐅᓂᕐᒧᑦ ᐸᕐᓇᐅᑕᐅᔪᓂᑦ ᐊᒻᒪᓗ 

ᐱᒋᐊᕈᑎᒃᓴᖏᓐᓂᑦ ᑖᒃᑯᐊ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᔭᐅᓂᖓᓂ ᐊᒻᒪᑦᑕᐅᖅ ᐅᖃᐅᓰᑦ 

ᐃᓕᑕᕆᔭᐅᓯᒪᓂᖏᑦ ᑕᒫᓂ ᓄᓇᕗᒻᒥ. 

ᐅᖃᖅᑎᑦᑎᔩ, ᑖᒃᑯᐊ ᐃᑲᔪᖅᑎᒋᒻᒪᕆᓚᐅᖅᑕᕗᑦ 

ᑕᕝᕙᓃᒻᒪᑕᑎᒃ ᒪᕐᕉᒃ ᔩᓂ ᐊᒻᒪᓗ ᓗᐃᑦ ᓄᓇᕗᑦ 

ᑐᓐᖓᕕᒃᑯᓃᓐᖔᖅᑑᒃ. ᐊᒻᒪᑦᑕᐅᖅ ᒫᒃ ᕘᑕᓐ 

ᐅᖃᐅᓯᕐᒧᑦ ᑲᒥᓴᓇᒧᑦ ᐊᓪᓚᕝᕕᖓᓃᓐᖔᖅᑐᖅ. 

 

ᐊᒻᒪᑦᑕᐅᖅ ᐅᖃᖅᑎᑦᑎᔩ, ᑕᐃᒪᐃᑦᑐᒥᑦ 

ᐱᔪᒪᔪᖃᒃᑲᓐᓂᕐᒥᒃᐸᑦ ᐅᓂᒃᑳᓂᒃ ᑕᕝᕙᓂ 

ᐱᑕᖃᒃᑲᓐᓂᕐᒥᔪᖅ ᓖᕕᑎ ᐊᑕᒍᔪᒃ ᐱᓯᒪᔭᖏᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᑲᑎᒪᔾᔪᑎᒃᓴᑦᑎᓐᓂᑦ ᓴᖅᑭᑦᑐᒍ. ᒥᔅᑕ ᓯᐅᑦᓴᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 263 - 3(3): 2009-

2011 ᐊᕐᕌᑕᒫᑦ ᐅᓂᒃᑳᖅ - ᓄᓇᕗᒻᒥ 

ᐃᓄᑐᐃᓐᓇᕐᓄᑦ ᐱᔪᓐᓇᐅᑎᖏᓐᓂᑦ 

ᐋᖅᑭᒃᓱᐃᔩᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᑕᐅᓯᕐᒥᑦ ᐅᓂᒃᑳᒥᒃ 

ᓴᖅᑭᑦᑎᔪᒪᔪᖓ ᒪᕐᕉᖕᓄᑦ ᐊᕐᕌᒎᖕᓄᑦ ᑐᕌᖓᔪᖅ. 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑭᒡᓕᓯᓂᐊᖅᑎᖏᓐᓄᑦ 

ᐊᕐᕌᒍᑕᒫᖅᓯᐅᑏᑦ 2009-10, 2010-11-ᒧᑦ 

ᑎᑭᑦᑐᒍᑦ. ᖁᔭᓐᓇᒦᒃ ᐅᖃᖅᑏ.  

 

ᓴᖅᑭᑕᐅᔪᖅ ᑎᑎᖅᑲᒃ 264 - 3(3): 2013-ᒥ 

ᐅᓪᓗᖅᓯᐅᑎᒃ ᓄᓇᕗᒻᒥ ᒪᓕᒐᓕᐅᕐᕕᐅᑉ 

ᑲᑎᒪᓂᒃᓴᖏᓐᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 265 - 3(3): ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒥᒃ 

ᐅᖃᖅᑎᒧᑦ ᐱᔾᔪᑎᓕᒃ: ᒥᓂᔅᑕ ᕗᕆᑦ ᓯᐊᓪ, 

ᒪᓕᒐᓕᐅᖅᑎ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 266 - 3(3): 

ᐅᖃᖅᑎᐅᑉ ᐱᔭᕆᐊᓕᖁᑎᖏᑦ 

ᓴᖅᑭᑎᑦᑎᖃᑦᑕᕆᐊᖃᓐᓂᕐᒧᑦ ᒪᓕᒐᑎᒍᑦ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

13. ᑲᑎᒪᔾᔪᑎᒃᓴᑦᑎᓐᓂᑦ. ᑎᑎᖅᑲᑦ ᓴᖅᑭᑕᐅᓂᖏᑦ.  

ᐱᖓᓱᓂᑦ ᓴᖅᑭᑕᒃᓴᖃᕋᒪ ᐅᓪᓗᒥ ᒪᓕᒃᖢᒋᑦ 

ᒪᓕᒐᐃᑦ ᓈᓴᐃᑎᖓ 3-2. ᓴᖅᑭᑦᑎᔪᒪᒐᒪ 

ᒪᓕᒐᓕᐅᖅᑏᑦ 2013 ᑲᑎᒪᔾᔪᐊᕐᓂᕆᕕᒃᓴᖓ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᑎᔩᑦ ᖃᐅᔨᒪᓂᐊᖅᑐᑦ ᑕᐃᒃᑯᐊ 

ᑲᑎᒪᕐᔪᐊᕐᓂᖅᓴᒧᑦ ᑐᕌᖓᔪᖅ ᑐᓴᒐᒃᓴᖃᕐᒪᑦ 

ᖃᖓᒃᑯᑦ ᓂᕈᐊᕕᒡᔪᐊᕐᓂᐊᕐᒪᖔᑕ 

ᑎᓴᒪᒋᓕᖅᑕᖓᓂ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ. 

 

ᒪᓕᒃᑐᒍ ᓈᓴᐅᑎᖓ 44 ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᓂᕐᒧᑦ ᒪᓕᒐᖅ. ᓴᖅᑭᑦᑎᕗᖓ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᖓᓐᓄᑦ 

ᐅᓂᒃᑳᖅ. 

 

ᐊᒻᒪᓗ ᓴᖅᑭᑦᑎᔪᒪᔪᖓ, ᐅᖃᖅᑏ, ᑎᑎᕋᖅᓯᒪᔭᖏᑦ 

ᓴᖅᑭᑕᐅᓯᒪᓐᖏᑦᑐᐃᑦ ᒪᓕᒐᖅᑎᒍᑦ 

ᓴᖅᑭᑕᐅᔭᕆᐊᓕᐅᒐᓗᐊᖅ ᐅᑯᐊ ᐊᖑᒻᒪᑎᑦᑎᐊᕐᒪᑕ 

ᑎᑭᑦᑐᒍ ᐅᒃᑐᐱᕆ 29, 2012 ᒪᓕᒐᓕᐅᕐᕕᖕᒥ 

ᑲᑎᒪᑎᓪᓗᑕ ᑎᑭᓯᓇᑦᑎᐊᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

13. ᑲᑎᒪᔾᔪᑎᑦᑎᓐᓄᑦ ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ. 15. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18, ᑐᒡᓕᐊᓂ 

ᐅᖃᓕᒫᖅᑕᐅᖑᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᒧᑦ ᒪᓕᒐᒃᓴᖅ 41, 42 ᐊᒻᒪᓗ 43. 

ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓂᐊᖅᑐᖅ. 

ᑕᐃᒪᓕ ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ 20 ᒥᓂᑦ 

ᕿᖃᕐᓂᐊᕋᑦᑕ. 

 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:30ᒥ ᑲᔪᓯᒃᑲᓂᖅᑐᑎᓪᓗ 

15:57ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ ᑲᔪᓯᒋᐊᕈᓐᓇᕋᑦᑕ. 

ᐅᓐᓄᓴᒃᑯᑦ. ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᖃᖅᓯᒪᒐᑦᑕ ᒪᓕᒐᒃᓴᖅ 41, 42, ᐊᒻᒪᓗ 

43. ᑲᑎᒪᔨᑐᐃᓐᓇᐃᑦ ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᒃᑯᓂᖓ ᕿᒥᕐᕈᓇᒍᒪᐃᓐᓇᖅᑐᒍ 

ᑲᔪᓯᓗᓂ ᕿᒥᕐᕈᓇᕐᓂᕆᔭᕗᑦ ᒪᓕᒐᒃᓴᖅ 43, 

ᐊᑭᑐᔪᖅᑐᕈᑎᔅᓴᓄᑦ 2013-2014-ᒧᑦ ᓄᓇᕗᒻᒥᓗ 

ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᖅᑕᖏᑦ ᐊᒻᒪᓗᑦᑕᐅᖅ 

ᐱᔭᕇᖅᐸᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᓄᑦᑕᐅᓯᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐱᕕᖃᕈᑦᑕ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐊᑐᕈᒫᖅᑕᖏᑦ 

ᕿᒥᕐᕈᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᔅᓱᒥᖓ ᑲᔪᓯᑲᐃᓐᓇᕈᒪᓪᓗᑕ 

ᐱᖁᔭᑎᕐᔪᐊᓄᑦ ᐊᑐᖅᑕᐅᔪᒃᓴᐅᑕᐅᔪᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? ᐊᖏᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᒥᓂᔅᑕᖑᔪᖅ ᐃᒡᓗᓕᕆᔨᕐᔪᐊᑯᓐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᖁᓪᓗᑎᒍ? ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᐃᖅᓱᒃᑏ, 

ᐅᑯᐊ ᐃᖅᑲᓇᐃᔭᖅᑎᖏᒃ ᐃᓯᖅᑎᑲᐃᓐᓇᓚᐅᒃᑭᒃ. 

 

ᖁᔭᓐᓇᒦᒃ ᐃᖅᓱᒃᑏ. ᒥᓂᔅᑕ ᑕᑉᑑᓇ 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᑦᑎᐊᓂᐊᕐᓗᓂᓗ 

ᑎᑎᖅᑲᖁᑎᑎᒍᑦ ᓇᓗᓇᐃᖅᓯᑲᐃᓐᓇᓚᐅᕆᑦ 

ᑖᒃᑯᐊ ᐃᑲᔪᖅᑏᒃᑭᒃ ᑭᒃᑰᒻᒪᖔᑕ. ᒥᓂᔅᑕ ᑕᑉᑑᓇ.  

 

ᐊᖓᔪᑳᖅ ᐲᑕ ᑕᑉᑑᓇ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ ᑕᓕᖅᐱᓐᓂ ᒥᔅᑕ ᐊᓚᐃᓐ ᕕᐅᕆᐅ 

ᐊᖓᔪᖅᑳᕆᔭᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᓴᐅᒥᓐᓄᑦ, ᒥᔅᑕ ᓗᐊᓐ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3101 

ᑎᒻᕗ ᐊᖓᔪᖅᑳᕆᔭᐅᔪᖅ ᑮᓇᐅᔭᕆᔨᒃᑯᖏᓐᓄᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ 

ᑐᓐᖓᓱᒋᑦᑎ. ᐃᒃᐸᒃᓴᖅ ᑲᑎᒪᓪᓗᑕ 

ᐱᓕᕆᐊᕆᓚᐅᖅᑕᕗᑦ ᒫᓐᓇ 

ᑲᔪᓯᒋᐊᑐᐃᓐᓇᕈᒪᓪᓗᖓ 

ᑲᔪᓯᒋᐊᖅᑎᑐᐃᓐᓇᕈᒪᓪᓗᓯ ᐅᑯᐊ ᑎᑎᕋᖁᑎᒃᑲ 

ᓈᒻᒪᒃᐸᑕ ᐅᖃᐅᓯᒃᓴᖃᕈᒪᔪᖃᓚᐅᕐᒪᑦ 

ᐊᐱᖅᑯᑎᒃᓴᖃᕈᓂᓗᓐᓃᑦ ᐊᐱᖅᑯᑎᒋᔭᕋ ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦ ᐃᒃᓯᕙᐅᑖᖅ ᒪᒥᐊᒃᐳᖓ 

ᐃᒃᐸᒃᓴᒃ ᐅᖃᐅᓯᕆᐊᓇᐅᓚᐅᖅᑕᒃᑲ ᐳᐃᒍᕋᒃᑭᑦ 

ᑎᑎᕋᖅᓯᒪᓐᖏᓇᒃᑭᑦ ᐊᓯᖔᓐᓂᒃ 

ᕿᓂᕐᓂᐊᓕᖅᐳᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᒥᓂᔅᑕ ᐃᒃᐸᒃᓴᖅ ᐅᖓᑖᓂᓗ 

ᐃᓛᒃ ᑕᓪᓕᕐᒥᕐᒥᐅᓚᐅᖅᑐᖅ ᓇᓗᓇᕈᓐᓃᕐᒪᑦ 

ᓄᓇᕗᒻᒥᐅᑦ ᑐᓴᒃᑯᓐᓂᕈᒪᓪᓚᕆᒻᒪᑕ ᑕᐃᒃᑯᐊ 

ᑲᔪᓯᖁᓪᓚᕆᑦᑕᕗᑦ ᐃᓪᓗᑦ ᓴᓇᔭᐅᔪᒪᔪᑦ 

ᐃᖅᑲᓇᐃᔭᖅᑎᓄᑦ ᐊᑐᕆᐊᖃᓪᓚᕆᑦᑐᑦ. 

 

ᓇᓗᓇᐃᕋᔭᖅᐸᑕ ᐱᐅᓂᖅᐹᖑᓪᓗᓂ. ᐊᒻᒪ ᑖᒃᑯᐊ 

ᑖᓐᓇ $5 ᒥᓕᐊᓐ-ᖑᒐᔭᖅᓱᑎᒃ 

ᓇᓗᓇᐃᒃᑯᑕᑐᐃᓐᓇᕐᒧᑦ ᐊᑭᖏᑦ ᑕᐅᑐᕋᓐᓈᖅᖢᒋᑦ 

ᑎᑎᕋᕋᒃᑭᑦ 14-ᖑᓇᔭᖅᑑᔭᕆᓚᐅᖅᖢᒋᑦ $5 

ᒥᓕᐊᒧᑦ ᓴᓇᒐᔭᕈᑦᑕ $350,000-ᖑᓗᓂ ᐊᑕᐅᓯᖅ 

ᐃᓪᓗ, ᑕᓪᓕᒪᐅᓕᖅᑲᖓᓗᑎᒃ ᐃᒻᒪᖃ 

ᐱᖓᓲᓇᔭᖅᑐᒃᓴᐅᔪᑦ ᑕᐃᒃᑯᐊ. ᐊᒻᒪ 

ᑐᓴᕋᑦᓴᖅᑕᖃᓐᖏᓐᓂᖓᓄᑦ 

ᓇᓚᐅᑦᓵᖅᑕᐅᓯᒪᑐᐃᓐᓇᖅᑐᓄᑦ $350,000 $8 

ᒥᓕᐊᒧᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ 

ᐊᑐᕋᔭᕈᑦᑎᒍ 14-ᖑᓇᔭᒐᓱᒋᓚᐅᖅᑕᒃᑲ ᒪᒥᐊᓇᖅ 

18.  

 

ᒥᓂᔅᑕ ᐅᖃᓚᐅᖅᖢᓂ 22-ᖑᓇᔭᖅᑰᖅᑐᒡᒎᖅ 

ᑕᐃᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ. ᑭᓯᐊᓂ 

ᐃᑲᔪᖅᑕᐅᔪᒪᓪᓚᕆᑦᑐᒍᑦ ᒥᓂᔅᑕᒧᑦ ᐱᓗᐊᖅᑐᒥᒃ 

ᐅᕙᓃᑦᑐᓕᒫᑎᒍᑦ. ᑕᐃᒃᑯᐊ ᑮᓇᐅᔭᑦ  

ᑐᓂᓂᐊᕈᑦᑎᒍ ᐊᑐᖅᑐᑦᓴᑦ ᓇᓃᓐᓇᔭᕐᒪᖔᑕ 

ᑐᓴᕈᒪᓐᓇᐅᒐᓗᐊᖅ. ᓄᓇᕗᑦ ᐅᕙᒍᑑᖅᑰᖏᑦᑐᑦ 

ᐅᕙᓂ ᑐᓵᔪᑦ ᖃᐅᔨᔪᒪᔪᑦ ᓄᓇᕗᒻᒥᐅᑦ 

ᓇᓃᓐᓇᔭᖅᑐᐊᐱᐅᕙᒃᑭᐊᖅ.  

 

ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᒧᑦ 

ᐃᑲᔪᖅᑕᐅᔪᒪᒐᓗᐊᖅᑐᒍᑦ. ᑭᓯᐊᓂ ᒥᓂᔅᑕ ᐅᓪᓗᒥ 

ᑲᑎᒪᓂᐊᕐᓂᕋᓚᐅᕐᒪᑦ ᑕᐃᒃᑯᐊ ᒥᓂᔅᑕ ᐅᓪᓗᒥ 

ᖃᓄᐃᓕᐅᖅᑲᐅᒻᒪᖔᕐᒥᒃ ᓯᕗᓪᓕᖅᐹᕐᒥᒃ 

ᑲᑎᒪᓂᐊᕐᓂᕋᓚᐅᕐᒪᒋᑦ ᖃᓄᐃᓕᖅᑲᐅᕙᒃᑭᐊᖅ 

ᑕᐃᒃᑯᐊ ᑲᑎᒪᓂᐊᕐᓂᕋᓚᐅᖅᑕᖏᑦ, ᑕᕝᕗᖓᖃᐃ 

ᐅᓂᒃᑳᕈᓐᓇᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑲᑎᒪᓂᕆᓂᕆᔭᕗᑦ 

ᑕᐃᒃᑯᐊ ᐃᑲᔪᖃᑎᒌᓐᓂᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ ᑖᒃᑯᐊ 

ᐱᒋᐊᕈᑎᑐᐃᓐᓇᕈᓗᒻᒪᑦ ᐊᖏᖃᑎᒌᒍᑎᒋᓯᔭᕗᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖏᑦ 

ᐱᖃᑎᒋᓪᓗᒍ ᑖᒃᑯᐊ ᐊᖏᓂᖅᐹᖑᔪᖅ ᑕᐃᓐᓇ 

ᐃᒡᓗᑖᕆᐊᕐᓂᖅᐸᐅᔪᖅ ᕿᒥᕐᕈᓇᒃᑕᐅᓐᖏᑦᑐ 

ᑕᐃᒃᑯᐊ ᐃᒡᓗᒃᓴᖏᑦ ᐃᖅᑲᓇᐃᔭᖅᑏᑦ ᓇᓕᐊᓐᓂ 

ᐃᓪᓗᑖᕆᐊᖃᕐᓂᖅᐹᖑᒻᒪᖔᖅ ᕿᒥᕐᕈᓇᒍᑏᑦ 

ᐊᑐᖅᖢᒋᑦ. ᒪᕐᕉᓐᓂᒃ ᑕᓪᓕᒪᓂᒃ ᐃᒡᓗᖃᖅᑐᓂᒃ 

ᑲᑎᓐᖓᔪᓂᒃ ᐃᖃᓗᑦᑑᑦᑎᐊᕐᒥ. ᑕᓪᓕᒪᐃᑦ ᑕᐃᒃᑯᐊ 

ᐃᓄᖃᓐᖏᑦᑐᖅ ᐃᖅᑲᓇᐃᔭᖅᑏᑦ ᐃᓪᓗᖏᑦ. 9-

ᖑᔪᓂᓪᓗ ᐃᖅᑲᓇᐃᔮᒃᓴᓂᒃ 

ᐃᓄᒃᑕᐅᑎᒃᓯᓇᓱᒃᖢᑎᒃ 103-ᓂᑦ ᒫᓐᓇ. ᒪᓕᒃᖢᒋᑦ 

ᑕᐃᒃᑯᐊ ᑭᓐᖒᒪᔭᐅᔪᓄᑦ ᖃᐅᔨᓴᕈᑕᐅᓯᒪᔪᑦ 

ᑕᐃᓐᓇ ᓯᕗᓪᓕᐅᔾᔭᐅᓯᒪᔪᒻᒪᑦ. 

 

ᐊᒻᒪ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ ᐃᖃᓗᐃᑦ, 

ᐋᓯᑦ, ᐃᓪᓗᑖᕆᐊᓖᑦ ᖃᐅᔨᓴᖅᑕᐅᑎᓪᓗᒋᑦ 

ᒪᕐᕉᓐᓂᒃ ᑕᓪᓕᒪᓂᒃ ᑲᑎᓐᖓᐅᖅᑐᓂᒃ 

ᐃᓪᓗᓕᐅᕐᓗᑎᒃ ᐅᑕᖅᑭᔪᓂ ᐃᒡᓗᑖᕋᓱᒃᑐᑦ 50 

ᐳᓴᒥ ᐊᑕᐅᓯᕐᒥᒃ ᐃᓪᓗᕈᓯᓖᑦ ᐊᒻᒪᓗ ᒪᕐᕉᓐᓂᒃ 

ᐃᓪᓗᕈᓯᓖᑦ ᐅᑕᖅᑭᔭᐅᒻᒪᑕ ᓄᓇᕗᒻᒥ 

ᐃᓪᓗᑖᕆᔭᐅᓂᐊᕐᓗᑎᒃ. ᑐᒡᓕᐊ, 

ᓇᓗᓇᐃᖅᓯᓚᐅᖅᑐᒍᑦ ᒪᓕᒃᖢᒋᑦ ᑕᐃᒃᑯᐊ 

ᑭᓐᖔᒪᔭᐅᔪᑦ ᐊᕐᕕᐊᓂ ᒪᕐᕉᒃ ᑕᓪᓕᒪᐃᑦ ᐃᒡᓗᐃᑦ 

ᑲᑎᓐᖓᐅᖅᑐᑦ ᐊᒻᒪ ᐱᖃᑖ ᐃᖃᓗᖕᓂ, ᐅᑕᖅᑭᔪᑦ 

ᐅᓄᕐᓂᖅᐹᖑᖃᑕᐅᖕᒪᑕ ᐃᒡᓗᑖᕋᓱᒃᑐᑦ. 

ᓇᓗᓇᐃᓚᐅᖅᑕᕗᑦ ᑖᒃᑯᐊ ᖃᐃᔨᓴᕈᑏᑦ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓚᒍᑏᓂᓛᒃ ᐊᑐᖅᖢᒋᑦ ᐊᒻᒪ ᐱᖃᑖ 

ᑲᖏᖅᑐᒑᐱᒃ ᐊᑕᐅᓯᕐᒥ ᐃᒡᓗᓕᐅᕐᓗᑎᒃ 

ᐊᒻᒪᓗᑦᑕᐅᖅ ᐱᖓᔪᒋᓕᕋᔭᖅᑕᖓ 

ᓯᕗᓪᓕᖅᐹᖑᔪᖅ. ᓯᕗᓪᓕᐅᔾᔭᐅᓯᒪᔪᑦ 44 

ᐳᓴᖑᓪᓗᑎᒃ ᐊᑕᐅᓯᕐᒧᑦ ᐃᒡᓗᕈᓯᓕᖕᒧᑦ ᒪᕐᕉᖕᓂᒡᓗ 

ᐃᒡᓗᕈᓯᓕᖕᓄᑦ ᐃᒡᓗᓄᑦ. 

 

ᐃᒃᓯᕙᐅᑖᖅ, ᑖᓐᓇ ᐱᒋᐊᕈᑎᑐᐃᓐᓇᕈᓗᖕᒪᑦ 

ᐱᓕᕆᔭᐅᒃᑲᓐᓂᕆᐊᖃᖅᑑᒍᓗᐊᖅ ᐃᒻᒪᖄ ᑖᓐᓇ 

ᑐᑭᒧᐊᒍᑎᒋᔪᓐᓇᕐᓗᒍ ᐅᖃᓚᐅᖅᑎᓪᓗᖓ 

ᑕᐃᒪᓐᓇ. ᑕᐃᒪᓐᓇ ᐲᖅᓯᒐᔭᕐᒪᑦ 

ᐃᓱᒪᖅᓱᕈᓐᓇᕐᓂᕆᔭᑦᑎᓐᓂᒃ 

ᓇᒧᖓᖅᑎᑕᐅᔭᕆᐊᖃᕋᔭᕐᒪᖔᑕ ᐃᒡᓗᐃᑦ 

ᐅᓄᖅᓯᒋᐊᖅᑎᑦᑎᔾᔪᑎᐅᒐᔭᖑᐊᖅᑐᖅ ᐃᒡᓗᓄᑦ. 

ᑖᒃᑯᐊ ᑕᕝᕙ ᐋᖅᑭᒃᑕᐅᓚᐅᖅᑐᑦ ᐃᒃᓯᕙᐅᑖᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᓯᕗᒧᐊᒍᑎᒋᐊᕐᔪᒃᑕᓯ. ᐊᑕᐅᑦᑎᒃᑯᓪᓗ 

ᓇᓗᓇᓚᐅᖏᒻᒪᑦ ᐅᖃᖅᑰᔨᓚᐅᖏᒻᒪᑦ ᑖᒃᑯᓂᖓ 

ᑭᓐᖔᒪᔨᐅᔪᓄᑦ 

ᖃᐅᔨᓴᐃᒃᑲᓐᓂᕆᐊᖃᖅᑰᖅᑑᒍᓗᐊᑦ 

ᐃᒡᓗᑖᖑᔭᕆᐊᖃᖅᑐᓄᑦ 900-ᓂᒡᒎᖅ 

ᐃᒡᓗᑖᕆᐊᖃᕐᒪᑕ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ. 

ᑖᓐᓇ ᐅᒃᐱᕐᓇᕋᓗᐊᕐᒪᖔᑦ ᓈᓴᐅᑎ 

ᖃᐅᔨᒪᖏᖢᖓ ᖃᐅᔨᓴᐃᔭᕆᐊᖃᕋᔅᓯ 

ᑭᓐᖔᒪᔭᐅᔪᓂᒃ ᐃᒡᓗᑖᕆᔭᐅᔭᕆᐊᖃᖅᑐᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ ᖃᐅᔨᒪᑦᑎᐊᖏᓐᓇᒃᑯ ᐅᓇ. 

 

… ᐃᓱᒪᒃᓴᖅᓯᐅᕈᑎᒋᔪᓐᓇᖅᓯᓚᐅᖅᐱᓯᐅᒃ 

ᐃᒡᓗᓕᕆᔨᒃᑯᑦ ᐃᒡᓗᒃᓴᖁᑎᒋᔭᖏᓐᓂᒃ 

ᑐᓄᓯᐅᖃᐃᓂᐊᕐᓂᖅ ᑭᓱᓂᒃ ᐱᔭᕆᐊᖃᖅᐸᑦ 

ᑐᓴᒐᒃᓴᖃᒃᑲᓐᓂᕐᓂᖅ ᑲᑎᒪᑐᐃᓐᓇᖅᑎᓪᓗᑕ 

ᑐᓂᓗᒋᑦ ᓇᓗᓇᐃᖅᑕᐅᑦᑎᐊᒃᑲᓐᓂᕐᓂᐊᕐᒪᑦ 

ᓇᓗᓇᐃᖑᒃᑲᓐᓂᕐᓂᐊᕐᒪᑦ $8 ᒥᓕᐊᓐᑖᓚᔅ 

ᐊᑐᖅᑕᐅᔪᒪᔪᖅ. ᐃᑲᔪᕐᓂᖃᕋᔭᖅᑰᖅᑐᖅ ᑲᑎᒪᔨᓄᑦ 

ᐃᖅᑲᓇᐃᔭᒃᑲᓐᓂᕆᐊᖃᕋᔅᓯ ᐋᖅᑭᒃᓱᐃᒃᑲᓐᓂᕐᓗᓯ 

ᑖᓐᓇ $8 ᒥᓕᐊᓐᑖᓚ ᓈᒻᒪᒃᑲᓗᐊᕐᒪᖔᑦ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ.  ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄᓛᒃᑲᓐᓂᖅ ᕿᒥᕐᕈᓇᓚᐅᕋᑦᑎᒍᑦ 

ᑭᓐᖔᒪᔭᐅᔪᓄᑦ ᕿᒥᕐᕈᓇᒃᑕᐅᓯᒪᔪᑦ ᑕᐃᒃᑯᓇᓂ 

ᓈᓴᖅᑕᐅᓯᒪᓂᑯᓂᒃ ᕿᒥᕐᕈᓇᒃᑲᑦᑕ ᑕᓪᓕᒪᐃᑦ 

ᑲᑎᓐᖓᔪᑦ ᐃᒡᓗᐃᑦ ᐊᑕᐅᓯᖅ ᐃᒡᓗᕐᔪᐊᖅ 

ᐃᖃᓗᖕᓂ ᒪᕐᕉᒃ ᑕᓪᓕᒪᓂ ᐃᒡᓗᕐᔪᐊᖃᖅᑐᑦ ᐊᑐᓂ 

$2.1 ᒥᓕᐊᖑᔪᖅ. ᐊᕐᕕᐊᓂ ᒥᒃᓴᐅᓴᑐᐃᓐᓇᖅᑐᖅ 

ᑖᓐᓇ $1.9 ᒥᓕᐊᖑᓪᓗᓂ ᐊᑭᖓ ᑲᖏᖅᖢᒑᐱᖕᒥ 

$2 ᒥᓕᐊᓐ ᑕᓪᓕᒪᐃᑦ ᐃᒡᓗᐃᑦ ᑲᑎᓐᖓᐅᖅᑐᑦ 

ᐊᑕᐅᓯᕐᒥ. ᑕᒃᑯᐊ ᑎᑎᕋᖅᑕᐅᓯᒪᑦᑎᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓐᖓᕕᒋᔭᐅᓪᓗᑎᒃ 

ᕿᒥᕐᕈᓇᒍᑕᐅᓚᐅᖅᑐᑦ ᑭᓐᖔᒪᒃᓯᖕᒪᖔᑕ 

ᐃᒡᓗᓕᒃᓴᓂ ᖃᓄᐃᑦᑐᓂᒃ ᑭᓐᖔᒪᒃᓯᕐᒪᖔᑕ 

ᖃᐅᔨᓴᕈᑕᐅᓚᐅᖅᑐᓂᒃ ᐃᒡᓗᑖᕋᓱᒃᑐᓪᓗ ᐅᑕᖅᑭᔪᑦ 

ᐅᓄᕐᓂᕆᔭᖏᑦ ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᒻᒥ 

ᐃᖃᓗᐃᑦ ᐃᓚᒋᔭᐅᖃᑕᐅᓪᓗᓂ, ᑲᖏᖅᖠᓂᖅ 

ᐊᒻᒪᓗ ᐃᖃᓗᒃᑑᑦᑎᐊᖅ. ᑖᒃᑯᐊ ᓇᖕᒥᓂᖅ 

ᐃᒡᓗᖁᑎᖃᐅᖅᑐᐊᓗᖕᒪᑕ ᓇᖕᒥᓂᖅ 

ᓂᐅᕕᖅᑕᐅᔪᓐᓇᖅᑐᓂᒃ ᓲᕐᓗ ᐃᖃᓗᐃᑦ 

ᐅᒃᑑᑎᒋᓗᒍ ᐱᕈᑲᓪᓚᒃᑐᒻᒪᕆᐊᓗᖕᒪᑦ ᐃᖃᓗᐃᑦ 

ᒪᑯᐊᓗ ᑲᑎᓐᖓᔪᐊᓗᐃᑦ ᖁᓕᕇᒃᑐᐊᓗᐃᑦ 

ᐊᒥᓱᐊᓗᐃᑦ ᓴᓇᔭᐅᕙᓪᓕᐊᓪᓗᑎᒃ ᐃᒻᒥᑰᖅᑐᑦ 

ᐊᑐᖅᑕᐅᔪᒃᓴᑦ ᓱᓖᓛᒃ ᒐᕙᒪᒃᑯᑦ ᓯᕗᓪᓕᐅᔾᔨᓯᒪᕗᑦ 

ᐃᖃᓗᖕᓂ ᓇᖕᒥᓂᕐᓗ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᒃᓴᓄᑦ ᓴᓇᓇᓱᒃᖢᑎᒃ ᓯᕗᓪᓕᐅᑎᓯᒪᔭᖏᑦ 

ᑕᐃᒫᑦᑎᐊᖑᔪᓇᖏᑦᑐᖅ. ᐅᕙᓂ ᓇᖕᒥᓂᕆᔭᐅᔪᑦ 

ᐃᒡᓗᑦ ᐅᓄᖅᑐᐊᓗᐃᑦ ᐊᑐᖅᑕᐅᔪᓐᓇᖅᑐᑦ 

ᖁᓕᕇᕌᓗᐃᑦ ᐅᓄᖅᑐᐊᓗᖕᒪᑕ ᑭᓇᑐᐃᓐᓇᕐᒧᑦ 

ᐃᓯᖅᑕᐅᔪᓐᓇᖅᑐᑦ. 

 

ᒥᓂᔅᑕᕆᔭᐅᔪᖅ ᐅᓂᒃᑳᓛᖅᐲᑦ ᓇᖕᒥᓂᕆᔭᐅᔪᓂᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑲᒃᑯᓄᖓ ᐃᓄᑐᐃᓐᓇᕐᓄᑦ ᓱᖕᒪᑦ ᓂᐅᕕᖏᓚᓯ 

ᑕᓪᓕᒪᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖃᐅᔨᒪᔪᒃᓴᐅᕗᖅ ᑖᓐᓇ ᒥᔅᑕ ᑰᓕ, 

ᐄ, ᑕᒫᓂ ᐅᓄᖅᑐᑦ ᓇᒻᒥᓂᕆᔭᐅᒻᒪᑕ 

ᓂᐅᕕᖅᑕᐅᔪᓐᓇᖅᑐᑦ. ᐊᒻᒪᓗ ᒥᔅᑕ ᑰᓕ 

ᖃᐅᔨᒪᔪᒃᓴᐅᒋᕗᖅ ᓇᓗᓇᐃᖅᑐᐃᓯᒪᔪᒍᑦ 

ᐃᒡᓗᓕᐅᕐᕕᒃᓴᓂᑦ ᓄᓇᓂᑦ ᐃᒡᓗᓕᕆᔨᕐᒧᐊᑯᓐᓄᑦ. 

ᑕᐃᒃᑯᐊ ᐊᑐᖅᑐᐊᒐᒃᓴᓐᖑᖅᑎᑕᐅᖃᑦᑕᖅᑐᑦ 

ᐊᑭᖏᑦ ᑕᑯᓐᓇᕈᕕᒋᑦ, ᐊᒃᓱᐊᓗᒃ ᐊᑭᑐᔪᑦ. 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕈᓐᓇᖅᑑᒐᓗᐊᑦ. 

 

ᑭᓯᐊᓂ ᓂᐅᕕᖅᑕᒥᓂᖅᐳᑦ ᓯᑎᒃᑯᓐᓂᑦ 

ᐃᓱᒪᒋᓪᓗᒋᑦ ᖃᓄᖅᑑᕈᑎᒋᒃᑲᓐᓂᕆᐊᖃᖅᑕᕗᑦ. 

ᒪᑯᐊᓗ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᒃᓴᐃᑦ 

ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 

ᐊᑭᓪᓕᒋᐊᖅᑕᐅᓯᒪᓗᑎᑦ ᐊᑐᖅᑕᐅᔪᓐᓇᖅᑐᑦ. 

 

ᐃᒃᓯᕙᐅᑕᖅ, ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑦ 

ᐅᓂᒃᑳᒃᑲᓐᓂᖁᔭᕋᓗᐊᕋ ᑕᒪᑐᒧᖓ ᐊᐱᖅᑯᑕᐅᔪᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑕᑉᑑᓇ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒃᑯᑭᐊ ᐊᑐᖃᑦᑕᖅᑐᑦ ᑭᒃᑯᑐᐃᓐᓇᐃᑦ 

ᐊᑐᒐᒃᓴᖏᓐᓂᑦ ᐊᑭᓪᓕᒋᐊᖅᓯᒪᔪᓂᑦ, ᑕᐃᒃᑯᐊᓗ 

ᑐᓴᐅᒪᔾᔪᑏᑦ ᐱᓯᒪᔭᕗᑦ 58 ᐳᓴᖏᑦ $60-ᓂᑦ 

ᐊᑭᓖᖃᑦᑕᖅᑐᑦ ᑕᖅᑭᑕᒫᑦ ᐅᓄᖏᓂᖅᓴᓂᓪᓘᓐᓃᑦ  

ᑮᓇᐅᔭᓕᐅᖏᓂᖅᓴᓄᑦ ᑕᐃᒃᑯᐊ 

ᐊᑐᖅᑕᐅᖃᑦᑕᕐᒪᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ.  

 

ᑕᐃᒪᐃᓕᖅᑲᐅᑎᓪᓗᖓ ᖃᐅᔨᒪᔪᒍᑦ 

ᐃᒡᓗᓴᖅᑖᕈᒪᔪᑦ ᐅᑕᖅᑭᔪᑦ 

ᐊᑎᓕᐅᖅᑕᐅᖃᑕᐅᓯᒪᔪᑦ ᐅᓄᕐᓂᖅᐹᑦ 50 

ᐳᓴᓐᑎᑲᓐᓂᕐᓂᑦ ᐃᒡᓗᑖᒃᑲᓂᖅᐸᑕ 

ᐊᖑᑎᔾᔫᒥᓇᔭᖅᑐᒍᑦ ᖁᕝᕙᓯᓐᓂᖅᐹᖑᓪᓗᑎᓪᓗ. 

 

ᑕᒫᓂ ᐃᖃᓗᓐᓂ ᐃᒡᓗᒃᓴᓂᑦ ᐅᑕᖅᑭᔪᑦ, ᐃᒡᓗᓄᑦ 

ᐃᓯᕈᒪᔪᑦ. ᐃᖃᓗᓐᓂᑦ ᐃᒡᓗᓕᐅᕐᕕᒃᓴᕗᑦ ᓄᓇᐃᑦ 

ᐅᓄᖅᑐᓄᑦ ᖁᓕᕇᓄᑦ ᑲᑎᓐᖓᔪᓄᑦ ᐊᑐᖅᑐᒃᓴᓂᑦ 

ᕿᒥᕐᕈᓇᑦᑐᒍᑦ $500,000-ᓄᑦ. ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇ ᐃᒻᒥᑰᖅᑐᓂᑦ ᐃᒡᓗᓂᑦ ᕿᒥᕈᓇᑦᑐᑦ. ᒪᑯᐊᓗ 

ᒪᓕᒐᐃᑦ ᒪᓕᒋᐊᓖᑦ ᑕᒪᓴᒃᑯᐊ 

ᕿᒥᕐᕈᓇᑦᑎᐊᕐᒥᔭᕗᑦ 

ᒪᑭᑎᑦᑎᕙᓪᓕᐊᓚᐅᖏᓂᑦᑎᓐᓂ ᐃᒡᓗᒃᓴᓂᑦ. 

ᑕᒪᒃᑯᐊ ᒪᓕᒃᖢᒋᑦ ᐃᖃᓗᓐᓂᑦ ᓴᓇᖃᑕᐅᔪᒪᔪᒍᑦ 

ᐃᒡᓗᒃᓴᓂᑦ ᐃᒡᓗᓕᕆᔨᒃᑰᑕᐅᔪᒃᓴᐅᔪᓂᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐱᐅᕆᐅ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᔭᕋᓗᐊᕋ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖓᓗ 

ᓂᓪᓕᐅᑎᒋᔭᖏᑦ, ᑐᑭᓯᔭᕋᓕ ᐃᒪᐃᓕᖓᒻᒪᑦ. ᐄ, 

ᐃᓪᓗᑦ ᑕᖅᑲᑳᓘᑐᐃᓐᓇᕆᐊᓖᑦ ᒪᑭᒪᒌᖅᑐᐃᑦ 

ᑭᓯᐊᓂ ᐊᑐᖅᑐᐊᕈᓐᓇᕋᔭᖏᑕᕗᑦ 

ᐃᒡᓗᓕᕆᔨᕐᔪᐊᖑᓪᓗᑕ ᐊᒻᒪᓗ 

ᐃᒡᓗᓕᐅᖅᑎᐅᓚᐅᖅᑐᒥᑦ ᐊᖏᖃᑎᖃᕈᓐᓇᖏᑦᑐᒍᑦ 

ᒪᑭᑎᓚᐅᖏᖁᑦᑎᒃᑯᑦ, ᐃᒡᓗᓕᐅᕈᑦᑕ 

ᓇᒻᒥᓂᕆᔭᐅᖅᖤᐳᖅ ᒪᑭᑎᒃᑯᑎᒃᑯᑦ 

ᐅᒥᐊᕐᔪᐊᑰᖅᑎᑕᐅᓂᖏᑦ ᑳᓐᑐᕌᖅᑕᐅᓂᖏᓪᓗ 

100 ᐳᓴᓐᑎ ᐱᓯᒪᔭᐅᑉᐸᑕ ᐃᓛᒃ 

ᑎᒍᔭᐅᔪᓐᓇᖅᓯᒐᔭᖅᑐᖅ ᐃᒡᓗᓕᕆᔨᒃᑯᓐᓄᑦ. 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᑐᑭᓯᐊᖏᓇᒃᑯᓕ ᓱᒻᒪᑦ ᐊᑐᖅᑐᐊᕈᓐᓇᖏᓚᑕ 

ᓇᒻᒥᓂᕆᔭᐅᔪᓂᑦ ᐅᕝᕙᓘᓐᓃᑦ ᑳᓐᑐᕌᖅᓯᓗᑕ 

ᑕᓪᓕᒪᓂᑦ ᐃᒡᓗᓂᑦ ᐊᑐᖅᑐᐊᒐᒃᓴᓂᑦ ᑎᒍᓯᓗᑕ, 

ᐃᓛᒃ ᐊᑐᖅᑐᐊᕐᓗᑕ ᓄᓇᒥᑦ ᓇᒥᑐᐃᓐᓇᖅ. 

ᐊᑭᑦᑐᕋᐅᑎᓗᑎᑦ ᐊᑭᑭᓐᓂᖅᓴᓂᑦ 

ᐱᔪᓐᓇᖅᑐᒃᓴᐅᕗᓯ ᑕᐃᒪᓐᓇ ᑳᓐᑐᕌᖅᑎᒍᑦ ᐊᑭᖏᑦ 

ᐋᖅᑭᑦᑕᐅᓯᒪᑉᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐊᖏᔪᖅᑳᖓᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑕᑉᑑᓇ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒡᓗᓕᕆᔨᕐᔪᐸᒃᑯᑦ ᑐᒃᓯᕋᐅᑎᓂᑦ 

ᑕᖅᑲᐅᖓᖅᓯᓂᐊᖅᑐᑦ ᐃᒡᓗᓂᑦ 

ᒪᑭᑎᑦᑎᕙᓪᓕᐊᔪᒃᓴᐅᑕᐅᓂᐊᖅᑐᓂᑦ, ᐃᒻᒥᑰᖅᑐᓄᑦ 

business-ᓄᑦ ᓴᓇᔭᐅᓗᑎᑦ ᐊᔪᕐᓇᖏᑉᐸᑦ. 

ᐃᖅᑲᓇᐃᔭᖅᑏᑦ ᐃᒡᓗᓴᕐᓂᑦ ᐊᑐᐃᓐᓇᕈᐃᓂᐊᖅᑐᑦ 

ᑕᒪᒃᑯᐊ ᑲᑎᒻᒪᓗᑎᐅᑉᐸᑕ ᐱᐅᓂᖅᓴᐅᓇᔭᖅᑐᖅ 

ᑳᓐᑐᕌᑎᓂᒃ ᐊᑐᕐᓗᑕ. 

ᑕᐃᒪᐃᑦᑐᓕᕆᔨᓪᓚᕆᐊᓘᒐᒥᓕ ᖃᐅᔨᒪᔪᑦ 

ᐊᑭᑭᓐᓂᖅᐹᓕᒡᓗ ᐱᓇᒡᓗᑕ. 

 

ᐃᒡᓗ ᐊᑐᑐᖅᑐᐊᓂᕐᓂ ᐊᖏᕈᑎᓂᒃ 

ᐊᑎᓕᐅᕆᓐᓂᕈᑦᑕ ᐊᕌᒍᒐᔭᓐᓄᑦ ᐊᑐᕋᔭᖅᑐᓂᒃ, 

ᐊᑭᑐᔪᖅᑐᕈᑎᒃᓴᑎᒍᑦ 

ᐊᑭᑐᔪᖅᑐᕈᑎᒃᓴᑎᒎᖅᑎᑕᐅᕙᕆᐊᖃᕋᔭᖅᑐᑦ ᐊᒻᒪᓗ 

ᒐᕙᒪᒃᑯᑦ ᐊᑭᓕᒃᓴᖅᑖᕆᔪᓐᓇᖅᑕᖏᑦᑕ 

ᑭᒡᓕᓕᐅᖅᑕᐅᓯᒪᓂᖓᓄᑦ  

ᐅᖓᑕᐅᔾᔨᑐᐃᓐᓇᕆᐊᖃᖅᖢᓂ ᐊᓯᓂᖕᓄᑦ 

ᓯᕗᓪᓕᐅᔪᓄᒃ ᐊᑐᖅᑕᐅᔭᕆᐊᖃᕐᒥᖕᒪᑕ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ, ᒥᔅᑕ ᑰᓕ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ. 

ᖃᐅᒃᐸ ᖃᐅᑐᐃᖕᓇ ᐱᔭᕇᖅᑕᐅᒍᓐᓇᔾᔮᖏᑦᑐᑦ 

ᑕᖅᑭᒐᔭᖕᓄᑦ ᐱᓕᕆᐊᕆᔭᐅᓗᓂᐅᒋᐊᖃᕋᔭᕐᒪᑦ 

ᑲᔪᖏᖅᓴᐅᑎᑎᒎᑦᑎᑕᐅᓗᑎᒃ ᐊᒻᒪᓗ ᑐᒃᓯᕋᐅᑎᓂᒃ 

ᐋᖅᑭᒃᓱᐃᕙᓪᓕᐊᓗᑕ. 

 

ᐊᒻᒪ ᐱᕕᑭᒃᑑᓂᕗᑦ ᑕᑯᓐᓇᕐᓗᑦ ᒥᓂᔅᑕᐃᑦ ᑖᒃᑯᐊ 

ᐊᑐᕈᒫᖕᓂᐊᖅᑐᖁᑎᒥᖕᓂᒃ ᐊᖏᑦᑕᖁᔨᒻᒪᑕ 

ᒪᓕᒐᓕᐅᕐᕕᖕᒧᑦ. ᑕᐃᒪ ᐱᖁᔨᕗᖔᕐᒥᒃ 

ᓴᖅᑭᑦᑎᔪᒪᔪᖓ ᒐᕙᒪᒃᑯᑦ ᓴᖅᑭᑎᓂᐊᕐᒪᑕ 

ᑐᓴᒐᒃᓴᓂᒃ ᐊᑐᕆᐊᖃᖅᑕᒃᑎᖕᓂᒃ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᐊᕐᓗᓂᒡᓗ 

ᒥᓂᔅᑕᕆᔭᐅᔪᖅ. ᐱᖁᔨᕗᖔᕈᑦ ᖃᓄᐃᒃᓴᖏᒃᑯᕕ 

ᐅᖃᓕᒫᕈᒪᒐᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᑰᓕ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 011 - 3(3): 

ᓴᖅᑭᑕᐅᓂᖏᑦ ᓄᓇᓕᓐᓄᑦ ᐊᒡᒍᑐᖅᑕᐅᔪᑦ 

ᓄᑖᑦ ᐃᓄᓕᒫᖅᓯᐅᑎᑦ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐱᒋᐊᖅᑎᒃᑎᕗᖓ ᑖᒃᑯᐊ ᑲᑎᒪᔨᕋᓛᑦ ᒥᓂᔅᑕᒧᑦ 

ᓄᓇᕗᖕᒥ ᐃᓪᓗᓕᕆᔨᕐᔪᐊᒃᑯᓐᓄ 

ᐊᑐᓕᖁᔭᓕᐅᖁᓪᓗᒍ ᓴᖅᑎᔮᑦᑎᐊᖁᒧᓪᓗ 

ᒐᕙᒪᒃᑯᑦ ᐊᑭᑐᔪᖅᑐᕈᑎᖏᑦᑕ ᑮᓇᐅᔭᖅᑐᕈᑎᖏᑦ 

ᑎᑎᕋᖅᑕᐃᓐᓇᕆᖁᓪᓗᒋ 2013-14 ᓄᓇᓕᖕᓄᑦ 

ᓇᓕᐊᖕᓄᑦ ᐃᓕᐅᖅᑲᖅᑕᐅᓂᐊᒪᖔᑦ ᓄᑖᖅ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᖅᑐᑦ 

ᐃᖅᑲᓇᐃᔭᖅᑏᓪᓗ ᐃᒡᓗᒃᓴᖏ ᐅᑭᐅᒃᑯᑦ 2013-ᒥᒃ 

ᓯᕗᓪᓕᖅᐹᒥ ᑲᑎᒪᕐᔪᐊᓕᕈᑦᑕ ᓴᖅᑭᑕᐅᓛᖁᓪᓗᒋ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᐱᒋᐊᑦᑎᑦᑎᔾᔪᑎᒥᒃ ᐱᒋᐊᑦᑎᑦᑎᔾᔪᑕᖃᕐᒪᑦ ᒫᓐᓇ, 

ᐆᒥᖓ ᐊᐅᓚᓂᕆᔭᕆᐊᖃᖅᑕᒃᑎᖕᓂᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕆᔅᓱᐃᑎᑲᐃᓐᓇᓪᓚᒃᓯᐊ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᒪᓕᒐᓕᐅᖅᑎᐅᖃᐅᔪᖅ 

ᓇᓕᐊᑐᐃᓐᓇᖅ ᐅᖃᓪᓚᒍᓐᓇᖅᑐᓯ 20 ᒥᓂᒥᒃ 

ᑖᒃᓱᒧᖓ ᐅᖃᐅᓯᒃᓴᖃᖅᑐᖃᕈᓂ. 

ᓯᕗᓪᓕᖅᐹᖑᓗᓂ ᐅᖃᓪᓚᒃᑲᔭᖅᑐᖅ 

ᐅᓪᓚᒃᓱᒃᓴᐅᑕᐅᔪᕐᓗ ᐱᒋᐊᖅᑎᑦᑎᑎᕋᑖᖅᑐᖅ, 

ᐊᒻᒪᓗ ᑭᖑᓪᓕᖅᐹᖑᓗᓂ ᐱᒋᐊᖅᑎᒃᑎᖅᑲᐅᔪᖅ 

ᐅᖃᓪᓚᖕᓂᐊᖅᑐᑦ ᑖᒃᓱᒧᖓ 

ᐱᒋᐊᖅᑎᒃᑎᔾᔪᑕᐅᔪᒧᑦ. ᑖᒃᓱᒧᖓ 

ᐱᒋᐊᖅᑎᑦᑎᔪᑕᐅᔪᒧᑦ ᒥᔅᑕ ᑰᓕ. 

 

ᑰᓕ:  ᐃᒃᓯᕙᐅᑖᖅ, ᐃᓄᒃᑎᑐᑦ 

ᐅᖃᓪᓚᑲᐃᓐᓇᕐᓂᐊᖅᑐᖓ ᑖᓐᓇ ᓯᕗᓪᓕᖅᐹᒥᒃ. 

 

ᒥᓂᔅᑕ ᐅᐱᒋᑦᑎᐊᑦᑕᕗᑦ ᑖᒃᑯᐊ ᖃᐅᔨᓴᕆᐊᖃᕐᒪᑕ 

ᐃᒃᐸᔅᓴᓪᓗ ᐅᖃᓪᓚᑦᑎᓪᓗᑕ ᐅᖃᓚᐅᖕᒪᑦ, 

ᒫᓐᓇᑲᐅᑎᒋ ᓴᖅᑭᒍᓐᓇᖏᖕᒪᑕ ᑕᐃᒃᑯᐊᒎᖅ 

ᐅᖃᖃᑎᒋᓚᐅᓪᓗᓂᒋ ᑭᓯᐊᓂᐅᒋᐊᖃᖕᒪᑕ 

ᖃᓄᐃᒃᑐᒥᒃ ᓇᓃᓐᓇᔭᕐᒪᖔᑕᓗ ᐱᓗᐊᖅᑐᒥ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᑐᕌᕋᔭᑦᑐᑦ. 

ᐅᖃᖃᑎᖃᕆᐊᖃᓪᓚᕆᒃᖢᑎᒡᓗ ᓲᖃᐃᖕᒪ 

ᖃᐅᔨᒪᒡᓗᑎᒡᓗ, ᑖᓐᓇ ᑲᔪᓯᔪᓐᓇᓚᖓᖕᒪ 

ᑲᔪᓯᖕᒪᓪᓗ. 

 

ᑕᐃᑯᖓ ᐅᑭᐅᖅ ᑲᑎᒪᓂᐊᕐᓂᕗᑦ ᑕᖅᑮᑦ 

ᐲᖓᓱᑲᓴᐅᖕᒪᑕ ᑖᓐᓇ ᓅᑎᑕᖓ ᐅᖃᖅᑐᖅ 

ᑕᐃᑲᓂ ᐃᓗᓕᖏᑦ ᓴᖅᑭᓇᔭᑉᐸᑕ ᓄᓇᕗᑦᒥᐅ 

ᑐᓴᐅᒪᑎᑕᐅᓂᖅᓴᐅᒐᔭᖅᑰᖕᒪᑕ ᐊᒻᒪ  ᑖᓐᓇ 

ᐱᔾᔪᑎᒋᓪᓗᒍ ᐱᖃᑖᓂ ᑕᐃᒃᑯᐊ 

ᑐᓴᕈᒪᓗᐊᒃᑲᓐᓂᕐᓂᐊᕐᒥᒐᑦᑎᒍᒃᑕᐅᓪᓕ ᑕᒪᒃᑯᓄᖓ 

ᓄᓇᓕᖕᒥᐅᓄᑦ ᐃᒡᓗᒋᔭᐅᓇᔭᖅᑐᑦ $8 ᒥᓕᐊᓐ 

ᐊᑐᕐᓂᐊᕈᒃᑕ ᓇᓃᓪᓚᒃᑖᓂᐊᑦᑐᐊᐱᐅᖕᒪᖔᑕ 

ᑐᓴᕈᒪᒡᓚᕆᖕᓂᐊᕋᒃᑕ. ᐃᒡᓗᑭᒃᓴᖅᑐᓃᓛᒃ 

ᓄᓇᓕᖕᓂ ᑕᒪᒃᑭᓗᑦᑖᑦᑐᑦ ᓇᓗᓇᓐᖏᑦᑑᒐᓗᐊᖅ. 

 

ᐊᒻᒪ ᐱᓗᐊᖅᑐᒥ ᖃᓄᖅ ᐊᑭᑐᑎᒋᓂᐊᑦᑐᓂᒃ 

ᓇᓗᓇᐃᖅᓯᒪᒐᒪᓐᓂᖅᓴᐅᓇᔭᑦᑐᒃᓴᐅᖕᒪᑕ 

ᓇᓕᐊᖕᓂ ᐊᖅᑯᑎᖃᕐᓗᒃ ᑳᑐᕌᑕᐅᓇᔭᕐᒪᖔᑕ. 

ᓇᓗᓇᐃᖅᓯᒪᓕᕐᓂᐊᑐᒃᓴᐅᖕᒪᑕ ᑕᐃᑯᖓ ᐅᑭᐅᒃᑯᑦ 

ᑲᑎᒪᓂᕐᒥ ᐱᒋᐊᕐᓗᑕ, ᑕᒡᕗᖓ ᐱᒋᐊᕐᖢᒍ 

ᐃᒃᓯᕙᐅᑖᖅ. 

 

ᑖᓐᓇ ᐱᔪᓐᓇᕐᓂᖃᖁᓪᓗᒍ ᒥᓂᔅᑕ ᑖᓐᓇ 

ᐊᓂᒍᕋᔭᖅᐸᑦ ᑐᓴᐅᒪᑎᑕᐅᓂᖅᓴᐅᓇᔭᕋᒃᑕ  

ᐅᕙᒍᒡᓗ ᐊᒻᒪ ᓄᓇᓕᖕᒥᐅᖁᑎᕗᑦ. ᑖᓐᓇ 

ᐊᓂᒍᖅᑎᑕᐅᓇᔭᖅᐸᑦ ᐊᑭᕋᖅᑐᕐᓂᖅ, ᑖᓐᓇ 

ᐊᔪᕐᓇᖅᑑᔮᕐᒪᑦ ᓄᓇᕗᒻᒥᐅᑦ ᑐᓴᐅᒪᑎᒋᐊᖃᕋᑦᑎᒍ 

ᑮᓇᐅᔭᑲᓪᓚᐅᒻᒪᑕ $15 ᒥᓕᐊᓂᒃ ᒫᓐᓇ 

ᐃᓱᒪᒋᔭᖃᕋᑦᑕ ᑖᒃᑯᓄᖓ ᐃᖅᑲᓇᐃᔭᖅᑎᓄᓪᓗ 

ᑕᒪᒃᑯᓄᖓ ᓄᓇᓕᓐᓅᕈᑎᑦᑎᓐᓂᑦ 

ᐃᓪᓗᒋᔭᐅᓇᔭᖅᑐᑦ. 

 

ᑖᓐᓇ ᑕᕝᕙ ᓯᕗᓪᓕᖅᐹᖅ, ᐅᖃᐅᓯᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᑖᒃᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒥᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᓄᖅᑲᖓᓚᐅᐱᓪᓚᒍᒪᕗᖓ 5-ᒥᓂᔅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. ᐊᖏᖅᐱᑖ 

5-ᒥᓂᒥᑦ ᓄᖅᑲᖓᓚᐅᑲᒍᒪᓪᓗᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: 5-ᒥᓂᒥᒃ ᓄᖅᑲᖓᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 16:20ᒥ ᑲᔪᓯᒃᑲᓂᖅᑐᑎᓪᓗ 

16:27ᒥ 

 

ᐃᒃᓯᕙᐅᑕᖅ: ᐅᑯᐊ ᐱᓕᕆᔾᔪᑎᕗᑦ 

ᐋᖅᑭᑦᑎᐊᖅᓯᒪᓐᖏᓚᓪᓗᑭᐊᖅ. 

ᑐᓴᖅᓴᐅᒐᓗᐊᖅᐳᖓᓖ? 

 

ᐃᓚᖓᑦ ᑲᑎᒪᔩᑦ: ᑐᓴᖅᓴᐅᔪᑎᑦ. 

 

ᐃᒃᓯᕙᐅᑕᖅ: ᒪᑯᐊ ᑭᓯᐊᓂ ᖃᐅᔨᒪᔾᔪᑏᑦ 

ᐅᖃᓪᓚᒃᑐᒃᓴᐃᓪᓗ ᖃᐅᔨᒪᔭᐅᔾᔪᑎᒃᓴᖏᑦ ᒫᓐᓇ 

ᐊᔪᖅᐸᓪᓗᑭᐊᖅ. ᑕᐃᒪᓐᓇᐅᑎᓪᓗᒎᓐᓃᑦ 

ᖃᐅᔨᒪᓇᓲᑎᖃᓐᓂᐊᖅᐳᖓ ᐅᖃᓪᓚᒃᑐᒃᓴᐃᑦ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᖏᐅᑎᔪᖃᓗᐊᓕᓐᖏᒃᑲᓗᐊᕐᒪᖔᖅ ᐅᕝᕙᓘᓐᓃᑦ 

ᐅᖃᓪᓚᓐᖏᑎᑦᑎᓗᐊᓕᓐᖏᒃᑲᓗᐊᕐᒪᖔᕐᒪ. 

 

ᖃᐅᔨᒪᖃᑎᒋᓇᓱᓐᓂᐊᖅᐸᒃᑲ ᐅᑯᐊ 

ᐃᖅᑲᓇᐃᔭᖅᑎᕗᑦ. ᑖᒃᓱᒧᖓ 

ᐱᒋᐊᖅᓯᔾᔪᑕᐅᖅᑲᐅᔪᒧᑦ ᐱᓕᕆᐊᖃᕐᓂᐊᕋᑦᑕ 

ᒫᓐᓇ ᐅᑎᕋᑦᑕ ᖁᔭᓐᓇᒦᒃ. ᑖᓐᓇ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒧᑦ ᐅᖃᐅᓯᒃᓴᖃᖅᑐᖃᖅᐸ 

ᓱᓖ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐱᒋᐊᖅᑎᑦᑎᔾᔪᑦ ᒐᕙᒪᐅᔪᑎᒍᑦ 

ᐃᓱᒫᓘᑎᒋᓐᖏᑕᕗᑦ ᐃᑲᔪᖅᑐᑦᑐᑎᒍᓗ 

ᑲᑎᒪᔨᐅᖃᑎᕗᑦ ᑖᒃᓱᒥᖓ ᓅᑦᓯᒋᐊᕈᒻᒥᑦ 

ᐃᑲᔪᖅᑐᖃᑕᐅᖁᕙᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑖᒃᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐱᖁᔨᕗᖔᕈᑦ ᑐᓐᖓᕕᖓ 

ᐅᖓᑕᐅᔾᔨᓗᐊᖅᓯᒪᓐᖏᑦᑐᖅ 

ᑐᒃᓯᕋᐅᑎᓕᐊᕆᓯᒪᓂᖓ ᒪᓕᑦᑐᒍ 

ᐃᑲᔪᖅᓱᕐᓂᐊᖅᑕᕋ ᑖᓐᓇ ᐱᖁᔨᕗᖔᕈᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᒃᓱᒧᖓ 

ᓱᓕ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐱᖁᔨᕗᖔᕈᑦ ᓴᖅᑭᑕᐅᓚᐅᓐᖏᑎᓪᓗᒍ 

ᑎᑎᕋᖅᓯᒪᖅᑲᐅᒐᒪ ᓂᓪᓕᐅᑎᒃᓴᓐᓂᑦ 

ᐋᖅᑭᒃᓱᐃᓯᒪᖅᑲᐅᔪᖓ ᑲᑎᒪᔨᕋᓛᓄᑦ ᐊᒻᒪᓗ 

ᓱᓖᓛᒃ ᑖᒃᑯᐊ ᐊᑐᕈᓐᓇᖅᑰᕐᒪᑕ ᐱᖁᔨᕗᖔᕐᒥᑦ 

ᐅᖃᐅᓯᖃᖅᑎᓪᓗᑕ. ᐅᓪᓘᓐᓄᑦ ᒪᕐᕉᓐᓄᒃ 

ᐊᐃᕙᐅᑎᖃᖅᓯᒪᓕᕋᑦᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ 2013-14 

ᐊᑭᑐᔪᖅᑐᕈᑎᒃᓴᖏᑦᑕ ᐊᑐᕋᒫᕐᓂᐊᖅᑐᖁᑎᖏᑦ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ 

ᐊᑐᖅᑐᐊᒐᒃᓴᓄᓪᓗ. ᐊᐱᖅᑯᑎᖃᐅᓚᐅᖅᑐᒍᑦ 

ᖃᓄᖅ ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖏᑦ 

ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᔪᓐᓇᓚᐅᓐᖏᑦᑐᑦ 

ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖏᑦ. 

 

ᐊᒻᒪ, ᐄ ᖃᐅᔨᒪᔪᒍᑦ ᐃᖅᑲᓇᐃᔭᖅᑏᑦ ᐃᓪᓗᑦᓴᖏᑦ 

ᐊᑐᖅᑐᐊᒐᓪᓗ ᐱᑕᖃᕆᐊᖃᕐᒪᑕ ᓄᓇᕗᒻᒥ. 

ᓇᓗᓇᐃᖅᓯᔪᒪᑦᑎᐊᖅᑐᖓ 

ᓄᖅᑲᖅᑎᑦᑎᔪᒪᓐᖏᑦᑐᒍᑦ 

ᐃᒡᓗᓕᐅᒃᑲᓐᓂᕈᒪᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ. 

 

ᑖᒃᑯᐊ ᐃᒪᐃᓕᖓᔪᒍᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐅᓄᖅᑐᕐᔪᐊᒻᒪᕆᐊᓗᓐᓂᒃ 

ᑮᓇᐅᔭᓂᒃ ᐊᖏᖅᓯᖁᔨᔪᑦ ᑮᓇᐅᔭᖏᓐᓂᒃ 

ᓂᓪᓕᐅᑎᖃᓐᖏᖦᖢᑎᒃ. ᐊᖏᓚᐅᓐᖏᓐᓂᑦᑎᓂ 

ᐅᑯᐊ ᓱᕐᕋᖏᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᕕᕗᐊᕆᒥ ᐅᑎᖁᔭᕗᑦ ᐃᓗᓕᖃᐅᕐᓗᑎᒃ 

ᐊᑐᕈᒫᕐᓂᐊᖅᑐᑦ ᖃᓄᖅ ᐊᑐᖅᑕᐅᓂᕐᒪᖔᑦ. 

 

ᐊᐃᕙᐅᑎᒍᔪᓐᓇᔾᔮᓐᖏᓇᑦᑎᒃᑯ 

ᐊᖏᖅᑕᐅᓯᒪᓕᕇᓛᕐᖓᑦ. ᐊᓯᖏᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᕈᒫᕐᓂᐊᖅᑐᖁᑎᖏᑦ 

$5 ᒥᓕᐊᓐ $9 ᒥᓕᐊᓪᓗ ᐃᓗᐊᓃᑦᑐᑦ. 

ᐃᓗᓕᖃᐅᓐᖏᑦᑐᑦ ᐲᖅᑕᐅᓂᐊᖅᑐᒃᓴᐅᔪᑦ 

ᐊᑐᕈᒫᕐᓂᐊᖅᑐᑦ. ᑕᐃᒪᐃᑦᑑᑎᓪᓗᒍ ᓱᒻᒪᓪᓕᑭᐊᖅ 

ᐃᒡᓗᓕᕆᔨᕐᔪᐊᒃᑯᑦ ᐊᔾᔨᐅᓐᖏᑎᓇᔭᖅᐱᑎᒍᑦ. 

 

ᐅᖃᖅᑲᐅᒐᒪ ᐅᑯᐊ ᑎᑎᕋᖅᑳᓚᐅᖅᑕᒃᑲ ᐊᒻᒪ ᓱᓕ 

ᐊᑑᑎᖃᕋᓱᒋᔭᒃᑲ. ᑕᕝᕙ ᑖᓐᓇ ᐱᖁᔨᕗᖔᕈᑦ 

ᐅᖃᐅᓯᕆᔭᐅᑎᓪᓗᒍ. ᐱᖁᓯᕗᖔᕈᑦ 

ᐃᑲᔪᖅᓱᕐᓂᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᑖᑦᓱᒧᖓ 

ᐱᒋᐊᖅᑎᑦᓯᔾᔪᑕᐅᔪᒧᑦ ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓂᒡᓕᐅᑎᒋᔪᒻᒪᒥᒐᒃᑯᑦ ᑖᓐᓇ  

ᐱᖁᔨᕗᖔᕈᑦ. ᐃᒃᓯᕙᐅᑖᖅ, 

ᑲᑎᒪᑐᐃᓐᓇᓚᐅᖅᑎᓐᓇᑕ ᑲᑎᒪᔨᕋᓛᓄᑦ 

ᐅᖃᐅᓯᕆᒌᓚᐅᖅᑕᕗᑦ. 

 

ᐊᑐᓕᖁᔭᖏᑦ ᒪᓕᒃᖢᒋᑦ ᑕᒪᑦᑕᑯᓪᓗ 

ᑎᓕᐅᕈᑎᓕᐊᕆᔭᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 

ᖃᓄᖅᑑᕈᑎᖃᕐᓂᐊᖅᑐᑦ 

ᐅᓄᖅᓯᒋᐊᒃᑲᓐᓂᖅᑕᐅᓂᐊᕐᒪᑕ ᑕᒪᒃᑯᐊ ᐃᒡᓗᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᓄᓇᕗᑦᒥᐅᓄᑦ.  

 

ᐃᒪᐃᓕᐊᕋᓱᖃᑦᑕᖅᑐᒍᑦ ᑮᓇᐅᔭᑦ 

ᐊᑐᖅᑎᐊᕐᓂᖅᐹᖏᑦᑎᒍᑦ ᐊᑐᖃᑦᑕᕈᒪᓪᓗᑎᒍ 

ᑖᒃᓰᔭᐅᑕᐅᖃᑦᑕᕐᒪᑕ ᐊᒻᒪ ᕿᓈᒍᒪᓪᓗᑕ 

ᓇᓖᕌᕈᑎᓂᒃ ᐊᕗᖓᐅᔨᒃᑲᓐᓂᕐᓂᐊᕐᒪᑕ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ ᐅᕙᑦᑎᓐᓄᐊᖅᑕᐅᖃᑦᑕᖅᑐᑦ. 

ᐃᒡᓗᑕᖃᒃᑲᓐᓂᕆᐊᖃᓪᓚᕆᒻᒪᑦ. 

 

ᐃᒃᓯᕙᐅᑖᖅ, ᓄᓇᕗᑦᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ 

ᐱᔭᕇᖅᑕᐅᒻᒪᑕ ᐱᑕᖃᕈᓐᓃᖅᑐᖅ. ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ ᑐᒃᓯᕌᖃᓚᐅᖅᑐᑦ 

90-ᓄᑦ ᐊᖑᒻᒪᑎᓂᐊᕋᒥᒃ 

ᐃᓐᓄᑉᐸᓪᓕᐊᑐᐃᓐᓇᖅᑎᓪᓗᒍ ᓄᓇᕗᒻᒥᐅᑦ. 

 

ᓲᖃᐃᒻᒪ ᓄᓇᕗᑦ ᒐᕙᒪᒃᑯᑦ ᐅᓄᖅᑐᓂᒃ 

ᐱᖁᑎᕐᔪᐊᓂᒃ ᓴᓇᔭᕆᐊᓖᑦ ᐃᒡᓗᐃᑦ 

ᐊᓯᖏᓐᓄᓪᓗ ᑲᔪᓯᑎᑕᐅᔪᒪᔪᓐᓇᕐᓂᐊᕐᒪᑕ ᑕᒪᒃᑯᐊ 

ᐱᖁᑎᕐᔪᐊᑦ ᐊᑭᑐᔪᑦ ᐃᒡᓗᐃᓪᓗ ᓄᓇᕗᒻᒥᐅᓄᑦ.  

 

ᐅᖃᖅᑏ, ᑕᐃᒫᑐᐃᓐᓇᖅ ᓇᓗᓇᐃᕈᒪᒻᒥᔪᖓ, 

ᐊᑐᓕᖁᔭᓪᓗ ᑲᑎᒪᔨᕋᓛᓃᑦᑐᖅ ᒪᓕᒃᖢᒋᑦ, 

ᖃᓄᖅᑑᕈᑎᒋᔭᕗᑦ ᑮᓇᐅᔭᖁᑎᕗᑦ 

ᐊᕗᖓᐅᔨᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ  

ᑕᐃᒪᐃᓕᖅᑲᐅᑎᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᑕᐃᒪᐃᖏᓐᓇᕐᓂᐊᖅᑐᖓ, 

ᐃᑲᔪᖅᓱᓪᓚᕆᓐᓂᐊᖅᑕᕋᓗ ᑖᓐᓇ ᐱᖁᔨᕗᖔᕈᑦ 

ᑲᑎᒪᔨᕋᓛᑦ ᓵᖓᓐᓃᑦᑐᖅ, ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒫᓐᓇ 

ᐊᐱᖅᑯᑎᖃᕈᓐᓃᕋᒪ. ᒪᒥᐊᓇᖅ, ᑖᑦᓱᒧᖓ ᓱᓕ 

ᒥᔅᑕ ᑰᓕ. ᐊᐱᖅᑯᑎᖃᕈᓐᓃᕋᒪ ᑖᒃᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ. ᑖᓐᓇ ᐊᐱᕆᔪᒪᔭᕋ 

ᑭᖑᓪᓕᖅᐹᒥ ᐅᖃᐅᓯᒃᓴᖃᕈᒪᒻᒪᖔᖅ 

ᐱᒋᐊᖅᑎᑦᓯᔾᔪᑕᐅᖅᑲᐅᔪᒧᑦ. ᒥᔅᑕ ᑰᓕ.  

 

ᑰᓕ: ᐄ, ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᖅᖢᒋᓪᓗ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᑦ ᐃᑲᔪᖅᓱᐃᓂᐊᕐᓂᕋᕐᒪᑕ ᐄ 

ᐃᑲᔪᖅᓱᐃᖏᓐᓇᕈᒪᖁᔭᒃᑲ ᑕᐃᒪᐃᑦᑐᓂᒃ 

ᑐᓐᖓᕕᓐᓂᒃ ᑕᖅᑲᒃᑯᓄᖓ ᓴᖅᑭᔮᕆᐊᖃᕋᑦᑕ. 

ᐊᒻᒪᓗ ᓂᕈᐊᓂᖅᑕᖃᓚᐅᖅᑎᓐᓇᒍ 

ᐊᑐᕈᒫᕐᓂᐊᖅᑐᑦ ᓇᓕᖅᑲᖃᐅᕆᐊᓖᑦ.  

 

ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ 

ᖃᓄᖅᑑᕈᑎᒋᓇᓱᒃᑕᖏᒡᒎᖅ ᑮᓇᐅᔭᖁᑎᓂ 

ᐊᕗᖓᐅᔨᒃᑲᓐᓂᕈᓐᓇᕐᓂᐊᕐᒪᑕ ᐃᒡᓗᓂᓐᓗ 

ᐅᓄᒃᑲᓐᓂᖅᑐᓂᒃ ᓴᓇᔪᓐᓇᕐᓂᐊᕐᒪᑕ ᓇᓗᒐᑦᑕ 

ᑕᐃᒪᐃᓐᓂᐊᕐᒪᖔᖅ. ᑭᓱᓂᒃ ᑎᑎᖅᑲᓂᒃ 

ᐱᓯᒪᓐᖏᑦᑎᐊᕋᑦᑕ. ᒪᑯᓂᖓᓗ ᓈᓴᐅᑎᓂᒃ 

ᐱᓯᒪᓇᑕ. ᑲᑎᒪᔨᕋᓛᓅᖅᑕᐅᔪᖃᓚᐅᓐᖏᖦᖢᓂᓗ. 

ᐅᖃᐅᓯᕆᕈᓗᔭᖃᑦᑕᓚᐅᖅᑕᕗᑦ ᑲᑎᒪᔨᕋᓚᓄᑦ 

ᑲᖏᓕᓐᓂᒃ ᖃᓄᖅᑑᕈᑎᔅᓴᕆᐊᓖᑦ 

ᐃᒡᓗᓕᐅᒃᑲᓐᓂᕈᓐᓇᓂᐊᕐᒪᑕ ᑕᒫᓂ ᓄᓇᕗᑦ 

ᐃᓗᐊᓂ ᐃᒻᒪᖄᓘᓐᓃᑦ ᓇᒻᒥᓂᕆᔭᐅᔪᑦ ᐃᒡᓗᒃ 

ᐊᑐᕐᓗᓂᔾᔪᒃ. ᑕᐃᒪᐃᑦᑐᓂᒃ ᑕᑯᓚᐅᓐᖏᑦᑐᒍᑦ.  

 

ᐃᒃᓯᕙᐅᑖᖅ, ᐳᐃᒍᔾᔭᐃᖅᓯᒪᔭᕆᐊᖃᖅᑐᒍᑦ ᐅᑯᐊ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᓄᑦ 

ᐃᒻᒪᖃ ᑭᖑᓪᓕᖅᐹᖑᔪᖅ ᐅᕙᒍᑦ ᐃᒃᓯᕚᖅᑎᓪᓗᑕ 

ᑕᐃᒪᐃᓕᓚᐅᕋᑦᑕ ᐅᓪᓗᓂ ᓯᕗᓂᑦᑎᓐᓂ. 

ᑕᐃᒪᐃᑦᑑᒻᒪᑦ ᐱᕐᔪᐊᖑᔪᖅ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᑎᑕᐅᒍᑦᑕ 

ᐊᖏᖅᑕᐅᓚᐅᓐᖏᓂᖏᓐᓂ ᐅᑯᐊ 

ᓂᓪᓕᐅᑎᒋᒃᑲᓐᓂᓛᖅᑰᕐᒥᔭᕗᑦ ᓇᓕᐊᓐᓄᑦ 

ᓄᓇᓕᓐᓄᑦ ᐃᓕᐅᖅᑲᖅᑕᐅᓂᐊᕐᒪᖔᑕ ᑕᐃᒃᑯᐊ 

ᐃᖅᑲᐃᓇᐃᔭᖅᑎᓄᑦ ᐃᒡᓗᔅᓴᐃᑦ ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᒪᑐᐃᖓᔪᑦ. ᓂᕆᐅᑉᐳᒍᑦ 

ᑕᐃᒪᐃᑦᑐᓂᒃ ᑕᑯᕐᕈᔾᔭᐅᓂᐊᕐᒪᖔᑦᑎᓐᓂ  

ᓇᓗᓇᐃᖅᓯᐸᓪᓗ ᑖᓐᓇ ᒥᓂᔅᑕᕆᔭᐅᔪᖅ 

ᑲᑎᒪᕐᔪᐊᑲᓐᓂᓕᕈᑦᑕ ᐅᑭᐅᒃᑯᑦ. 

 

ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᓱᓂᐊᖅᑕᕋ ᑖᓐᓇ 

ᐱᖁᔨᕗᖔᕈᑦ ᐊᒻᒪ ᓇᖏᖅᓯᖃᑦᑕᕐᓗᑎᑦ ᐊᑎᖏᑦ 

ᑕᐃᔭᐅᖃᑦᑕᕐᓗᑎᑦ ᓂᕈᐊᖁᔨᓂᐊᖅᑐᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒫᓐᓇ ᑖᓐᓇ 

ᐱᒋᐊᖅᑎᑎᔾᔪᑕᐅᔪᒧᑦ ᐅᖃᐅᓯᖃᕐᓂᖅ ᒪᑐᕙᕋ, 

ᐅᖃᖅᑐᖃᒃᑲᓂᕐᔮᒍᓐᓃᖅᖢᓂᓗ. 

ᑐᑭᓯᐅᒪᑦᑎᐊᕐᓂᐊᕋᒪ ᐊᑎᓕᐅᖅᑕᐅᓯᒪᔪᓂᒃ 

ᓂᕈᐊᖃᑦᑕᖁᔨᖅᑲᐅᕖᑦ, ᒥᔅᑕ ᑰᓕ?  

 

ᑰᓕ (ᑐᓵᔨᑎᒍᑦ): ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᐱᒋᐊᖅᑎᑎᖅᑲᐅᔪᖅ ᐊᑎᓕᐅᖅᑕᐅᓯᒪᔪᓂᒃ 

ᓂᕈᐊᖁᔨᖅᑲᐅᒻᒪᑦ. ᑕᐃᒪᐃᒻᒪᑦ ᑕᐃᒃᑯᐊ 

ᐱᒋᐊᖅᑎᑎᔾᔪᑕᐅᖅᑲᐅᔪᒥᒃ ᓈᒻᒪᓴᖅᑐᑦ 

ᓇᖏᖅᓯᓚᐅᕐᓕᑦ? ᓇᖐᓐᓇᕐᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓂᖓᓂ.  

 

ᐱᒋᐊᕐᓂᐊᖅᑐᒐᖅ ᒥᔅᑕ ᑰᓕ. 

 

ᒥᔅᑕ ᑕᑉᑑᓇ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

ᒥᔅᑕ ᐲᑕᓴᓐ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅ ᐅᒡᔪᖅ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᐊᓕᐊᑦ.  

 

ᑖᒃᑯᐊ ᓂᕈᐊᕐᓂᕆᕋᑖᖅᑕᓯ ᓈᒻᒪᓴᖅᑐᑦ 

ᐱᒋᐊᖅᑎᑎᔾᔪᑕᐅᔪᓄᑦ 16. ᑕᓐᓇ 

ᐱᒋᐊᖅᑎᑎᔾᔪᑕᐅᔪᖅ ᑲᔪᓯᔪᖅ. ᖁᔭᓐᓇᒦᒃ. 

 

ᑕᕝᕙᓃᒃᑲᑦᑕᐃ ᒪᒃᐱᖅᑐᕋᖅ ᖃᓪᓗᓈᑎᑑᖓᔪᓂᒃ J-

3. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖏᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒃᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ 

$28,841,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᐅᑎᕐᓗᑕ 

ᑭᖑᒧᖔᖅ ᒪᒃᐱᖅᑐᕋᖓ J-2. ᐃᖅᑲᓇᐃᔭᕐᕕᒃ 

ᓇᐃᓈᕈᑎᖏᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖑᔪᒪᔪᑦ ᓇᓗᓇᐃᖅᓯᒪᔪᑦ ᐊᑭᓕᖅᓱᕆᐊᓖᑦ. 

ᑲᑎᒃᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ 

$28,841,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ, 

ᐊᖏᖃᑎᒌᒍᓐᓇᖅᓯᕕᑖ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒪᔭᖏᑦ ᐊᑭᑐᔪᕐᔪᐊᓄᑦ ᐱᔭᕇᕐᓂᕋᕐᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᒫᓐᓇ 

ᐱᔭᕇᖅᐸᓪᓕᐊᔾᔪᑎᖕᓂᒃ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᐃ, 

ᐃᒃᓯᕙᐅᑖᖅ ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑖᖅ 

ᖁᔭᓐᓇᒦᕈᒪᒐᒃᑭᑦ ᑖᒃᑯᐊ ᑲᑎᒪᔨᕋᓛᓃᑦᑐᑦ ᐊᒻᒪᓗ 

ᐃᖅᑲᓇᐅᔭᖅᑎᖁᑎᒃᑲ ᑖᒃᑯᐊ ᐃᑲᔪᕋᑖᕐᖓᑕ 

ᑕᒪᓐᓇ ᐱᔭᕆᐊᑐᖃᐅᒍᓗᐊᖅᑎᓪᓗᒍ ᐃᒃᓯᕙᐅᑕᖅ 

ᐃᖅᑲᐅᒪᒋᐊᖃᕋᑦᑕ ᒐᕙᒪᒃᑯᓐᓅᕋᑦᑕ 

ᐱᔭᕆᐊᑐᔪᒨᓚᐅᕋᑦᑕ ᐃᒡᓗᓕᕆᓂᕐᓗ ᑕᒪᓐᓇ 

ᐱᔭᕆᐊᑐᔪᐊᓗᓪᓗᓂ. 

 

ᐃ, ᖁᔭᒋᕙᕋ ᑐᑭᓯᓪᓗᒍᓗ ᒥᓂᔅᑕᑦ 

ᐃᑲᔪᖅᓯᒪᓂᖏᑦ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ 

ᐊᑲᐅᖏᓕᐅᕈᑎᒋᕐᔪᐊᓚᐅᖅᑕᑦᑎᓐᓂᒃ 

ᐃᑲᔪᖅᑕᐅᑎᓪᓗᑕ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᓐᓄᑦ ᓄᓇᓖᑦ ᒐᕙᒪᓕᕆᔨᖏᓐᓂᒃᓗ 

ᑖᒃᑯᐊ ᐋᖅᑭᒃᓱᕈᓐᓇᖅᓯᓚᐅᕋᑦᑎᒍᑦ ᑐᒃᓯᕋᖅᓱᑕᓗ 

ᐃᒡᓗᓕᐅᕈᓐᓇᖅᓯᓪᓗᑕᓗ ᑕᒪᒃᑯᓂᖓ 

ᐃᒡᓗᒋᔭᐅᒋᐊᖃᒻᒪᕆᒃᑐᓂᒃ ᓄᓇᕗᒥᐅᓄᑦ. 

 

ᖁᔭᓐᓇᒦᕈᒪᒋᕙᔅᓯ ᐊᒃᓱᕈᖅᓱᓯ ᐱᓕᕆᓯᒪᖃᑦᑕᕋᔅᓯ 

ᑕᒪᒃᑯᐊᓗ ᐃᖅᑲᓇᐃᔭᖅᑏᓪᓗ 

ᐊᑭᕋᖅᑐᖅᑕᐅᕈᓗᔭᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ 

ᑕᐃᒫᒃ ᓴᖅᑭᒋᐊᖃᖏᑦᑐᓪᓗᓐᓃᑦ 

ᓴᖅᑭᖃᑦᑕᕋᓗᐊᖅᑎᓪᓗᒋᑦ ᐊᒃᓱᕈᖅᓯᒪᖕᒪᑕ 

ᐱᓕᕆᓪᓗᑎᒃ ᐊᒻᒪᓗ ᖁᔭᓐᓇᒦᒃᑲᓐᓂᖅᐸᑦᓯ 

ᑲᑎᒪᔨᕋᓛᓂᒃ ᑲᑎᒪᔩᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᐊᓯᐊᓄᑦ 

ᓅᒋᐊᖅᐸᓪᓕᐊᓂᐊᖅᑎᓪᓗᑕ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᒡᕖᖅᑎᑲᐃᓐᓇᓚᐅᒃᑭᑦ. 

 

ᒫᓐᓇ ᑲᔪᓯᔪᓐᓇᕋᑦᑕ. ᑲᔪᓯᓂᐊᖅᑐᒍᑦ ᒫᓐᓇ 

ᑖᒃᑯᓄᖓ ᑕᑯᓇᖕᓂᐊᖅᖢᑕ 

ᐱᓕᕆᐊᒃᓴᖃᕐᓂᐊᖅᖢᑕᓗ  

ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐱᖁᔭᑎᕐᔪᐊᓄᑦ.  

ᐊᐱᕆᔪᒪᔭᕋ ᒥᓂᔅᑕ ᐲᑕᓴᓐ ᒪᑐᐃᖅᓯᒋᐊᕈᑎᒥᓂᒃ 

ᐅᖃᐅᓯᖃᕈᒪᖕᒪᖔᑦ. ᑲᓄᓐᖓᕈᓐᓇᕈᕕᑦ 

ᐊᐱᖅᓱᖅᑕᐅᕝᕕᖕᒧᑦ. ᒥᓂᔅᑕ ᐲᑕᓴᓐ, ᒫᓐᓇ 

ᒪᑐᐃᖅᓯᒋᐊᕈᑎᓂᒃ ᐅᓂᒃᑳᒃᓴᖃᕈᕕᑦ 

ᐱᒋᐊᕈᓐᓇᖅᓯᔪᑎᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᓐᓂᓴᒃᑯᑦ. 

2013-14 ᑖᒃᑯᐊ ᐱᖁᑎᕐᔪᐊᓄᑦ ᐊᑐᒐᒃᓴᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

 

ᑖᓐᓇ ᐱᓕᕆᕕᐅᔪᖅ ᖃᔅᓯᑲᓪᓚᖕᓂᒃ ᐱᖁᑎᕐᔪᐊᓂᒃ 

ᐱᓕᕆᐊᖃᕐᓂᐊᕐᒪᑦ ᐃᓇᖐᒍᑕᐅᓂᐊᖅᑐᓂᒃ 

ᐋᖅᑭᒋᐊᕈᑕᐅᓗᑎᒃᓗ ᐋᓐᓂᐊᕐᕕᑐᖃᐅᓕᖅᑐᓄᑦ.  

ᑕᒫᓂ 70 ᐳᓴᖑᔪᑦ ᐱᓕᕆᕕᐅᑉ ᐋᓐᓂᐊᕐᕕᖏᑦ 

20-ᓂ ᐊᕐᕌᒍᖃᓕᕐᒪᑕ ᐅᖓᑖᓄᓪᓗᓐᓃᑦ ᐊᕐᕌᒍᓄᑦ 

2013-14 ᐱᓕᕆᕕᐅᔪᑦ $24.6 ᒥᓕᐊᓐᓂ 

ᑐᒃᓯᕋᖅᑐᖅ ᑖᒃᑯᐊ ᐅᓂᒃᑳᕆᖃᑦᑕᕐᓂᐊᖅᐸᒃᑲ 

ᐊᑐᓂ ᐱᖁᑎᕐᔪᐊᒃᓴᐃᑦ. 

 

ᑖᒃᑯᐊ ᓄᑖᓂᑦ ᓇᐅᔮᓂ ᐋᓐᓂᐊᕐᕕᒃ ᐱᐊᓂᒃᑯᖅ 

ᑕᒫᓂ ᐊᕐᕌᒍᒥ ᑖᒃᑯᐊ ᐱᓕᕆᕕᐅᔪᐃᑦ 

ᑕᐅᑐᒐᖃᓕᕐᒥᔪᑦ ᓴᓇᔭᐅᓂᖏᓐᓄᑦ ᓄᑖᑦ 

ᐋᓐᓂᐊᕐᕕᒃᓴᐃᑦ ᑕᓗᕐᔪᐊᓂ 2013-14-ᒧᑦ. ᑖᓐᓇ 

ᐱᓕᕆᕕᐅᔪᖅ ᑐᒃᓯᕋᖅᑐᖅ $15.7 ᒥᓕᐊᓂᒃ 

ᓯᕗᓪᓕᖅᐹᒥ ᓴᓇᒋᐊᕈᒪᓪᓗᑎᒃ ᒪᕐᕉᓐᓄᒃ 

ᐊᕐᕌᒎᓐᓄᒃ $25.7 ᒥᓕᐊᓐ ᐃᓪᓗᓕᐅᕈᑎᒃᓴᓄᑦ. 

 

2013-14-ᒧᑦ ᑖᓐᓇ ᐱᓕᕆᕕᐅᔪᖅ 

ᑲᔪᓯᓯᒪᓂᐊᖅᑐᖅ ᑐᒡᓕᐊᓂ ᐊᕐᕌᒍᒥ 

ᐋᓐᓂᐊᕐᕕᑐᖃᕐᒥᑦ ᐋᖅᑭᒋᐊᕆᓪᓗᑎᒃ. ᑕᐃᒪᐃᒻᒪᑦ 

ᑖᒃᑯᐊ ᐱᖁᑎᕐᔪᐊᑦ ᒪᓕᒃᓯᒪᔪᑦ $7 ᒥᓕᐊᓂᒃ ᑖᓐᓇ 

ᐱᐊᓂᒍᑕᐅᒋᐊᖃᕐᓂᐊᖅᑐᖅ ᐋᖅᑭᒋᐊᕈᑕᐅᔪᓄᑦ. 

ᑕᒪᓐᓇ ᓴᓇᔭᐅᓂᖓ ᑳᓐᑐᕌ ᑐᓂᔭᐅᓚᐅᖅᑐᖅ 

NCC Downland Construction Limited 

ᔪᓚᐃᖑᑎᓪᓗᒍ. 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒧᖓ ᖄᖓᒍᑦ ᑖᓐᓇ ᐱᓕᕆᕕᐅᔪᖅ 

ᑐᒃᓯᕋᖅᑐᖅ ᓱᓕ $700,000 ᒥᑭᓂᖅᓴᓄᑦ 

ᐱᖁᑎᕐᔪᐊᓕᕆᔾᔪᑎᓄᑦ ᐅᓄᖅᓯᒋᐊᖅᑐᑎᓪᓗ $1 

ᒥᓕᐊᓐ ᑕᒪᒃᑯᐊ ᒥᑭᔫᑎᓄᑦ ᓴᓇᒍᑎᒃᓴᐃᑦ 

ᐊᕐᕌᒍᑕᒫᑦ $700,000.  

 

ᑭᖑᓪᓕᖅᐹᒥ ᑖᓐᓇ ᐱᓕᕆᕝᕕᒃ ᓴᓂᕐᕙᐃᒍᒪᔪᖅ 

$100,000 ᓴᓇᒍᑕᐅᓂᐊᕐᓗᓂ ᒥᑭᓂᖅᓴᓄᑦ 

ᓇᐅᔮᓂ ᐋᓐᓂᐊᕐᕕᒻᒧᑦ $100,000 ᑕᕝᕗᖓ 

ᑎᑎᕋᐅᔭᕐᔪᑕᐅᓂᐊᕐᓗᓂ ᐃᓇᖏᖅᑕᐅᔾᔪᑎᒃᓴᖓᓄᑦ 

ᕿᑭᖅᑕᕐᔪᐊᑉ ᐋᓐᓂᐊᕐᕕᐊᓄᑦ. 

 

ᐃᒃᓯᕙᐅᑖᖅ, ᖁᕕᐊᓱᑐᐃᓐᓇᕐᓂᐊᖅᐳᖓ 

ᐊᐱᖅᑐᖃᕈᒪᑉᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᑲᔪᖅᑎᒋᔪᒪᔭᕐᓂᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᖁᔨᕖᑦ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᖏᖅᐱᓰ, ᐅᓇ ᐃᓚᖃᕈᓐᓇᖁᓪᓗᒍ ᑕᕝᕙᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᓐᓇ 

ᐃᖅᑲᓇᐃᔭᖅᑎᖓ ᐃᓯᖅᑎᑲᐃᓐᓇᓚᐅᕈᒃ. 

 

ᖁᔭᓐᓇᒦᒃ ᐃᖅᓱᖅᑏ. ᒥᓂᔅᑕ ᐲᑕᓴᓐ, 

ᖃᐅᔨᒪᑦᑎᐊᕐᓂᐊᕋᑦᑕ ᑭᒃᑯᓐᓂᒃ 

ᐃᑲᔪᖅᑎᖃᕐᓂᐊᕐᒪᖔᖅᐱᑦ. ᑖᓐᓇ 

ᓴᓂᑦᑎᐊᓐᓃᑦᑐᖅ ᑭᓇᐅᒻᒪᖔᑦ ᑭᓱᓕᕆᔨᐅᒻᒪᖔᓪᓗ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᖃᐃᖅᑯᓯᒪᔭᕋ ᒥᔅᑕ ᒫ, ᑐᒡᓕᐊ 

ᒥᓂᔅᑕᐅᑉ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦ, ᒥᔅᑕ ᒫ. ᑲᑎᒪᔨᕋᓛᑦ ᐃᒃᓯᕙᐅᑕᖓᓐ  

ᑖᒃᓱᒧᖓ ᐅᖃᐅᓯᒃᓴᖃᖅᐸ? ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᑖᒃᑯᐊ ᒪᑐᐃᖅᓯᔾᔪᑎᖃᕐᓂᐊᕋᒪ 

ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ ᐃᓅᑦᑎᐊᕆᐊᖃᕐᓂᕐᒧᑦ. 

ᑖᒃᑯᐊ ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᑎᓪᓗᒋᑦ 2013-

14 ᐱᖁᑎᕐᔪᐊᖏᑦ ᓇᓚᐅᑦᑖᖅᑕᐅᓯᒪᔪᓂᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒪᑕ ᐱᓕᕆᕕᐅᑉ 

ᐱᖁᑎᕐᔪᐊᓄᑦ ᑮᓇᐅᔭᖅᑐᕈᑎᒃᓴᖏᑦ 2013-14 

ᑕᒫᓃᒻᒪᑕ $24.6 ᒥᓕᐊᓐ. ᑖᓐᓇ ᒪᕐᕈᐊᖅᑎᖅᑐᒍ 

ᐊᖏᓪᓕᒋᐊᖅᑐᖅ ᓴᓂᐊᓂ 2012-13. ᑖᒃᑯᐊ 

ᑲᑎᒪᔩᑦ ᓱᓕ ᐅᔾᔨᕈᓱᑦᑐᑦ ᐱᓕᕆᕕᐅᔫᑉ 

ᑮᓇᐅᔭᐃᔭᕈᑎᖏᑦ ᐊᕐᕌᒎᓚᐅᖅᑐᒥ 

ᐊᔾᔨᒋᓐᖏᒻᒪᕆᒻᒪᒍ ᑖᒃᓱᒧᖓ ᐊᖏᖅᑕᐅᓚᖅᑑᑉ 

ᐊᕐᕌᓂ ᐊᒻᒪᓗ ᓄᑦᑎᖅᑕᐅᔪᑦ ᑮᓇᐅᔭᐃᓪᓗ 

ᑭᖑᕙᕆᐊᖅᑕᐅᔪᓪᓗ ᐊᑐᓕᖅᑎᑕᐅᕙᓪᓕᐊᔪᑦ 

ᑕᒪᓐᓇ ᓇᓗᓈᕿᓕᕈᓐᓇᕐᖓᑦ 

ᖃᓄᐃᓕᖓᓂᒻᒪᕆᖏᓐᓂᑦ ᑖᒃᑯᐊ ᐸᕐᓇᐅᑕᐅᓯᒪᔪᑦ 

ᐱᓕᕆᐊᖑᔪᑦ ᐊᒻᒪᓗ ᐅᓄᕐᓂᖏᑦ ᑮᓇᐅᔭᐃᑦ 

ᐊᑐᖅᑕᐅᒋᐊᖃᖅᓯᒪᔪᑦ ᐅᓪᓗᒥᒧᑦ. 

 

ᑖᒃᑯᓇᓂ ᑲᑎᒪᔨᕋᓛᑦ ᓴᖅᑮᖃᑦᑕᖅᓯᒪᒻᒪᑕ 

ᖃᑦᑎᑲᓪᓚᓐᓂᑦ ᐃᓱᒫᓘᑎᒥᓐᓂᒃ. ᑖᒃᑯᐊ ᒐᕙᒪᒃᑯᑦ 

ᑐᓂᓯᓯᒪᔪᑦ ᕿᕐᒥᕈᔭᐅᒋᐊᖃᖅᑐᓂᒃ ᑲᑎᒪᔨᕋᓛᓄᑦ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑕᐅᔪᓂᑦ ᐊᒻᒪᓗ 

ᐃᓚᖃᖅᑐᑎᒃ ᐱᖁᑎᕐᔪᐊᓄᑦ ᑮᓇᐅᔭᖅᑑᑎᒃᓴᓂᑦ 

ᑖᓐᓇ ᐊᕐᕌᒍ ᐱᔾᔪᑎᒋᓪᓗᒍ. ᑖᒃᑯᐊ ᑮᓇᐅᔭᐃᑦ 

ᓴᓂᕐᕙᖅᑕᐅᖃᑦᑕᕋᓗᐊᖅᑎᓪᓗᒋᑦ 

ᓂᕈᐊᖅᑕᐅᓪᓗᑎᓪᓗ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ 

ᑖᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ 

ᓴᖅᑭᑦᑎᒻᒪᑕ ᓂᕆᐅᒋᔭᖏᓐᓂᑦ ᓄᓇᓖᑦ 

ᓯᕗᓂᒃᓴᒥᑦ ᐱᓕᕆᐊᖑᓂᐊᖅᑐᑦ. 

 

ᑖᒃᑯᐊ ᑲᑎᒪᔨᐅᖃᑕᐅᔪᑦ ᐃᓱᒫᓘᑎᖃᕐᒪᑕ 

ᐅᓄᕐᓂᖏᓐᓂ ᐱᓕᕆᐊᖑᓂᐊᖅᑐᑦ ᑕᓪᓕᒪᓄᑦ 

ᐊᕐᕌᒍᓄᑦ ᐊᒻᒪᓗ ᐃᓚᖏᑦ ᑭᖑᕙᕆᐊᖅᑕᐅᓪᓗᑎᑦ 

ᑕᒫᓂ ᐊᕐᕌᒎᒧᑦ, ᐃᓛᓐᓂᒃᑯᑦ 

ᑕᑯᔅᓴᐅᒍᓐᓃᑎᐊᒻᒪᕆᖃᑦᑕᖅᓱᑎᔾᔭ. ᑕᒪᓐᓇ 

ᓇᓗᓇᖅᓯᖃᑦᑕᕐᒪᑦ ᖃᓄᖅ ᐋᖅᑭᓯᖃᑦᑕᕐᒪᖔᑕ 

ᑐᓐᖓᕕᒋᔭᒥᓂᒃ ᐱᖁᑎᕐᔪᐊᓂᒃ ᐸᕐᓇᐃᓕᕌᖓᒥᒃ 

ᓯᕗᓪᓕᐅᔾᔭᐅᒋᐊᖃᖅᑐᓂᓪᓗ. ᑕᐃᒫᔅᓴᐃᓐᓇᖅ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᑦ ᐱᓕᕆᐊᖑᓂᐊᖅᑐᑦ 

ᓴᓂᕐᕙᐃᔾᔪᑕᐅᖃᑦᑕᕐᖓᑕ ᑮᓇᐅᔭᓂᑦ ᐊᒻᒪᓗ 

ᑲᔪᓯᒐᑎᑦ. 

 

ᐆᒃᑑᑎᒋᓗᒍ ᑕᖅᑭ ᐱᖓᓲᔪᖅᑐᐃᑦ ᐊᑖᓂ ᑖᓐᓇ 

ᒪᓕᒐᓕᐅᕐᕕ ᐊᖏᕈᑎᖃᓚᐅᕐᖓᑦ $24 ᒥᓕᐊᓐᓂᑦ 

ᓄᒃᑎᖅᑕᐅᒋᐊᖃᖅᑐᓂᒃ ᐱᓕᕆᐊᔅᓴᓄᑦ ᑕᕝᕘᓇ 

ᐱᓕᕆᕕᐅᑉ ᐊᑖᒍᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐱᖁᑎᕐᔪᐊᖏᓐᓇᕐᓄᑦ. 

ᑖᒃᑯᐊᖑᒐᓗᐊᖅᑎᓪᓗᒋᑦ ᐱᕙᓪᓕᐊᑎᑕᐅᓂᖓ 

ᐊᖏᖅᑕᐅᓯᒪᔪᑦ ᐊᑭᑐᔪᖅᑑᑎᔅᓴᑦ ᑲᔪᓯᖏᒻᒪᑦ 

ᐸᕐᓇᐅᑕᐅᓚᐅᖅᑐᑎᑐᑦ ᓄᑖᓪᓗ ᐱᓕᕆᐊᔅᓴᐃᑦ 

ᐃᓚᒋᓕᐅᑎᔭᐅᒋᐊᖃᖃᑦᑕᖅᓱᑎᑦ. ᑖᒃᑯᐊ 

ᑲᑎᒪᔨᕋᓛᓂᒃ ᐃᓱᒫᓘᑎᖃᕐᒪᑕ ᑖᒃᑯᐊ ᒫᓐᓇᐅᔪᖅ 

ᐱᖁᑎᕐᔪᐊᓄᑦ ᐸᕐᓇᐃᓂᖅ ᐃᒪᓐᓇ 

ᐱᓗᐊᓕᖅᑎᑦᓯᓂᐊᕐᖓᑦ ᒐᕙᒪᒃᑯᑦ 

ᓴᖅᑭᐅᑎᑦᓯᒍᓐᓇᕐᓂᖏᓐᓂ. 

 

ᑲᑎᒪᔩᑦ ᐃᓕᓴᖅᓯᓯᒪᔪᑦ ᓄᓇᕗᑦ ᒐᕙᒪᖏᑦ 

ᐃᓱᒪᔅᓴᖅᓯᐅᕈᑎᖃᕐᒪᑕ ᐱᖁᑎᕐᔪᐊᓂᒃ 

ᓄᓇᕗᓕᒫᒧᑦ ᐊᕐᕌᒍᓄᑦ ᖁᓕᓄᑦ. ᑭᓯᐊᓂ ᑕᒪᒃᑯᐊ 

ᐃᖅᑲᓇᐃᔭᖅᑎᖃᕆᐊᖃᕐᓂᖅ, ᐃᒡᓗᖃᕆᐊᖃᕐᓂᖅ, 

ᐃᓕᓐᓂᐊᓂᕐᒧᓪᓗ, ᓴᖅᑮᒍᑕᐅᖃᑦᑕᕐᖓᑦ ᐃᒪᓐᓇ 

ᐃᖅᑲᓇᐃᔭᑭᔅᓴᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ 

ᐃᑲᔪᖅᓱᐃᔪᑦ ᒥᓂᔅᑕᒥᒃ ᐱᓕᕆᐊᖃᕋᓱᐊᖅᑎᓪᓗᒍ 

ᑕᒪᒃᑯᓂᖓ.  

 

ᐃᒃᓯᕙᐅᑖᖅ, ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐊᑐᕈᒪᔭᖏᑦ ᐱᖁᑎᕐᔪᐊᓄᑦ 

2013-2014 ᐃᓚᐅᓪᓗᑎᑦ ᑮᓇᐅᔭᐃᑦ ᓯᑕᒪᓄᑦ 

ᐱᖁᑎᕐᔪᐊᓄᑦ ᐱᓕᕆᐊᖑᓂᐊᖅᑐᓄᑦ ᒪᕐᕉᒃ 

ᐃᓗᐃᒃᑳ ᑖᒃᑯᓄᖓ ᒥᑭᓂᖅᓴᓄᑦ ᐱᖁᑎᓄᑦ 

ᐱᓕᕆᐊᕆᔾᔪᑕᐃᑦ. 

 

ᐋᓐᓂᐊᕐᕕᒻᒥ ᐃᓇᖏᖅᑕᐅᓂᐊᕐᓂᖓ ᐋᓐᓂᐊᕐᕕᒃ 

ᓇᐅᔮᓂ, ᑭᖑᓪᓕᖅᐹᒥ ᐱᐊᓂᒃᑕᐅᒐᓱᐊᓯᒻᒪᑦ 

ᐊᒻᒪᓗ ᐋᓐᓂᐊᕕᔅᓴᖅ ᐱᒋᐊᖅᑕᐅᓕᕐᓂᐊᕐᓗᓂ 

ᑕᓗᕐᔪᐊᓂ. ᒪᕐᕉᒃᑕᐅᖅ ᐋᓐᓂᐊᕐᕖᒃ 

ᐃᓇᖏᖅᑕᐅᒋᐊᓖᒃ ᓇᓗᓇᐃᖅᑕᐅᓯᒪᔫᒃ ᑕᕝᕙᓂ 

ᑮᓇᐅᔭᖅᑑᑎᔅᓴᓂ, ᑮᓇᐅᔭᐃᑦ  

ᓴᓂᕐᕙᖅᑕᐅᓂᐊᖅᓱᑎᑦ 2013-2014-ᓂ 

ᕿᑭᖅᑕᕐᔪᐊᒥ ᐋᓐᓂᐊᕐᕕᔅᓴᒧᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 

ᐅᔾᔨᕈᓱᒋᐊᔅᓴᖅ ᑖᓐᓇ ᐱᓕᕆᕕᐅᔪᖅ 

ᒪᑐᐃᖅᓯᓂᐊᕐᖓᑦ ᑕᒫᓂ ᐃᓱᒪᓕᕆᕕᔅᓴᒥ 

ᐃᖃᓗᓐᓂ. ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 

ᑐᓴᕆᐊᖅᑎᑕᐅᖃᑦᑕᓂᐊᕐᓂᕐᒥᓂᒃ ᑖᓐᓇ ᐃᒡᓗᔅᓴᖅ 

ᐱᔾᔪᑎᒋᓪᓗᒍ ᐊᒻᒪᓗ ᐊᓯᖏᓐᓂᒃ 

ᐱᒋᐊᖅᑎᑕᐅᔪᓂᒃ ᑭᕙᓪᓕᕐᒧᑦ ᐊᒻᒪᓗ ᕿᑎᕐᒥᐅᓄᑦ. 

ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᒐᕙᒪᒃᑯᑦ ᑕᒪᑉᑕᒥ 

ᐱᓕᕆᔾᔪᑎᔅᓴᖏᑦ ᒪᑐᐃᖅᓯᒋᐊᖃᖅᓯᒪᒻᒪᑕ 

ᐃᓕᖅᑯᓯᓅᖓᔪᓂᒃ ᐃᒪᓐᓇ ᒪᒥᓴᕐᕕᔅᓴᒥᒃ. ᑖᓐᓇ 

ᑕᑯᔅᓴᐅᖏᒻᒪᑦ ᐱᖁᑎᕐᔪᐊᓂ ᐸᕐᓇᐅᑎᓂᒃ.  

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐃᓚᐅᑎᒃᓯᒻᒪᑦ ᐃᓗᐃᒃᑲᓂᒃ 

ᐃᓚᐅᑎᒃᓯᒻᒪᑦ ᒥᑭᔪᓄᑦ ᒥᑭᓂᖅᓴᓄᑦ 

ᐱᖁᑎᕐᔪᐊᓄᑦ 2013-14-ᒥ ᑮᓇᐅᔭᒃᓴᐃᑦ 

ᐊᑭᑐᔪᖅᑐᕈᑎᓄᑦ. 

 

ᒥᑭᔫᑎᓄᓪᓗ ᐱᓕᕆᐊᖑᑲᐃᓐᓇᓂᐊᖅᑐᓄᑦ ᑕᕝᕙᓂ 

ᑮᓇᐅᔭᖅᑑᑎᔅᓴᓂ. ᑖᓐᓇ ᐱᔾᔪᑎᒋᓪᓗᒍ 

ᒥᑭᓂᖅᓴᐃᑦ ᐱᓕᕆᐊᔅᓴᑦ, ᑲᑎᒪᔨᕋᓛᑦ 

ᐃᓕᓴᖅᓯᓯᒪᔪᑦ ᐊᒥᓱᑦ ᓄᓇᓕᓐᓂ ᐋᓐᓂᐊᕐᕖᑦ 

ᐃᒡᓗᑐᖃᕈᑦᓯᐊᓕᕐᖓᑕ ᐊᒻᒪᓗ ᐃᓛᓐᓂᒃᑯᑦ 

ᐊᑲᐅᓐᖏᓕᐅᕈᑎᖃᒻᒪᕆᓕᖃᑦᑕᖅᓱᑎᑦ 

ᐋᖅᑭᔅᓱᕆᐊᓕᓐᓂᒃ. ᑕᒪᓐᓇᓗ ᐸᕝᕕᓴᐃᖃᑦᑕᖅᓱᓂ 

ᐋᓐᓂᐊᕐᕕᓕᕆᔪᓂᒃ. ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐱᓕᕆᕕᐅᔪᖅ ᐱᐅᓯᕚᓪᓕᖅᓯᒪᔪᖅ ᑕᒪᒃᑰᓇ 

ᐃᓇᖐᕙᓪᓕᐊᓂᖏᓐᓂ ᐋᓐᓂᐊᕐᕖᑦ. ᑖᒃᑯᐊ 

ᓯᕗᓪᓕᐅᔾᔭᐅᓯᒪᒍᓐᓃᕐᖓᑕ ᐋᓐᓂᐊᕐᕖᑦ 

ᐊᖏᖅᑕᐅᒋᐊᖃᕐᓂᖏᑦ. 

 

ᒥᑭᔫᑎᐅᓂᖅᓴᐃᑦ ᐱᔾᔪᑎᒋᓪᓗᒋᑦ ᑲᑎᒪᔨᕋᓛᑦ 

ᑐᓴᖃᑦᑕᕈᒪᓂᐊᖅᐳᑦ ᑕᒪᒃᑯᓂᖓ ᓄᑖᓂᑦ ᓲᕐᓗ 

ᐋᓐᓂᐊᓂᕐᒧᑦ ᐱᖁᑎᑖᕆᔭᐅᔪᓂᒃ. ᑲᑎᒪᔩᑦ 

ᐃᓕᓴᖅᓯᕗᑦ ᑖᒃᑯᐊ ᐊᒃᓱᕈᕐᒪᑕ ᐱᓕᕆᐊᖃᕐᒪᑕ 

ᓄᑖᓂᒃ CT Scanner-ᒥᒃ ᖃᐅᔨᓴᐅᑕᐅᔪᑦ 

ᐋᓐᓂᐊᖃᖅᑐᓄᑦ ᑖᒃᑯᐊ ᓄᓇᕗᒥᐅᓄᑦ 

ᐊᑐᖅᑕᐅᒍᓐᓇᖅᓯᓂᐊᕐᖓᑦ ᓯᕗᓂᔅᓴᒥᒃ. 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᖅᑎᑦᓯᖁᓪᓗᒍ ᐃᒪᓐᓇ ᐊᔾᔨᐅᖏᑦᑐᒃᑯᑦ 

ᐃᑲᔪᖅᑕᐅᒋᐊᓕᓐᓂ ᓄᓇᕗᒻᒥ 

ᖃᓂᕐᓂᖅᓴᐅᓗᑎᓪᓗ ᐊᖏᕐᕋᒧᑦ ᖃᑐᕐᖑᑎᒥᓂᓪᓗ.  

ᑲᑎᒪᔩᑦ ᐅᔾᔨᕈᓱᑉᐳᑦ ᐃᓚᖏᑦ ᓄᓇᓖᑦ ᓇᒻᒥᓂᖅ 

ᐊᔾᔭᖅᑐᐃᖃᑦᑕᕈᒪᒐᓗᐊᕐᖓᑕ ᐋᓐᓂᐊᕐᕕᓕᐊᖅᑐᓂᒃ 

ᐃᓄᓕᕆᔪᓂᓪᓘᓐᓃᑦ. ᑕᐃᒪ ᒥᓂᔅᑕ ᑎᓕᐅᕆᕗᑦ 

ᐃᓱᒪᔅᓴᖅᓯᐅᕈᑎᖃᒃᑲᓂᕐᓗᒋᑦ ᑕᒫᓂ ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᑦ ᐃᑲᔪᖅᓱᖅᑕᐅᖁᓪᓗᒋᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᔾᔪᑎᒋᕙᒃᑲ ᑖᒃᑯᐊ 

ᒪᑐᐃᖏᖅᓯᔾᔪᑎᒐᓄᑦ ᑖᒃᑯᓄᖓᓄᑦ 

ᑐᒃᓯᕋᖅᑕᐅᓯᒪᔪᓄᑦ 2013-2014-ᒥᑦ ᐱᖁᑎᕐᔪᐊᓄᑦ 

ᓇᓚᐅᑦᑖᖅᑕᐅᓯᒪᔪᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄ. 

ᓇᓗᖏᓚᖓ ᑕᒃᑯᐊ ᐊᑐᓃᖅᑐᐃᑦ ᑲᑎᒪᔨᐅᔪᑦ 

ᐊᐱᖅᑯᑎᒃᓴᖃᓂᐊᕐᒪᑕ ᐅᖃᐅᓯᒃᓴᖃᕐᓗᑎᓪᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᐅᒡᔪᒃ. 

ᑲᔪᓯᒋᐊᖏᓂᑦᑎᓐᓂ ᐃᖅᑲᐃᑎᑐᐃᓐᓇᕐᓗᓯ 

ᑕᐃᒻᒧᖔᕈᓐᓇᓯᖅᑰᕋᔅᓯᐅᒃ ᒪᕐᕈᓪᓗᐊᑕᐅᒻᒪᑎᒃ 

ᒪᓕᒐᕗᑦ. 77(1) ᖃᐅᔨᒪᑦᑎᐊᖅᑕᓯ ᖃᓄᑦ 

ᐅᖃᖅᓯᒪᒻᒪᖔᑦ ᐊᒻᒪ 77(2) 

ᐅᖃᓕᒫᕆᐊᑐᓐᖏᓇᒃᑭᑦ ᖃᐅᔨᒪᑦᑎᐊᕋᔅᓯᐅᒃ 

ᐃᓕᔅᓯᓂᓪᓗ ᐃᖅᑲᐅᒪᔪᓐᓇᕋᒃᓯᐅᒃ ᐊᒻᒪᓗ ᑖᒃᑯᐊ 

ᑕᕝᕗᖓ ᖃᓂᒪᖃᕐᓇᖏᑦᑐᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ, 

ᑖᒃᑯᓄᖓ ᐅᖃᐅᓯᒃᓴᑐᐃᓐᓇᕐᒥᑦ ᐅᖃᓪᓚᒍᒪᔪᖃᖅᐸ 

ᒫᓐᓇ? ᐊᐱᖅᑯᑎᔅᓴᐅᖏᑦᑐᓂᑦ 

ᐅᖃᐅᓯᒃᓴᑐᐃᓐᓇᑦᑎᐊᒥᑦ ᐅᖃᓪᓚᒍᒪᔪᖃᖅᐸ? ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᓯᒃᓴᖃᕋᒪ ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

2013-14-ᓗ ᐊᑭᑐᔪᖅᑐᕈᑎᓄᑦ. 

 

ᑭᒡᒐᖅᑐᐃᔨᐅᓪᓗᖓ ᓄᓇᓕᓐᓂ ᐋᓐᓂᐊᕐᕕᓐᓄᑦ 

ᐃᓇᖏᖅᑕᐅᓂᐊᖅᑐᓄᑦ, ᐊᒻᒪ ᒥᓂᔅᑕ ᐅᖃᖅᑲᐅᒻᒪᑦ 

ᑖᒃᑯᐊ ᐱᑕᖃᕆᐊᖃᖅᑐᑦ. ᐋᓐᓂᐊᕐᕕᑎᓐᓄᑦ 

ᐋᓐᓂᐊᕐᕕᑐᖃᐅᓗᐊᓕᖅᑐᓄᑦ. ᑕᐃᓐᓇ 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ 

ᐅᖃᐅᓯᖃᖅᑎᓪᓗᒍ ᑕᐃᒫᑦᓴᐃᓐᓇᖅ ᑕᒪᒃᑯᐊ  

ᐊᑐᕋᑦᑎᒍᑦ ᐃᑉᐱᐊᕐᔪᒻᒥᑦᑕᐅᖅ. ᑖᓐᓇᑦᑲᑕᐅᖅ 

ᐋᓐᓂᐊᕐᕕᒃ ᓴᓇᔭᐅᓚᐅᖅᓯᒪᔪᖅ 26 ᐊᕐᕌᒎᓕᖅᑐᑦ, 

ᐃᒪᓐᓇᕼᐋᖅᑭᒋᐊᖅᑕᐅᖏᓐᓇᕐᓗᓂ ᑭᓯᐊᓂᐅᓕᕐᒪᑦ 

ᐱᖁᑎᖏᓪᓗ ᓱᕋᖃᑦᑕᖅᓱᑎ. 

 

ᖃᐅᔨᒪᔪᖓ ᑕᒫᓂ ᐊᐅᔭᐅᖅᑲᐅᔪᖅ ᐋᓐᓂᐊᕐᕕᓂᑦ 

ᐊᕐᕌᒍᑕᒫᑦ ᖃᐅᔨᓴᖅᑕᐅᒋᐊᖃᓲᖑᒐᒪ. 

ᖃᐅᔨᓴᖅᑕᐅᒋᐊᖅᓯᒪᓪᓗᓕᖓ ᐃᖅᑲᓇᐃᔭᖅᑏᑦ 

ᑕᐃᑲᓃᓚᐅᖏᒻᒪᑕ ᐅᓪᓗᑯᓪᓗ, 

ᑕᐃᑲᓂᒥᐅᖑᓪᓗᑎᓪᓗ ᐋᓐᓂᐊᕐᕕᒻᒥ, 

ᐋᓐᓂᐊᕐᕕᒻᒨᕋᒪ ᑖᒃᑯᐊ ᑭᓈᓗᒃᓱᓐᓂᐊᓗᒃ ᐃᒪᓐᓇ 

ᒥᕆᐊᑲᓴᒻᒪᕆᓚᐅᖅᑐᖓ ᑎᐱᐊᓗᐊᓄᑦ. ᑖᒃᑯᐊᓗ 

ᐃᖅᑲᓇᐃᔭᖅᑏᑦ ᐃᒪᓐᓇ ᐃᖅᑲᓇᐃᔭᖃᑦᑕᖅᑐᑦ 

ᑕᐃᒪᓐᓇ ᑎᐱᓕᐊᓗᓐᓂᑦ ᐃᓚᖏᑦ. 

ᐅᒡᒍᐊᓇᖅᑑᒐᓗᐊᖅ. ᐊᒻᒪᓗ ᖁᓛᓂ ᐋᓐᓂᐊᕐᕕᐅᑉ 

ᐃᒡᓗᖃᖅᑎᑕᐅᓪᓗᑎᑦ ᑕᐃᒫᒃ 

ᐊᑲᖅᓴᕈᓐᓃᖃᑦᑕᖅᑐᑦ. 

 

ᖁᕕᐊᓇᖅ ᑖᒃᑯᐊ ᓇᐅᔮᑦ ᑕᓗᕐᔪᐊᕐᓗ 

ᐋᓐᓂᐊᕐᕕᒃᑖᓂᐊᖅᑐᑦ ᐊᒻᒪᓗ ᐊᖑᒻᒪᑎᓪᓗᑎᑦ. 

ᑕᐃᓐᓇ ᒥᓂᔅᑕᐅᓚᐅᖅᑐᓘᓐᓃᑦ, ᑖᒃᑯᐊ 

ᐊᖑᒻᒪᑎᓯᒪᑐᐊᖅᑲᑕ, ᑕᐃᒃᑯᐊ ᐃᑉᐱᐊᕐᔫᑉ 

ᐃᓇᖏᖅᑕᐅᓂᖅᓴᖓ ᒪᓕᑦᑕᐅᒐᔭᕐᓂᖓᓂᑦ. 

 

ᑭᓯᐊᓂ ᑕᐃᒫᒃᓴᐃᓐᓇᖅ ᐅᖃᐅᓯᒃᑯᑦ 

ᐊᐱᖅᑯᑎᖃᖅᑎᓪᓗᒋᑦ ᐊᐱᕆᖅᑲᐅᒐᒪ, 

ᐃᔅᓯᕙᐅᑖᖅ, FPT ᑲᑎᒪᓚᐅᖅᑐᑦ ᑕᒫᓂ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᑦ. ᑕᒪᓐᓇ 

ᑐᓴᕈᒥᓇᖏᑦᑑᒐᓗᐊᖅ ᐃᒪᓐᓇ 

ᐅᖃᐅᓯᖃᓚᐅᖏᒻᒪᑦ, ᑖᒃᑯᐊ 

ᐱᖁᑎᕐᔪᖃᕆᐊᖃᕐᓂᑎᓐᓂᑦ ᐋᓐᓂᐊᕐᕕᕗᑦ 

ᐱᑐᖃᐅᓗᐊᓕᕐᓂᖏᓐᓄᑦ ᑮᓇᐅᔭᖅᑖᕋᓱᐊᕐᓗᓂ. 

ᑖᒃᑯᓂᖓ ᐅᖃᓕᒪᖃᑎᖃᖅᑎᓪᓗᒍ ᑭᐅᖅᑲᐅᒻᒪᑦ 

ᐊᐱᖅᑯᑎᒐᓄᑦ ᐅᖃᓕᒪᖃᑎᖃᖅᑐᕕᓂᐅᓂᕋᔅᓱᓂ 

ᑖᒃᑯᓄᖓ ᐱᖓᓱᓄᑦ ᐅᑭᐅᑕᖅᑐᖅ 

ᐊᕕᑦᑐᖅᓯᒪᓂᖏᓐᓂᑦ. 

ᖃᐅᔨᒪᒐᒪ ᒪᓕᒐᓕᐅᖅᑎᑦ ᐅᖃᐅᓯᖏᑎᒍᑦ, ᐊᕐᕌᒎᒃ 

ᒪᕐᕉᓕᖅᑑᖅᑲᐃ. ᑖᒃᑯᐊ ᐱᖁᑎᕐᔪᐊᓄᑦ ᑮᓇᐅᔭᐃᑦ 

ᑐᓂᔭᐅᔪᑦ ᐊᓪᓚᓄᑦ ᐊᒥᓱᒻᒪᕆᐊᓘᓲᖑᒻᒪᑕ 

ᐋᓐᓂᐊᕐᕕᑦᑖᕈᑎᒃᓴᖏᑦ. ᐃᓄᓐᓄᑦ 

ᑐᓂᓯᔪᖃᑦᑎᐊᓚᐅᕋᓂ ᑕᒪᒃᑯᓄᖓ 

ᐱᖁᑎᕐᔪᐊᖅᑖᕈᑎᒃᓴᓂᑦ. 

 

ᑕᐃᒫᒃᓴᐃᓐᓇᖅ ᐃᒃᓯᕙᐅᑖᖅ, ᑕᐃᒫᒃ 

ᐱᕕᒃᓴᖃᕐᓂᕋᓂ ᖁᔭᓐᓇᒦᕈᒪᕙᕋ 

ᖁᕕᐊᓲᑎᓪᓗᒋᓪᓗ ᑕᐃᒃᑯᐊ ᐋᓐᓂᐊᕐᕕᒻᒥ 

ᐃᖅᑲᓇᐃᔭᖅᑐᑦ ᐊᒃᓱᕈᖃᑦᑕᕐᓂᖏᓐᓄᑦ 

ᐋᓐᓂᐊᓯᐅᖅᑏᑦ ᑖᒃᑯᐊ 24/7 ᓅᖃᑦᑕᖏᑦᑐᑦ 

ᐋᓐᓂᐊᕐᕕᖕᒥ, ᐃᓄᓕᕆᖃᖅᓱᑕᓗ ᓄᓇᓕᖕᓂᓪᓗ 

ᓄᓇᓕᖃᑦᓯᐊᓂᕐᒧᑦ ᑲᒪᔨᖃᑦᓱᑕ 

ᐃᓱᒪᓕᕆᔨᖃᖅᓱᑕ, ᑖᒃᑯᐊᖃᐃ ᓄᓇᕗ ᒐᕙᒪᖏᑦ 

ᐃᒪᓐᓇ ᑕᐃᖃᑦᑕᖅᑕᖓ ᐋᓐᓂᐊᖅᑐᓕᕆᔭᐅᓂᖅ 

ᐊᖏᕐᕋᒧᑦ ᖃᓂᓐᓂᖅᓴᒥᒃ. ᐊᒥᓱᑦ ᐋᑐᕚᒧᑦ 

ᐊᐅᓪᓚᖃᑦᑕᕆᐊᖃᖓᑕ ᐊᓯᖏᓐᓄᓪᓗ, ᑕᐃᒪᐃᖕᒪᑦ 

ᐊᖏᕐᕋᒥ ᐃᓗᐊᖅᓴᑕᐅᓗᓂ 

ᐱᐅᓂᖅᓴᐅᒐᔭᕋᓗᐊᕐᒪᑦ ᒪᒥᓴᕐᓗᑎᒡᓘᓐᓃᑦ ᑕᒫᓂ. 

 

ᑕᒡᕗᖓ ᐃᓱᓕᑲᐃᓐᓇᕐᓂᐊᓕᕋᒃᑯ ᐅᖃᐅᒃᑲ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᐅᖃᐅᒃᓴᑐᐃᖕᓇᑦᑎᒥ ᓱᓕ ᐅᖃᐅᕈᒪᔪᖃᖅᐸ? 

ᐊᑎᖁᑎᖃᕈᓐᓃᕋᒪ. ᐅᕙᓃᒃᑯᐊᑦᑕ 

ᖃᓪᓗᓈᑎᑑᖓᔪᓂᒃ ᑎᑎᕋᖅᓯᒪᓂᖓ F-3 

ᐋᓐᓂᐊᖃᓐᓂᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᒡᕕᒃ ᓇᓗᓇᐃᒃᑯᑖ, ᐊᖏᔪᖅᑲᐅᑎᑦ. 

ᑲᑎᒃᖢᒋᑦ ᐊᑭᑐᔫᑎᒃ ᐊᑭᓕᖅᓱᕆᐊᓖ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, F-

4ᒥ ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᑕᒡᕙᓂ 

ᐅᖃᐅᓯᕆᓵᖅᑲᐅᔭᖕᓂ ᐅᖃᐅᓯᑐᐃᓐᓇᐅᖅᑲᐅᔪᓂᒃ 

ᒥᓂᔅᑕ ᐅᖃᖅᑲᐅᖕᒪ ᑕᒡᕙᓂ ᐃᒪᓐᓇ 

ᐱᕙᓪᓕᐊᒃᓯᐊᕐᒪᑕᒎᖅ ᓴᓇᐅᕙᓪᓕᐊᑦᓯᐊᖕᒪᑕ  

ᑕᒪᒃᑯᐊ ᓲᕐᓗ ᑐᓴᖅᑎᑕᐅᒃᑲᓐᓂᕈᒪᓂᐊᖅᑐᖓ 

ᑖᒃᑯᐊ ᓴᓇᔭᐅᕙᒡᓕᐊᔪᑦ ᐋᓐᓂᐊᕐᕖᑦ ᐱᔾᔪᑎᒋᓪᓗ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ, ᑕᐃᒪ ᐅᖃᐅᓯᖃᒃᑲᓐᓂᕐᓗᖓ ᑕᒪᒃᑯᐊ 

ᐃᒡᓗᕐᔪᐊᑦ ᐱᔾᔪᑎᒋᓪᓗᒋᑦ 

ᑲᑎᒪᖃᑎᖃᕈᓇᓚᐅᖏᓐᓇ ᑕᐃᒪᓐᓇ 

ᑲᑎᒪᕐᔪᐊᑎᓪᓗᑕ ᑖᓐᓇ ᓯᕗᓕᖅᑎ ᒐᕙᒪᒃᑯᑦ 

ᑲᓇᑕᐅᑉ ᒐᕙᓚᒃᑯᖏᓐᓂ 

ᐅᖃᓪᓚᖃᑎᒋᔪᓐᓇᓚᐅᑦᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᓪᓗ ᒥᓂᔅᑕᖓ. ᑖᓐᓇ 

ᓯᕗᓕᖅᑎ ᑲᑎᒪᖃᑎᓪᓗᑎᒋᓪᓗᑎᒍᑦᑕᐅᖅ 

ᐃᖃᓗᒃᑑᑦtᐊᕐᒥ. ᐄ, ᑕᐃᒪ ᖃᐅᔨᒪᖁᔨᓪᓗᖓ 

ᖃᐅᔨᒪᒪᖕᒪᑕ ᑕᒪᒃᑯᓂᖓ ᐃᒡᓗᕐᔪᐊᑦ 

ᓄᑕᐅᖏᓐᓂᖏᓐᓄᑦ. 

 

ᑕᐃᒪ ᒥᔅᑕ ᐃᐊᓕᐊᑦ ᐊᐱᖅᑯᑎᖓ ᑐᑭᓯᑦᓯᐊᕈᒃᑯ 

ᓇᐅᔮᓂ ᐱᐊᓂᒃᐸᓪᓕᐊᓕᖅᑐᖅ ᐋᓐᓂᐊᕐᕕᒃ. ᑕᐃᒪ 

ᐱᐊᓂᖕᓂᐊᓕᖅᑐᖅ ᓅᕖᕝᕙ 16, 2012 

ᐊᒻᒪᓗᑦᑕᐅ ᐳᓚᕋᒃᑕᐅᓂᐊᖅᖢᓂ ᖃᐅᔨᓴᖅᑕᐅᓗᓂ 

ᓅᕖᕝᕙ 2012 ᑕᓗᕐᔪᐊᒥ ᐋᓐᓂᐊᕐᕕ ᐱᓪᓗᒍ, 

ᐊᔾᔨᖓᓂ ᓴᓇᒐᒃᑕ ᑕᐃᑲᓂ ᓇᐅᔮᕐᒥᐅᑦ 

ᐋᓐᓂᐊᕐᕕᒋᓂᐊᖅᑕᖓᑦᑕ ᐊᔾᔨᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᑐᓐᖓᓱᖁᔭᕋ ᑖᓐᓇ ᒥᓂᔅᑕ ᐊᒻᒪᓗ 

ᑐᖏᓕᖓ ᐊᑭᑐᔫᑎᑦ ᒥᑭᔫᑎᑦ ᐱᔾᔪᑎᒋᓪᓗᒋᑦ 

ᑖᒃᑯᐊ ᐊᑐᖅᑕᐅᓂᐊᖅᑐᑦ $1 ᒥᓕᐊᓐ, ᐄ 

ᐊᐱᕆᔪᒪᔭᕋ ᒥᓂᔅᑕ 2012-13ᒥ ᐊᑭᑐᔫᑎᐊᓛᓄᑦ 

ᐊᑐᖅᑕᐅᓂᐊᖅᑐᑦ ᑮᓇᐅᔭᑦ, ᑕᒪᒃᑯᐊ ᓄᓇᒃᑰᕈᑏᑦ 

ᐃᓇᖏᑦᑕᐅᓂᐊᕐᒪᑕᒎᑦ ᓇᓕᖕᓂ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᕋᒧᐊᕈᑕᐅᖃᑦᑕᕐᓂᐊᖅᑐᑦ 

ᐃᖏᕐᕋᒍᑕᐅᖃᑦᑕᕐᓂᐊᑐᒡᓗ ᐊᒻᒪᓗ 

ᐋᓐᓂᐊᕕᓕᐊᖅᑐᓄᑦ ᐊᔾᔭᑦᑐᕈᑕᐅᖃᑦᑕᕐᓂᐊᖅᑐᑦ 

ᐱᑕᖃᓐᖏᒃᑳᖓᑦ ᓇᖕᒥᓂᖅ. 

 

ᖃᒪᓂᖅᑐᐊᕐᒥᐅᑦ ᐃᓕᑕᖅᓯᓯᒪᖕᒪᑕ ᑕᐃᒪᓐᓇ 

ᓄᓇᒃᑰᕈᑎᑖᕆᐊᖃᕐᓂᖕᓂᖕᓄᑦ 

ᐊᔾᔭᖅᑐᖅᑕᐅᒍᑎᒃᓴᓂᒃ ᒥᑦᑕᕐᕕᖕᒧᑦ, ᑕᒪᓐᓇᐃᒃᑐᒥᒃ 

ᑐᐊᕕᕐᓇᖅᑐᒃᑯᑦ ᐋᓐᓂᐊᖅᑐᓄᑦ 

ᐅᓯᑲᑦᑕᐅᑎᖃᑦᑖᕈᒪᓚᐅᖅᓯᒪᖕᒪᑕ ᑲᑎᒪᑎᒡᓗᒋᑦ. 

ᑖᒃᑯᐊ ᐋᓐᓂᐊᖃᕐᓇᖏᒃᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑮᓇᐅᔭᖅᑖᑦᑎᑦᓯᒍᓐᓇᖅᐹ 

ᐊᑭᑐᔫᑎᐊᓛᓂᑦ ᑕᐃᒪᓐᓇ ᑐᐊᕕᕐᓇᑐᒃᑯᑦ 

ᐊᔾᔭᖅᑐᕈᑎᒥᒃ ᒥᑦᑕᕐᕕᖕᒧᑦ ᐱᑕᖃᕈᓐᓇᖁᓪᓗᒍ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑕᐃᒪ ᖁᔭᓐᓇᒦᖅᐸᕋᓗ ᒥᔅᑕ 

ᐊᐅᐸᓗᒃᑐᖅ ᐊᐱᕆᖕᒪᑦ ᑕᒪᓐᓇ ᐱᖕᒪᕆᐅᓪᓗᓂ 

ᐊᐱᖅᑯᑎᒋᔭᖓ, ᑕᒪᓐᓇ ᓴᖅᓯᖃᓯᒪᖕᒪᑦ 

ᒪᓕᒐᓕᐅᖅᑎᐅᖃᑕᐅᔪᓂᒃ ᐱᒍᒪᔭᐅᓪᓗᑎᒃ ᑕᒪᒃᑯᐊ 

ᓄᓇᒃᑰᕈᑎᑦ ᑖᓐᓇ ᑐᐊᕕᕐᓇᖅ, ᐃᓛ ᑕᐃᒪ 

ᑭᐅᔪᓐᓇᖅᑕᕋ ᐋᒃᑲ ᐃᑲᔪᕈᓐᓇᖏᑦᑐᒍᑦ ᑕᐃᒪᓐᓇ 

ᓄᓇᒃᑰᕈᑎᑖᖅᑎᑦᓯᓗᑕ ᑐᐊᕕᕐᓇᖅᑐᒃᑯᑦ 

ᐋᓐᓂᐊᕕᓕᐊᖅᑐᓄᑦ. ᑖᒃᑯᐊ ᕼᐋᒻᓚᒃᑯᑦ ᓲᕐᓗ 

ᓄᓇᓕᐸᐅᔭᐃᑦ ᓄᓇᓖᓪᓗ ᑕᐃᒪᓐᓇ ᐱᖁᔭᖏᑦ 

ᒪᓕᓪᓗᒋᑦ ᓄᓇᓕᓐᓂᒥᐅᑦ ᐱᒍᒪᑉᐸᑕ ᓄᓇᓕᓐᓂ 

ᕼᐋᒻᓚᒃᑯᑦ ᑲᑎᒪᔨᖏᑦ ᐱᒍᒪᑉᐸᑕ ᓄᓇᒃᑰᕈᑎᒥᒃ 

ᒥᑦᑕᕐᕕᒻᒧᐊᕈᑎᒃᓴᒥᒃ ᐋᓐᓂᐊᖅᑐᓄᑦ ᓇᒻᒥᓂᖅ 

ᑮᓇᐅᔭᓂᒃ ᐱᒋᐊᖃᕐᓂᐊᕐᒪᑕ. ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᑕᐃᒪᓐᓇ 

ᐱᖁᑎᑖᖅᑎᑦᓯᒍᓐᓇᖃᑦᑕᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ  

ᑳᑦᑐᓛᑦᑎᑕᖃᖅᑐᒍᑦ ᑕᐃᒪᓐᓇ 

ᐋᓐᓂᐊᕐᕕᓕᐊᖅᐸᓪᓕᐊᔪᓄᑦ ᑲᒪᔨᖃᕋᑦᑕ 

ᐱᓕᕆᔨᖃᕋᑦᑕ ᖃᒪᓂᑦᑐᐊᕐᒥ. ᖃᒪᓂᑦᑐᐊᖅ 

ᐊᖏᓪᓕᕙᓪᓕᐊᒻᒪᑦ ᐊᒻᒪᓗ ᐊᑐᖅᑕᐅᔪᒃᓴᐃᑦ 

ᐱᔭᐅᕙᓪᓕᐊᒍᒪᓪᓗᑎᒃ. 

 

ᐊᒻᒪᓗᑦᑕᐅᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᓕᕆᐊᖃᖃᑦᑕᕐᒪᑕ 

ᐃᑉᐱᓐᓇᒻᒪᕆᒃᑐᓂᒃ ᓄᓇᕗᓕᒫᒥᐅᓄᑦ ᑖᒃᑯᐊ 

ᐃᓕᓐᓂᐊᖅᑐᓕᕆᓂᒃᑯᑦ ᓴᓂᐊᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᒻᒪᕆᐅᒻᒪᑕ 

ᑕᐃᒪᓐᓇ ᐃᑲᔪᖅᑐᕆᐊᖃᕐᒪᑕᓗ. 

 

ᐊᐱᕆᒍᒪᔭᕋ ᒥᓂᔅᑕ ᓇᓗᓇᐃᖅᓯᒍᓐᓇᕋᔭᕐᒪᖔᖅ 

ᖃᓄᐃᑦᑐᓂᒃ ᐱᑕᖃᕆᐊᖃᕐᒪᖔᑦ ᑕᐃᒪᓐᓇ 

ᓄᓇᓕᐅᔪᑦ ᓄᓇᒃᑰᕈᑎᑖᕈᓐᓇᖁᓪᓗᒋᑦ 

ᐋᓐᓂᐊᕐᕕᓕᐊᖅᑐᓄᑦ ᐊᔾᔭᖅᓱᕈᑎᒃᓴᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᔅᑕ ᐊᐅᐸᓗᒃᑐᖅ 

ᐊᐱᕆᒻᒪᑦ. ᑕᐃᒪᓐᓇ ᑐᐊᕕᕐᓇᖅᑐᓕᕆᒍᑎᒥᒃ 

ᓄᓇᒃᑰᕈᑎᖃᕐᓂᐊᖅᐸᑕ ᑖᓐᓇ 24-7-ᖑᓪᓗᑎᒃ 

ᑖᒃᑯᐊ ᐃᓕᓐᓂᐊᖅᑎᑕᐅᒋᐊᖃᖅᖢᑎᓪᓗ 

ᐊᑐᐃᓐᓇᐅᖏᓐᓇᕆᐊᖃᖅᖢᑎᓪᓗ ᑕᒪᒃᑯᐊ 

ᐊᔾᔭᖅᑐᐃᔩᑦ ᐱᒋᐊᖃᕐᒪᑕ ᐊᖅᑯᑎᒋᔭᖏᑦ. 

ᐊᔾᔭᖅᑐᕈᑎᒃᓴᒥᒃ ᕼᐋᒻᒪᓚᒃᑯᑦ ᑕᐃᒪ ᑕᐃᒪᓐᓇ 

ᐱᔨᑦᓯᕋᕈᑎᖃᕈᒪᒃᐸᑕ ᓄᓇᒃᑰᕈᑎᒥᒃ ᑕᐃᒪ 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᑕᐃᒪᓐᓇ 

ᐱᔨᑦᓯᕋᕈᓐᓇᖅᐸᑕᐃᓛᒃ ᑐᒃᓯᕋᕈᓐᓇᖅᑐᒃ 

ᓄᓇᒃᑰᕈᑎᑖᕈᑎᒃᓴᓂᒃ.  

ᐅᖃᓪᓚᖃᑎᖃᕆᐊᖃᖅᑐᑦ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑏᓪᓗ ᑐᑦᑕᕐᕕᖓᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᑕᐃᑦᓱᒪᓂ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ 

ᑕᐃᒪᓐᓇᐃᑦᑐᖃᕆᐊᖃᕐᓂᑦᑎᓐᓄᑦ ᓄᓇᒃᑰᕈᑎᒥᒃ. 

ᑐᐊᕕᕐᓇᖅᑐᒃᑯᑦ ᐊᔾᔭᖅᑐᕈᑎᒃᓴᒥᒃ. ᐅᖃᓚᐅᕐᒪᑕ 

ᑖᒃᑯᐊ ᓄᓇᓕᐅᑉ ᑭᓪᓕᒋᔭᖏᑦ ᑕᒪᒃᑯᐊ 

ᐱᔾᔪᑎᒋᔭᐅᔫᔮᓚᐅᖅᑑᒐᓗᐊᑦ ᑭᓯᐊᓂ 

ᐋᓐᓂᐊᕐᕕᓕᐊᖃᑦᑕᖅᑐᑦ ᓲᕐᓗ 

ᐃᖏᕐᕋᔭᕆᐊᖃᕐᓂᐊᕐᓗ, ᓲᕐᓗ 

ᑲᖏᖅᖠᓂᕐᒧᐊᕐᓂᐊᕐᓗᓂ, 

ᑖᒃᓯᒍᑎᒃᓴᖅᑖᖅᑎᑕᐅᖃᑦᑕᕐᒪᑕ. 

 

ᑕᒪᒃᑯᐊᓕ ᓇᒻᒥᓂᖅ ᖃᒪᓂᔾᔪᐊᕐᒥᒃ 

ᐋᓐᓂᐊᕐᕕᓕᐊᕐᓂᐊᕐᓗᑎᒃ ᓲᕐᓗ ᐅᐃᓂᐲᒡᒧᓪᓗᓐᓃᑦ 

ᐃᒪᓐᓇ ᐃᖏᕐᕋᔾᔪᑎᒃᓴᒥᓂᒃ ᒥᑦᑕᕐᕕᒻᒧᑦ 

ᐊᔪᖅᓴᖃᑦᑕᕐᒪᑕ ᖃᒪᓂᑦᑐᐊᕐᒥ. ᖃᒪᓂᑦᑐᐊᕐᒥᐅᑦ 

ᑕᒪᓐᓇ ᐊᔾᔭᖅᑕᐅᒍᓐᓇᕐᓂᐊᕐᒪᑦ 

ᐊᔾᔭᑦᑕᐅᖃᑦᑕᕆᐊᖃᕐᒪᑕ ᑎᒻᒥᓲᖃᕐᕕᒻᒧᑦ. 

 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᖏᖅᐹ 

ᐃᒻᒪᖄ ᐱᓕᕆᕕᖓᑦ ᑲᒪᔭᕆᐊᖃᖅᑐᑦ ᐃᓚᖓᒍᑦ 

ᐋᓐᓂᐊᕕᓕᐊᕈᔾᔭᐃᑦ ᐱᔨᑦᑎᖅᑕᐅᔪᓐᓇᖁᓪᓗᒋᑦ 

ᐱᔭᕆᐊᖃᖅᑕᒥᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᐊᐅᐸᓗᒃᑐᖅ ᐃᓱᒫᓗᒍᑎᒋᒻᒪᒋᑦ ᑖᒃᑯᐊ 

ᓂᕈᐊᖅᑎᓂ. ᖃᐅᔨᒪᓪᓚᑦᑖᖏᓇᒃᑯᑦ ᖃᒪᓂᑦᑐᐊᖅ 

ᑕᐃᑯᖓᕈᒪᖃᑦᑕᕋᓗᐊᖅᑐᖓ ᖃᒪᓂᑦᑐᐊᕐᒥᒃ 

ᐱᓕᕆᔪᒻᒪᕆᐅᒻᒪᑕ ᐊᒥᓱᓐᖑᐸᓪᓕᐊᓪᓗᑎᓪᓗ. 

 

ᐃᒃᓯᕙᐅᑕᖅ, ᐃᖅᑲᓇᐃᔭᖅᑎᒃᑲ ᑖᒃᑯᐊ 

ᖃᐅᔨᒋᐊᖅᑎᒋᒍᓐᓇᕐᓂᐊᖅᑕᒃᑲ ᒥᔅᑕ ᐊᐅᐸᓗᒃᑐᕐᒧᑦ  

ᖃᐅᔨᓴᒃᑲᓐᓂᖅᑎᓪᓗᒋᑦ ᑕᐃᒃᑯᐊ ᖃᒪᓂᑦᑐᐊᕐᒥᐅᑦ 

ᓄᓇᓕᖕᒥ ᒥᑦᑕᕐᕕᖕᒧᑦ ᐊᒡᔭᖅᑐᕈᑎᖃᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃ ᑕᐃᒪ, ᑐᓐᖓᓱᒃᑎᑕᐅᑦᑎᐊᕋᔭᖅᑐᑎᑦ 

ᖃᒪᓂᑦᑐᐊᕐᒥ. 

 

ᐅᐱᒋᔪᒪᔭᒃᑲ ᐃᖅᑲᓇᐃᔭᖅᑎᖁᑎᔨ ᓲᕐᓗ 

ᐋᓐᓂᐊᖅᑐᓕᕆᔩᑦ ᐃᓄᓕᕆᔨᒃᑯᓪᓗ. 

ᐱᓕᕆᑦᑎᐊᖃᑦᑕᖅᖢᑎᒃ ᐊᒻᒪᓗ ᖃᐅᔨᒪᔪᒃᓴᐅᒐᕕᑦ 

ᐱᑕᖃᓗᐊᕌᓗᖃᑦᑕᖏᒻᒪᑦ ᐊᒃᓱᕈᖅᑐᒻᒪᕆᐅᓪᓗᑎᒃᓗ 

ᐱᓕᕆᐊᕆᒋᐊᖃᖏᑕᒥᒃᓗᓐᓃᑦ ᖄᖏᐅᑎᓪᓗᑎᒃ 

ᐱᓕᕆᖃᑦᑕᕐᒪᑕ ᐊᒥᓱᐃᖅᑕᖅᖢᑎᒃ. 

 

ᐅᖃᒃᑲᓐᓂᕈᒪᓪᓗᖓ ᒥᓂᔅᑕᒧᑦ ᐊᒥᓱᐊᖅᑎ 

ᐅᖃᖃᑦᑕᕐᒪᑕ ᑕᒪᒃᑯᐊ ᓈᓚᐅᑎᒃᑯᑦ 

ᐅᓯᔭᐅᒍᒪᓪᓗᑎᒃ ᒥᑦᑕᕐᕕᖕᒧᑦ 

ᐊᓐᓂᐊᕐᕕᓕᐊᕐᓂᐊᖅᑐᑦ ᑕᒪᒃᑯᐊᓗ ᐅᑎᖅᐸᓪᓕᐊᔪᑦ 

ᐋᓐᓂᐊᕐᕕᖕᒥᑦ ᐃᒪᓐᓇ ᐊᒡᔭᖅᑕᐅᒍᒪᖃᑦᑕᕐᒪᑕ 

ᒥᑦᑕᕐᕕᖕᒥᑦ ᓄᓇᓕᖕᒧᑦ. 

 

ᐃ, ᑕᐃᒪ ᖃᐅᔨᒪᖁᑐᐃᓐᓇᖅᑕᕋ ᒥᓂᔅᑕ 

ᐃᒃᐱᒍᓱᑦᑎᐊᕆᐊᖃᕐᒪᑦ ᐋᓐᓂᐊᖅᑐᓂᒃ 

ᑖᒃᑯᐊᓗᓐᓃᑦ ᐃᑲᔪᖅᑐᖅᑕᐅᒋᐊᖃᕐᒪᑕᑦᑕᐅᖅ 

ᑕᒪᒃᑯᐊ ᐃᓚᒋᔭᐅᔪᑦ ᐃᖏᕐᕋᔭᕐᓂᖏᓐᓄᑦ ᑖᓐᓇ 

ᒥᓂᔅᑕ ᐊᐱᖅᑯᑎᖃᕐᓂᐊᖅᑐᒃᓴᐅᔪᖅ ᑕᒪᒃᑯᓂᖓ 

ᐊᒡᔭᖅᑐᕈᑎᒃᓴᐅᔪᓂᒃ ᐋᓐᓂᐊᕐᕕᓕᐊᖅᑐᓄᑦ ᐊᒻᒪᓗ 

ᐋᓐᓂᐊᕐᕕᖕᒥᑦ ᓄᓇᓕᖕᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᖅ. 

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒥᒃ ᑐᓴᖅᑰᖏᒃᑲᓗᐊᖅᑐᖓ ᒥᓂᔅᑕ 

ᐲᑕᓴᓐ, (ᑐᓵᔨ) ᐅᖃᕈᒪᕖᑦ, ᓂᓪᓕᕈᒪᕖᑦ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᐊᐅᐸᓗᒃᑐᖅ 

ᐅᖃᐅᓯᖃᕐᒪᑦ ᐅᖃᐅᑎᒍᒪᔭᕋ ᒥᔅᑕ ᐊᐅᐸᓗᒃᑐᖅ 

ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐃᓱᒫᓗᒍᑎᒋᔭᖏᓐᓂᒃ 

ᖃᐅᔨᓴᒋᐊᖅᑎᓐᓂᐊᕋᑦᑎᒍᑦ ᐅᖃᐅᑎᒃᑲᓐᓂᕈᒪᓪᓗᒍ 

ᐅᖃᐅᓯᕆᖃᐅᔭᖏᓐᓂᒃ ᓄᓇᕗᓕᒫᒥᐅᑕᐃᑦ ᑖᒃᑯᐊ 

ᖁᔭᓐᓇᒦᒻᒪᕆᖃᑦᑕᕐᒪᑕ ᒐᕙᒪᒃᑯᓐᓂᑦ ᐅᕙᑦᑎᓐᓂᒃ 

ᑕᐃᒪ ᐅᖃᐅᑎᒍᒪᓪᓗᒋᑦ ᖁᔭᓐᓇᒦᖅᑐᒍᒡᒎᖅ 

ᑕᐃᒪᓐᓇ ᐃᑲᔪᖅᑕᐅᖃᑦᑕᕋᑦᑕ ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐲᑕᓴᓐ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᒃᑎᑕᒃᑲ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐅᓪᓗᒥ,  ᐅᓪᓗᒥᒃᑲᓐᓂᖅ ᑲᑎᒪᔨᐅᓪᓗᖓ 

ᐅᖃᐅᓯᕆᖃᐅᔭᒃᑲ ᐅᓪᓗᒥ ᐃᓄᒋᐊᖕᓂᖏᑦ 

ᓴᓂᑭᓗᐊᕐᒥᐅᑦ ᐊᒥᓱᖑᖅᓯᒪᒻᒪᕆᓕᕐᒪᑕ 

ᑕᐃᒪᖓᓂᑦ ᐋᓐᓂᐊᕐᕕᒃ ᓴᓇᔭᐅᓚᐅᖅᓯᒪᑎᓪᓗᒍ 

ᓴᓂᑭᓗᐊᕐᒥ ᐊᒻᒪᑦᑕᐅᖅ 

ᐋᓐᓂᐊᕐᕕᒃᑖᒃᑲᓐᓂᕆᐊᖃᕋᑦᑕ. ᒥᓂᔅᑕ 

ᐅᖃᕈᓐᓇᖅᐸ ᐅᓂᒃᑳᕈᓐᓇᖅᐹ ᐃᓇᖏᖅᑕᐅᓂᖓ 

ᑕᐃᖕᓇ ᐋᓐᓂᐊᕐᕕᒃ ᑕᒡᕙᓂ ᑕᓪᓕᒪᓂ ᐊᕐᕌᒍᓂ 

ᓴᖅᑭᔮᕈᓐᓃᕐᒪᑦ ᑮᓇᐅᔭᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐳᑦ. ᒥᓂᔅᑕ 

ᐲᑕᓴᓐ ᐅᖃᐅᑎᓚᐅᕈᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐳᑦ 

ᐊᐱᕆᖕᒪᑦ. ᑕᐃᒪ ᒐᕙᒪᐅᓪᓗᑕ ᐃᔨᕋᖅᑐᖏᓐᓇᑦᑕ 

ᑕᒪᓐᓇᓗ ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ  

ᓴᓇᒋᐊᖃᖅᖢᑕᓗ ᑕᒪᒃᑯᓂᖓ ᐋᓐᓂᐊᕐᕕᖕᓂ 

ᓄᓇᓕᖕᓂ ᓴᓂᑭᓗᐊᖅ ᐱᔾᔪᑎᒋᓪᓗᒍ ᑖᒃᑯᐊ 

ᑭᖑᕙᕆᐊᖅᑎᒋᐊᖃᓚᐅᕋᑦᑎᒍᑦ ᐊᕐᕌᒍᓄᑦ 

ᒪᕐᕉᖕᓄᑦ ᐸᕐᓇᒃᑲᓐᓂᕐᓂᐊᖅᖢᑕᓗ 

ᑮᓇᐅᔭᑭᒃᓴᖅᖢᑕᓗ. ᑕᒪᓐᓇ 

ᓯᕗᓪᓕᖅᐸᐅᑎᑕᐅᖃᑕᐅᓯᒪᔫᒐᓗᐊᖅ ᐅᕙᑦᑎᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐳᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᐸᕋ ᐅᓂᒃᑳᕐᒪᑦ ᒥᓂᔅᑕ. ᐃ, ᑕᐃᒪᓐᓇ 

ᐊᒃᓱᕉᑎᖃᕋᑦᑕ ᐋᓐᓂᐊᕐᕕᒃ ᐱᔾᔪᑎᒋᓪᓗᒍ 

ᑲᑎᒪᔨᐅᓪᓗᖓ ᐅᖃᐅᓯᕆᖃᐅᒐᒃᑯ ᑕᐃᖕᓇ 

ᐃᓂᒃᓴᖃᓗᐊᕈᓐᓃᖃᑦᑕᕐᒪᑦ ᒥᓂᔅᑕ ᖃᐅᔨᒪᖁᕐᒪᑦ 

ᐅᔾᔨᕈᓱᖂᕐᒪᑦ ᐃᖅᑲᓇᐃᔭᖅᑎᓄᑦ ᑕᐃᖕᓇ 

ᐊᑐᖅᑕᐅᖃᑦᑕᕐᒪᑦ ᐃᓂᑭᓗᐊᖅᖢᓂᓗ, ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᐅᖃᑦᑕᕐᒪᖔᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑎᑎᕋᕐᕕᒃᓴᖅᑖᕐᓂᐊᕐᓗᑎᒃ ᐃᖅᑲᓇᐃᔭᖅᑎᑦᑎᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐳᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃ, ᑖᓐᓇ ᑐᖏᓕᕋ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫ. 

 

ᒫ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑎᕆᐊᓚᐅᐱᓪᓚᓪᓗᖓ ᒪᐃ ᐊᕐᕌᒎᓚᐅᖅᑐᒥ, 

ᓄᓇᓕᔅᓯᓐᓅᓚᐅᖅᓯᒪᒐᒪ, ᑖᓐᓇ ᒥᔅᑕ ᑰᓕ 

ᒥᓂᔅᑕᐅᑎᓪᓗᒍ, ᒥᔅᑕ ᓯᐅᑦᓴ-ᓗ 

ᑕᐃᑲᓃᖃᑕᐅᓪᓗᓂ. 

ᑖᒃᑯᐊ ᐅᖃᐅᓯᕆᔭᑎᑦ ᑖᒃᑯᐊ ᐱᒻᒪᕆᐅᒻᒪᑕ. ᑕᐃᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᒻᒪᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂ ᐱᔨᑦᑎᕋᖅᑎᑯᓐᓂᓪᓗ ᑕᒪᓐᓇ 

ᓯᕗᒧᐊᒃᑎᑕᐅᔪᓐᓇᖁᓪᓗᒍ. 

 

ᑐᓴᖅᑎᑦᑎᖅᑰᓚᐅᖅᑐᒍᑦ ᐃᓕᓐᓂᒃ 

ᐃᓂᒃᓴᑖᕆᐊᖃᓚᐅᕋᑦᑕ. ᐊᑭᖓ ᐊᔪᕐᓇᐸᓗᒃᑐᖅ 

ᓈᒻᒪᒐᔭᕐᓂᖓ ᑕᐅᑐᓐᖑᐊᖅᑐᒍ. 

ᐅᖃᖃᑎᒌᓐᓂᖃᓚᐅᖅᑑᒐᓗᐊᖅ ᐊᑭᖓ 

ᓈᒻᒪᑦᑎᐊᕆᐊᖃᕐᓂᖓᓄᑦ. 

 

ᑕᐃᒪ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᓕᕆᖃᑎᒋᖏᓐᓇᓂᐊᖅᑕᕗᑦ ᑕᒪᓐᓇ 

ᐱᔾᔪᑎᒋᓪᓗᒍ ᖁᕕᐊᓱᓐᖏᓚᐅᕋᕕᑦ 

ᓄᓇᓕᓐᓂᒥᐅᑕᓯᓗ ᐅᕙᒍᑦᑕᐅᖅ 

ᖁᕕᐊᓱᓐᖏᓕᓚᐅᕋᑦᑕ ᑕᒪᓐᓇ 

ᓯᕗᓪᓕᖅᐸᐅᑎᑕᐅᓯᒪᔫᒐᓗᐊᖅ ᑭᓯᐊᓂ 

ᐱᒍᒪᓚᐅᕋᓗᐊᖅᑕᕗᑦ ᐊᔪᓚᐅᕋᑦᑕ ᑮᓇᐅᔭᓂᑦ 

ᐱᔾᔪᑎᖃᖅᖢᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ. ᑕᐃᒪ ᐅᖃᐅᓯᕆᓗᒍ ᑲᑎᒪᔨᐅᓪᓗᖓ 

ᐅᖃᐅᓯᕆᖅᑲᐅᔭᒃᑲ ᐅᑎᕐᕕᒋᓗᒋᑦ. ᐊᐱᕆᓚᐅᕋᒪ 

ᐃᖅᑲᓇᐃᔭᖅᑏᑦ ᓄᓇᓕᓐᓂᒥᐅᑕᐅᔪᓂᒃ 

ᑲᑎᒪᖃᑎᖃᕈᓐᓇᕋᔭᕐᒪᖔᑕ ᐳᓛᕆᐊᕐᓗᑎᓪᓘᓐᓃᑦ 

ᐅᖃᐅᔾᔪᖅᑕᐅᓗᑎᑦ ᖃᓄᐃᓕᐅᕐᓂᐊᕐᒪᖔᑕ 

ᑕᐃᑲᓂᒥᐅᑦ ᓴᓂᑭᓗᐊᕐᒥᐅᑦ. ᑕᐃᒪᖃᐃ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᑕᐃᑯᓐᖓᖃᐃ 

ᐅᖃᓪᓚᖃᑎᖃᕆᐊᖅᑐᕈᓐᓇᖅᐸᑦ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᕋᒻᐴᑦ 

ᐊᐱᖅᓱᕐᒪᑦ ᐊᒻᒪᓗ ᐅᖃᐅᔾᔪᐃᒻᒪᑦ 

ᖃᓄᐃᓕᐅᖁᔨᒻᒪᖔᕐᒥ. ᑕᐅᑯᓐᓇᕈᓐᓇᖏᒃᑯᒪ 

ᐃᖅᑲᓇᐃᔭᖅᑎᒃᑲ ᑕᐅᓄᓐᖓᖅᑎᑕᐅ 

ᑕᐅᓄᓐᖓᖅᑎ, ᐃᓛᒃ ᑕᕐᕆᔭᓚᐅᖅᓯᒪᒐᒪ ᑕᐃᑲᓂ 

Fairbanks-ᒥ ᐊᓛᓯᑲᒥ, ᑲᑎᒪᕐᔪᐊᑎᓪᓗᑕ 

ᓴᓂᑭᓗᐊᖅ ᐱᔾᔪᑎᒋᓪᓗᒍ 

ᑕᐅᓄᓐᖓᕈᒪᓪᓚᕆᒃᑲᓗᐊᖅᖢᖓ ᑕᐃᑯᖓ 

ᑕᑯᔭᖅᑐᕐᓗᒋᑦ ᓴᓂᑭᓗᐊᒥᐅᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓇᒦᒃ, ᐃᒃᓯᕙᐅᑖᖅ. ᑖᑉᓱᒪ ᑕᓗᕐᔪᐊᑉ 

ᐅᓇᖅᓯᖃᕐᕕᔅᓵᑕ ᒥᔅᓵᓄᑦ F-4-ᒥ. ᑖᑉᑯᓂᖓ 

ᓇᐅᔮᓂ ᒧᓇᖅᑮᖃᕐᕕᓕᐅᖅᑕᐅᓯᓐᓇᕐᒪᑕ ᑖᑉᓱᒪ 

ᐋᔨᒻᒪᕆᓐᓂᒃ ᒧᓇᖅᑭᖃᕐᕕᑦᑖᓂᐊᖅᑑᔭᓗᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐅᒡᔪᖅ. ᑮᓇᐅᔭᓂᒃ 

ᐱᒃᑲᓐᓂᕆᐊᖃᕐᓂᐊᖅᑐᔅᓴᐅᒐᑦᑕ 

ᐸᕐᓇᒍᑕᐅᒐᔭᖅᑐᒥᒃ ᐊᒻᒪ.ᓗ ᓯᓚᑖᓂ 

ᓴᓇᔭᐅᔪᒃᓴᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᓕᕆᖃᑎᒋᔭᕗᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ. ᑐᑭᓯᕈᕋᓗᐊᕋᒪ ᓇᐅᔮᕐᒥᐅᑦ 

ᐅᓇᖅᓯᖃᕐᕕᑦᑖᓵᕐᒪᑕ ᑖᒻᓇ ᐃᒡᓗᖅᐹ 

ᐊᔾᔨᒻᒪᕆᐅᓂᐊ ᑕᓗᕐᔪᐊᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐅᒡᔪᖅ. ᑖᓐᓇ 

ᑎᑎᕋᐅᔭᖅᓯᒪᓂᖓ ᐊᔾᔨᑦᓯᐊᖓ. 

ᑖᓐᓇᓴᐃᓐᓇᐅᒐᓗᐊᖅ ᐃᓂᒋᔭᖓᓃᓐᓂᐊᕐᒥᔪᖅ 

ᓄᓇᓕᓐᓂ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓂᒋᓂᐊᖅᑕᖓᓂ ᓴᓇᒃᑲᓂᕆᐊᖃᕐᓂᐊᕋᑦᑕ 

ᐋᖅᑭᑦᑎᐊᖅᓯᒪᓂᐊᕐᒪᑦ ᑕᐃᓐᓇ ᐃᓂᒋᓂᐊᖅᑕᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᕐᒥ 

ᐊᑐᓐᖏᐹᓪᓕᖃᑦᑕᕋᑉᑕ ᑖᑉᓱᒥᖓ ᐊᔾᔨᐊᓂ 

ᑎᑎᕋᐅᔭᖅᓯᒪᔪᒥᒃ ᐊᑐᕌᖓᑉᑕ. ᑖᓐᓇ ᐊᐱᖅᑯᑎᒐ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᒻᒪᖏᑦᑐᖅ ᑖᓐᓇ. ᒐᕙᒪᒃᑯᑦ 

ᑖᔅᓱᒥᖓᑦᑕᐃᓐᓇᖅ ᑎᑎᕋᐅᔭᖅᓯᒪᓂᖏᓐᓄᑦ 

ᐊᑐᖃᑦᑕᖅᑐᖅ ᐃᒡᓘ ᐊᔾᔨᒌᒥᒃ ᓴᓇᓪᓗᑎᑦ ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᑦ. ᐅᖃᖅᑲᐅᒐᒪᐃᓛᒃ ᑭᓯᐊᓂ 

ᐊᓯᔾᔨᐊᔪᑦᑐᑦᑐᐊᖑᓂᐊᖅᑐᖅ ᓇᓃᓐᓂᐊᕐᓂᕆᔭᖓ 

ᓄᓇᓕᓐᓂ. ᑖᓐᓇᖃᐃ ᐱᔾᔪᑕᐅᑐᐃᓐᓇᕆᐊᓕᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓗᕐᔪᐊᕐᒥᐅᑕᐅᔪᒍᑦ ᖁᔭᓕᓪᓚᕆᑦᑐᒍᑦ 

ᓄᓇᖅᓯᖅᑕᐅᕕᑦᑖᕈᒻᒦᓕᕋᑉᑕ ᐅᑭᐅᓂᒃ 

ᐊᒥᓱᒻᒪᕆᖕᓂᒃ ᓄᓇᖅᓯᖅᑖᑦᕕᒃᑖᕋᓴᓕᐊᕋᑉᑕ 

ᑎᑎᕋᐅᔭᖅᓯᒪᔪᖃᖅᑐᕕᓂᐅᓪᓗᓂ 

ᐃᒪᓐᓇᐃᑦᑐᒥᓐᖒᖅ ᐱᓂᐊᖅᑐᒍᑦ. 

ᑕᐅᑐᓐᓇᕇᖅᖢᓂ ᓯᑕᒪᐃᖅᑐᒻᒪᕆᒃᓱᓂ 

ᐋᓪᓚᓐᖑᖅᑕᕐᒪᑦ ᑖᒻᓇ ᓄᓇᖅᓯᖅᑖᕐᕕᑦᑖᕐᓂᖅ 

ᑕᕝᕙ ᓄᓇᓯᖅᑖᕐᕕᒃᑖᕐᓂᐊᓕᑐᐃᓐᓇᖅᑰᕋᑉᑕ 

ᐊᕐᕌᒎᔪᒥ ᖁᔭᓪᓗᐊᖅᑕᖓ. ᒪᓕᒐᓕᐅᖅᑎᐅᑉᓗᖓ 

ᑕᓗᕐᔪᐊᕐᒥᐅᑕᐃᑦ ᖁᑦᓴᖅᑎᕙᒃᑲ. 

 

ᑖᓐᓇ ᐊᐃᑉᐹ ᐊᐱᖅᑯᑎᒋᒍᒪᔭᕋ ᐅᐊᑦᑎᐊᖅ 

ᐅᖃᒪᒐᓗᐊᕋᒪ ᕿᑎᕐᒥᐅᓂ ᐊᑭᑐᔪᕐᓄᑦ ᑐᕌᖓᔪᒥᒃ 

ᓱᑕᖃᕐᓂᐊᖅᐸ ᐃᓱᒪᓕᕆᓂᐅᑉ ᒥᒃᓵᓄᑦ. ᑕᒫᓂ 

ᕿᑭᖅᑖᓗᒻᒥ ᐃᓪᓗᐊᖅᓴᐃᔪᒻᒦᒻᒪᑕ ᐃᓱᒪᓕᕆᓂᐅᑉ 

ᒥᒃᓵᓄᑦ ᑐᕌᖓᓂᐊᖅᑐᒥᒃ ᖃᑯᒍᓪᓕ ᐃᓱᒪᕕᑕ 

ᐊᑭᑐᔪᒥᒃ ᑖᕙᓂ ᕿᑎᕐᒥᐅᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅ ᐅᒡᔪᒃ 

ᐅᖃᓪᓚᒃᑲᕕᑦ. ᒫᓐᓇ ᐃᒃᓯᕙᐅᑖᖅ 

ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᖅᑐᕈᑎᒃᓴᓄᑦ 

ᐃᓱᒪᓕᕆᓂᕐᒧᑦ ᑕᕝᕙᓂ ᓄᓇᓕᖕᓂ 

ᐅᖃᐅᑕᐅᓚᐅᖅᑐᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᑖᓐᓇ ᐃᓕᔪᒪᒐᑦᑎᒍ ᐊᒻᒪᓗ ᐊᖏᒡᓕᒋᐊᖅᑎᓪᓗᒍ 

ᓯᐊᒻᒪᖅᑎᓪᓗᒍ ᓄᓇᓕᖕᓄᑦ ᐊᓯᖏᓐᓄᑦ 

ᐃᓱᒪᓕᕆᕝᕕᒃᓴᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ 

ᐅᒡᔫᒃ. 

 

ᐅᒡᔪᒃ: ᖁᔭᓐᓇᖅᑯᖅ ᑐᑭᓯᓇᑦᑎᐊᕐᒪᑦ ᑭᐅᔭᕌᖓᑦ. 

ᑖᓐᓇᑦᑕᐅᖅ ᐊᐃᑉᐹᑦ ᐊᐱᖅᑯᑎᒋᒍᒪᔭᕋ ᐊᑭᑐᔪᑦ 

ᒥᒃᓵᓄᑦ. ᓱᓕ ᑕᑯᓐᖏᓇᑉᑕ ᒪᒥᓴᕐᕕᑦᓴᒥᒃ 

ᐊᔪᓕᖅᓯᒪᔪᓄᑦ ᓇᓚᐅᑦᓵᕈᓐᓇᖅᐸ ᖃᑯᒍ 

ᑕᑯᔪᒫᖅᐱᑕ ᒪᒥᓴᕐᕕᒃᓴᒥᒃ ᓄᓇᕗᒻᒥᐅᑕᓄᑦ 

ᑐᕌᖓᔪᒥᒃ. ᒪᒥᓴᕐᕕᒃᓴᐅᔪᒥᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅ ᐅᒡᔫᒡᓗ 

ᐃᓱᒫᓘᑎᖃᖅᑐᐊᓐᓅᒐᕕᑦ. ᐃᒃᓯᕙᐅᑖᖅ ᒫᓐᓇᐅᔪᖅ 

ᒫᓐᓇ ᐆᒃᑐᕋᐅᑕᐅᓪᓗᓂ ᖃᐅᔨᓴᕈᑕᐅᓪᓗᓂ 

ᐱᓕᕆᐊᕆᔭᐅᔪᖅ ᕿᑎᕐᒥᐅᓂ ᐃᖃᓗᒃᑑᑦᑎᐊᕐᒥᓪᓗ 

ᐊᑭᑐᔪᖅᑐᕈᑎᒃᓴᖅᑕᖃᓐᖏᒻᒪᑦ ᑖᒃᑯᓄᖓ 

ᑕᐃᒃᑯᓄᖓ ᐊᔪᓕᕈᑎᖃᖃᑦᑕᖅᑐᑦ 

ᐃᓅᓕᓴᖅᑕᐅᓂᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐲᑕᓴᓐ. ᒥᔅ ᐅᒡᔫᒃ.  

 

ᐅᒡᔪᒃ: ᖁᔭᓐᓇᒦᒃ ᑕᕝᕙᓂ ᐊᐅᓚᓂᐅᔪᓂ 

ᐊᐱᕆᔪᒪᔪᖓ ᑖᒃᑯᐊ ᑮᓇᐅᔭᑦ ᕿᒫᕕᖕᒧᑦ 

ᑐᕌᖓᔪᓐᓇᖅᐸᑦ ᐃᓪᓗᖅᐸᕗᑦ ᖃᓄᖅ ᐊᕐᓇᓄᑦ 

ᓇᔪᒐᕐᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᒃᑕᐅᖅ ᒥᔅ ᐅᒡᔪᒃ. ᐋᒃᑲ 

ᑕᕝᕙᓂ ᐱᑕᖃᓐᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᒐᖓᓂ F-3. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔭᕐᓂᖅᑐᑯᓗᒃ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᖃᐅᔨᒪᔪᖓ ᑐᓐᖓᓱᒋᑦ ᑕᕝᕗᖓ ᑲᑎᒪᔨᕋᓛᓄᑦ 

ᐊᒻᒪᓗᑦᑕᐅᖅ ᓂᕈᐊᖅᑕᐅᕕᒋᓯᒪᔭᕐᓄᑦ 

ᑐᓐᖓᓱᒃᑎᑕᐅᑦᑎᐊᕐᒥᔪᑎᑦ ᑖᓐᓇ 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ ᐅᓪᓗᒥ 

ᐱᖁᑎᕐᔪᐊᖅᑖᕈᑎᒃᓴᐃᑦ ᓄᓇᕗᒻᒥᐅᓄᑦ. 

ᐱᓗᐊᖅᑐᒥᒃ ᐋᓐᓂᐊᕕᒃᓴᐃᑦ. ᐃᓚᖏᑎᒍᓪᓗ 

ᓯᕗᒧᐊᒃᐸᓪᓕᐊᔪᒃᓴᐅᓕᕋᑦᑕ ᓄᓇᕗᒻᒥᐅᓂ 

ᒥᑭᔫᑕᐅᓂᒃᓴᓂᒡᓗ ᓄᓇᓕᖕᓂ. ᐱᔾᔪᑎᒋᓪᓗᒍ  

ᕿᑭᖅᑕᕐᔪᐊᖅ. ᑐᓴᖅᖢᒍ ᑕᒪᒃᑯᐊ 

ᒥᑭᑦᑑᑕᐅᓂᖅᓴᐃᑦ ᑕᒪᒃᑯᐊ ᐋᓐᓂᐊᕕᒃᑖᕈᒫᕐᒪᑕ. 

ᑕᐃᒃᑯᓇᓂ ᑭᖑᕝᕕᖅᓯᔾᔪᑕᐅᓂᐊᖅᑐᑦ 

ᐋᓐᓂᐊᕕᖕᓂᒃ ᐃᓄᒋᐊᒃᓯᕙᓪᓕᐊᓂᖏᑦ ᒪᓕᒡᓗᒋᑦ. 

 

ᑐᓱᕈᒪᔪᖓ ᑕᐃᒃᑯᓂᖓ ᐊᑯᓂᐊᓗᒃ 

ᐃᖅᑲᓇᐃᔭᖅᑕᐅᖃᑦᑕᖅᓯᒪᓕᕐᒪᑕ ᓄᑖᕈᕆᐊᖅᓯᓂᖅ 

ᑭᖑᕝᕕᖅᓯᓂᖅ ᐋᓐᓂᐊᕕᖕᓂᒃ. ᐊᕐᕌᒍᓄᑦ 

ᑕᓪᓕᒪᓄᑦ ᐊᓂᒍᖅᑐᓄᑦ ᐱᓕᕆᔭᐅᓚᐅᖅᑎᓪᓗᒍ 

ᐊᕐᕌᒍ ᑕᓪᓕᒪᓄᑦ ᐸᕐᓇᐅᑎ ᐃᓗᐊᓂ ᑭᓯᐊᓂ 

ᑐᓴᕈᒪᓪᓗᖓ ᖃᓄᐃᒻᒪᑭᐊᕐᖓᐃᑦ 

ᐃᖅᑲᓇᐃᔭᕐᓂᕆᔭᐅᔪᒧᑦ ᐸᕐᓇᐅᑎᑦ 

ᓇᑉᐸᖅᑎᕆᓂᕐᒧᑦ ᓲᕐᓗ ᐃᒃᐱᐊᕐᔪᒻᒥ, 

ᐱᑕᖃᕈᓐᓃᕐᒪᑕ ᐸᕐᓇᐅᑎᐅᑉ ᐃᓗᐊᓂ? ᑖᒃᑯᐊ 

ᐊᕐᕌᒍᑦ ᐸᕐᓇᐅᑎᖏᓐᓃᑦᑐᐃᓐᓇᐅᓚᐅᖅᑐᑦ ᐊᒻᒪᓗ 

ᐃᓗᓕᑯᓘᔭᖏᑦ ᐱᔭᕇᖅᑕᐅᓯᒪᓪᓗᑎᑦ ᐊᐱᖅᑯᑎᒐ 

ᐱᔭᕐᓂᖅᑐᑯᓗᒃ. ᑭᓱᒥᑦ ᒥᓂᔅᑕᐅᓪᓗᑎᑦ ᑕᐃᒪᓐᓇ 

ᐃᓱᒪᐃᑦ ᐊᓯᔾᔨᕐᔪᐊᕐᓂᖅᐸ? ᐃᒃᐱᐊᕐᔪᖕᒥᐅᓄᑦ 

ᐃᖅᑲᓇᐃᔮᒃᓵᓄᑦ ᐸᕐᓇᐅᑎᖏᓐᓄᑦ 

ᕿᑎᕐᒥᐅᓂᖔᓂᑦ ᐃᑲᔪᖅᑐᐃᖔᓕᖅᖢᑎᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ. ᑕᓗᕐᔪᐊᖅ 

ᐋᓐᓂᐊᕕᖓ ᑖᓐᓇ ᖃᓂᒃᓴᕐᓂᖅᓴᐅᓚᐅᕐᒪᑦ 

ᑎᑎᕋᖅᑕᐅᓯᒪᔪᓂᑦ ᐃᒃᐱᐊᕐᔪᖕᒥᐅᑕᐃᑦ ᐱᔭᒃᓴᖓ 

ᑭᖑᕙᕆᐊᖅᑕᐅᓚᐅᕐᒪᑦ ᑕᒪᒃᑯᐊ ᐱᓕᕆᐊᒃᓴᐃᑦ 

ᐊᑭᑐᔪᖅᑐᕈᑎᒃᓴᐃᑦ ᐊᒃᓱᐊᓗᒃ 

ᐊᔭᐅᖅᑐᐃᓕᓚᐅᕐᒪᑕ ᐊᑐᖅᑕᐅᔭᕆᐊᓖᑦ. 

ᐅᖅᓱᐊᓗᖕᓄᓪᓗ ᖃᑦᑕᐅᔭᐃᑦ ᑕᒪᒃᑯᐊ 

ᐊᓯᔾᔨᖅᑕᐅᑲᑕᒋᐊᖃᖅᖢᑎᑦ, ᑖᒃᑯᐊ 

ᐱᒻᒪᕆᐊᓘᒐᓗᐊᖅᑎᓪᓗᒋᑦ ᓱᓕ 

ᐸᕐᓇᐅᑎᓃᖏᓐᓇᖁᓪᓗᒋᑦ ᑕᐃᒪᓐᓇ 

ᐱᓕᕆᔭᐅᓛᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ,  

ᐊᕐᕌᒍᑦ ᑕᓪᓕᒪᑦ ᐃᓗᐊᓃᓚᐅᕋᓗᐊᕐᒪᑦ 

ᐸᕐᓇᐅᑎᖏᓐᓂ. ᒪᓕᒃᑕᐅᔭᕆᐊᓕᐅᒐᓗᐊᓂᒃᑯᐊ 

ᓄᓇᕗᒥ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ 

ᐊᔭᐅᖅᑐᐃᓂᖏᑦ ᑕᑯᒃᓴᐅᓂᐊᖏᒻᒪᑦ, ᐃᓛᒃ 

ᐊᔭᐅᖅᑐᐃᓐᓇᓱᒋᔭᐅᓂᐊᖏᒻᒪᑕ ᓂᕈᐊᖅᑕᐅᓯᒪᔪᑦ. 

ᐅᓄᑲᓪᓚᒃᑐᓂᑦ ᓄᑖᕈᕆᐊᖅᑎᑦᑎᓚᐅᖅᓯᒪᖕᒥᖕᒪᑕ 

ᐅᓄᑲᓪᓚᒃᑐᓂᑦ ᐃᒡᓗᖁᑎᒋᔭᐅᔪᓄᑦ, ᑕᐃᒃᑯᐊ 

ᓯᕗᓪᓕᐅᓚᐅᖅᑐᑦ ᒐᕙᒪᐅᓚᐅᖅᑐᑦ ᐊᑐᓚᐅᖅᑕᖏᑦ. 

 

ᑖᓐᓇ ᐱᔾᔪᑎᒋᓪᓗᒍ ᑲᒪᓇᕐᓚᒃᑐᖅ. 

ᐱᓕᕆᐊᒃᓴᐅᔪᖅ ᑕᐃᓐᓇ ᐃᓱᒪᓕᐅᕈᑕᐅᓐᓂᖅᖢᓂ 

ᐱᔾᔪᑎᖃᑦᑎᐊᖏᖦᖢᑎ. ᖃᐅᔨᒪᔪᖓ ᑭᓱᒥᑦ 

ᐱᔾᔪᑎᖃᓪᓗᐊᖅᑰᔨᒐᑎᒃ ᓯᕗᕐᖓᒍᑦ ᐊᕐᕌᒍᓂᑦ 

ᐊᓂᒍᖅᑐᓂᑦ. ᐱᓕᕆᐊᒃᓴᐅᔪᖅ ᑖᓐᓇ ᖃᓄᐃᒻᒪᑦ 

ᑭᖑᕙᕆᐊᖅᑕᐅᓂᖅᐸ? ᑎᑎᕋᐅᔭᖅᓯᒪᓂᖓᓄᓪᓗ 

ᐊᑐᖅᑕᐅᓪᓗᑎᑦ ᐸᕐᓇᐅᑎᒋᔭᐅᓪᓗᑎᒡᓗ 

ᐊᑐᕈᒫᖅᑐᑦ. ᒥᓂᔅᑕ ᓯᕗᒧᐊᒃᑎᑦᑎᔪᓐᓇᖅᐹ 

ᒪᓖᓐᓇᕐᓂᐊᕐᒪᒋᑦ ᑕᐃᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᐅᑎᓕᐊᕆᔭᐅᓯᒪᔪᑦ ᐊᑭᑐᔪᖅᑐᕈᑎᒃᓴᓄᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓇᒦᒃᑕᐅᖅ ᒥᔅᑕ ᑰᓕ ᐊᐱᕆᒐᕕᑦ. 

ᐃᒃᓯᕙᐅᑖᖅ, ᒥᔅᑕ ᑰᓕ ᐊᒃᓱᐊᓗᒃ 

ᐊᔭᐅᖅᑐᐃᖏᓐᓇᖃᑦᑕᕐᒪ ᐃᑲᔪᖅᑐᐃᓪᓗᓂ 

ᐋᓐᓂᐊᕕᒃᑖᖁᓪᓗᒋᑦ ᓄᓇᓕᐅᔪᑦ ᕿᑭᖅᑕᕐᔪᐊᕐᒥᓗ 

ᐃᑲᔪᖅᑐᐃᓚᐅᕐᒥᖕᒪᑦ ᐃᖅᑲᐅᒪᔪᒃᓴᐅᖕᒪᑦ ᑐᒡᓕᐊᓂ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᐅᓕᖅᑎᓪᓗᒋᑦ 

ᐊᔭᐅᖅᑐᐃᓚᐅᖅᓯᒪᒐᑦᑕ ᒥᑦᑎᒪᑕᓕᒃ, ᓇᐅᔮᑦ, 

ᐃᒃᐱᐊᕐᔪᒃ. ᓇᐅᔮᑦ ᐱᔭᕇᖅᑕᐅᓚᐅᖅᑐᖅ ᑕᓗᕐᔪᐊᖅ 

ᐊᒡᒋᑐᐃᓐᓇᖅᑐᑦ ᐊᖏᖅᑕᐅᑎᑐᐃᓐᓇᓕᖅᑐᖅ, 

ᐃᒃᐱᐊᕐᔪᖕᒥᐅᑦ ᐱᓪᓗᒋᑦ ᒥᓂᔅᑕ 

ᒪᓕᑦᑎᐊᖃᑦᑕᖁᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᐅᑎᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᖅᑲᐃᑎᓚᐅᕐᓚᔅᓯ, ᖃᓪᓗᓈᑎᑑᖓᔪᓂᑦ F-3,  

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᐱᓕᕆᕝᕖᑦ ᓇᐃᓈᕈᑎᖓᓂᑦ 

ᑎᑎᕋᖅᓯᒪᔪᑦ ᐊᖏᔪᖅᑲᐅᑎᑦ. ᑲᑎᖦᖢᒋᑦ 

ᐊᑭᑐᔪᖅᑑᑎᑦ ᐊᑭᓕᖅᓱᕆᐊᓖᑦ $24,620,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᖓ 

ᒪᒃᐱᖅᑐᒐᖓᓄᑦ F-2, ᑖᓐᓇ ᐃᖅᑲᓇᐃᔭᕐᕕᒃ 

ᓇᐃᓈᕈᑎᖓ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᓇᓗᓇᐃᖅᓯᒪᔪᑦ ᐊᑭᓕᖅᓱᕆᐊᓖᑦ 

ᑲᑎᖦᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ 

$24,620,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᖁᔭᓐᓇᒦᖑᔪᓯ. ᑲᑎᒪᔩ 

ᐊᖏᖅᐱᑖ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᓕᕆᕝᕕᖓ ᐊᑭᑐᔫᑎᓄᑦ 

ᑮᓇᐅᔭᖅᑐᕈᒪᔾᔪᑎᖓ ᐱᔭᕇᖅᓯᒪᓂᕋᕈᓐᓇᖅᓯᕙᕘᑦ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᖁᔭᓐᓇᒦᖑᔪᓯ ᒫᓐᓇ 

ᑖᔅᓱᒥᖓ ᐱᔭᕇᖅᐸᓪᓕᐊᑎᓪᓗᑕ ᒥᓂᔅᑕ ᐲᑕᓴᓐ 

ᐱᔭᕇᖅᐸᓪᓕᐊᔾᔪᑎᓂᒃ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑉᐸᒋ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ,  ᖁᔭᓐᓇᒦᕈᒪᔪᖓ ᐃᓕᖕᓂ ᐊᒻᒪᓗ 

ᑲᑎᒪᔨᕋᓛᓂᒃ ᐊᐱᖅᓱᑦᑎᐊᖅᑐᒻᒪᕆᐊᓘᕋᑖᕋᒃᓯ 

ᐊᑭᑐᔪᖅᑐᕈᑎᒃᓴᑦᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ, 

ᐅᓪᓗᒥᑐᐃᓐᓇᐅᖏᑦᑐ ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ 

ᐊᐱᖅᓱᑦᑎᐊᖃᑦᑕᓚᐅᕋᒃᓯ ᐅᑭᐅᒃᓵᖅ.  

 

ᐊᖕᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᒐ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ, 

ᑐᖏᓕᕆᔭᕋᓗ ᐅᓪᓗᒥ ᐸᕐᓇᐃᑦᑎᐊᖅᓯᒪᖕᒪᑕ 

ᑖᔅᓱᒧᖓ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᕐᓂᖓᓄᑦ 

ᑮᓇᐅᔭᓕᕆᔨᒃᑯᓐᓄᑦ ᓄᓇᓕᕆᔨᒃᑯᓐᓄᓪᓗ 

ᐱᓕᕆᕝᕕᖓᓐᓄᑦ. 

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄᓛᒃ, ᐊᒃᓱᕈᕐᓇᖅᑐᐊᓘᖃᑦᑕᖅᑐᖅ ᑕᒪᒃᑯᓂᖓ 

ᑭᖑᕙᖅᓯᒪᓐᖏᓪᓗᑎᑦ ᐱᔭᓕᕆᐊᒃᓴᐃᑦ 

ᐃᖅᑲᓇᐃᔭᖅᑕᐅᖁᓪᓗᒋᑦ ᐊᒻᒪ ᐱᓕᕆᐊᖃᖅᑐᒍᑦ 

ᐊᒻᒪᓗ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒍᑦ. 

ᑲᔪᓰᓐᓇᕐᓂᐊᖅᑐᒍᑦ ᐊᔭᐅᖅᑐᐃᖏᓐᓇᖃᑦᑕᕐᓗᑕ 

ᑮᓇᐅᔭᖅᑖᒃᑲᓐᓂᕋᓱᒡᓗᑕ. ᐊᒃᓱᐊᓗᒃ 

ᑭᓐᖒᒪᒃᓯᓕᕋᑦᑕ ᐋᓐᓂᐊᕕᖕᓂ ᓄᓇᓕᖁᑎᖏᓐᓂ 

ᐱᔨᑦᓯᖁᓪᓗᒋ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒥᓂᔅᑕ ᐲᑕᓴᓐ ᐊᒻᒪ ᒥᔅᑕ ᒫ. ᐃᖅᓱᒃᑏ 

ᐃᖅᑲᓇᐃᔭᖅᑎᖓ ᐊᕝᕙᐃᖅᑎᑲᐃᓐᓇᓚᐅᕐᒥᒎᒃ. 

 

ᒫᓐᓇ ᑲᑎᒪᔨᐅᖃᑎᒃᑳ ᑲᔪᓯᒋᐊᑐᐃᓐᓇᒥᐊᕈᓐᓇᕋᑦᑕ 

ᓱᓕ ᐅᓪᓗᒥᒧᑦ ᐱᕕᖃᕋᑦᑕ. ᑖᓐᓇ ᑭᖑᓪᓕᕐᒥ 

ᐱᓕᕆᐊᕆᓂᐊᓕᕐᒥᔭᕗᑦ ᐱᕈᖅᐸᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓄᑦ ᐊᑐᕈᒪᔾᔪᑎᖏᑦ 

ᑐᒃᓯᕋᐅᑎᖏᑦ. ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᑕᑉᑑᓇ 

ᑕᑲᓄᖓ ᐊᐱᖅᓱᖅᑐᐅᕕᒻᒨᖁᓪᓗᒍ ᐊᒻᒪᓗ 

ᐱᒋᕈᑎᒥᓂᒃ ᐅᓂᒃᑳᕈᓐᓇᖁᓪᓗᒍ. 

 

ᒥᓂᔅᑕ ᑕᑉᑑᓇ ᑐᓐᖓᓱᒋᑦ ᒫᓐᓇ ᐱᒋᕈᑎᓂᒃ 

ᐅᓂᒃᑳᕈᓐᓇᖅᑎᑉᐸᒋ, ᒥᓂᔅᑕ ᑕᑉᑑᓇ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐃᒃᓯᕙᐅᑖᖅ ᖁᕕᐊᓱᒃᑐᖓ ᐅᓪᓗᒥ 

ᑕᒫᓃᖃᑕᐅᔪᓐᓇᕋᒪ ᓱᓕ ᐱᓕᕆᕝᕕᖕᒪ 2013-14-

ᒧᑦ ᐊᑭᑐᔪᖅᑐᕈᑎᒃᓴᓄᑦ ᐅᖃᐅᓯᕆᓂᐊᕐᓗᒋ 

ᑲᑎᒪᑐᐃᓐᓇᖅᑐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᓄᒃᑕᐅᓯᒪᔪᓕᕆᔨᒃᑯᓪᓗ ᑐᒃᓯᕋᖅᑐ5 $20,075,000 

ᐊᑭᑐᔪᖅᑐᕈᑎᒃᓴᐅᓂᐊᕐᓗᑎ 2013-14-ᒧᑦ. 

 

ᖃᖓᑕᓲᒃᑯᕖᑦ 

 

ᐃᒃᓯᕙᐅᑖᖅ, ᑖᒃᑯᐊ ᐃᔨᒋᓂᖅᓴᐅᓪᓗᑎᒃ ᑖᔅᓱᖓ 

ᐸᕐᓇᐅᑎᒥᒃ ᐱᐅᓯᒋᐊᖁᔨᓪᓗᒋ ᒥᑦᑕᕐᕕᖕᓂ  

ᐊᒻᒪᓗᑦᑕᐅᖅ ᖃᖓᑕᓲᓄᑦ ᒥᕝᕕᐅᖃᑦᑕᖅᑐᑦ 

ᓄᑖᕈᕆᐊᕐᓗᒋ ᖃᖓᑕᓲᒃᑯᕕᓕᕆᔾᔪᑏᑦ 

ᐊᒻᒪᓗᑦᑕᐅᖅ ᐃᓚᒋᐊᒃᑲᓐᓂᖅᖢᒍ 

ᑐᓂᓯᓯᒪᔪᒍᑦ $12,200,000-ᓂᒃ ᓯᕗᒧᐊᒋᐊᖁᓪᓗᒍ 

ᐃᖃᓗᖕᓂ ᒥᑦᑕᕐᕕᖓ ᐱᐅᓯᒋᐊᕈᑕᐅᓂᐊᖅᑐᖅ. 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 

ᓴᓇᔾᔪᑕᐅᓗᑎᒃ ᐃᓗᐃᒃᑲᐅᓗᒍ 

ᑎᑎᕋᖅᑕᐅᕙᓪᓕᐊᓗᓂ ᐸᕐᓇᒃᑕᐅᕙᓪᓕᐊᓗᓂᓗ 

ᓯᕗᒧᐊᑦᑎᐊᕐᓗᓂ ᐱᓕᕆᔭᐅᖁᓪᓗᒍ 

ᓇᖕᒥᓂᕆᔭᐅᔪᑦ ᒐᕙᒪᒃᑯᓪᓗ ᑕᐱᕇᓪᓗᑎᒃ. 

 

ᐅᖃᖅᓯᒪᒐᒪ ᑭᖑᓂᑦᑎᓐᓂ ᑖᒃᑯᐊ ᐱᖁᑎᕐᔪᐊᑦ 

ᐃᖃᓗᖕᓂ ᒥᑦᑕᕐᕕᖓ ᐃᓱᓕᑉᐸᓪᓕᐊᓕᕐᒪᑦ 

ᐊᑐᖅᑕᐅᔪᓐᓇᐃᓪᓕᕙᓪᓕᐊᓕᕐᒪᑦ 

ᐱᐅᓯᒋᐊᖅᑎᑕᐅᒃᐸᑦ ᑖᓐᓇ ᒥᑦᑕᕐᕕᒃ ᐱᔨᑦᑎᕋᕐᒪᑦ 

ᓄᓇᕗᒻᒥᐅᑦ ᐊᕝᕙᖏᑕ ᓄᓇᓕᖏᓐᓂᑦ. ᑖᒃᑯᐊ 

ᐊᖏᓂᖅᐹᖑᖕᒪᑕ ᑐᐊᕕᕐᓇᕐᓂᖅᐹᖑᓪᓗᑎᒡᓗ 

ᐊᑐᖅᑕᐅᔭᕆᐊᖃᖅᑎᓪᓗᒍ ᐱᖁᑎᕐᔪᐊᓂ. 

 

ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥᓗ ᒥᑦᑕᕐᕕᖕᓂᑦ 

ᐱᐅᓯᒋᐊᕈᑕᐅᔪᓂᑦ, ᑭᓐᖒᒪᔭᖏᓐᓂᑦ 

ᐱᐅᓯᒋᐊᖅᑕᐅᖁᓪᓗᒋᑦ ᐊᑦᑕᓇᐃᖅᑕᐅᓯᒪᖁᓪᓗᒋ. 

ᑲᖏᖅᖠᓂᕐᒥ ᑕᐃᓐᓇ ᖃᖓᑕᓲᓄᑦ ᓄᖅᑲᖓᕕᒃ 

ᐃᖃᓗᒃᑑᑦᑎᐊᕐᒥᓗ ᒥᑦᑕᕐᕕᖓ 

ᓯᓕᒃᓯᒋᐊᖅᑕᐅᓗᓂᓗ. ᑕᒪᒃᑯᐊ ᐱᓕᕆᐊᒃᓴᐅᔪᑦ 

ᐃᓘᓐᓇᖏᑦ ᐊᑭᓕᖅᑐᖅᑕᐅᓯᒪᔪᑦ Building 

Canada Funds-ᑯᓐᓄᑦ ᐱᐅᓯᒋᐊᖅᑎᑦᑎᓂᐊᖅᑐᑦ 

ᓯᕕᑐᔪᒧᑦ ᓱᒃᑲᓂᖅᓴᐅᓗᑎᒃ ᖃᖓᑕᓲᖃᑦᑕᕆᐊᓖᑦ, 

ᖃᖓᑕᓲᓪᓗ ᐊᐅᓚᓂᕆᔭᖏᓐᓂᑦ ᑭᕙᓪᓕᕐᒥ 

ᕿᑎᕐᒥᐅᓂᓗ. ᑐᒃᓯᕋᖅᑐᒍ ᑐᓂᓯᔪᒪᓪᓗᑕ 

$2,600,000-ᓂᒃ ᑲᖏᖅᖠᓂᕐᒧᑦ ᐊᒻᒪᓗᑦᑕᐅᖅ 

$1.45 ᒥᓕᐊᓂᒃ ᐃᖃᓗᒃᑑᑦᑎᐊᕐᒧᑦ. 

 

ᐃᒃᓯᕙᐅᑖᖅ, ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑦ 

ᐃᓗᓕᖃᐅᖅᑐᖅ ᖃᓄᖅ ᓴᓇᔭᐅᒃᑲᓐᓂᕈᓐᓇᕐᒪᖔᖅ 

ᓄᓇᓕᖕᓂ ᒥᕝᕖᑦ. ᐃᓚᓕᐅᖅᑐᒋᑦ $400,000 

ᖁᕐᓗᖅᑐᕐᒥ ᒥᕝᕕᖕᒧᑦ, ᒥᕝᕕᐅᑉ ᖄᖓᓄᑦ 

ᓴᓇᕕᐅᓂᐊᖅᑐᖅ ᐊᒻᒪᓗ $400,000 ᑕᓗᕐᔪᐊᕐᒥ 

ᓴᓇᔭᐅᓂᐊᖅᑐᖅ ᐅᑕᖅᑭᕕᒃ. 

 

ᐃᒃᓯᕙᐅᑖᖅ, ᑕᒪᒃᑯᐊ ᒥᕝᕕᓕᕆᔾᔪᑏᑦ 

ᐱᒋᐊᖅᑕᐅᓂᐊᖅᑐᑦ 2013-14 ᐊᕐᕌᒍᖓᓂ. 

ᐊᓯᖏᓐᓂᒃᑕᐅᖅ ᐱᓕᕆᐊᖃᕈᒪᔪᒍᑦ $250,000 

ᑐᖔᓃᑦᑐᓂᒃ ᐊᒻᒪᓗ ᑲᑎᖅᓱᖅᑕᐅᓯᒪᓪᓗᑎᒃ  



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᔫᑎᓄᑦ ᐃᓕᔭᐅᖃᓯᐅᔾᔭᐅᒪᔪᑦ. ᓴᓂᕐᕙᐃᓯᒪᔪᒍᑦ 

$800,000-ᓂᒃ ᑕᒪᒃᑯᓄᖓ ᐊᑐᕋᔭᖅᑐᓂᒃ 

ᐃᓚᓕᐅᓪᓗᒍ ᒥᕝᕖᑦ ᓄᓇᓯᐅᑎᖏᑦ 

ᖃᐅᔨᓴᖅᑕᐅᔪᑦ ᐱᖓᓱᓂᑦ ᓄᓇᓕᖕᓂᑦ ᐊᕐᕕᐊᓂᑦ, 

ᓴᓪᓖᑦ, ᑲᖏᖅᖢᒑᐱᒃ ᐊᒻᒪᓗ ᓱᓇᒃᑯᑖᑦ 

ᓴᓇᔭᐅᒃᑲᓐᓂᕐᓂᖏᑦ ᕿᑭᖅᑕᕐᔪᐊᖅ, ᐃᖃᓗᖕᓂ, 

ᐃᒡᓗᓕᒑᕐᔪᒃ, ᐃᖃᓗᒃᑑᑦᑎᐊᖅ ᐊᕐᕕᐊᕐᒥᓗ.  

 

ᐊᑕᐅᓯᐅᓐᖏᑦᑐᑦ ᐊᖏᔫᑏᑦ ᓱᓇᒃᑯᑖᑦ ᓴᓇᕐᕈᑏᑦ 

ᒥᑭᔫᑎᑎᒎᖅᑎᑕᐅᓪᓗᑎᒃ ᑕᕝᕘᓇ ᓴᓂᕐᕙᐃᓯᒪᔪᒍᑦ 

$1.7 ᒥᓕᐊᓂᒃ ᐅᓯᑲᖅᑕᐅᑏᑦ 

ᓂᐅᕕᖅᑕᐅᔪᓐᓇᕐᓂᐊᕐᒪᑕ ᖃᐅᓱᐃᑦᑐᕐᒧᑦ, 

ᐃᒡᓗᓕᒑᕐᔪᒃ, ᒥᑦᑎᑕᒪᓕᒃ ᐊᒻᒪᓗ  ᑰᒑᕐᔪᒃ. ᐊᒻᒪᓗ 

ᓴᓕᒎᑎᑖᕐᓗᑎᒃ ᑲᖏᖅᖠᓂᖅ. 

 

ᒥᑭᔫᑎᑦ ᑐᓚᑦᑕᕐᕖᑦ 

 

ᐃᒃᓯᕙᐅᑖᖅ, ᐃᓚᓕᐅᔾᔨᓯᒪᒻᒥᔪᒍᑦ $500,000-ᓂᒃ 

ᑖᒃᑯᑎᒎᓇ ᓴᓇᕐᕈᑕᐅᓂᐊᖅᑐᓂᒃ ᐃᒪᕐᒥᑦ 

ᓱᓇᒃᑯᑖᖑᓇᔭᖅᑐᓂᒃ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᐱᖁᑎᕐᔪᐊᓕᕆᓂᕐᒧᑦ 

ᑕᕆᐅᕐᒥᐅᑕᒃᓴᔭᓂᑦ. ᐊᔭᐅᖅᑐᐃᖏᓐᓇᖅᑐᒍᑦ 

ᐃᒪᕐᒥᐅᑕᓕᕆᔨᒃᑯᑦ ᐊᖏᓪᓕᕙᓪᓕᐊᓪᓗᑎᒃ 

ᑮᓇᐅᔭᓂᒃ ᓴᓂᕐᕙᖃᑦᑕᖅᑕᖏᑦ ᒪᑯᓄᖓ 

ᒥᑭᔫᑕᐅᓂᖅᓴᐅᔪᓄᑦ ᑐᓚᑦᑕᕐᕕᓐᓄᑦ ᓄᓇᕗᒻᒥ. 

 

ᑕᒪᒃᑯᐊ ᑮᓇᐅᔭᐃᑦ ᐊᒥᓲᓂᖏᑦ ᐅᒥᐊᒃᑯᕕᕋᓛᑦ 

ᐊᑖᓂ ᐊᑐᐃᓐᓇᐅᑎᔪᒫᕐᓂᐊᖅᐸᕗᑦ ᓄᓇᓕᓐᓄᑦ 

ᐊᖏᖃᑎᒌᒍᑎᓕᐅᖅᐸᓪᓗᒋᑦ ᓇᒻᒥᓂᖅ 

ᐱᐅᓯᒋᐊᕈᔪᓐᓇᕐᓂᐊᕐᒪᑕ ᐅᒥᐊᒃᑯᕕᒥᓂᑦ. 

 

ᐃᓱᓕᔾᔪᑖ 

 

ᐃᒃᓯᕙᐅᑖᖅ, ᑕᒪᒃᑯᐊ ᐊᑭᑐᔪᖅᑐᕈᑎᒃᓴᐃᑦ 

ᑲᑎᖅᓱᖅᑕᐅᓚᐅᖅᓯᒪᔪᑦ 

ᐃᓱᒪᒃᓴᖅᓯᐅᕈᑎᒋᑦᑎᐊᖅᖢᑎᒃᑯᑦ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓂᖅ ᒐᕙᒪᒃᑯᑦ 

ᑐᕌᒐᓕᐊᕆᓯᒪᔭᖏᑦ ᐊᑐᕈᒫᕐᓂᐊᖅᑐᑦ 

ᐃᒡᓕᕙᖅᓯᒪᓐᖏᓐᓂᖅᓴᐅᓂᐊᕐᒪᑕ ᐊᒻᒪᓗ 

ᑕᐃᒪᐃᓕᐅᕐᓂᐊᕈᑦᑕ ᐊᓯᕗᓪᓗ ᐃᓚᖏᑦ 

ᓴᖅᑭᑦᑕᕆᐊᓕᐅᒐᓗᐊᑦ 

ᓴᓂᕐᕙᖅᑕᐅᔭᕆᐊᖃᕐᓂᐊᖅᑐᑦ ᑮᓇᐅᔭᓂᒃ  

ᐊᑐᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒍ, 

ᐃᓚᓕᐅᔾᔨᓯᒪᔪᒪᔪᒍᑦ ᐱᔭᕆᐊᒃᓴᖅᑎᓐᓂᑦ 

ᑐᕌᒐᖃᓗᐊᖅᑐᓂᒃ ᐊᑦᑕᕐᓇᕐᔭᐃᖅᓯᓯᒪᓂᖅ ᑖᓐᓇ 

ᐃᓱᒫᓘᑎᒋᓂᖅᐹᕆᒐᑦᑎᒃᑯᑦ.  

 

ᑕᒪᒃᑯᐊ ᑲᔪᓯᑎᓐᓂᐊᖅᑎᓪᓗᑎᒃᑯᑦ 

ᓴᓐᖏᒃᑎᖅᐹᓪᓕᐅᑎᒋᓂᐊᖅᑕᕗᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖃᕐᓂᑦᑎᓐᓂᑦ 

ᑕᒪᒃᑯᐊ ᐊᕗᓐᖓᐅᔾᔨᓯᒪᓗᑎᒃ 

ᐊᑐᖅᑕᐅᖃᑦᑕᕐᓂᐊᕐᒪᑕ ᑮᓇᐅᔭᓕᐅᕈᑎᓄᑦ 

ᐃᓅᓯᓕᕆᓂᕐᒨᖓᔪᓂᒡᓗ ᓄᓇᑦᑎᓐᓂ. 

 

ᐊᐱᖅᑯᑎᒃᓴᖃᕈᔅᓯ ᑭᐅᓇᓱᓐᓂᐊᖅᐳᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᐅᖃᐅᓯᒃᓴᖃᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᑲᔪᓯᒋᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᐅᖃᐅᓯᒃᓴᖃᕈᓐᓇᕋᒪ ᑭᒡᒐᖅᑐᖅᑐᒋᑦ 

ᑲᑎᒪᔨᕋᓛᑦ ᓄᓇᓕᖕᓄᑦ ᑮᓇᐅᔭᓕᕆᔾᔪᐊᖅᑎᓄᓪᓗ 

ᕿᒥᕐᕈᓇᒃᐸᓪᓕᐊᓕᖅᑎᓪᓗᒋᑦ 2013-2014 

ᐊᑭᑐᔪᖅᑐᕈᑎᒃᓴᕆᔭᐅᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ.  

 

ᒪᓕᒐᓕᐅᖅᑏᑦ ᐅᔾᔨᕆᓂᐊᖅᐳᑦ 

ᐊᑐᕈᒫᕐᓂᐊᖅᑐᖁᑎᖏᑦ 2013-2014-ᒧᑦ $20.75-

ᒥᓕᐊᓐᖑᔪᑦ. ᑖᒃᑯᐊ ᐱᓕᕆᕝᕖᑦ 

ᐊᑐᕈᒫᕐᓂᐊᖅᑐᖁᑎᖏᑦ $14.4 

ᒥᓕᐊᓐᖑᓚᐅᖅᓯᒪᔪᑦ 2012-2013-ᒥ ᐊᒻᒪ $3.925 

ᒥᓕᐊᓐᖑᓚᐅᖅᓯᒪᓪᓗᑎᑦ 2011-2012 ᐊᕐᕌᒍᐊᓂ. 

ᑖᒃᑯᐊ ᐱᓕᕆᕝᕖᑦ ᑐᒃᓯᕌᕆᔭᖏᑦ 2013-2014-ᒥ 

ᐊᑐᕋᒫᕐᓂᐊᖅᑐᑦ ᑐᕌᒐᖃᓗᐊᖅᑐᑦ 

ᓄᑦᑕᐅᑎᓕᕆᓂᕐᒨᖓᔪᓂᒃ ᐱᖁᑎᕐᔪᐊᓂᑦ.  

 



ᐊᐃᑉᐱᖅ, ᐅᑐᐱᕆ 30, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑲᑎᒪᖃᑎᖃᓚᐅᖅᑐᑦ 

ᒥᓂᔅᑕᒥᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᑐᓚᑦᑕᕐᕖᑦ 

ᐅᒥᐊᕋᓛᓅᓂᖅᓴᐅᔪᖅ ᐊᑐᖅᑕᐅᔪᒃᓴᐅᑕᐅᔪᓂᒃ 

ᑲᑎᒪᔨᕋᓛᑦ ᓵᖓᓃᑦᑎᓪᓗᒍ. 

 

ᐃᖅᑲᐅᒪᔪᒃᓴᐅᕗᓯ ᑖᓐᓇ ᒥᓂᔅᑕ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᓯᒪᔪᖅ ᐃᖏᕐᕋᔾᔪᑎᓕᕆᓂᕐᒧᑦ 

ᑐᑭᒧᐊᕈᑎᓂᒃ ᔫᓂ 5, 2009-ᖑᑎᓪᓗᒍ. ᐃᓚᖏᑦ 

ᑐᕌᒐᓕᐊᖑᓯᒪᔪᑦ ᐃᒪᐃᓕᖓᔪᑦ 

ᐊᑐᓕᖅᑎᑦᑎᓂᐊᕐᓗᑎᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑐᓚᑦᑕᕐᕕᖕᓂᒃ ᓴᓇᔪᒪᓂᖏᑦ ᒥᑭᓐᓂᖅᓴᓄᑦ 

ᐅᒥᐊᓄᑦ ᐊᑐᖅᑐᒃᓴᓂ ᓄᓇᕗᒻᒥ. 

 

ᐅᓂᒃᑳᑦ ᓴᖅᑭᑕᐅᓪᓗᑎᑦ ᐱᕙᓪᓕᐊᔪᓕᕆᔨᒃᑯᑦ 

2013-2014-ᒥ ᓇᓕᖅᑯᑕᖅᑕᐅᓯᒪᓂᖏᑦ 

ᐃᓚᖃᖅᑐᑦ $500,000-ᓂᒃ ᓄᓇᕗᑦ ᒐᕙᒪᒃᑯᓐᓄᑦ 

ᐃᓕᓇᔭᖅᑕᖏᑦ ᐅᒥᐊᕋᓛᖑᓂᖅᓴᐅᔪᓄᑦ 

ᑐᓚᑦᑕᕐᕕᓕᐅᕈᑕᐅᓇᔭᖅᑐᓂᒃ ᓄᓇᕗᑦ 

ᓄᓇᓕᖁᑎᖏᓐᓂ. ᑖᒃᑯᐊ ᐊᕐᕌᒍᑕᒫᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐃᓗᐊᓃᓯᒪᓕᖅᑐᑦ 

ᑕᐃᒪᓐᖓᓂᑦ 2009-2010-ᒥᓂᒃ ᐊᒻᒪᓗ 

ᓇᓗᓇᐃᖅᓯᕕᐅᓚᐅᖅᖢᑕ ᑖᒃᑯᓄᖓ ᑖᒃᑯᐊᒎᖅ 

ᐊᑐᖅᑕᐅᓂᐊᖅᑐᑦ ᖃᐅᔨᓴᐅᑕᐅᓂᐊᖅᖢᑎᒃ 

ᐱᔪᓐᓇᐅᑎᑖᕈᑕᐅᓗᑎᑦ ᑎᑎᕋᐅᔭᕈᑎᒋᔭᐅᓗᑎᑦ 

ᒥᑭᔫᑎᓂᒡᓗ ᓴᓇᒃᑲᓐᓂᕆᐊᓕᖕᓂᒃ ᓴᓇᒍᑕᐅᓗᑎᑦ 

ᐃᑲᔪᖅᑎᖃᕐᓗᑎᑦ ᐃᒪᕐᒥᐅᑕᓕᕆᔨᒃᑯᓐᓂᒃ 

ᑕᐃᒪᐃᑦᑐᓂᒃ ᓴᖅᑭᑦᑐᖃᓗᐊᖅᐸᑦ.  

 

ᔫᓂ 2009-ᖑᑎᓪᓗᒍ ᑲᑎᒪᔨᕋᓛᑦ 

ᐃᖃᓗᓕᕆᓂᕐᒧᑦ ᐅᓂᒃᑳᓕᐅᓚᐅᖅᓯᒪᔪᑦ 

ᑕᐃᒎᓯᓕᖕᒥᒃ ᓄᓇᕗᒻᒥ ᑕᕆᐅᕐᒥ ᐃᖃᓗᓕᕆᓂᖅ 

ᑯᑕᐃᑦ ᐊᒻᒪ ᑐᓚᑦᑕᕐᕖᑦ. ᐃᑦᑐᐃᑦ ᑲᑎᒪᔨᕋᓛᖏᑦ 

ᐊᑐᓕᖁᔭᓕᐅᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑦ 

ᓯᕗᒧᐊᒃᐸᓪᓕᖁᓪᓗᒋᑦ ᐃᑲᔪᖅᑕᐅᓗᑎᑦ ᓄᓇᕗᑦ 

ᒐᕙᒪᒃᑯᓐᓂ 

ᑐᓚᑦᑕᕐᕕᓕᐅᖅᐸᓪᓕᐊᕈᓐᓇᖅᓯᓂᐊᕐᒪᑕ. 

ᐃᒪᕐᒥᐅᑕᓕᕆᔨᒃᑯᑦ ᓄᓇᕗᒻᒥᓗ ᑐᓚᑦᑕᕐᕕᓕᕆᔩᑦ  

ᑲᑎᒪᔨᕋᓛᖏᑦ 2005-ᒥ ᓄᓇᕗᒻᒥ 

ᐅᒥᐊᕋᓛᖑᓂᖅᓴᐅᔪᓄᑦ ᑐᓚᑦᑕᕐᕖᑦ 

ᐅᓂᒃᑳᖏᑦᑎᒍᑦ.  

 

ᑲᑎᒪᔨᕋᓛᑦ ᖃᐅᔨᓚᐅᕐᒥᔪᑦ ᑲᓇᑕᐅᑉ ᒐᕙᒪᒃᑯᖏᑦ 

ᑭᐅᓚᐅᕐᒪᑕ ᐃᑦᑐᐃᑦ ᑲᑎᒪᔨᕋᓛᖏᓐᓄᑦ ᓅᕖᕝᕙ 

18, 2009-ᖑᑎᓪᓗᒍ. ᑭᐅᓂᕐᒥᒍᑦ ᐅᖃᓚᐅᖅᑐᑦ 

ᒫᓐᓇᒎᖅ ᐸᕐᓇᐅᓯᐅᖅᓯᒪᓐᖏᑦᑐᑦ ᐃᖃᓗᓕᕆᓂᕐᒧᑦ 

ᑐᓚᒃᑕᕐᕕᓕᐅᕐᓂᖅ ᓄᓇᕗᒻᒥ ᒫᓐᓇ. 

ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖃᑎᒌᓐᓇᖅᑕᕗᑦ 

ᐱᔾᔪᑎᒋᓪᓗᒋᑦ ᐱᖁᑎᕐᔪᐊᑦ ᑭᓐᖒᒪᔭᑦ 

ᐃᖃᓗᓕᕆᓂᕐᒧᑦ ᐃᑲᔪᖅᓲᑕᐅᒃᑲᓐᓂᕋᔭᖅᑐᑦ.  

 

ᒪᓕᒐᓕᐅᖅᑏᑦ ᐃᑲᔪᖅᓱᐃᖏᓐᓇᖅᐳᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᑮᓇᐅᔭᖅᑖᕋᓱᖕᓂᕐᒥᒃ ᖃᐅᔨᒪᒐᑦᑕ 

ᒪᑭᑎᑦᑎᓇᓱᒃᖢᓂ ᓱᓇᓂᑦ ᖃᓯᒥᓕᐊᕌᓗᖕᓂᒃ 

ᐊᑐᖃᑦᑕᑦᓂᑦᑎᓐᓂᒃ. ᐆᒃᑑᑎᒋᓪᓗᒍ 2009-ᒥ 

ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᐃᓐᓇᕈᐃᓚᐅᖅᑐᑦ 

$17.0 ᒥᓕᐊᓐᓂᑦ ᐸᖕᓂᖅᑑᒥ 

ᑐᓚᒃᑕᕐᕕᓕᐅᕈᓐᓇᕐᓂᐊᕋᒥ.  

 

ᑲᑎᒪᔨᕋᓛᑦ ᑕᐃᒫᑐᐃᓐᓇᖅ ᐊᔭᐅᖅᑐᐃᕗᑦ 

ᐱᓕᕆᕝᕕᔅᓯᓐᓂᒃ ᕿᒥᕐᕈᓇᑦᑎᐊᖁᔨᓪᓗᑎᑦ 

ᓇᓖᕌᕈᑎᓂᒃ ᓄᓇᓕᖕᓂ ᐱᖁᑎᕐᔪᐊᓂ 

ᐃᒪᕐᒥᐅᑕᓂᒃ ᓴᓇᕙᓪᓕᐊᔪᓐᓇᕐᓂᐊᕐᒪᑕ 

ᐊᑦᑕᕐᓇᕐᔭᐃᓯᒪᓂᐊᕐᒪᑕᓗ ᐅᒥᐊᖅᑐᖅᑏᑦ ᐊᒻᒪᓗ 

ᓱᓇᒃᑯᑖᑦ ᑕᒪᒃᑯᐊ ᓴᐳᒻᒥᐅᓯᖅᑕᐅᓯᒪᓗᑎᑦ. 

ᐅᖃᒃᑲᓐᓂᕈᒪᖕᒥᔪᖓ 2005-ᒥ ᓄᓇᕗᒻᒥ 

ᐅᒥᐊᕋᓛᖑᓂᖅᓴᐅᔪᑦ ᑐᓚᒃᑕᕐᕖᑦ ᐅᓂᒃᑳᖏᓐᓂ 

ᐅᖃᖅᓯᒪᖕᒪᑦ ᓄᓇᕗᒻᒥ ᐃᒪᕐᒥᐅᑕᓂᒃ ᐱᖁᑎᕐᔪᐊᓂ 

ᐱᑕᖃᓐᖏᓗᐊᕐᓂᖏᓐᓄᑦ 

ᐃᓅᔪᓐᓃᖅᑐᖃᖃᑦᑕᖅᓯᒪᓕᖅᑐᖅ ᒫᓐᓇᕈᓗᒃ. 

2002-ᒥ ᒥᑦᑎᒪᑕᓕᖕᒥᐅᑕᖅ ᐃᖃᓪᓕᕿᔪᖅ 

ᐃᐱᓚᐅᖅᓯᒪᔪᖅ ᓯᒡᔭᒨᓐᖓᐅᓇᓱᒃᖢᓂ ᐅᒥᐊᕐᒥᓂᒃ. 

ᑲᖏᖅᖠᓂᕐᒥᓗ ᐃᓅᔪᓐᓃᖅᑐᖃᓚᐅᖅᓯᒪᓪᓗᓂ 

ᑕᐃᒫᑐᐃᓐᓇᖅ 2005-ᒥ.  

ᐃᒃᓯᕙᐅᑖᖅ, ᔫᓐ ᑕᒪᑐᒪᓂ ᐊᕐᕌᒍᒥ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᑐᑦ $871,000-ᓂᑦ 

ᓄᑕᐅᓐᖏᑦᑐᓃᓐᖔᖅᑐᓂᒃ ᐊᑐᖅᑐᔅᓴᓂᒃ 

ᑐᓚᑦᑕᕐᕕᕋᓛᓄᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒥᓂᔅᑕᒥᑦ ᐊᕐᕌᒍᖅᑕᒫᑦ ᐅᓂᒃᑳᓕᐅᖃᑦᑕᖁᓪᓗᒍ 

ᒪᓕᒐᓕᐅᕐᕕᖕᒧᑦ ᐱᔾᔪᑎᒋᓪᓗᒋᑦ 

ᑮᓇᐅᔭᖅᑐᕐᓂᕆᔭᐅᔪᕕᓂᓪᓚᕆᖕᓂᑦ 

ᑕᒪᒃᑯᓄᖔᖅᑐᓂᒃ ᐃᓗᓕᖃᖅᑐᓂᒃᓗ 

ᓇᓗᓇᐃᖅᓯᓗᑎᒃ ᐊᒻᒪ ᖃᓄᖅ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓚᐅᕐᒪᖔᖏᑦ ᐊᖏᕈᑎᑦ ᐊᑐᖅᖢᒋᑦ. 

 

ᐃᒃᓯᕙᐅᑖᖅ, ᔫᓂ 2009-ᖑᑎᓪᓗᒍ ᒪᓕᒐᓕᐅᖅᑏᑦ 

$925 ᑕᐅᓴᓂᒃ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂ 

ᐊᖏᖅᓯᓚᐅᖅᓯᒪᔪᑦ ᐸᕐᓇᒃᑕᐅᕙᓪᓕᐊᓂᐊᕐᒪᑦ 

ᑎᑎᕋᐅᔭᖅᑕᐅᓗᓂ ᐃᖃᓗᖕᓂ ᑐᓚᒃᑕᕐᕕᒃ 

ᓄᓇᓕᖕᓄᑦ ᐊᒻᒪ ᐊᐅᓚᑦᑎᔨᐅᖃᑦᑕᖅᑐᓄᑦ 

ᐊᑐᖅᑕᐅᖃᑦᑕᕋᔭᖅᑐᒥᒃ. ᔫᓂ 2010-ᖑᑎᓪᓗᒍ 

ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ $532,000-ᓂᒃ 

ᓄᑕᐅᖏᑦᑐᓂᖔᖅᑐᓂᒃ ᑕᒪᒃᑯᓄᖓ ᐊᑐᕋᔭᖅᑐᓂᒃ. 

ᑖᒃᑯᐊ ᑲᑎᒪᔨᕋᓛᑦ ᑐᑭᓯᐅᒪᔪᑦ ᑮᓇᐅᔭᖅᑐᕈᑏᑦ 

ᐅᒥᐊᕐᔪᐊᓄᑦ ᑐᓚᒃᑕᕐᕕᖕᒥᒃ ᓴᓇᓂᐊᕐᓗᓂ $100 

ᒥᓕᐊᓐᑐᕋᔭᕐᓂᖓᓂᒃ ᐊᔭᐅᖅᑐᐃᕗᒍᑦ 

ᒥᓂᔅᑕᕆᔭᐅᔪᓂᒃ ᐊᑯᓚᐃᑦᑐᒃᑯᑦ 

ᐅᓂᒃᑳᕐᕕᐅᖃᑦᑕᕈᑎᒃ ᒪᓕᒐᓕᐅᖅᑏᑦ 

ᐃᖅᑲᓇᐃᔭᖃᑎᖃᕋᓱᖕᓂᖏᓪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓴᓇᕕᓪᓚᕆᖕᓂᓗ ᑖᓐᓇ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ ᐅᒥᐊᕐᔪᐊᓄᑦ 

ᑐᓚᒃᑕᕐᕕᓕᐊᖑᔪᒪᔪᖅ ᐃᖃᓗᖕᓂ. 

 

ᐃᓚᖏᑦ ᑐᕌᒐᕆᔭᐅᔪᑦ ᑐᑭᒧᐊᒍᑎᐅᔪᑦ ᐅᖃᖅᓯᒪᔪᑦ 

ᓄᓇᕗᒻᒥ ᓄᒃᑕᐅᑏᑦ ᐊᖅᑯᑎᒋᓪᓗᒋᑦ 

ᓱᓇᑯᑖᖃᐅᕐᓗᑎᒃ ᐊᑐᓂ ᓄᓇᓖᑦ ᐊᒻᒪᓗ ᒫᓐᓇ 

ᒥᕝᕖᑦ ᖃᓄᐃᓕᖓᓂᖏᑦ ᐋᖅᑭᒋᐊᖅᑕᐅᓗᑎᒃ. 

ᐊᓯᖏᑦ ᑐᕌᒐᓕᐊᕆᔭᐅᓯᒪᔪᑦ ᒐᕙᒪᒃᑯᑦ 

ᓄᒃᑕᐅᑎᓕᕆᔨᒃᑯᑦ ᐊᑐᖅᑕᐅᔾᔪᓯᖏᓐᓄᑦ 

ᕿᒥᕐᕈᓇᒡᓗᑎᒃ ᐊᒻᒪ ᒐᕙᒪᒃᑯᑦ ᖃᖓᑕᓲᓂᒃ 

ᖃᐅᔨᓵᖃᕐᓂᖓᑦ ᖃᓄᖅᑑᕈᑎᒋᔭᐅᒃᑲᓐᓂᕐᓗᓂ. 

 

2013-14 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᓚᐅᕐᒥᔪᑦ 

$17.5 ᒥᓕᐊᓐᓂᒃ ᐊᑕᐅᓯᐅᖏᑦᑐᓄᑦ ᒥᕝᕕᖕᓄᑦ 

ᐱᕈᓐᓇᒃᓴᐅᑕᐅᒐᔭᖅᑐᓂᒃ ᐊᖏᓂᖅᐹᖑᓪᓗᓂ 

ᐃᖃᓗᖕᓂ ᒥᕝᕕᐅᑉ ᓴᓇᔭᐅᔪᒪᓂᖓ ᐊᒻᒪ ᑖᓐᓇ 

ᓴᓇᔭᐅᔪᒪᓪᓗᓂ ᒐᕙᒪᒃᑯᓐᓄᑦ ᐊᒻᒪᓗ 

ᐃᒻᒥᒃᑰᖅᑐᓄᑦ ᑲᑐᔾᔭᐅᓗᓂ. ᐃᖅᑲᐅᒪᓂᐊᖅᐳᓯ 

ᓯᑎᐱᕆ 2012-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᓄᓇᕗᓪᓗ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᑐᑦ P-3 

ᑲᓇᑕᒃᑯᒡᒎᖅ $77.3 ᒥᓕᐊᓐᓂᒃ ᓴᓂᕐᕙᐃᓂᐊᖅᑐᑦ 

ᑖᒃᑯᓄᖓ ᐊᑐᕋᔭᖅᑐᓂᒃ. 

 

ᒪᓕᒐᓕᐅᖅᑏᑦ ᐊᔭᐅᖅᑐᐃᕗᑦ ᐱᓕᕆᕝᕕᔅᓯᓐᓂᒃ 

ᐳᐃᒍᐃᔾᔭᐃᖁᓪᓗᓯ ᒪᑯᐊ ᑮᓇᐅᔭᓕᐅᕈᑎᒃᓴᐃᑦ 

ᓲᕐᓗ ᓄᓗᔮᖕᓂ ᐅᔭᕋᒃᑕᕐᕕᒃ ᓄᑖᓄᑦ 

ᑐᑦᑕᕐᕕᐅᓂᐊᖅᑐᓂᒃ ᒥᑦᑕᕐᕕᖕᒥ 

ᐃᓱᒪᒃᓴᖅᓯᐅᕈᑎᖃᕆᐊᖃᓕᖕᓂᖏᓐᓂᒃ.  ᒥᓂᔅᑕ 

ᐊᔭᐅᖅᑐᖅᐸᕗᑦ ᐊᑯᓚᐃᑦᑐᒃᑯᑦ 

ᑐᓴᖅᑎᑕᐅᖃᑦᑕᕐᓗᑎᒃ ᒪᓕᒐᓕᐅᖅᑏᑦ 

ᐃᖅᑲᓇᐃᔭᖃᑎᖃᕐᓂᕐᒥᓂᒃ NavCanada-ᑯᓐᓂᒃ 

ᐅᑭᐅᖅᑕᖅᑐᒥᓗ ᖃᖓᑕᓲᓕᕆᔩᑦ 

ᑲᑐᔾᔨᖃᑎᒌᖏᓐᓂᒃ ᐱᔾᔪᑎᒋᓪᓗᒋᑦ ᒪᑯᐊ ᓈᓚᐅᑏᑦ 

ᖃᖓᑕᓲᓄᓪᓗ ᑕᒻᒪᕇᒃᑯᑏᑦ ᐊᒻᒪᓗ ᒥᕝᕕᖕᓂ 

ᐱᖁᑎᕐᔪᐊᑦ. 

 

ᐃᒃᓯᕙᐅᑖᖅ, ᐃᖏᕐᕋᔾᔪᑎᓕᕆᓂᕐᒧᑦ ᐱᖁᔭᕐᔪᐊᖅ 

ᐱᓕᕆᐊᖑᔪᑦ ᓄᓇᕗᑦ ᒐᕙᒪᒃᑯᑦ 

ᐃᓚᒋᔭᐅᖃᑕᐅᓪᓗᑎᒃ ᐃᓚᖃᓚᐅᖅᑐᑦ ᒪᓂᑑᐸᒥ 

ᓄᓇᕗᒧᑦ ᐊᖅᑯᑎᕐᔪᐊᓕᐅᕐᓂᖅ ᓯᑎᐱᕆ 1, 2010-

ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᒪᓂᑑᐸ 

ᒐᕙᒪᒃᑯᖏᑦ ᐅᖃᖅᓯᒪᓪᓗᑎᒃ ᑮᓇᐅᔭᖅᑐᕈᑎᒃᓴᓂᒃ 

ᖃᐅᔨᓴᐃᓂᐊᕐᓂᕋᖅᖢᑎᒃ ᐊᖅᑯᓯᐅᕈᑎᒃ ᒪᑑᐸᒥᑦ 

ᓄᓇᕗᒧᑦ ᖃᖓᓕᒫᖅ ᐊᑐᖅᑕᐅᔪᓐᓇᖅᑐᒥᒃ. 

ᐊᔭᐅᖅᑐᐃᕗᒍᑦ ᒥᓂᔅᑕᒥ 

ᐅᓂᒃᑲᐅᔾᔭᐅᖃᑦᑕᖁᓪᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓗᓂ ᐅᓂᒃᑳᓂᒃ. 

ᑖᒃᑯᐊ 2010-2011 ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᖅᑐᑦ $700,000-ᓂᒃ ᓄᑖᒥᒃ ᑭᕙᓪᓕᕐᒥ 

ᐳᓚᕋᖅᑎᓄᑦ ᑕᑯᔭᒐᖃᕐᕕᖕᒥ ᓴᓇᓂᐊᕋᒥᒃ. ᔫᓂ 

2011-ᖑᑎᓪᓗᒍ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ $697,000-ᓂᒃ 

ᓄᑕᐅᖏᑦᑐᓂᖔᖅᑐᓂᒃ ᑕᒪᑐᒧᖓ 

ᐊᑐᖅᑕᐅᒐᔭᖅᑐᓂᒃ. ᐱᓕᕆᕝᕕᒃ 

ᓇᓗᓇᐃᖅᓯᓚᐅᖅᓯᒪᔪᖅ ᑖᓐᓇ ᐳᓚᕋᖅᑎᓄᑦ 

ᑕᑯᔭᒐᖃᕐᕕᒃ ᐱᔭᕇᖅᑕᐅᓂᐊᕋᓱᒋᔭᐅᓪᓗᓂ ᔪᓚᐃ 

2012-ᒥ ᐊᒻᒪᓗ ᓴᓇᔭᐅᓂᐊᕋᓱᒋᔭᐅᓪᓗᓂ 

ᐅᑕᖅᑭᕕᐅᑉ ᐊᑭᐊᓂ ᐅᕝᕙᓗᓐᓃᑦ ᑕᕝᕗᖓ 

ᐅᐃᒍᓕᖅᓯᒪᓗᓂ ᒥᕝᕕᖕᒥ ᑲᖏᖅᖠᓂᐅᑉ 

ᐅᑕᖅᑭᕕᖓᓐᓂ. 

 

2012-2013 ᐊᑭᑐᔪᖅᑐᕈᑎᖏᓐᓂᒃ ᐃᓚᖃᖅᑐᖅ 

$100,000-ᓂᒃ ᓄᑖᕈᕆᐊᖅᑕᐅᓂᐊᕐᒪᑕ ᒫᓐᓇ 

ᐊᑐᖅᑕᐅᔪᖅ ᐳᓚᕋᖅᑎᓄᑦ ᑕᑯᔭᒐᖃᕐᕖᑦ 2013-

2014-ᒥ ᓄᒃᑕᐅᑎᓄᑦ ᐊᑦᑕᕐᓇᔾᔭᐃᖅᓯᒪᔪᓄᓪᓗ 

ᑐᕌᖓᑎᑕᐅᓗᐊᓐᖑᐊᓚᐅᖅᑐᑦ. ᑲᑎᒪᔨᕋᓛᑦ 

ᓵᖏᓐᓃᑎᒡᓗᒍ ᒥᓂᔅᑕ ᒪᓕᒐᓕᐅᖅᑏᑦ 

ᐅᖃᐅᔾᔭᐅᓚᐅᖅᓯᒪᔪᑦ ᓄᑖᓂ ᐳᓚᕋᑦᑐᓕᕆᓂᕐᒧᑦ 

ᑐᑭᒧᐊᑎᒃᑎᔾᔪᑎᓂᒃ ᓴᖅᑭᑦᑎᓂᐊᕐᓂᕋᖅᖢᓂ 

ᒪᓕᒐᓕᐅᕕᖕᒧᑦ ᐊᒻᒪᓗ ᐃᓗᓕᖃᕐᓂᐊᖅᖢᑎᒃ 

ᐳᓚᕋᑦᑐᓕᕆᓂᕐᒧᑦ ᐱᖁᔭᕐᔪᐊᑦ ᒥᒃᓵᓄᑦ, 

ᓂᕆᐅᒃᐳᒍᑦ ᕿᒥᕐᕈᓇᖕᓂᐊᖅᑎᓂᑦᑎᓐᓂᑦ 

ᑖᒃᑯᓂᖓ ᓄᑖᓂᑦ. 

 

ᐱᓕᕆᕝᕖᑦ 2013-14 ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᓚᐅᖅᑐᑦ $2.5 ᒥᓕᐊᓐᓂᒃ 

ᓂᐅᕕᓐᓇᕐᓂᐊᕋᒥ ᓄᒃᑕᐅᑎᓂᒃ ᓄᓇᕗᑦ 

ᒥᕝᕕᖏᓐᓂᒃ ᐊᑐᖅᑕᐅᔪᒃᓴᒫᓂᒃ. ᐃᓚᐅᓕᖅᖢᒋᑦ 

ᖃᐅᔨᓴᐅᑏᑦ ᓄᓇᓯᐅᑏᑦ ᐅᓯᑲᖅᑕᐅᑏᑦ ᐊᒻᒪ 

ᓯᑎᒃᓯᓴᐅᑏᑦ. ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ 

ᐱᕐᔪᐊᖑᖕᒪᑦ ᑕᒪᒃᑯᐊ ᒪᓕᒐᖏᑦ 

ᒪᓕᒃᑕᐅᑦᑎᐊᕐᓗᑎᒃ ᑕᒫᓂ ᓯᓚ ᐱᔾᔪᑎᒋᓪᓗᒍ 

ᐊᒻᒪᓗ ᑲᒪᒋᔭᐅᑦᑎᐊᖁᓪᓗᒋ 

ᓴᓇᔭᐅᒃᑲᓐᓂᖃᑦᑕᖁᓪᓗᒋᑦ. ᐊᔭᐅᖅᑐᐃᓕᕐᒥᔪᒍᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᕼᐋᒻᓚᒃᑯᓐᓂ 

ᐅᑎᖅᑎᓪᓗᒋᑦ ᐊᖏᕈᑏᑦ ᐊᑐᖃᑦᑕᖅᑎᓪᓗᒋᓪᓗ  

ᕼᐋᒻᒪᒃᑯᑦ ᒐᕙᒪᒃᑯᑦ ᓇᖕᒥᓂᖁᑎᖕᓂᒃ ᓄᒃᑕᐅᑎᓂᒃ. 

ᑕᒪᒃᑯᐊ ᖃᖓᐅᓕᕌᖓᑦ 

ᐊᑐᖅᑕᐅᖃᑦᑕᕆᐊᖃᕐᓂᖏᑦᑕ ᒪᓕᒐᖏᑦ 

ᑎᑎᖅᑕᐅᑎᐊᕐᓗᑎᒃ. 

 

ᔫᓂ 2012-ᖑᓪᓗᒍ ᒪᓕᒐᓕᐅᖅᑏ $12 ᒥᓕᐊᓐᓂᒃ 

ᐊᖏᖅᓯᓚᐅᖅᓯᒪᔪᑦ ᐊᑭᑐᔪᖅᑐᕈᑎᓄᑦ 

ᓄᑕᐅᓐᖏᑦᑐᓃᖓᑦᑐᓂ ᐃᓚᓕᐅᓪᓗᒋᑦ ᓯᕐᓗᐊᕐ 

ᓄᓇᓯᐅᑎᖃᐅᑎᕋᕐᕖᑦ ᐊᖕᒪᓗ ᐱᕈᓐᓇᒃᓴᐅᑎᓄᑦ 

ᐊᑐᖅᑐᒃᓴᐃᑦ. ᒪᓕᒐᓕᐅᖅᑏᑦ 

ᑐᓴᐅᒪᑎᑕᐅᑦᑎᐊᖅᐳᑦ ᐊᒻᒪᓗ ᕼᐋᒻᓚᒃᑯᑦ 

ᖃᓄᐃᑉᐸᓕᐊᒪᖔᑦ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᓄᑦ 

ᓴᓂᕐᕙᑦᑕᐅᓯᒪᔪᑦ ᓴᓇᔭᐅᓂᐊᕐᓂᕋᖅᑕᐅᓯᒪᔪᑦ. 

 

ᒐᕙᒪᒃᑯᑦ 2013-14 ᐊᑭᑐᔪᖅᑐᕈᑎᒃᓴᖏᓐᓂ 

ᐃᓚᖃᓐᖏᑦᑐ ᑮᓇᐅᔭᓂᒃ 

ᐊᑐᒃᑐᖅᓴᐅᑕᐅᓂᐊᖅᑐᓂᒃ ᓂᕿᓕᕆᕕᖕᓄᑦ 

ᐃᖃᓗᓕᕆᕕᖕᓄᓪᓗ. ᒪᓕᒐᓕᐅᖅᑏᑦ ᐅᖃᔨᒪᖕᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ 

ᐊᑐᖅᑕᐅᕆᐊᖃᕐᓂᖏᖕᓂᑦ ᐊᕗᖓᐅᔾᔨᔪᓂᒃ 

ᐊᑭᑐᔪᓂᒃ ᓴᓇᓂᐊᕈᑦᑕ ᑲᔪᖏᖅᓴᐃᔪᒍᑦ, 

ᑕᑯᓐᓇᖅᑕᐅᖁᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᕐᓂᕐᒥᒃ 

ᑎᒍᒥᐊᕐᒪᑕ ᑲᑎᒪᔨᐊᓛᑦ ᖃᐅᔨᒪᖕᒥᔪᑦ ᓄᓇᕗᖕᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖᑦ 

ᖃᓄᐃᓕᖃᑦᑕᕐᓂᖏ. 

 

ᑕᒪᔾᔭ ᒪᑐᐃᖅᓯᔾᔪᑎᒃᓴᒃᑲ 2013-14 

ᐊᑭᑐᔪᖅᑐᕈᑎᒃᓴᖏᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᑎᓕᕆᔨᒃᑯᓐᓄᓪᓗ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, ᒥᔅᑕ 

ᓂᖏᐅᖓᓐ. 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒫᓐᓇ ᓄᖅᑲᖅᐸᓪᓕᐊᔪᒪᓕᖅᑐᖓ. 

 

ᐃᒃᓯᕙᐅᑕᖅ: ᐱᒋᖅᑎᑦᑎᔾᔪᑎᑕᖃᕐᒪᑦ ᑖᓐᓇᓗ 

ᑭᐅᔭᔪᓐᓇᕋᓂ ᑭᐅᒪᔭᐅᔪᓐᓇᕋᓂ, 

ᐱᒋᐊᖅᑎᑦᑎᔾᔪᑕᐅᔪᖅ ᑖᔅᓱᒧᖓ ᓂᕈᐊᖅᑎᑦᑎᕗᖓ. 

ᑖᒃᓱᒥᖓ ᓈᖕᒪᒃᓴᖅᑐᒃᓴᐅᕕᑦ? ᓈᖕᒪᒃᓴᖏᑦᑐᑦ? 

ᑲᔪᓯᔪᖅ. ᖁᔭᓐᓇᒦᒃ ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᕐᓗᖓᓗ ᐱᔭᕇᖅᐸᓪᓕᐊᓂᑦᑎᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ 

ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᓂ 20 ᐅᓂᒃᑳᖏ 

ᑲᒪᑎᑐᐃᓐᓇᖅᑐᑦ ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᖕᒪᑕ ᒪᓕᒐᒃᓴᒥ 41 ᐊᒻᒪᓗ 

ᐅᓂᒃᑲᐅᓯᖃᕈᒪᓕᖅᖢᑎᒃ ᐊᒻᒪᓗ ᐊᑕᐅᓯᖅ 

ᐊᖏᕈᑕᐅᖅᑲᐅᔪᖅ ᐱᖁᔨᕗᖔᕈᑦ 

ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 

ᐊᖏᕈᑕᐅᖁᓪᓗᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᓂᔅᑕ ᓯᐅᑦᓴᒃ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ? ᐊᖏᓐᖏᑦᑐᑦ? ᐱᒋᐊᖅᑎᑕᖅ 

ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᕗᖓ ᖃᐅᒃᐸᑦ ᐅᓪᓛᒃᑯᑦ ᑲᑎᒪᓛᕐᒪᑕ  

10:00-ᒧᐊᖅᐸᑦ ᑐᒃᑐ ᑲᑎᒪᕕᖕᒥ ᑲᑎᒪᔨᕋᓛᑦ 

ᒪᓕᒐᒃᓴᓂᑦ. 

 

ᑲᑎᒪᔾᔪᑎᔅᓴᐃᑦ ᐅᑐᐱᕆ 31-ᒥᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 45 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᓐᖑᕋᓱᖕᓂᖓᓂ, ᐅᑐᐱᕆ 31, 2012-ᒥ 

1:30-ᒧᐊᖅᐸᑦ ᐅᓐᓄᓴᒃᑯᑦ ᐊᒻᒪ ᐃᖅᑲᐃᑎᓪᓗᓯ 

ᑲᑎᒪᔨᐅᖃᑎᒃᑲ ᖃᐅᒃᐸᑦ 

ᕼᐋᓗᐄᕐᓇᐅᓂᐊᕋᓗᐊᖅᑎᓪᓗᒍ 

ᐊᓐᓄᕌᑦᑎᐊᖅᓯᒪᓛᖅᐳᓯ ᒪᓕᒐᓕᐅᕐᕕᖕᒥ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:56ᒧᐊᖅᑎᓪᓗᒍ



 

 

 


